
رووداو - بەلجیكا
دادگای برۆكسەل داوایەكی وەزارەتی ناوخۆی بەلجیكا رەتدەكاتەوە و بڕیاردەدات كە "پەكەكە تیرۆریست نییە". هەروەها 
رەتیدەكاتەوە میدیای نزیك لە پەكەكە لە بەلجیكا دابخات و كەسایەتیییە كوردەكانی سەر بە پەكەكە كە لە بەلجیكا و 

وڵاتانی ئەوروپا دەژین وەك تیرۆریست بناسێنێ.
رۆژی 8\3\2019 لە شاری برۆكسەلی پایتەختی بەلجیكا دادگای شارەكە بڕیارەكەی راگەیاند. دانیشتنەكەی دادگا 
بۆ لێكۆڵینەوە بوو لە سكاڵا و داواكارییەكی وەزارەتی ناوخۆی حكومەتی فیدراڵیی بەلجیكا. وەزارەتەكە سكاڵای 
لەسەر 35 كەسایەتیی كورد و دوو كۆمپانیای سەر بە پەكەكە كە كاری میدیایی دەكەن تۆماركردبوو و بەوە 
تۆمەتباری كردبوون كە "پەیوەندییان بە گرووپێكی تیرۆریستییەوە هەیە و كاری بۆ دەكەن". بەڵام لە بڕیاری 
دادگای برۆكسەلدا هاتووە كە شەڕی پەكەكە و دەوڵەتی توركیا "شەڕێكی نێوخۆیی"یە، بۆیەش ناكرێ پارتی 
كرێكارانی كوردستان )پەكەكە( وەك رێكخراوێكی تیرۆریستی بناسێندرێ. پێشتریش دادگاكە هەمان بڕیاری 
دابوو، بەڵام وەزارەتی ناوخۆی بەلجیكا پێی رازی نەبوو و پەنای بۆ دادگای باڵا برد بۆ تێهەڵچوونەوەی 
دیكەش  جارێكی  و  دانیشتەوە  سەرلەنوێ  برۆكسەل  دادگای  باڵا،  دادگای  بڕیاری  بە  بڕیارەكە. 

بڕیارەكەی دووبارەكردەوە كە "پەكەكە رێكخراوێكی تیرۆریستی نییە"‌.

بەلجیكا:
 پەكەكە تیرۆریست نییە

سەرجەم پۆستەكان دەخەینە 
دەنگدانی سەركردایەتییەوە

ئەندامێكی مەكتەبی سیاسیی یەكێتی

یەكێتی داوا دەكات دەسەڵاتەكانی
سەرۆكی هەرێم بە رێككەوتن دیاری 

بكرێن

رێبوار كەریم وەلی:

دیوە شاراوەكەی رێككەوتنی 
پارتی و یەكێتی

کوردێک لە شوێنی پارێزگاری 
نەینەوا دادەنرێت

كۆچبەرێكی كورد
بە 34 ساڵ بەندكردن 

سزا دەدرێت

فەرمان
بە پیلانی ژنەكەی 

كوژرا

ساڵانە دوو ملیار دۆلار 
بۆ كڕینی ئۆتۆمبێل 

دەچێتە دەرەوە

8 ئابووری

12 ژنان

13 کۆمەڵایەتی

11 تاراوگە

419

پۆستەكەی قوباد تاڵەبانی 
دەخرێتە دەنگدانەوە 

رووداو - سلێمانی 

یەكێتیــی  سیاســیی  مەكتەبــی  ئەندامێكــی 
نیشــتیمانی كوردســتان رایگەیانــد دوای ئــەوەی 
بەركەوتەی یەكێتی لە حكومەت لەگەڵ پارتی یەكلا 
دەكەنەوە، بەربژێرەكانیان بۆ پۆستەكان بە دەنگدانی 

سەركردایەتیی یەكلایی دەكەنەوە.
ئــەو ئەندامــەی مەكتەبــی سیاســی یەكێتــی 
كە نەیویســت نــاوی بڵاوبكرێتــەوە بــە )رووداو(ی 
راگەیاند: "پەســەندترین رێــگا دەنگدانی ئەندامانی 
ســەركردایەتییە لەســەر هەموو پۆســتەكان. دوای 
گەڕانەوەی شاندەكەمان لە كۆبوونەوەی هاوبەشمان 
دەخرێنــە  بەربژێــرەكان  نــاوی  پارتــی،  لەگــەڵ 

دەنگدانەوە".
هەرچەندە پێشتر دەگوترا كە بەربژێری یەكێتی بۆ 
پۆستی جێگری سەرۆكی حكومەت یەكلایی بووەتەوە 
و قوباد تاڵەبانی ئەو پۆســتە وەردەگرێ، بەڵام ئەو 
ئەندامەی مەكتەبی سیاسی یەكێتی گوتی :"جگە لە 
قوباد تاڵەبانی، خەڵكی دیكەشمان هەیە كە دەیەوێ 
بۆ ئەو پۆستە هەڵبژێردرێ". ئەمەش ئاماژەیە بەوەی 
كە بەربژێری پۆستی جێگری سەرۆكی حكومەتیش 

بەو دەنگدانی سەركردایەتیی یەكلایی دەكرێتەوە. 
سامان گەرمیانی، ئەندامی سەركردایەتی یەكێتی 
دەڵێ دەبێت لیژنەكان دەستبەكار ببن لەگەڵ پارتی 
و لەســەر بەركەوتــەی یەكێتــی پێكبێــن "ئەوكات 
كۆبوونــەوەی ســەركردایەتی بڕیــار لەســەر هەموو 

بەربژێرەكانی خۆی بدات بۆ پەرلەمان و حكومەت". 
بــەڵام ئەندامێكــی دیكــەی ســەركردایەتی یەكێتی 
بــاس لە پەیدابوونی بۆچوونێكی دیكە دەكات لەنێو 
ســەركردایەتی یەكێتیدا: "بەشێك لە سەركردایەتی 
پێیانباشە پۆستی سەرۆكی پەرلەمان وەرنەگرین، لە 
جیاتی ئەوە داوای پۆستی جێگری سەرۆكی هەرێم و 

وەزارەتی ناوخۆ بكەین".
ئەو ئەندامەی ســەركردایەتی یەكێتی هەرچەندە 
دەشــزانێ بەهــۆی رێككەوتنی گــۆڕان و پارتییەوە 
ئــەوە كارێكی ئاســان نابێت، بــەڵام پێیوانییە بەو 
هۆیەوە لەگــەڵ پارتــی رێككەوتنەكەیان تێكبچێت 
"ئەگەر سەرۆكی پەرلەمان وەربگرین، رەنگە هەندێك 
گۆڕانكاری بكرێ لەو پۆستانەی بەركەوتەی یەكێتی 

دەبن".
دوو ئەندامی سەركردایەتی ركابەرێتی دەكەن بۆ 
وەرگرتنی پۆســتی سەرۆكی پەرلەمان، هەر یەكێك 

لەوانــە نزیكە لــە ئاراســتەیەكی نێــو حیزبەكەی. 
ئەندامەكەی سەركردایەتی دەڵێت: "بەڵام ئەوە نابێتە 
گرفتێكــی هێندە قــورس كە یەكلایــی نەكرێتەوە، 
چونكــە پۆســتەكان زۆرن، ئەگەر لەگــەڵ پارتی بە 
تــەواوی بیبڕێنینــەوە، ئەوكات دەتوانیــن بۆچوونە 

جیاوازەكانی نێوخۆمان یەكبخەین".
بەپێــی ئــەو زانیارییانــەی )رووداو( لــە چەنــد 
ســەرچاوەیەكی یەكێتییەوە وەریگرتــوون، یەكێتی 
جگــە لــە ســەرۆكی پەرلەمان و جێگری ســەرۆكی 
حكومــەت، 5 وەزارەت‌ و چەند دەســتە‌ و بریكارێك 
وەردەگرێــت. هەروەها یەكێتی هەوڵی زۆر دەدات بۆ 
وەرگرتنــی وەزارەتی ناوخۆ تاوەكو قادر حەمەجان، 
بــۆ ئەو وەزارەتە دابنێ كە ئێســتا ركابەرێتی قوباد 
تاڵەبانــی دەكات بــۆ وەرگرتنــی پۆســتی جێگری 

سەرۆكی حكومەت.

رووداو – هەولێر

گوتەبێــژی ناوەنــدی راگەیاندنــی هێزەكانی 
سووریای دیموكرات )هەسەدە( ئاشكرای دەكات 
ژمارەیــەك لــەو چەكــدارە داعشــانەی خۆیــان 
رادەســت كــردووە یــان لەلایــەن هێزەكانیانەوە 
لە شــەڕدا بەدیــل گیــراون، كوردی باشــوور و 

رۆژهەڵاتی كوردستانن.
مستەفا بالی، گوتەبێژی ناوەندی راگەیاندنی 
هێزەكانی ســووریای دیموكرات )هەســەدە( بە 
)رووداو(ی راگەیانــد "چەكــدارە كوردەكانی نێو 

داعش زۆر بوون، بەشــێكیان لە شــەڕدا كوژران 
و بەشێكیشیان دوای شكستی داعش لە سووریا 
و عێراق بەرەو وڵاتانی ئەوروپا هەڵاتوون، ئێستا 
زیاتر لە 40 چەكدار خۆیان رادەستی هێزەكانمان 
كردووە یان بەدیل گیراون، 30 چەكداریان كوردی 
باشووری كوردستانن، 10 چەكداریشیان كوردی 

رۆژهەڵاتی كوردستانن".
ســەبارەت بــە چارەنووســی ئــەو چەكدارە 
كوردانــەی داعش، مســتەفا بالی گوتی: "لەگەڵ 
حكومەتــی هەرێمی كوردســتان قســە لەســەر 
رادەستكردنەوەیان كراوە و ئەوانیش ئامادەییان 

دەربڕیــوە بــۆ وەرگرتنــەوە و دادگاییكردنیــان 
لە هەرێمی كوردســتان، ئێســتا ئــەو چەكدارانە 
ئامادەكراون بۆ رادەستكردنەوە و چاوەڕێی بڕیای 
حكومەتــی هەرێمــی كوردســتانین". گوتەبێژی 
ناوەندی راگەیاندنی )هەسەدە( لەبارەی چەكدارە 
داعشــەكانی رۆژهەڵاتــی كوردســتانیش گوتی: 
"ئەوانە خەڵكی رۆژهەڵاتی كوردســتانن، هێشتا 
بڕیارمان نەداوە رادەســتی ئێرانیــان دەكەینەوە 

یان نا".
جگە لەو چەكدارە كوردانە، بە گوتەی مستەفا 
بالــی 500 چەكداری داعشــی عێراقــی لەلایەن 

هێزەكانیانــەوە دەســتگیركراون. بالی گوتی "تا 
ئێستا 250 چەكداری داعشی عێراقیمان رادەست 
كردووە. كاروانی یەكەم لە ناوەڕاستی مانگی دوو 
رادەست كرانەوە كە ژمارەیان 150 چەكدار بوو، 
كاروانــی دووەمیش كە ژمارەیان 130 كەس بوو 
لە رۆژی 2019/3/4 رادەستی حكومەتی عێراق 
كراونەتەوە. بەپێی رێككەوتنی نێوانیشــمان ئەو 
چەكدارە داعشــە عێراقیانەی لەنێو زیندانەكانی 
هێزەكانی ســووریای دیموكراتــدا ماون بە چەند 
قۆناغێكی دیكە رادەســت دەكرێنەوە". مەریوان 
و  پەیوەندییــەكان  بەڕێوەبــەری  نەقشــبەندی 

پێكەوەژیانــی ئایینی لــە وەزارەتــی ئەوقاف و 
كاروباری ئایینی، بە )رووداو(ی راگەیاند: "ئێمە 
هیچ زانیارییەكمان نییە لەبارەی رادەستكردنەوەی 
داعشــە كــوردەكان، بەڵام لە ســەرەتای هاتنی 
داعش بۆ عێراق و سووریا، نزیكەی 500 گەنجی 
كــورد چوونــە نێویان كــە 300یان كــوژراون و 
150شــیان خۆیان رادەستی هێزە ئەمنییەكانی 
حكومەتی هەرێمی كوردستان كردەوە، بەڵام 40 

بۆ 50 كەسیان چارەنووسیان دیار نییە".

رووداو – هەولێر

لە گەڕەكی سەربەســتی لە هەولێر كە بە 32ـی 
پارك ناسراوە، دوو زەوی خزمەتگواری كە لە نەخشەدا 
قوتابخانــەن، دەكرێنــە شــوێنی نیشــتەجێبوون. 
شــارەوانی هەولێریــش داوای روونكردنــەوە لە تاپۆ 

دەكات لەسەر گۆڕینی عینوانی ئەو زەوییانە.
هاشــم فەقێ مەجید، كە سێ ساڵە لەو گەڕەكە 
نیشتەجێیە، دەڵێت: "زەوییەكم بە نرخێكی زۆر گران 

لــەو گەڕەكە كڕی كە بەردەمی زەویی خزمەتگوزاری 
بوو، بەڵام ســەرەتای ئــەم مانگە دوو كەس هاتن و 
گوتیان ئەم زەوییەمان كڕیوەتەوە و دەیكەینە زەویی 

نیشتەجێبوون و دەیفرۆشینەوە".
بەڵام ماهیر مەهدی، خاوەنی كۆمپانیای دڵخۆش 
بۆ زەویوزار كە دەیەوێ زەوییەكە بكات بە شــوێنی 
نیشــتەجێبوون، بــە )رووداو(ی گــوت: "زیاتر لە 6 
مانگــە ئەو زەوییەم لەڕێگــەی دادگاوە لە حكومەت 
كڕیــوە، رووبەرەكەی 6000 مەترە، تاوەكو ئێســتا 

زیاتر لە دوو ملیۆن دۆلارم لێ خەرج كردووە، ئێستا 
خەریكی تەواوكردنی مامەڵەی بەناوكردن و وەرگرتنی 
رێگەپێدانم، نەخشەشم داناوە كە سەنەدەكان لە تاپۆ 

تەواو بكەم".
هــەر لــە هەمــان گەڕەكــدا زەوییــەك لەســەر 
نەخشــە بۆ قوتابخانەیــە، بەڵام خەریكــە دەكرێتە 
زەوی نیشــتەجێبوون و دەفرۆشــرێتەوە، خاوەنــی 
نووســینگەیەكی كڕینــی فرۆشــتنی زەوی و خانوو 
دەڵێ: "ئەو شــوێنەیان بەمەبەســت هەڵبــژاردووە، 

چونكە لایەكی دەكەوێتە ســەر شــەقامی بازرگانی، 
زەوییەكــە وەكو زێــڕ وایە، نرخی هەر پارچەی 200 
مەتری لەسەر شەقامەكە دەگاتە 300 هەزار دۆلار".

نووسینگەی باغی شەقڵاوە كە كڕین و فرۆشتنی 
بە هەندێ لەو زەویانەوە كردووە، رەتیدەكاتەوە ئەوان 
دەستیان هەبێ لە گۆڕینی عنوانی ئەو زەویانە، ئەمین 
عەبدولقادر، بەڕێوەبەری نووسینگەی باغی شەقڵاوە 
- لقی گەڕەكی سەربەســتی بە )رووداو(ی راگەیاند: 
"نزیكەی شــەش مانگ پێش ئێســتا كەســێك هات 

و پرســیاری ئەو زەوییــەی لێكردم، منیش پێمگوت 
لایەكی شەقامی 30 مەترییە، لایەكی سەوزاییە، بۆیە 
زەوییەكی نایابە، من كەسەكەم نەدەناسی، بەڵام ئەو 

گوتی بڕیارە وەكو قەرەبوو وەریبگرم".
راگەیاندنــی  بەرپرســی  دەشــتەكی،  كرمانــج 
ســەرۆكایەتی شــارەوانی هەولێــر بــە )رووداو(ی 
راگەیانــد: "بڕیارەكە لەلایــەن تاپــۆوە دراوە، بۆیە 

شارەوانی داوای روونكردنەوەی لە تاپۆ كردووە".

هەسەدە 30 داعشی كورد دەداتەوە 
هەرێمی كوردستان

لە گەڕەكێكی هەولێر
زەویی دوو قوتابخانە دەفرۆشرێنەوە 

338 قوتابی لە 
گرتووخانەوە دەخوێنن

مەی ژنێكی كورد خەڵات دەكاتراپۆرتە هەواڵ
رووداو - لەندەن

د.فانیا ئیسماعیل، ژنێكی كوردی دانیشتووی شارۆچكەی كینتە لە بەریتانیا، توانی لەڕێگەی داهێنانێكی زانستی خۆی بگەیێنێتە نێو لیستی داهێنەرەكانی ئەو وڵاتە و 
لەلایەن تێریزا مەی، سەرۆكوەزیرانی بەریتانیا خەڵاتكرا.

د.فانیا توانی ماددەیەكی كیمیایی بدۆزێتەوە كە رووپۆشی تەنەكان دەكات و تەمەنیان درێژ دەكاتەوە، چیدیكە پێویست ناكات پلاستیك بۆ رووپۆشی ناوەوەی كووپی قاوە 
و چایی بەكاربهێنرێت. تێریزا مەی، سەرۆكوەزیرانی بەریتانیا لە كۆشكی سەرۆكایەتی پێشوازی لە د.فانیا ئیسماعیل كرد و پیرۆزبایی لێكرد، چونكە ئەو بە یەكێك لەو 10 

ئافرەتەی سەرئاستی وڵاتەكە دانراوە كە خەڵاتی بەتواناترین ژنانی 2019ـیان پێدرا.

ناسر عەلی
رووداو - دهۆك

لە دوو هەفتەی رابردوودا نزیكەی 40 منداڵی 
كوردی ئێزدی لە باغۆز رزگاركراون، ژمارەیەكیان 
تا ئێســتا لەلای داعش ماون و داعش شــەڕیان 
پێــدەكات. مێردمنداڵێك كە تــازە رزگاركراوە، 
دەڵێــت داعــش چەندیــن جــار بــە پشــتێنی 

بۆمبڕێژكراوەوە ناردوویەتی بۆ بەرەكانی شەڕ.
ئازاد خدر، تەمەنی 10 ســاڵ بوو كە لە ئابی 
2014 لە شنگال لەلایەن داعشەوە رفێنرا، ئێستا 
تەمەنی بۆ 17 ساڵ دەچێت. ئەو دوای رفاندنی 
تاوەكو چوار مانگی یەكەم لەگەڵ كەسوكارەكەی 
بوو، بەڵام دواتر لەگەڵ ژمارەیەك منداڵی ئێزدی 
لــە بــاوك و دایكیان جیاكرانەوە. ئــازاد دەڵێت 
ساڵێك و سێ مانگ مەشقی سەربازی پێكراوە و 

مێشكیان پڕكردووە لە بیری توندڕەوی.
ئازاد ماوەیەكی كەمە لە چنگی داعش رزگاری 
بووە، هێشــتا قژە درێژەكەی ماوە كە داعش بە 
زۆر پێی هێشتبووەوە. ئەو مۆبایلەكەی دەردێنێ، 
وێنەی یەكەیەكەی هاوڕێكانیمان پێشــان دەدات 
و دەڵێت: "داعش مێشكی ئێمەی شۆردبووەوە، 
هەر كاتێك دەچووین بۆ شــەڕ، حەزمان دەكرد 

شەهید بین، بۆ ئەوەی بچینە بەهەشت".
ئازاد لەگــەڵ دایكی و باوكی و چوار برای لە 
خۆی گەورەتری و دوو برای لە خۆی بچووكتری 

كەوتبوونە دەستی داعش، هەتا ئێستا تەنیا ئەو 
و برایەكی و براژنێكی لە دەست داعش رزگاریان 
بووە. چارەنووســی پێنج برا و دایكی و بابی و 

دوو براژنی هێشتا نادیارە. 
ئــازاد لەبــارەی مەشــق و وانەكانــی داعش 
دەڵێت: "لە مووســڵ ئێمەیان لە كەســوكارمان 
جیاكردەوە، دواتر ئێمەیان بردە سەربازگەیەك لە 
ســووریا، لەوێ ساڵێك و دوو مانگ بەس وانەی 
ئاینییان پێگوتین، لەوێ یەكێك لە براكانیشــم 
لەگەڵ بوو، پاشان ئێمەیان بردە سەربازگەیەكی 
دیكە و نزیكەی دوو مانگ مەشــقی سەربازییان 
پێكردین. دوای  تەواوبوونی مەشقەكان ئێمەیان 

بــردە بارەگاكانی خۆیان و بووین بە پاســەوان، 
هەندێكجاریش دەیانبردین بۆ بەرەكانی شەڕ".

ئازاد دەڵێت داعش ژمارەیەكی زۆر سەربازگەی 
هەبــوو، بــەڵام چوار ســەربازگەی گــەورەی لە 
ســووریا تەرخان كردبوو بۆ مەشق و راهێنان بە 

منداڵان.
بەپێــی دواییــن ئامار كە چــواری ئەم مانگە 
لەلایــەن بەڕێوەبەرایەتــی كاروبــاری ئێزدییــان 
لــە وەزارەتــی ئەوقــاف و كاروبــاری ئاینــی 
بڵاوكراوەتەوە، بەهۆی پەلاماری داعش بۆ ســەر 

شــنگال و دەوروبــەری 6417 كــەس رفێنــران 
)3548  نێر( و )2869 مێ(. تا ئێســتا 3371 
كەس رزگاركــراون )1165 ئافرەت، 337 پیاو، 

976 منداڵی كچ و 893 منداڵی كوڕ(.
 تا ئێستاش 3046 كەس لەلای داعش ماون 

یان چارەنووســیان دیار نییــە: 1406 كەس لە 
رەگەزی مێ و 1640 كەسیش لە رەگەزی نێر.

بەهۆی پەلامارەكەی داعش 360 هەزار كەس 
لە شنگال و دەوروبەری ئاوارە بوون. هەر بەهۆی 
ئەو پەلامارەوە 1293 كــوردی ئێزدی كوژراون. 
تاوەكو ئێستاش 71 گۆڕی بە كۆمەڵ لە شنگال 

دۆزراونەتەوە.
مەزەنــدە دەكــرێ 500 منداڵــی ئێــزدی كە 
تەمەنیــان لــە ســەرووی 10 ســاڵانە لەلایــەن 
داعشەوە مەشق و راهێنانیان پێ كرابێ كە ئازاد 

یەكێكیان بووە.
ئــازاد دەڵێــت: "ئــەو ســەربازگەیەی ئێمــە 
مەشــقمان لــێ دەكــرد 60 منداڵــی تێدابــوو، 
34یــان ئێزدی بــوون، ئێمە لــە نێوخۆماندا بە 
بــرا بانگی یەكدیمان دەكــرد". هەروەها دەڵێت: 
"زۆربەی منداڵەكان بــاوەڕی تەواویان بە داعش 
هێنابوو، شــەڕیان بــۆ دەكردن، منــداڵ هەبوو 
خۆی تەقاندەوە، منیش چەند جارێك پشــتێنی 
بۆمبڕێژكراوم لێ بەســترا، بەڵام نــۆرەم نەهات 

خۆم بتەقێنمەوە".
براكەی ئازاد هێشــتا لەنێو داعشــدایە، ئازاد 
چەنــد جارێك بە ڤایبەر قســەی لەگەڵ كردووە 
و ئامۆژگاری كردووە كە  داعش خراپن و وازیان 
لێ بێنێ و بگەڕێتەوە لایان، بەڵام دەڵێت "براكەم 
ناگەڕێتــەوە و تەنانــەت بە ئێمەش دەڵێت ئێوە 

كافرن". 

هێشتا شەڕ بە منداڵانی ئێزدی دەكات

داعش مەشق و راهێنانی بە 500 منداڵی ئێزدی كردووە

مێردمنداڵێكی ئێزدی

بە پشتێنەی 
بۆمبڕێژكراوەوە 
دەچوومە بەرەكانی 
شەڕ

شكار ئەحمەد
رووداو - هەولێر 

چەند پارێزەرێك بەناوی وەرگرتنی ڤیزە و ئیقامە 
لە كوردســتان پارە لە خەڵكی بیانی وەردەگرن و 
ئیقامەشیان بۆ دابین ناكەن، هەندێك لەو پارێزەرانە 
دواتر ئەو كۆدە دەفرۆشنەوە كە لەلایەن وەزارەتی 

ناوخۆوە بۆ وەرگرتنی ڤیزە وەریدەگرن.
)س.ی( گەنجێكــی میســرییە و بــۆ كاركردن 
هاتووەتــە هەرێمــی كوردســتان. ئــەو لەڕێگــەی 
پارێزەرێكەوە ڤیزەی بۆ وەرگیراوە، بەڵام ئیقامەی 
بۆ وەرنەگرتووە. )س( بە )رووداو(ی گوت: "شەش 
مانگ لەمەوبەر ویستم لەڕێگەی پارێزەرێكەوە ئیقامە 
وەربگرم و هەزار دۆلاریشــم دا، بــەڵام پارێزەرەكە 
ئیقامەی بۆ وەرنەگرتم و پارەكەشی نەدامەوە، بۆیە 

سكاڵام لەسەری تۆمار كرد".

)س( كــە ئێســتا لــە كافتریایەك لــە هەولێر 
كاردەكات، بۆ ئەوەی بتوانێ ئیقامە وەربگرێ پەنای 

بۆ پارێزەرێكی دیكە برد.
یەكێــك لــەو پارێزەرانــەی كــە ئــاگاداری ئەو 
"هەندێــك  گــوت:  )رووداو(ی  بــە  كێشــەیەیە، 
پارێــزەر كــۆدی پارێزەرییەكەیــان بەكاردێنــن بۆ 
هەڵخەڵەتاندنی خەڵكی بیانی و بەناوی وەرگرتنی 
ڤیزە و ئیقامە پارەیەكی زۆریان لێوەردەگرن و دواتر 

بەجێیاندێڵن".
ئەو پارێزەرە باس لەوەش دەكات كە بەشــێك 
لەو پارێزەرانە كۆدەكەی خۆیان دەفرۆشنەوە: "بە 
چەند هەزار دۆلارێك دەیفرۆشــنەوە بە كۆمپانیا و 
كەســانێكی دیكە، ئەوانیش بــۆ هەر ڤیزەیەك 85 
بــۆ 300 دۆلار و هــەر ئیقامەیــەك 1000 تاوەكو 
1200 دۆلار لــە خەڵكــە بیانییەكــە وەردەگــرن، 
دواتریش بەدەم ئیشەكانیانەوە ناچن و پارەكانیان 

لێدەخۆن".
عەقیــد یــادگار شــێخ ئەنــوەر، بەڕێوەبــەری 
نشینگەی هەولێر لەوبارەوە دەڵێت: "ئەو پارێزەرانە 
لەڕێگــەی وەزارەتــی ناوخــۆ كۆدیان پێــدەدرێ و 
دەتوانن ڤیــزە بۆ خەڵكی بیانــی وەربگرن، بەڵام 
چەند پارێزەرێك خەڵكە بیانییەكە هەڵدەخەڵەتێنن، 
بەنــاوی وەرگرتنــی ئیقامە پارەیــان لێوەدەگرن و 
بەجێیاندێڵــن، بەو هۆیەوە ماوەی مانەوەیان تەواو 

دەبێ و تووشی سزای دارایی و یاسایی دەبن". 
گوتیشی: "ناوی ئەو پارێزەرانەمان بۆ سەرووی 
خۆمان نــاردووە، داوامان كــردووە لێكۆڵینەوەیان 

لەگەڵ بكرێ".
لیژنــەی  لەڕێگــەی  ناوخــۆ  وەزارەتــی 
بەرەنگاربوونەوەی بازرگانی بە مرۆڤ ئەو پارێزەرانە 
رووبەڕووی دادگا دەكاتەوە. كارزان عەلی، ئەندامی 
لیژنــەی بەرەنگاربوونــەوەی بازرگانــی بــە مرۆڤ 

دەڵێــت: "ئــەو پارێزەرانەی كۆدیــان هەیە بۆیان 
هەیە مانگانە 30 تاوەكو 40 كرێكاری بیانی بێننە 
هەرێمی كوردســتان، بەڵام هەر پارێزەرێك بەناوی 
وەرگرتنــی ڤیــزە و ئیقامە بازرگانــی بەو كرێكارە 
بیانیانــەوە بكات و پارەیــان لێوەربگرێت بەتوندی 
رووبــەڕووی لێپرســینەوەی دەكەیــن، مانگ نییە 
لەسەر بابەتی ئیقامە، فرۆشتنی كۆدی پارێزەرێتی 
و هێنانی كرێكاری بیانی بەشــێوەیەكی نایاسایی، 

پارێزەر و كۆمپانیا نەخەینە لیستی رەشەوە".
بەپێی ئامارەكانی سەندیكای پارێزەران تاوەكو 
ئێستا بەسەدان پارێزەر كۆدی وەرگرتنی ڤیزەیان لە 
وەزارەتی ناوخۆ پێدراوە. ئارام گەردی، گوتەبێژی 
ســەندیكای پارێزەرانی كوردستان دەڵێت: "بەپێی 
رێككەوتنێكی دوو ساڵ لەمەوبەری نێوان وەزارەتی 
ناوخــۆ و ســەندیكای پارێزەرانــی كوردســتان، 
ئیمتیازێــك دراوە بــەو پارێزەرانــەی ئەندامــن لە 

سەندیكا، ئەویش پێدانی كۆدی وەرگرتنی ڤیزەیە 
كــە پارێــزەر دەتوانــێ داوای وەرگرتنــی ڤیزە بۆ 

خەڵكی بیانی بكات".
بــە گوتــەی ئــارام گــەردی، وەزارەتــی ناوخۆ 
كۆدی داوە بە زیاتر لە 500 پارێزەر كە بەشێكیان 
كار لەگــەڵ كۆمپانیــاكان دەكــەن، بەڵێننامــە بە 
پارێزەرەكــە پڕدەكرێتــەوە كــە نابێت ئــەو كۆدە 
بدرێ بە كەســێك یان بفرۆشێتەوە "بەڵام بەشێك 
لــە پارێزەران داویانە بــە كۆمپانیاكانی فڕۆكەوانی 
یان كــەس و هاوڕێیەكیــان و ئەوانیش مامەڵەیان 

پێوەكردووە".
پارێــزەران  ناوخــۆ و ســەندیكای  وەزارەتــی 
رێكارەكانی پێدانی ئەو كۆدە توندتر دەكەن، ئارام 
گەردی دەڵێ: "پێشــتر بــە هەڕەمەكی كۆدەكە بە 
هەموو پارێزەران دەدرا، بەڵام بەپێی ئەو رێككەوتنە 
نوێیــەی لە چەند مانگی رابــردوو لەگەڵ وەزارەتی 

ناوخۆ كردوومانە، سیســتەمێك دانراوە كە دەبێت 
پارێزەرەكە دوو ساڵ خزمەتی هەبێ ئینجا دەتوانێت 
كــۆد وەربگرێ، هەروەها هەر كەســێك ڤیزەی بۆ 
وەردەگیرێ، ئەگەر لەماوەی 30 رۆژدا چارەنووسی 
دیــاری نەكرێــت، پارێزەرەكە بــە 10 ملیۆن دینار 
غەرامە دەكرێ، لەڕێگەی لیژنەی بەرەنگاربوونەوەی 
بارزگانــی بــە مرۆڤــەوە پــەراوی لێكۆڵینــەوەی 
بــۆ دەكرێتــەوە، داوای دیاریكردنی چارەنووســی 

بیانییەكەی لێدەكرێ و دەدرێتە دادگا".
بەگوتەی ئارام گەردی ژمارەی ئەو پارێزەرانەی 
لــەم دۆســیەیە تێــگلاون 15 پارێــزەرن و دەڵێ: 
"تاوەكو ئێســتا نووســراو لەســەر زیاتــر لە 100 
پارێزەر كراوە، بەڵام مەرج نییە هەموویان تاوانبار 
بن، نیوەیان دوای تۆمەتباركردنیان چوونە بەردەم 
لیژنەكە، پێش ئەوەی دۆســیەكەیان بگاتە دادگا، 

چارەنووسی بیانییەكانیان یەكلاكردووەتەوە".

شكار ئەحمەد
رووداو – هەولێر

هەولێــر  لــە  سەربەســتی  گەڕەكــی  لــە 
كــە بــە 32ـی پــارك ناســراوە، زەوییەكــی 
خزمەتگوزاری دەكرێتە شوێنی نیشتەجێبوون، 
ئەوەش بووەتە مایەی ناڕەزایی دانیشــتووانی 
داوای  هەولێریــش  شــارەوانی  گەڕەكەكــە. 
روونكردنــەوە لە تاپۆ دەكات لەســەر گۆڕینی 

عنوانی ئەو زەوییانە.
هاشــم فەقێ مەجید، كە ســێ ســاڵە لەو 
گەڕەكــە نیشــتەجێیە، دەڵێــت: "زەوییەكــم 
بــە نرخێكــی زۆر گران لــەو گەڕەكە كڕی كە 
بەردەمــی زەویــی خزمەتگوزاری بــوو، بەڵام 
سەرەتای ئەم مانگە دوو كەس هاتن و گوتیان 
ئەم زەوییەمان كڕیوەتەوە و دەیكەینە زەویی 

نیشتەجێبوون و دەیفرۆشینەوە".
كارزان كاریتانی كــە ماڵی لەو گەڕەكەیە، 
دەڵێ لە تاپۆ نەخشــەی ئەو شوێنەی بینیوە 
كە بۆ خزمەتگوزاری دانراوە و بڕیار بوو بكرێتە 
قوتابخانە "بەڵام ئێستا چەند كەسێك هاتوون 

و دەیانەوێت بیكەنە شــوێنی نیشــتەجێبوون 
و بــە چەنــد ملیــۆن دۆلارێك بیفرۆشــنەوە، 
بۆیــە ئێمە واژۆمــان كۆكردووەتەوە و هەموو 

رێگایەك لەدژی ئەو كەسانە دەگرینەبەر". 
دانیشــتووانی ئــەو گەڕەكە كە ســەردانی 
شارەوانیی ناوچەكەیان كردووە، پێیانگوتوون 

ئاگاداری ئەو كارە نین.
بــەڵام ماهیر مەهدی، خاوەنــی كۆمپانیای 
دڵخۆش بــۆ زەویوزار كە دەیــەوێ زەوییەكە 
بكات بە شوێنی نیشتەجێبوون، بە )رووداو(
ی گــوت: "زیاتــر لــە 6 مانگە ئــەو زەوییەم 
كڕیــوە،  حكومــەت  لــە  دادگاوە  لەڕێگــەی 
رووبەرەكــەی 6000 مەتــرە، 85%ی بەناوی 
خۆمــە و 15%یشــی بەنــاوی ئامۆزایەكمــە، 
تاوەكو ئێســتا زیاتر لە دوو ملیۆن دۆلارم لێ 
خەرج كردووە، ئێســتا خەریكــی تەواوكردنی 
مامەڵەی بەناوكردن و وەرگرتنی رێگەپێدانم، 
نەخشەشــم داناوە كــە ســەنەدەكان لە تاپۆ 

تەواو بكەم".
هەر لــە هەمان گەڕەكدا زەوییەك لەســەر 
نەخشە بۆ قوتابخانەیە، بەڵام خەریكە دەكرێتە 
زەوی نیشتەجێبوون و دەفرۆشرێتەوە، یەكێك 
لە دانیشتوانی نزیك زەوییەكەش بە )رووداو(
ی گــوت: "ئێمە چــاوەڕێ بووین قوتابخانەكە 
دروستبكرێ، بەڵام ئێستا دراوە بە كەسانێك 
و خەریكن دەیكەن بە زەوی نیشتەجێبوون".

هەندێك خاوەن نووســینگە رەتیدەكەنەوە 

مامەڵــەی كڕیــن و فرۆشــتن بــەم زەویانەوە 
بكــەن كە خزمەتگوزارین و دەكرێن بە یەكەی 
نووســینگەیەكی  خــاوەن  نیشــتەجێبوون، 
زەوییــە  "ئــەو  دەڵێــت:  خانووبــەرە 
خزمەتگوزارییە و بەپێی نەخشە بۆ قوتابخانە 
دەستنیشــان كرابــوو، ئێســتا نازانیــن چۆن 
كڕدراوە و دراوە بە كێ، بەڵام نووســینگەیەك 
ئێســتا كڕین و فرۆشــتنی پێوەدەكات، ئەوان 
گوتیان دەتوانن كڕین و فرۆشــتن بەو زەویانە 

بكەن، بەڵام ئێمە رەتمانكردەوە".
"ئــەو  دەڵــێ:  نووســینگەكە  خاوەنــی 
شــوێنەیان بەمەبەســت هەڵبژاردووە، چونكە 
لایەكــی دەكەوێتە ســەر شــەقامی بازرگانی، 
زەوییەكــە وەكو زێڕ وایە، نرخی هەر پارچەی 
200 مەتــری دەگاتــە 300 هــەزار دۆلار و لە 
كۆڵانەكانــی ناوەوەش نرخەكەی 110 تاوەكو 
130 هــەزار دۆلارە، هەموو زەوییەكەش بایی 

6 ملیۆن دۆلار دەبێ".
گەڕەكی 32ی پارك نزیكەی 6 هەزار ماڵی 
لێیە، بەڵام هێشــتا یەك بنكەی تەندروســتی 
تێدا نییە، خاوەن نووسینگەیەك دەڵێ: "ئەو 

گەڕەكە پێویستی بە نەخۆشخانە، قوتابخانە، 
مزگــەوت و خزمەتگوزاری دیكــە هەیە، بەڵام 
تاوەكــو ئێســتا هیــچ نەخۆشــخانەیەك لــەو 
گەڕەكە گەورەیە نییە، پێشــتر شــوێنێك بۆ 
نەخۆشخانە دابینكرابوو، بەڵام ئەویش كرا بە 

مزگەوت".
نووســینگەی باغی شــەقڵاوە كــە كڕین و 
فرۆشــتنی بە هەندێ لــەو زەویانەوە كردووە، 
رەتیدەكاتەوە ئەوان دەستیان هەبێ لە گۆڕینی 
عنوانــی ئــەو زەویانــە، ئەمیــن عەبدولقادر، 
بەڕێوەبەری نووسینگەی باغی شەقڵاوە - لقی 
گەڕەكی سەربەســتی بە )رووداو(ی راگەیاند: 
"نزیكەی شــەش مانگ پێش ئێســتا كەسێك 
هــات و پرســیاری ئــەو زەوییــەی لێكــردم، 
منیش پێمگوت لایەكی شەقامی 30 مەترییە، 
لایەكی ســەوزاییە، بۆیە زەوییەكی نایابە، من 
كەســەكەم نەدەناسی، بەڵام ئەو گوتی بڕیارە 
وەكو قەرەبوو وەریبگرم. دوای چەند مانگێك 
ئاگاداركراینەوە كــە زەوییەكە ئیفراز كراوە و 
بووە بە ســەنەد، ئێمە وەكو نووسینگە زەوی 
ناكڕین و نافرۆشــین، بەڵكــو لەڕێگەی بایەع 

شارییەوە مامەڵە لەگەڵ ئەو زەویانە دەكەین، 
بۆیــە ئەوانمان كۆكردەوە و پێمانگوتن، بەڵام 
ئــەوان پارەكەیان پێ ئامــادە نەبوو كە زیاتر 
لــە چــوار ملیۆن دۆلار بــوو، بۆیە بە خەڵكی 
دیكە فرۆشــرا، ئێســتاش زیاتر لە دەستێكی 
كردووە و بەردەوامیش مامەڵەی پێوەدەكرێ، 
ئێمەش نزیكــەی 10 زەویمان لەڕێگەی بایەع 
شارییەكانەوە كڕیوەتەوە كە خۆی 28 پارچە 

زەوییە".
شــارەوانی هەولێر دەڵێت بەدواداچوون بۆ 
ئــەو بابەتە دەكــەن. عەبدوڵــا عەبدولغەنی، 
ســكرتێری ئەنجوومەنــی شــارەوانی هەولێــر 
بــە )رووداو(ی راگەیاند: "هــەر زەوییەك بۆ 
نابێــت  دەستنیشــانكرابێت،  خزمەتگــوزاری 
رەگەزەكــەی بگۆڕدرێ. ئێمە ئــاگاداری ئەوە 

نین، بەڵام بەدواداچوونی بۆ دەكەین".
هەروەهــا كرمانج دەشــتەكی، بەرپرســی 
راگەیاندنــی ســەرۆكایەتی شــارەوانی هەولێر 
بــە )رووداو(ی راگەیانــد: "بڕیارەكە لەلایەن 
داوای  شــارەوانی  بۆیــە  دراوە،  تاپــۆوە 

روونكردنەوەی لە تاپۆ كردووە".

15 پارێزەر بەناوی وەرگرتنی ئیقامە 
پارە لە بیانییەكان وەردەگرن

خۆیان لێ ون كردوون

نرخی یەكێكیان چوار ملیۆن دۆلارە

لە گەڕەكێكی هەولێر زەویی دوو قوتابخانە 
دەفرۆشرێنەوە 

شارەوانیی هەولێر

داوای 
روونكردنەوەمان لە 
تاپۆ كردووە

ئازاد )دەستی راست( ساڵێک و چوار مانگ لەنێو داعش راهێنانی دینی و سەربازی بینیوە

دەنگ لەسەر لیژنە هەمیشەییەكانی پەرلەمانی كوردستان دەدرێت 
رووداو - هەولێر 

دەســتەی ســەرۆكایەتی پەرلەمانی كوردستان و فراكسیۆنەكان لەســەر دانانی ئەندامانی 15 لیژنەی هەمیشەیی پەرلەمان رێككەوتن، بۆ پەسندكردنی ناوی ئەندامانی 
لیژنەكانیش رۆژی سێشەممە پەرلەمان كۆدەبێتەوە. ئومێد خۆشناو، سەرۆكی فراكسیۆنی پارتی دیموكراتی كوردستان بە )رووداو(ی راگەیاند: "رۆژی سێشەممە ئەندامانی 

لیژنەكان دابەشدەبن، دوای ئەوەی ئەو پرۆسەیە دەستپێدەكات، لەناوخۆماندا وەك فراكسیۆنەكان بڕیار دەدەین كامە سەرۆك و لیژنە و بڕیاردەر وەردەگرین، بەڵام تاوەكو 
ئێستا هیچ قسەیەك لەو بارەیەوە نەكراوە". لە كۆبوونەوەی سەرۆكایەتی فراكسیۆنەكانی پەرلەمان، فراكسیۆنی سەوز بەشداربوون، بڕیاریشە لە كۆبوونەوەی سێشەممە بەشداریی 

بكەن و دەنگ بە ئەندامانی لیژنەكان بدەن.

راپۆرت

نەوزاد مەحموود
رووداو - سلێمانی 

یەكێتی نیشتمانی كوردســتان، ئەندامانی ئەو 
شاندەی دەستنیشان كردووە كە بڕیارە بەمنزیكانە 
لەگەڵ پارتی كۆببنــەوە بۆ گفتوگۆكردن لەبارەی 
ئەو پۆســتانەی بەركەوتــەی یەكێتین لە كابینەی 
داهاتوودا، بەڵام كێشــەی ئێستای یەكێتی ئەوەیە 
پۆستەكان بەشێوەیەك دابەش بكات، هەردوو باڵی 

ماڵی تاڵەبانی و كۆسرەت رەسوڵ رازی بكات. 
ئەندامێكــی مەكتەبــی سیاســی یەكێتــی بە 
)رووداو(ی راگەیاند: "پەسەندترین رێگا دەنگدانی 
ئەندامانی سەركردایەتییە لەسەر هەموو پۆستەكان. 
دوای گەڕانــەوەی شــاندەكەمان لــە كۆبوونەوەی 
هاوبەشــمان لەگــەڵ پارتــی، نــاوی بەربژێرەكان 
زانیارییەكانــی  بــەڵام  دەنگدانــەوە"،  دەخرێنــە 
نێــو ئۆرگانەكانــی یەكێتــی باس لــە پەیدابوونی 
بۆچوونێكی دیكە دەكەن، ئەویش گۆڕینی هەندێك 

لەو پۆستانەیە كە داوای دەكەن.
رۆژی 4ی ئــاداری 2019 پارتــی و یەكێتــی 
رێككەوتنێكیان ســەبارەت بە پێكهێنانی كابینەی 
داهاتووی حكومەتی هەرێمی كوردستان واژۆ كرد. 
ئێستا پارتی چاوەڕێی ناوی بەربژێرەكانی یەكێتی 
دەكات و یەكێتیــش دەڵێ تاوەكو ئێســتا نازانین 
بەركەوتــەی ئێمە لەنێو حكومەت چییە. هەر بەو 
هۆیــەوە، كۆبوونەوەیەكی دیكەی بــاڵای پارتی و 
یەكێتی پێویستە بۆ بەگەڕخستنی شەمەندەفەری 

پێكهێنانی حكومەت.
ســامان گەرمیانــی، ئەندامــی ســەركردایەتی 
یەكێتــی دەڵێ دەبێت لیژنەكان دەســتبەكار ببن 
لەگەڵ پارتی و لەسەر بەركەوتەی یەكێتی پێكبێن 
"ئەوكات كۆبوونەوەی ســەركردایەتی بڕیار لەسەر 
هەمــوو بەربژێرەكانی خۆی بدات بــۆ پەرلەمان و 
حكومەت". بەڵام ئەندامێكی دیكەی سەركردایەتی 
یەكێتــی باس لــە پەیدابوونــی بۆچوونێكی دیكە 
دەكات لەنێو ســەركردایەتی یەكێتیدا: "بەشــێك 
لە ســەركردایەتی پێیانباشــە پۆســتی سەرۆكی 
پەرلەمان وەرنەگرین، لە جیاتی ئەوە داوای پۆستی 
جێگری سەرۆكی هەرێم و وەزارەتی ناوخۆ بكەین".
ئەو ئەندامەی سەركردایەتی یەكێتی هەرچەندە 
دەشــزانێ بەهۆی رێككەوتنی گــۆڕان و پارتییەوە 
ئــەوە كارێكــی ئاســان نابێــت، بــەڵام پێیوانییە 
بــەو هۆیــەوە لەگــەڵ پارتــی رێككەوتنەكەیــان 
تێكبچێــت "ئەگەر ســەرۆكی پەرلەمان وەربگرین، 
رەنگــە هەندێك گۆڕانكاری بكرێ لەو پۆســتانەی 

بەركەوتەی یەكێتی دەبن".

دوو ئەندامی سەركردایەتی ركابەرێتی دەكەن بۆ 
وەرگرتنی پۆستی سەرۆكی پەرلەمان، هەر یەكێك 
لەوانــە نزیكە لە ئاراســتەیەكی نێــو حیزبەكەی. 
ئەندامەكەی ســەركردایەتی دەڵێــت: "بەڵام ئەوە 
نابێتــە گرفتێكــی هێنــدە قــورس كــە یەكلایی 
نەكرێتەوە، چونكە پۆستەكان زۆرن، ئەگەر لەگەڵ 
پارتی بە تــەواوی بیبڕێنینەوە، ئەوكات دەتوانین 

بۆچوونە جیاوازەكانی نێوخۆمان یەكبخەین".
مەحموود محەممەد، گوتەبێژی فەرمی مەكتەبی 
سیاســی پارتی دوای كۆبوونــەوەی ئەنجوومەنی 
سەركردایەتی حیزبەكەی، رۆژی یەكشەممە 10ی 
ئادار لە لێدوانێكی رۆژنامەڤانیدا گوتی: "چاوەڕێین 
برادەرانــی یەكێتــی خۆیــان یەكلایــی بكەنەوە، 
چونكــە لە گفتوگۆكانمان ئەوەمان راگەیاندبوو كە 
ســەرۆكایەتی پەرلەمانی كوردستان تەواو بكرێت 
و كاندیــدی خۆیان دیاری بكەن. دواتر رێكارەكان 
بۆ هەمواركردنەوەی یاســای سەرۆكایەتی هەرێمی 

كوردستان بگیرێنەبەر".
بڕیــار بوو رۆژی هەینی رابردوو ســەركردایەتی 
یەكێتــی كۆببێتــەوە، بــەڵام دواتــر ئەندامانــی 
ســەركردایەتی ئاگادار كرانەوە كــە كۆبوونەوەكە 
ئەندامــی  چــاوڕەش،  مســتەفا  دواخــراوە. 
ســەركردایەتی یەكێتی رەتیدەكاتەوە دواخستنی 
كۆبوونەوەكــە بەهۆی ناكۆكــی نێوخۆیی بووبێت 
لەســەر پۆســتەكان و دەڵــێ "هەڤاڵان بە باشــی 

دەزانن كــە بەرچاومان روون بێت پۆســتەكانمان 
چین. هەركاتێك پۆســتەكانی نێو حكومەتیشمان 
یەكلایــی بــووەوە، ئــەوكات بە یەك دانیشــتنی 
سەركردایەتی بەربژێرەكان بۆ پەرلەمان و حكومەت 

یەكلایی دەكەینەوە". 
لە نێو سەركردەكانی یەكێتیدا، باس لە چەندین 
شــێوازی جۆراوجۆر دەكرێت بــۆ یەكلاكردنەوەی 
بەربژێرەكانیان. ئەندامێكی دیكەی ســەركردایەتی 
ئــەو حیزبە كــە نەیویســت نــاوی بڵاوبكرێتەوە، 
ئــەو بۆچوونــە بــەلاواز دەزانــێ كــە حیزبەكەی 
پۆســتی ســەرۆكی پەرلەمان وەرنەگرێت لە پێناو 

بەدەستهێنانی وەزارەتی ناوخۆ و جێگری سەرۆكی 
هەرێمی كوردســتان "ئێمــە دووەم لایەنی براوەی 
هەڵبژاردنیــن و دەبێ ســەرۆكایەتییەكمان لابێت، 
خۆ پارتی هیچكام لە ســەرۆكی هەرێم و سەرۆكی 
حكومەتمــان ناداتــێ و هــەر دەبێــت ســەرۆكی 

پەرلەمان وەربگرین".
بەپێــی ئــەو زانیارییانــەی )رووداو( لە چەند 
ســەرچاوەیەكی یەكێتییەوە وەریگرتوون، یەكێتی 
جگە لە ســەرۆكی پەرلەمان و جێگری ســەرۆكی 
حكومەت، 5 وەزارەت‌ و چەند دەستە‌ و بریكارێك 
وەردەگرێت. وەزارەتەكانی كشتوكاڵ و تەندروستی 
و پێشــمەرگە و شــارەوانییەكان و خوێندنی باڵا، 
لەگەڵ بریكاری وەزارەتی ســامانە سروشتییەكان 
و ســكرتێری ئەنجوومەنی وەزیران و سەرۆك یان 
جێگــری ســەرۆكی فەرمانگــەی پەیوەندییەكانی 
دەرەوە. بــەڵام یەكێتــی هەوڵــی زۆر دەدات بــۆ 
وەرگرتنی وەزارەتی ناوخۆ تاوەكو قادر حەمەجان، 
بۆ ئەو وەزارەتە دابنێ كە ئێستا ركابەرێتی قوباد 
تاڵەبانــی دەكات بــۆ وەرگرتنی پۆســتی جێگری 

سەرۆكی حكومەت.
لەلایەكــی دیكەوە، هەریەكە لــە رێواس فایەق 
و بێگــەرد تاڵەبانــی، پێداگیــری دەكەن لەســەر 
وەرگرتنی سەرۆكی پەرلەمان، هیچیشیان ئامادەنین 
پۆستی حكومی وەربگرن. ئەمەش یەكلاكردنەوەی 

پۆستەكانی قورس كردووە. 

هەر بەپێی زانیارییەكان دەگوترێ بەشــێك لە 
یەكێتییە تاڵەبانییەكان جۆرێك لە پەشــیمانییان 
پێــوە دیــارە لــەو رێككەوتنــەی لەگــەڵ پارتی 
كراوە، چونكە واژۆی كۆســرەت رەســوڵ لەســەر 

رێككەوتنەكەیە.
ئەندامێكی مەكتەبی سیاسی یەكێتی كە نەیویست 
ناوی بڵاوبكرێتــەوە، دەڵێ كۆبوونــەوەی دوێنێی 
مەكتەبی سیاســی یەكێتی بۆ دەستنیشــانكردنی 
ئەندامانی شــاندی دانوستاندنكاری یەكێتی و ئەو 

پۆســتانە بــووە كە داوای دەكەیــن و بەو نزیكانە 
لەگەڵ پارتی كۆدەبینەوە "هەركاتێك پۆستەكانمان 
یەكلایــی بوونــەوە، بەربژێرەكان بــە هەڵبژاردنی 
ســەركردایەتی دیاریدەكرێــن و جگــە لــە قوبــاد 
تاڵەبانی، خەڵكی دیكەشمان هەیە كە دەیەوێ بۆ 

ئەو پۆستە هەڵبژێردرێ".
بــەڵام هەر دوای كۆبوونەوەی دوێنێی مەكتەبی 
سیاســی یەكێتی، لەتیف شێخ عومەر، گوتەبێژی 
مەكتەبی سیاســی یەكێتــی رایگەیانــد، یەكێتی 
نەیگوتووە پۆســتی سەرۆكی پەرلەمان وەردەگرن 
"تاوەكو ئێستاش داوای هیچ پۆستێكمان نەكردووە 
و چاوەڕوانــی كۆبوونــەوەی داهاتــووی یەكێتی و 

پارتین".
پارتــی  )رووداو(،  زانیارییەكانــی  بەپێــی 
پەیوەندی بە یەكێتییەوە كردووە و داوای لێكردوون 
لەوە زۆرتر پرۆســەكە دوانەخەن. لەكاتێكدا لەبەر 
یەكێتــی كۆبوونەوەكانــی پەرلەمــان دواخــراون. 
هەرچەندە بەپێی بانگهێشــتنامەیەكی ڤالا فەرید، 
ســەرۆكی پەرلەمانــی كوردســتان كە ئاراســتەی 
ســەرجەم ئەندامانی پەرلەمانی كوردستان كراوە، 
رۆژی سێشەممەی داهاتوو پەرلەمان كۆدەبێتەوە، 
بەڵام لەو كۆبوونەوەیەشدا پێناچێت یەكێتی بتوانێ 

پۆستی سەرۆكی پەرلەمان وەربگرێ.

پۆستەكەی قوباد تاڵەبانی دەخرێتە دەنگدانەوە 

سەرجەم 
پۆستەكان 
دەخەینە دەنگدانی 
سەركردایەتییەوە
ئەندامێكی مەكتەبی سیاسیی یەكێتی

بەشێك لە 
سەركردایەتی 
لەگەڵ وەرگرتنی 
پۆستی سەرۆكی 
پەرلەماندا نین
ئەندامێكی سەركردایەتی یەكێتی

نەوزاد مەحموود
رووداو - سلێمانی

ئەو پرسە گرنگ و هەستیارەی لە نیوەی 
رێگادا دەرگای ئاشووب و لێكترازانی لەسەر 
كابینەی ئێستای حكومەت كردەوە و لایەنە 
بەشــداربووەكانی پەرتكــرد، بووەتــەوە بە 
یەكەم وێســتگەی پێكهێنانی كابینەی نوێ. 
پەرلەمانتارێكی یەكێتی دەڵێ: "پێمان باشە 
پارتی و یەكێتی لەسەر ئاستی سەركردایەتی 
لەسەر ئەوە رێكبكەون نەك بدرێتە لیژنەیەكی 

پەرلەمان". 
پارتی دەیەوێت دەستبەكاربوونی سەرۆكی 
هەرێــم و راســپاردنی بەربژێــری پارتــی بۆ 
دروســتكردنی حكومــەت لەلایەن ســەرۆكی 
بــن،  لەپێشــینەكان  كارە  لــە  هەرێمــەوە 
بۆیە دەبێت یاســای ســەرۆكایەتی هەرێمی 
كوردســتان هەموار بكرێت، بەشێوەیەك كە 
ســەرۆك لە پەرلەمانەوە هەڵبژێردرێت. هەر 
فراكسیۆنە و پرۆژەیاسایەكی ئامادە كردووە و 
چاوەڕوانی دانیشتنەكانی داهاتووی پەرلەمان 

دەكەن.
بژار كۆچەر، ئەندامی فراكســیۆنی پارتی 
لە لیژنەی یاســایی پەرلەمانی كوردســتان، 
بۆچوونی حیزبەكەی لەبارەی ئەو پرســەوە 
دەبەستێتەوە بە هێنانە ئارای كۆدەنگییەكی 
نیشــتمانی، بەڵام نایشــارێتەوە چارەسەری 
یەكجاریی ئەو پرسە دەستووری هەمیشەیی 
كوردستانە و دەڵێ "هەنگاوی یەكەم بۆ ئەو 
چوار ســاڵەی لە پێشــمانە، لە پەرلەمانەوە 
ســەرۆكی هەرێمی كوردستان هەڵدەبژێردرێ 
و دواتــر لــە ئامادەكردنی دەســتووردا ئەوە 
یەكلایــی دەكرێتــەوە كــە ســەرۆك چــۆن 

هەڵدەبژێردرێ و دەسەڵاتەكانی چی دەبن". 
یاسای سەرۆكایەتی هەرێمی كوردستان بە 
یەكێك لە یاسا هەرە مشتومڕئامێزەكانی چەند 
ساڵی رابردوو دادەنرێ. هێشتا ئەو كابینەیەی 
حكومەت دوو ساڵی تەمەنی بەڕێنەكردبوو كە 
هەریەكە لە فراكسیۆنەكانی گۆڕان، یەكێتی، 
كۆمەڵی ئیســامی، یەكگرتووی ئیســامی، 
لای خۆیانەوە پرۆژەی خۆیان بردە پەرلەمان 
و بەپێــی پرۆژەكە داوایان دەكرد سیســتمی 
سیاســی لــە هەرێمــی كوردســتان بكرێتە 
پەرلەمانی و سەرۆكی هەرێم لە پەرلەمانەوە 
هەڵبژێــردرێ. دواتریش بۆ هەمواركردنەوەی 
یاســای ســەرۆكایەتی، پەنایــان بۆ كەمینە 
و زۆرینــەی دەنگەكانی نێــو پەرلەمان برد، 
بــەڵام نەك هەمواركردنەوەكە ســەرینەگرت، 
بەڵكو كێشــەكان تەقینــەوە و تاوەكو دوای 
هەڵبژاردنی ئەیلولی 2018 پەیوەندیپیەكانی 

پارتی و گۆڕان ئاسایی نەبوونەوە.

جەلال محەممــەد، ئەندامی فراكســیۆنی 
گــۆڕان و ئەندامــی لیژنەی یاســایی، ئاماژە 
بە رێككەوتنی سیاسی نێوان بزووتنەوەكەی 
:"لەبــارەی  دەڵێــت  و  دەكات  پارتــی  و 
نووســینەوەی دەســتوورێكی هاوچــەرخ و 
یاســای ســەرۆكایەتی هەرێــم و كــۆی ئەو 
پرســانەی رەهەنــدی نیشــتمانییان هەیــە، 
لێكتێگەیشتن هەیە و هەر لایەكیش پرۆژەی 
خــۆی ئامــادە كــردووە و دواتر لــە هەموو 
پرۆژەكان، پرۆژەیەكی زۆرباش دروستدەكرێت 

و دەخرێتە دەنگدانەوە".
لە مانگی تەممووزی ئەمســاڵ پەرلەمانی 
كوردســتان پــڕۆژە یاســای هەڵپەســاردنی 
ســەرۆكایەتی هەرێمی كوردســتانی پەسەند 
كرد. رۆژی چوارشەممە 2018/7/11 لەدوای 
خوێندنــەوەی دووەم بــە 39 دەنگی بەڵێی 
پەرلەمانتاران لەبەرامبەر 15 دەنگی نەخێر، 
پڕۆژە یاســای هەڵپەســاردنی دامــەزراوەی 
سەرۆكایەتی هەرێمی كوردستان پەسەندكرا 
دەكرێــت  لــەوە  بــاس  لەپڕۆژەكــەدا  كــە 
هەڵبژاردنــی ســەرۆكی هەرێمی كوردســتان 
‌و پەرلەمــان پێكــەوە ناكرێــن. هەریەك لە 
بزووتنەوەی گۆڕان و یەكگرتووی ئیســامی 
كوردســتانیش لەگەڵ هەڵپەساردنی یاسای 
ســەرۆكایەتی هەرێمــی كوردســتان بــوون. 
بزووتنــەوەی گۆڕانیــش لەوبــارەوە پڕۆژەی 
دیموكراتــی  پارتــی  كردبــوو.  پێشــكەش 
كوردســتان دەیەوێت لەو خولەی پەرلەمانی 
كوردستاندا سەرۆكایەتی هەرێمی كوردستان 
كارا بكاتەوە و نێچیرڤان بارزانیشــی بۆ ئەو 
پۆستە بەربژێر كردووە. هەریەك لە یەكێتی 
و بزووتنــەوەی گۆڕانیــش لەگەڵ ئــەوەدان 
دامەزراوەی سەرۆكایەتی هەرێمی كوردستان 

كارا بكرێتەوە.
چاوەڕێــی  پەرلەمــان،  فراكســیۆنەكانی 
ئەوەن دانیشــتنەكانی پەرلەمانی كوردستان 
دەســتپێبكەنەوە، چونكە دوای دیاریكردنی 
لیژنەكانــی پەرلەمــان، دەبێــت بەربژێــری 
یەكێتــی یەكلایــی ببێتــەوە بــۆ وەرگرتنی 
پۆستی ســەرۆكی پەرلەمان و دواتر لیژنەی 
یاسایی پرۆژەی خۆی لەبارەی سەرۆكایەتی 
هەرێمی كوردستان ئامادە بكات بۆ ئەوەی لە 

دانیشتنی پەرلەماندا دەنگی لەسەر بدرێت.
لوقمــان وەردی، ئەندامــی فراكســیۆنی 
یەكێتــی لــە پەرلەمانی كوردســتان، دەڵێ 
ئێمە پرۆژە یاسامان ئامادەیە لەبارەی یاسای 
سەرۆكایەتی هەرێمەوە "بەڵام ئەوە دەبێت بە 
رێككەوتنی پارتی و یەكێتی لەســەر ئاستی 
باڵا ببڕێندرێتەوە و وەك فراكسیۆن ناتوانین 

قسەی لەبارەوە بكەین". 
گوتیشــی، راســتە خولی پێشــوو پرۆژە 
یاســامان هەبــووە و تێڕوانینمــان دیار بوو 

"بەڵام ئێســتا دۆخەكە بــە جۆرێكی دیكەیە 
و بۆ دەسەڵاتەكانیشــی دەبێت لەگەڵ پارتی 
رێكبكەویــن، ئەوكات لــە پەرلەمانەوە كاری 

لەسەر دەكەین".
لە یەكێك لە ماددەكانی پرۆژە یاسایەكی 
بزووتنــەوەی گۆڕانــدا هاتــووە، پێویســتە 
خولی پێنجەمــی پەرلەمانی كوردســتان لە 
یەكــەم وەرزی گرێدانیــدا لەژێــر رۆشــنایی 
بنەما گشتییەكانی دەســتوور، بڕیار لەسەر 
ســەرۆكایەتیی  دامــەزراوەی  چارەنووســی 
هەرێمــی كوردســتان بــدات. لــە كابینــەی 
نۆیەمــی حكومەتــدا، بزووتنــەوەی گــۆڕان 
دووەمین پۆستی باڵای سەرۆكایەتی هەرێمی 
كوردســتان وەردەگرێــت كە ئەویش جێگری 

سەرۆكی هەرێمی كوردستانە.

جەلال محەممــەد، ئەندامی فراكســیۆنی 
گۆڕان دەڵێ: "پێشــتریش ئێمە كێشــەمان 
لەگەڵ دەسەڵاتەكانی سەرۆكی هەرێم نەبووە 
و نەمانگوتــووە با دەســەڵاتەكانی نەمێنێ، 
تەنیا دەمانگوت لە پەرلەمانەوە هەڵبژێردرێ".
بژار كۆچەر، ئەندامی فراكســیۆنی پارتی 
دەڵــێ، ئــەوان وەك پارتی بۆ ئــەو خولەی 
پەرلەمــان رازی بــوون ســەرۆكی هەرێــم لە 
نێو پەرلەمانەوە هەڵبژێردرێت "بەڵام دەبێت 
دەستوور ئامادە بكرێت و لە نێو دەستووردا 
دەســەڵاتەكانی دیــاری بكرێــت و ئــەوەش 
یەكلایــی بكرێتەوە كە چــۆن هەڵبژێردرێت، 
ئێمــە خۆمان پێمان باشــە لەنێو خەڵكەوە 

هەڵبژێردرێ".

یەكێتی داوا دەكات دەسەڵاتەكانی
سەرۆكی هەرێم بە رێككەوتن دیاری بكرێن

دەسەڵاتەكانی سەرۆكی هەرێم چین؟
- سەرۆكی باڵای دەسەڵاتی جێبەجێكردنە لە هەرێمی كوردستان.

- فەرماندەی گشتی هێزەكانی پێشمەرگەی هەرێمی كوردستانە.

- لەســەر ئاســتی ناوخۆ و دەرەوە، نوێنەرایەتــی پێكهاتەی هاونیشــتمانیانی 

هەرێمی كوردستان دەكات.

- لە ئەنجوومەنی باڵای ناوەندی سیاســی عێراق، نوێنەرایەتی گەلی كوردستان 

دەكات. 

- بەناوی گەلی كوردستان راوێژ و گفتوگۆ لەگەڵ لایەنە عێراقییەكان دەكات.

- هاوئاهەنگــی لە نێــوان دەســەڵاتە فیدڕاڵییەكان و دەســەڵاتەكانی هەرێمی 

كوردستان رێكدەخات. 

- دەتوانێت یاساكان رەوانەی پەرلەمانی كوردستان بكاتەوە بۆ چاوخشاندنەوە. 

- داواكاریــی دامەزراندن بە پلەی تایبەت و بەرزكردنــەوەی پلە لە ئەنجوومەنی 

وەزیرانەوە بۆ سەرۆكایەتی هەرێم بەرزدەكرێتەوە.

پەرلەمانتارێكی پارتی

پێمانباشە سەرۆك 
لە نێو خەڵك 
هەڵبژێردرێ

پەرلەمانتارێكی گۆڕان

كێشەمان لەگەڵ 
دەسەڵاتەكانی 
سەرۆكی هەرێمدا 
نییە



4 ژمارە ) 546 ( - دووشەممە 2019/3/11
راپۆرت

كوردێك بە وەكالەت دەسەڵاتەكانی وەردەگرێ

شكار ئەحمەد
رووداو – هەولێر 

هێزەكانی ســووریای دیموكرات )هەســەدە( ئەو 
چەكدارە داعشە عێراقی و كوردانە رادەست دەكاتەوە 
كــە لەنێــو زیندانەكانــی ئەوانــدان. تا ئێســتا دوو 
كاروان لــەو چەكدارانەی رادەســتی حكومەتی عێراق 
كردووەتەوە، چەكدارە كوردەكانیشیان ئامادە كردووە 
بۆ ئەوەی رادەستی حكومەتی هەرێمی كوردستانیان 

بكەنەوە.
مســتەفا بالی، گوتەبێــژی ناوەنــدی راگەیاندنی 
هێزەكانی ســووریای دیموكرات )هەســەدە( ژمارەی 
ئەو چەكدارە داعشــانە و ناسنامەكانی ئاشكرا كردن 
كــە لەكاتی شــەڕدا لەلایــەن هێزەكانی هەســەدەوە 

دەستگیركراون یان خۆیان رادەست كردووە.
بالــی بــە )رووداو(ی گوت: "نزیكەی ســێ هەزار 
چەكداری داعش، لەگەڵ هاوژین و منداڵەكانیان لەلای 
ئێمە گیراون كە یەك لەسەر سێیان بیانین، 500 لەو 
چەكدارانە عێراقی بوون. ئەو چەكدارانە هەندێكیان لە 
شەڕدا بەدیل گیراون و هەندێكیشیان خۆیان رادەستی 
هێزەكانمان كردووە، ئێستاش لەسەر داوای حكومەتی 
عێــراق و بە رێككەوتــن لەگەڵیان بە چەند كاروانێك 

رادەستیان دەكەینەوە و لەوێ دادگایی دەكرێن".
لەبــارەی ژمارەی ئــەو چەكدارانــەش كە تاوەكو 
ئیســتا رادەســتی حكومەتــی عێراقــی كراونەتەوە، 
مســتەفا بالــی گوتــی: "تــا ئێســتا 250 چەكداری 
داعشی عێراقیمان رادەست كردووە. كاروانی یەكەم لە 
ناوەڕاستی مانگی دوو رادەست كرانەوە كە ژمارەیان 

150 چەكــدار بوو، كاروانــی دووەمیش كە ژمارەیان 
130 كــەس بــوو لــە رۆژی 2019/3/4 رادەســتی 
حكومەتــی عێــراق كراونەتەوە. بەپێــی رێككەوتنی 
نێوانیشــمان ئەو چەكدارە داعشە عێراقیانەی لەنێو 
زیندانەكانی هێزەكانی سووریای دیموكراتدا ماون بە 

چەند قۆناغێكی دیكە رادەست دەكرێنەوە". 
بالی گوتیشــی: "بەشــێك لەو داعشــە عێراقیانە 
كەسوكارەكانیشــیان هێنابوو بۆ سووریا و ئەوانیش 
لــە زیندانەكانی ئێمەدان، بۆیە داوامان لە حكومەتی 

عێراق كردووە خێزان و كەســوكاری چەكدارەكانیش 
وەربگرنەوە، ئەوانیش قبوڵیان كردووە".

بێجگــە لــەو چەكــدارە داعشــە عێراقیانــەی بە 
رەچەڵــەك عەرەبــن، چەنــد چەكدارێكــی كوردیش 
لەنێــو زیندانەكانــی ئــەو هێــزەدان، مســتەفا بالی 
لەبــارەی ژمارەی ئــەو چەكدارە داعشــە كوردانەش 
گوتــی: "چەكدارە كوردەكانی نێــو داعش زۆر بوون، 
بەشــێكیان لە شــەڕدا كوژران و بەشێكیشیان دوای 
شكســتی داعش لە ســووریا و عێراق بەرەو وڵاتانی 

ئەوروپا هەڵاتوون، ئێستا زیاتر لە 40 چەكدار خۆیان 
رادەســتی هێزەكانمــان كردووە یــان بەدیل گیراون، 
زۆربەیان كوردی باشــووری كوردستانن، نزیكەی 10 

چەكداریشیان كوردی رۆژهەڵاتی كوردستانن".
بەگوتــەی ئەو بەرپرســەی هەســەدە، چاوەڕێی 
حكومەتی هەرێمی كوردســتان دەكەن بۆ ئەوەی ئەو 
چەكدارانەیان رادەست بكەنەوە، مستەفا بالی گوتی: 
"لەگەڵ حكومەتی هەرێمی كوردســتان قســە لەسەر 
رادەســتكردنەوەیان كــراوە و ئەوانیــش ئامادەییان 

دەربڕیوە بۆ وەرگرتنەوە و دادگاییكردنیان لە هەرێمی 
كوردســتان، ئێســتا ئەو چەكدارانــە ئامادەكراون بۆ 
رادەستكردنەوە و چاوەڕێی بڕیای حكومەتی هەرێمی 

كوردستانین".
گوتەبێژی ناوەندی راگەیاندنی )هەسەدە( لەبارەی 
چەكدارە داعشەكانی رۆژهەڵاتی كوردستانیش گوتی: 
"ئەوانــە خەڵكــی رۆژهەڵاتی كوردســتانن، هێشــتا 
بڕیارمان نەداوە رادەستی ئێرانیان دەكەینەوە یان نا".
لەدوای شەڕی ناوخۆی ســووریا، ژمارەیەكی زۆر 
كورد بەناوی "جیهاد" لە دژی بەشار ئەسەد، سەرۆكی 
ســووریا، روویان لە سووریا كرد، سەرەتا چوونە نێو 
بــەرەی نوســرە، بــەڵام دوای دروســتبوونی داعش 

زۆربەیان روویان لەو رێكخراوە كرد.
مەریوان نەقشبەندی بەڕێوەبەری پەیوەندییەكان 
و پێكەوەژیانــی ئایینــی لــە وەزارەتــی ئەوقــاف و 

كاروباری ئایینی، بە )رووداو(ی راگەیاند: "ئێمە هیچ 
زانیارییەكمان نییە لەبارەی رادەستكردنەوەی داعشە 
كوردەكان، بەڵام لە سەرەتای هاتنی داعش بۆ عێراق 
و سووریا، نزیكەی 500 گەنجی كورد چوونە نێویان".
نەقشــبەندی ئامــاژەی بــە چارەنووســی ئــەو 
چەكدارانە دا و گوتی :"300 داعشی كورد لە شەڕدا 
كــوژراون، 150 چەكداریــش خۆیان رادەســتی هێزە 
ئەمنییەكانی حكومەتی هەرێمی كوردســتان كردەوە 
یان دەســتگیركران كە هەندێكیــان دادگایی كراون، 
دوای ئەوەی دڵنیابوون لە پاكبوونەوەیان، بەكەڵكی 
گەڕانەوە بۆ نێو كۆمەڵگە هاتوون و ئازادكراون، بەڵام 
40 بۆ 50 كەسیان هێشتا نادیارن و نازانین لەژیاندا 

ماون یان كوژراون".
بژار كۆرەماركی، بەڕێوەبەری ئاسایشی دهۆكیش 
بــە )رووداو(ی راگەیانــد: "تاوەكــو ئێســتا هیــچ 
چەكدارێكــی داعــش لەلایــەن هەســەدە و لەڕێگەی 
ئێمەوە رادەست نەكراوەتەوە، هەركاتێك لە سەرووی 
خۆمانەوە زانیاریمان پێدرا و بڕیاریاندا وەریانبگرنەوە، 

وەریاندەگرینەوە".
ژمارەیەكی زۆر چەكداری بیانیی داعش كەوتوونەتە 
دەست هێزەكانی هەسەدە. هەدەسەش تا ئێستا چەند 
جارێــك داوای لە وڵاتان كــردووە كە وەریانبگرنەوە. 
مســتەفا بالــی دەڵــێ: "ژمارەیەكــی زۆر چەكداری 
وڵاتانی عەرەبی و ئەوروپی لەلای ئێمە ماون، داوامان 
لە وڵاتەكانیــان كردووە وەریانبگرنەوە، بەڵام تاوەكو 

ئێستا ئەو وڵاتانە ئامادە نین وەریانبگرنەوە".

نەوزاد مەحموود
رووداو - سلێمانی

بەهــۆی جێبەجێنەكردنــی چــوار رێككەوتنــی 
نێوانیانەوە، بزووتنەوەی گۆڕان سەرزەنشتی یەكێتی 
دەكات و هــەر لەبەر ئــەوەش وەڵامی داخوازییەكانی 
یەكێتی ناداتەوە كە داوای دانیشــتن لەســەر ئاستی 

باڵا دەكات. 
لــە دوای هەڵبژاردنی پەرلەمانــی عێراق لە 12ی 
ئایــاری ســاڵی رابــردوو، بزووتنەوەی گــۆڕان چەند 
ســكاڵایەكی یاســایی لــە دژی مەكتەبــی سیاســی 
یەكێتــی تۆمار كرد. ئەوەش دوای ئەوەی رایانگەیاند 
كە لەلایەن یەكێتییەوە هێرشــكراوەتە سەر بارەگای 
ســەرەكی بزووتنەوەكــە. لەو رۆژەوە ئــەو دوو هێزە 
دەرگایان لەســەر یەكدی نەكردووەتــەوە. دواهەمین 
داواكاریــش بــۆ كۆبوونــەوە چەنــد رۆژێــك پێــش 
واژۆكردنی رێككەوتننامەكەی نێوان یەكێتی و پارتی 
بوو لە هەولێر، بەڵام بزووتنەوەی گۆڕان پێشــوازیی 

لێ نەكرد.
بزووتنــەوەی گــۆڕان بۆچــی كۆبوونــەوە لەگەڵ 
یەكێتی رەتدەكاتەوە؟ ئەندامێكی جڤاتی نیشــتمانی 
گــۆڕان دەڵــێ یەكێتی بۆ خۆی بــاش دەزانێ گۆڕان 
بۆچی لەگەڵی كۆنابێتەوە: "نە رێككەوتنەكانی لەگەڵ 
ئێمە جێبەجێ كرد و نە ئەو بەركەوتە و پۆستانەشی 
دایە ئێمە كە لە چوارچێوەی رێككەوتنی بەڕێوەبردنی 

پارێزگای سلێمانی و هەڵەبجە بەر ئێمە كەوتن".
ئەو ئەندامەی جڤاتی نیشتمانی بزووتنەوەكە دەڵێت 
چەند جارێك لەلایەن یەكێتییەوە داوای كۆبوونەوەیان 
لێكراوە "بەڵام رێكخەری گشتی گۆڕان پێشوازی لەو 
داخوازییە نەكردووە و دوایین جار وەڵامی ئەوە بووە 
كە هەر كاتێك یەكێتی وەك پێشاندانی نییەتی باش 
پۆستی جێگری پارێزگار و قایمقامی هەڵەبجەی دایە 

گۆڕان، ئەوكات كۆدەبینەوە". 
گوتیشــی: "ئێمــە زۆر پۆســتمان هەیــە لەلایەن 
یەكێتییــەوە پێمــان نەدراوەتــەوە، بەڵام ئــەو دوو 
پۆســتە وەك هەنــگاوی یەكەمــی پێداچوونــەوەی 

پەیوەندییەكانمان سەیر دەكەین".
لــە نێــو ئــەو رێككەوتنانــەی گــۆڕان و یەكێتی 
واژۆیان لەســەر كردووە، رێككەوتنە سیاســییەكەی 
دەباشان و رێككەوتنێكی دیكەی دابەشكردنی پۆستە 

ئیدارییەكانــی نێو ئەو دوو پارێزگایــە زۆرتر چاویان 
لەسەرە كە هەریەك لە جەلال تاڵەبانی و نەوشیروان 
هــەردوولا  مســتەفا، ســەركردە كۆچكردووەكانــی 
تێیــدا ئامادە بــوون. ئەو دوو لایەنە ســەركردایەتی 
هاوبەشیان پێكهێنا بۆ چارەسەركردنی هەر گرفتێك 
لەبەردەمیان دروستببێ. تەنانەت كار گەیشتە ئەوەی 
بیر لە فراكسیۆنی هاوبەشی پەرلەمانی و ئەنجوومەنی 
پارێزگاكان و سیاســەتێكی هاوبەشیش بكەنەوە بۆ 

ئیدارەدانی پرۆسەی سیاسی.
نەرمین عوسمان، ئەندامی سەركردایەتی یەكێتی، 
پێیوایە قۆناغەكە گۆڕانكاری زۆری بەسەردا هاتووە و 
هەوڵدان بۆ ئاساییكردنەوەی پەیوەندییەكان بە مانای 
ئەوە نییە هەوڵ بدەن بۆ گەڕانەوە بۆ خاڵ و بڕگەكانی 
رێككەوتننامەی دەباشان "دەكرێ لەسەر بنەمای ئەو 
رێككەوتنــە پەیوەندییەكان دابڕێژینــەوە و دۆخەكە 

لــە نێوانمان ئاســایی بكەینەوە". نەرمین عوســمان 
نایشــارێتەوە كــە پەیونــدی تەلەفۆنی لــە نێوانیان 
هەبــووە و داوای كۆبوونەوەیــان كــردووە لە گۆڕان، 
بــەڵام رەتیدەكاتــەوە پەیوەندییەكانیــان بە تەواوی 
پچڕابێت "هێشــتا دەرگایەك ماوە و لە كۆبوونەوەی 
سەركردایەتی بڕیار دراوە ئەو دەرگایە دانەخرێ و ئەو 

ساردییەی لەنێوانمان دروستبووە نەهێڵدرێ".
یەكێتــی و بزووتنــەوەی گــۆڕان، هەردووكیــان 
رێككەوتننامەیــان لەگــەڵ پارتــی واژۆ كــردووە بۆ 
بەشداری لە كابینەی داهاتووی حكومەت. ئەوەش بە 
مانای ئەوەی هیچ لایەكیان لە چوار ساڵی داهاتوودا 

ئۆپۆزسیۆن نابن و هێشتا روونیش نییە هەڵبژاردنی 
ئەنجوومەنــی پارێــزگاكان دەكرێ یان نــا. هەربۆیە 
هەردوولا پێویستیان بەوەیە كەشوهەوایەكی سیاسی 

ئارام باڵ بكێشێت بەسەر پارێزگاكەدا.
نەرمیــن عوســمان، باســی دواییــن كۆبوونەوەی 
سەركردایەتی حیزبەكەی دەكات و دەڵێ: "نەك تەنیا 
گۆڕان، بڕیارمانداوە پەیوەندییەكان لەگەڵ هەموو ئەو 
لایەنانە ئاسایی بكەینەوە كە لەم ناوچەیە كاردەكەن، 
ئەو رێككەوتنانەش كە لەگەڵ پارتی هەمانبووە چەند 
جار لیژنەی بۆ دروستكراوە بۆ ئەوەی پێیدا بچینەوە، 
بۆیــە ئاســاییە ئەگــەر رێككەوتننامــەی دەباشــان 

پێویستی بەوە هەبێت قسەی دیكەی لەبارەوە بكرێ". 
بەپێی زانیارییەكانی )رووداو( كە لە بەرپرســانی 
لــە  دەســتیكەوتوون،  گۆڕانــەوە  بزووتنــەوەی 
كۆبوونەوەكانی پێشــووی جڤاتی نیشتمانی گۆڕاندا 
بــاس لەو داواكارییانەی یەكێتی كراوە بۆ كۆبوونەوە 
"بــەڵام زۆرینــەی جڤــات و خانــەی راپەڕانــدن لەو 
بڕوایــەدان مــادام یەكێتــی خۆی هــۆكاری تێكدانی 
پەیوەندییــەكان بووە، هەر دەبێت بۆ خۆی هەنگاوی 
كردەیی بنێ بۆ ئاســاییكردنەوەی پەیوەندییەكان". 

ئەندامێكی جڤاتی نیشتمانی وایگوت.

ناسر عەلی
رووداو - دهۆك

لیژنەی بەدواداچوونی راستییەكان چەند تۆمەتێكی 
داوەتــە پاڵ نەوفەل حەمادی، پارێزگاری نەینەوا، وا 
بڕیــارە ئەنجوومەنی نوێنەرانی عێــراق بڕیار لەبارەی 
تۆمەتەكان بدات، ئەگەری زۆرە ئەنجوومەنەكە بڕیاری 
ســڕكردنی دەســەڵاتەكانی پارێزگار بدات. سەرۆكی 
ئەنجوومەنی پارێزگای نەینــەوا دەڵێت ئەوان لەگەڵ 
لادانی پارێزگار نین، بەڵام بەدووری نازانێ سڕ بكرێ. 
بــە  نەینــەوا  پارێــزگاری  حەمــادی،  نەوفــەل 
گەندەڵــی و بێڕێزی بەرامبــەر فەرمانبەرانی دەوڵەت 
تۆمەتبــار كراوە، وا بڕیارە لە كۆبوونەوەی داهاتووی 
ئەنجوومەنی نوێنەرانی عێراق كە سێشەممەی داهاتوو 
بەڕێوەدەچێ، دوا بڕیار لەبارەی ئەو پارێزگارە بدرێ.

سەیدۆ شنگالی، سەرۆكی ئەنجوومەنی پارێزگای 
نەینەوا بە )رووداو(ی راگەیاند: "لێژنەی بەدواداچوونی 
راســتییەكان كــە ئوســامە نوجێفــی ســەرۆكایەتی 
دەكات، هەموو بەڵگەكانی ئامادە كردوون، بڕیارە لە 
كۆبوونەوەی داهاتووی ئەنجوومەنی نوێنەرانی عێراق، 

دوایین بڕیار لەبارەی پارێزگار بدرێ".
 بەپێی زانیارییەكانی شــنگالی، ســەرەتا بڕیاری 
ســڕكردنی پارێزگار دەدرێ، دواتر مافی ئیمزاكردنی 
نووسراو و گرێبەستەكانی لێ وەردەگیرێتەوە، ئەگەری 

زۆریشە دواتر لە پۆستەكەی دووربخرێتەوە.
سەرۆكی ئەنجوومەنی پارێزگای نەینەوا كە كوردە، 
دەڵێــت ئەندامانی كورد لە ئەنجوومەن لەگەڵ لادانی 
پارێزگار نین، نازانن ئەنجوومەنی نوێنەرانن لایدەدات 
یان نــا، بەڵام دڵنیایە لەوەی كە بڕیاری ســڕكردنی 

دەدرێت.

ســەیدۆ شــنگالی گوتی: "ئێســتا ئێمــە لەگەڵ 
سەركردایەتی سیاسیی كوردستان لەسەر خەتین كە 
چۆن پشتگیری لە كەسێكی دیكە بكەین بۆ كورد و 
ناوچەكانی مادەی 140 لە سنووری پارێزگای نەینەوا 

باش بێ".
دوای ئەوەی داعش لە حوزەیرانی 2014 پەلاماری 
مووسڵی دا، زۆربەی خەڵكی شارەكە ئاوارەی هەرێمی 
كوردستان بوون، بە ئەسیل نوجێفیشەوە كە ئەوكات 
پارێزگاری نەینەوا بوو، بەڵام دواتر لە ســاڵی 2016 
ئەنجوومەنی نوێنەرانی عێراق بڕیاری لەسەر كارلادانی 
بــۆ ئەســیل نوجێفی دەركرد و نەوفــەل حەمادی لە 
جیاتــی ئەو پۆســتی پارێزگاری وەرگــرت. حەمادی 
تاوەكو مووسڵ لە چنگی داعش دەرهێنرا، لە هەرێمی 
كوردستان كارەكانی پارێزگای رادەپەڕاند، بەڵام هەر 
دوای گەڕانــەوەی بۆ مووســڵ، تۆمەتــی گەندەڵی و 

بێڕێزی بەرامبەر بە فەرمانبەرانی درایە پاڵ و لەسەر 
ئەمە لێژنەیەكی لێكۆڵینەوەی لەسەر پێكهێنرا.

ئەگــەر پارێزگار ســڕ بكــرێ، یان لــە كارەكەی 
دووربخرێتــەوە، ئــەوە جێگــری یەكەمــی پارێــزگار 
شــوێنەكەی دەگرێتەوە. ســەیدۆ شــنگالی دەڵێت: 
"ئەگەر حەمادی لە پۆســتەكەی دوورخرایەوە، ئەوە 

كاك عەبدولقادر شنگالی كە جێگری یەكەمە و كوردی 
شنگالە، كارەكانی پارێزگار بە وەكالەت بەڕێوەدەبات، 
تا ئەو كاتەی ئەنجوومەنی پارێزگا پارێزگارێكی نوێ 

دادەنێ".
گرنگــی پارێزگاری نەینەوا بــۆ كورد كەمتر نییە 
لــە كەركووك، بــە تایبەتی بــۆ پارتــی دیموكراتی 

كوردســتان، چونكــە فراكســیۆنی یەكەمــی نێــو 
ئەنجوومەنی پارێزگای مووســڵە. ســەیدۆ شــنگالی 
دەڵێت: "زۆر بە وردی دیراســەی ئەو كەسە دەكەین 
كە لە شوێنی نەوفەل حەمادی دادەنرێ، ئەگەر بزانین 
پارێزگارێكی بــاش نابێ بۆ كورد، لەنێو ئەنجوومەن 

دەنگی پێنادەین".
ســەرچاوەیەكی ئاگادار لە مووسڵ بە )رووداو(ی 
راگەیاند، رەوشــی مووســڵ رۆژ لــە دوای رۆژ خراپ 
دەبێت، پارێزگاری مووســڵیش سوودی لە نائارامیی 
رەوشــی مووســڵ وەرگرتووە بۆ بەرژەوەندیی خۆی، 
حەشــدی شــەعبیش گوێ بە بڕیارەكانی پارێزگار و 

ئەنجوومەنی پارێزگا نادەن".
 سەرچاوەكە گوتیشــی: "بەرپرسانی مووسڵ لە 
گیانــی خۆیــان دڵنیانین، بۆیە دووبــارە ماڵەكانیان 

گواستووەتەوە بۆ هەرێمی كوردستان".

ژمارەیان 40 كەسە و 30 یان خەڵكی باشوورن

هەسەدە داعشە كوردە دیلەكان دەداتەوە 
هەرێمی كوردستان

گۆڕان كۆبوونەوە لەگەڵ
یەكێتی دەبەستێتەوە بە دوو پۆستەوە

وەزارەتی ئەوقاف

300 كورد 
لەنێو داعش 
كوژراون

هەر كاتێك یەكێتی پۆستی جێگری 
پارێزگار و قائیمقامی هەڵەبجەی 
پێداین، لەگەڵیان كۆدەبینەوە

ئەندامێكی جڤاتی نیشتیمانی گۆڕان:

ئێمە لەگەڵ لادانی پارێزگار نین، بەڵام 
هەر سڕ دەكرێت

سەرۆكی ئەنجوومەنی پارێزگای نەینەوا: 

چارەنووسی پارێزگاری نەینەوا یەكلایی دەكرێتەوە

دوای شەڕی ناوخۆی سووریا 500 کورد لە باشووری کوردستان چوونە ریزەکانی داعش

راپۆرت

سیاسەتی ئەمریكا 
لە عێراق و سووریا 
شەرعیەتێكی 
نێودەوڵەتی بە كورد داوە
  

10 كۆمپانیای ئەڵمانی كەرەستەی چەكی 
كیمیاویان بە عێراق فرۆشتووە

زنار شینۆ
رووداو - دوسلدۆرف

لە حەوتی ئەیلولی 1975 دا ســەدام حوسێن كە 
ئەوكات جێگری سەرۆك كۆماری عێراق بوو، لەگەڵ 
جاك شــیراك، ســەرۆكوەزیرانی ئەوكاتی فەرەنسا، 
ســەردانی ناوەندی ئەتۆمی فەرەنســا دەكەن. ئەمە 
بە هەنگاوی ســەرەتای پیتاندنــی یۆرانیۆمی عێراق 
دانــرا كــە دواتــر بەرهەمهێنانــی چەكــی كیمیایی 
و كیمیابارانكردنــی چەنــد ناوچەیەكــی باشــووری 

كوردستانی بەدوادا هات.
حامــد ئەلباهلی، زانــای وزەی ئەتۆمــی عێراق، 
كاتێــك چیرۆكی وێســتگە ئەتۆمییەكانی وڵاتەكەی 
دەگێڕێتەوە، دەڵێت :"لە شــەممەی یەكەم ئەیلولی 
بەكارخســت".  وێســتگەكەم  مــن   1968 ســاڵی 
وێستگەكە لەلایەن یەكێتی سۆڤیەتەوە لە باشووری 
رۆژهەڵاتــی بەغدا دانرا بوو، وزەكــەی دوو مێگاوات 
بــوو. بەپێــی قســەكانی ئەلباهلی مێــژووی وزەی 
ئەتۆمی عێراق بۆ ســاڵی 1952 دەگەڕێتەوە كە ئەو 
بە لایەنە رووناكەكــەی وزەی ئەتۆمی ناوی بردووە. 
مەبەستی بەكارهێنانی وزەی ئەتۆمە بۆ كاری سڤیل 

وەكو تەندروستی، پیشەسازی و نەوت.
بە گوتەی ئەلباهلی، لە ساڵی 1954 پەیمانگای 
رادیــۆ نیوكلیــد دامــەزرا كە بــوو بــە ناوەندێك بۆ 
پێگەیاندنی كادیری بوارەكە. دوو ساڵ دواتر لیژنەی 
وزەی ئەتۆمی عێراقی دامەزرا. دوای رووخانی رژێمی 
پاشایەتی، عێراق لە ساڵی 1959 رێككەوتننامەیەكی 
بــۆ دامەزراندنــی پرۆژەیەكــی وزەی ئەتۆمی لەگەڵ 
یەكێتــی ســۆڤیەت ئیمــزا كــرد كــە لــە دوو بەش 
پێكهاتبوو، یەكەم: دامەزراندنی پرۆژەیەكی ئەتۆمی 
و دووەم: پێگەیاندنی 100 كادیری ئەو بوارە. حامد 
ئەلباهلی یەكێك بووە لەوانەی لە 1960 بۆ راهێنان 

چووەتە یەكێتیی سۆڤیەت.

كڕینی وێستگەی ئەتۆمی 
لە فەرەنسا

دوای ســەردانەكەی ســەدام بۆ فەرەنسا، عێراق 
 )OSIRIS( و )ISIS( دوو ریاكتــۆری بەناوەكانــی
كــڕی. عیمــاد خــدووری، لــە پەرتووكی ســەرابی 
چەكــی ئەتۆمی عێراقدا دەڵێــت، توانای یەكەمیان 
40 مێــگاوات و دووەمیشــیان دوو مێــگاوات بــوو. 
دواتر وێســتگەكان نێونــران تەمموز یەك و تەمموز 

دوو، ئەگەرچــی ئامانجەكــە دانانی وێســتگەیەكی 
بەرهەمهێنانــی كارەبــا بوو، بــەڵام رێككەوتنەكەی 
سەدام و شیراك لە بواری ئەتۆمیدا و بەتایبەتیش لە 
كەرتی سەربازیدا زۆر بەرفراونتر بوو. ئەوكات سەدام 
حوســێن لــە هەڤپەیڤینێكیدا لەگــەڵ رۆژنامەیەكی 
لوبنانی گوتی: "رێككەوتن لەگەڵ فەرەنسا هەنگاوی 

یەكەمە بۆ بەرهەمهێنانی چەكی ئەتۆمی عەرەبی".
بــەڵام خەونــی بەرهەمهێنانــی چەكــی ئەتۆمی 
7ی  ئێــوارەی  ئاوابــوو.  زوو  عێراقــەوە  لەلایــەن 
حوزەیرانــی ســاڵی 1981 فڕۆكــە جەنگییەكانــی 
ئیسرائیل، بۆردومانی هەردوو وێستگەی تەمموز یەك 
و تەممــوز دوویان كــرد. مەناحێم بێگن كە ئەوكات 
سەرۆكوەزیرانی ئیسرائیل بوو، گوتی "بە تەواوبوونی 
وێستگە ئەتۆمییەكان، عێراق دەیتوانی لە ماوەیەكی 
كورتــدا ببێتــە خاوەنــی 3-5 لــەو بۆمبانــەی لــە 

هێرۆشیما دران".

هەوڵەكانی عێراق بۆ دروستكردنی بۆمبی ئەتۆمی 
بە تێكدانی ئەو وێستگانە كۆتایی نەهات، عێراق لە 
گەرمەی شەڕدا بوو لەگەڵ ئێران، لە هاوینی 1987 
سەدام حوسێن پرۆژەی پێترۆكیمیایی سێی راگەیاند 

كە ئامانجەی بەرهەمهێنانی چەكی ئەتۆمی بوو.

گەڕان بە دوای یۆرانیۆم 
لە كوردستان

عیماد خدووری كە زانایەكی دیاری بواری ئەتۆمی 
عێراق بووە، تاوەكو ســاڵی 1998 لەو بوارەدا كاری 
كــردووە، دەڵێــت لە زۆر شــوێنی عێــراق بە دوای 
یۆرانیۆمدا گەڕاوە. سەرەتاش چووەتە گوندی هێرۆ 
لە ناوچەی پشدەر :"لەوێ لەسەر زەوی یۆڕانیۆم بە 

چاو دەبینرا".
خدووری لە زۆر ناوچەی دیكەدا بەدوای یۆرانیۆمدا 

گەڕاوە، لەوانەش ناوچەی )الجل( لەســەر سنووری 
عێراق و ســعودیە. قائیم لەســەر سنووری عێراق و 

سووریا كە دەوڵەمەندە بە فۆسفات.

كۆمپانیا ئەوروپییەكان و 
چەكی ئەتۆمیی عێراق

لــە ســەرەتای هەشــتاكان، دەزگای هەواڵگریی 
ئەمریكا، حكومەتی ئەڵمانیای ئــاگادار كردەوە كە 
عێراق بە هاوكاریی كۆمپانیاكا ئەڵمانییەكان كارگەی 
بەرهەمهێنانی گازی خەردەل و سیانید دادەمەزرێنێ. 
نۆربێــرت گانــزل كە لــە 1972 تــا 1997 ئەندامی 
پەرلەمانی ئەڵمانیا بوو، لە نیسانی 1984 پرسیاری 
لــە حكومەتی وڵاتەكــەی كرد ئایا ئــاگاداری كاری 
كۆمپانیاكانــی وڵاتەكەیانن لەگــەڵ عێراق؟ ئالڤیس 
مێرتــەس كە ئەوكات وەزیر بــوو لە وەڵامدا دەڵێت 

:"كارگەی ســامەڕا كــە كۆمپانیاكانی پیلۆت پلانت 
كەرەستەی پێداوە، ناتوانێت گازی خەردەل بەرهەم 

بهێنێ".
دوای كیمیابارانــی هەڵەبجە لە ئــاداری 1988، 
هەمــان پەرلەمانتــار پرســیاری لــە حكومەتەكەی 
كــردەوە. مارتن بانگەمان كە وەزیری ئابووری بوو، 
وەڵامــی دایەوە و گوتی :"وەزارەتی ئێمە تا ئێســتا 
هیچ زانیارییەكی كۆنكرێتی لەوبارەوە نییە". زانیاری 
كۆنكرێتی ئــەوە بووە كە كۆمپانیاكانی ئەڵمانیا لە 
ژێــر ناوی جیاجیا، كەرەســتەی بەكارهێنراویان بە 

كارگەكانی پێترۆكیمیایی عێراق فرۆشتووە.
هەماهەنگی كۆمپانیاكانی ئەڵمانیا لەگەڵ عێراق 
و پێدانــی كەرەســتەی كیمیایــی لــە حەفتاكانەوە 
دەســتپێكردووە و تاوەكــو 1991 بــەردەوام بووە، 
پەیمانــگای لێكۆڵینــەوەی ئاشــتی لــە ســوێد لە 
راپۆرتەكانیدا باس لە 29 وڵات دەكات كە تەكنەلۆژیا 
و كەرەستەی سەرەتایی چەكی كیمیاییان بە عێراق 

فرۆشتووە. 
ئێزگــەی ئەڵمانیــا، لــە 17ی ئــاداری 2003 لە 
بیست و پێنجەمین ساڵیادی كیمیابارانی هەڵەبجەدا، 
باســی 80 كۆمپانیای ئەڵمانی كرد كە بازرگانییان 
لەگەڵ عێراق كردووە بۆ دەستڕاگەیشــتن بە چەكی 
كیمیایــی. هەندێــك لــە كۆمپانیــاكان هــەر دوای 
تەواوبوونی گرێبەستەكەیان، خۆیان هەڵوەشاندەوە، 

هەندێكیشیان تا ئێستا ماون.
هێلمۆت كوهل، راوێژكاری پێشووتری حكومەتی 
ئەڵمانیــا، لــە ســاڵی 1989 لەبــارەی پەیوەنــدی 
كۆمپانیاكانــی ئەڵمانیــا بــە بەرهەمهێنانی چەكی 

كیمیایی لــە عێراق دەڵێت :"هەندێــك زانیاری لەو 
بارەیەوە هەن، دەكرێ زانیاریی ســەرنجڕاكێش بن، 
بــەڵام ئەگــەر نەتوانرێ لە دادگادا بیانســەلمێنین، 

بێسوودن".
تا ئێستا چەندین دۆسیە لەلایەن داواكاری گشتی 
ئەڵمانیــاوە لــە دژی ئەو كۆمپانیایانــە كراونەتەوە 
كــە هاوكاری عێراقیــان كردووە بــۆ بەرهەمهێنانی 
چەكی كیمیایی. چوار مانگ پێش كیمیابارانكردنی 
هەڵەبجە، لە نۆڤێمبەری ســاڵی 1987 كارمەندانی 
تاوانەكانی گومرگ لە شــاری دارمشــتات دەستیان 
بەسەر سەتان بەڵگەی 12 لەو كۆمپانیایانەدا گرت. 
دوای هەڵســەنگاندنی دۆكیۆمێنتــەكان دەركــەوت 
كەرەســتەكانی دوو لــەو كۆمپانیایانــە دەكــرێ لە 
بەرهەمهێنانی كەرەســتەی شەڕ لە كارگەی سامەڕا 

سوودیان لێوەربگیرێ.
دیتەر باكفیــش، بەڕێوەبــەری كۆمپانیای كارل 
كلــۆب لە روونكردنەوەیەكدا بۆ دادگای شــاری بۆن 
لە ســاڵی 1989 دەڵێت بەرهەمهێنانی كەرەستەی 
كیمیایی جەنگی بە هاوكاری ئەوان مومكین نییە. لە 
هەمانكاتدا باســی كارگەی سامەڕا دەكات و دەڵێت 
كارگەیەكی ئاڵۆزە و چەندین بەشی جیاوازی هەیە. 
بەدرێژایی 30 ساڵ لە رێگەی نوێنەرەكانیان لە بەغدا 
كەرەســتەی تاقیگەی بە وڵاتانی دیكەی عەرەبیش 

فرۆشتووە.
 )WET( تۆمــاس ماركس، پارێزەری كۆمپانیای
كــە ســەودایەكی 20 ملیــۆن ماركی لەگــەڵ عێراق 
كردووە، دەڵێت: "بەدووری نابینم كارگەی ســامەڕا 

بۆ ئامانجی دیكەش بەكارهێنرابێ". 
لــە راپۆرتێكــی حكومەتــی عێراقــدا كــە دوای 
بڕیاری 678ی ئەنجوومەنی ئاسایش لە دوای 1991 
ســەبارەت بە چەكی كیمیایی پێشكەشــی نەتەوە 
یەكگرتــووەكان كراوە، نــاوی كۆمپانیاكانی پیلۆت 
پلانت هاتووە كە كۆمپانیا هاوبەشەكەی كارل كلۆپ 
بووە بــۆ بازاڕكردن لەگەڵ عێراق، دانی بەوەدا ناوە 
كە لە ســاڵی 1983 كەرەستەی كیمیایی بە عێراق 
فرۆشتووە، بەڵام عێراق دەڵێت مامەڵەی لەگەڵ 100 
كۆمپانیای ئەڵمانیدا هەبووە كە ئامێر و كەرەستەی 

سەرەتایی كیمیاوییان پێ فرۆشتووە.
رۆژنامــەی )ڤێڵــت(ی ئەڵمانی لــە راپۆرتێكدا 
ئاشكرای كردووە لە نێوەڕاستی هەشتاكانەوە تاوەكو 
ســاڵی 2002، لێكۆڵینــەوە لەگــەڵ 65 كۆمپانیا و 
137 گومانلێكراو كراوە كە مامەڵەیان لەگەڵ عێراق 

كردووە.

رووداو - هەولێر

بڕیاری كشــانەوەی هێزەكانی ئەمریكا لە سووریا 
شۆكێكی گەورە بوو بۆ هاوبەشە كوردەكەی ئەمریكا 
لە شــەڕی داعش. هێنری جــەی باركی، لێكۆڵەر لە 
ئەنجوومەنــی پەیوەندییەكانــی دەرەوەی ئەمریــكا 
)CFR(لــە وتارێكــدا لە گۆڤاری )فۆریــن ئەفەیرز( 
پێیوایــە "كشــانەوەی ئەمریــكا هەڵگەڕانەوەیەكــی 
بێڕەحمانەیــە لــە كــورد لــە هەمــوو رۆژهەڵاتــی 

نێوەڕاست".
باركــی دۆخی كورد هەتا نێوەڕاســتی 2017 لە 
ناوچەكە بە "رێنیساس" ناو دەبات، كاتێك "كوردی 
ســووریا هاوشــان لەگەڵ تاكە زلهێزی جیهان رۆڵی 
ســەرەكییان لە تێكشــكاندنی داعشــدا هەبوو"، "لە 
عێراقیــش حكومەتی هەرێمی كوردســتان خۆی بۆ 
گشتپرســییەكەی ئەیلوولــی 2017 ئامــادە دەكرد" 
و "كوردی توركیاش بە دەســتكەوتەكانی هاوبەشــە 

سوورییەكانیان دڵخۆش بوون".
 بــەڵام لــە كۆتایــی 2018 پێدەچــوو زۆر لــە 
خەونەكانی كورد "پووچ بووبن". نووســەر ئاماژە بۆ 
هێرشی هێزە عێراقییەكان بۆ سەر كوردستان دەكات 
"لە ئاكامی ئەمەشــدا نەك هەر خاك بەڵكو نفووزە 
نێودەوڵەتییەكەشــی لەدەســتدا. كوردی توركیاش 
ســەرەڕای چوونــە نــاو پەرلەمانــەوە "كەوتنە بەر 
هێرشــێكی سەخت و نەپساوەی ئەردۆغان". كوردی 
سووریاش لە ئاداری 2018 عەفرینیان لەدەستدا. لە 
كانوونی یەكەمیش زانییان "پارێزەرە ئەمریكییەكەیان 
لــە داهاتوویەكــی زوودا بــە یەكجاری پشــتگوێیان 

دەخات".
هێنــری باركی پێیوایە ئەو پاشەكشــێیەی كورد 
"ئاراســتەیەكی گەورە دەشارێتەوە، ئاراستەیەك كە 
لە ســاڵانی داهاتوودا كاریگەری لەســەر رۆژهەڵاتی 
نێوەڕاســت دادەنــێ. چونكــە لە هەمــوو ناوچەكە 
كــورد "خەریكــە متمانــە بە خــۆی پەیــدا دەكات، 
هەوڵی گەیشــتن بەو مافانــە دەدات كە لەمێژە لێی 

زەوتكراون".
نووســەری وتارەكــە ئاماژە بۆ ئــەوە دەكات كە 
بەربەســتەكانی یەكبوونــی كــورد مــاون، لەوانەش 
"جیاوازییە زمانییەكان و وجودی لانیكەم دوو دەوڵەتی 

بەهێــزی وەكو ئێران و توركیــا كە بەرژەوەندییەكی 
گەورەیــان لەوەدایــە بەرەنــگاری هەر جــۆرە پان ـ 
كوردیزمێك ببنەوە. ســەرەڕای بەربەرستی ناوخۆی 
و دەرەكی، بەڵام رووداوەكانی ئەمدواییە چەخماخەی 
پرۆســەی دەوڵەتســازی كوردیــان لێــداوە كــە لە 

درێژخایەندا ئەستەمە جڵەو بكرێ".
وتارەكــە جەخــت لــەوە دەكاتــەوە كــە "ئەگەر 
هیچكاتیش كوردســتانێكی سەربەخۆی یەكگرتووی 

یەكپارچــەش نەیەتــە ئــاراوە، بەخەبەرهاتنــەوەی 
نەتەوەیی كورد دەســتیپێكردووە. رەنگە دەوڵەتانی 
رۆژهەڵاتی نێوەڕاســت لە بەخەبەرهاتنــەوەی كورد 
بترســن، بــەڵام ئــەوان دەســەڵاتی ئەوەیــان نییە 

بیوەستێنن".
باركی كە شارەزاییەكی باشی لەبارەی كورد هەیە، 
پێیوایە لە بەشی هەرە زۆری سەدەی بیستەمدا تاكە 
رێگــە بەرەو ئۆتۆنۆمی كورد بە شكســتی دەوڵەتدا 
رۆیشــتووە، بۆیەش ئەگەر كورد لە عێراق و سووریا 
تروســكاییەكی هیوا شــك دەبەن، هۆكاری ئەمە بۆ 
داڕووخانی دەسەڵاتی بەغدا و دیمەشق دەگەڕێتەوە. 
لە پاڵ ئەمەشدا هەنگاوەكانی ئەمریكا بۆ پشتگیری 
لــە كــورد لــە دوای 2003 لــە عێراق و لە شــەڕی 
دژی داعــش لــە ســووریا، هەلومەرجی پێویســتی 
بــۆ زیندووبوونــەوەی ئاواتــە سیاســییەكانی كورد 
خوڵقاندووە"، بە جۆرێك "واشــنتن بێ ویستی خۆی 
و بۆ دابینكردنی پێویستییە ستراتیژییەكانی خۆی، 

مامانی بۆ ناسیۆنالیزمی كوردی كردووە".
ئەمریكییــەكان لە كۆتایی 2014 وە هاوبەشــی 
یەكینەكانی پاراســتنی گەل )یەپەگــە(ن، وجودی 
ئەمریكا لە رۆژئاڤای كوردستان بیرۆكەی دامەزراندنی 
هەرێمی ئۆتۆنۆمی كوردی لە رۆژئاڤا بەهێزتر كردبوو. 
بەپێــی وتارەكە رەجەب تەیب ئەردۆغان، ســەرۆكی 
توركیا، زیاتر لە هەموو شتێك لەوە دەترسا هەرێمی 
كوردستانێكی دیكە لە سووریا لەدایك ببێ، ئەردۆغان 
بە دوو ئیدارەی فیدراڵ لە دوو وڵاتی دراوسێی خۆی 
رازی نابێ كە كورد تێیاندا هێزی ســەرەكی بێ، بە 
تایبەتیش بەوەی كوردی سووریا "كە پەیوەندییەكی 

نزیكی لەگەڵ پەكەكە هەیە".
لە چوار ســاڵی رابــردوودا پێگــەی نێودەوڵەتی 
كــورد بە خێرایی بەهێز بوو، شــەڕی داعش یەكێك 
لە هۆكارەكانی ئەم پەرەســەندنە بووە. ئەو دەڵێت: 
"ئەگــەر )هەنگاوەكانی( ئەمریــكا پەیوەندیی نێوان 
توركیــا و كــوردی ئاڵــۆز كردبێ، ئەوە سیاســەتی 
شــەرعیەتێكی  ســووریا  و  عێــراق  لــە  ئەمریــكا 
نێودەوڵەتیی بێوێنەی بۆ كورد دەستخستووە"، وەك 
نموونــەش ئاماژە بۆ پشــتیوانییە دیپلۆماتیكەكانی 
فەرەنسا، بەریتانیا و ئەمریكا بۆ هەرێمی كوردستان 
و دوو پێشــنیازەكەی ســاڵی 2017ی رووســیا بــۆ 
دەستووری نوێی سووریا دەكات، كە تێیدا ئاوەڵناوی 
"عەرەبی" لە ناوی فەرمی كۆماری سووریا لادراوە و 
پێشنیازی هەرێمی "ئۆتۆنۆمی كولتووری" دەكات لە 

باكووری رۆژهەڵاتی سووریا.
رابوونی كوردی 

خەباتــی كورد بــە درێژایی ســەدەی رابردوو بۆ 
گەیشتن بە دوو ئامانجی سەرەكیی بووە. یەكێكیان 
ئۆتۆنۆمــی كولتــووری و ئەوەی دیكــە فۆرمێك لە 

خۆبەڕێوەبەری. 
باركــی دەڵێــت: "هەرچەند ئەزموونــی كورد لە 
بواری دەسەڵات و خۆبەڕێوەبەری ئەزموونێكی تەواو 
سەركەوتوو نەبووە، بەڵام ئەو ئەزموونە یارمەتیدەری 
كولتــوور و زمانی كــوردی بووە لە هەموو ناوچەكە، 
بــە تایبەتیــش لە هەرێمــی كوردســتان و رۆژئاوای 
كوردستان. بەڵام بەهێزبوونی كورد لەڕووی كولتووری 
تەنیــا لە هەرێمــی كوردســتان و رۆژئاڤــا قەتیس 

نەماوە. بەبۆچوونی نووسەری بابەتەكە، ئەم رابوونە 
لەلایەكــەوە بۆ ئێران و توركیــاش درێژ بووەتەوە و 
لەلایەكی دیكــەوە جۆرێك لە خودئاگایی كوردی لە 
سۆشــیالمیدیا و دیاسپۆراش زیندوو كردووەتەوە كە 
ئەوەی دیاسپۆرا دەتوانن كاریگەری لەسەر روانگەی 
حكومەتە ئەوروپییەكان دروســت بكــەن بۆ ئەوەی 
"سیاســەتی خۆیان بەرامبەر ئێران، عێراق، سووریا 

و توركیا بگۆڕن".

دروستكردنی نەتەوەیەك

ســنوورە  "كاڵبوونــەوەی  پێیوایــە  باركــی 
فیزیكییەكەی نێوان كورد، دروستبوونی حوكمڕانییە 
كوردییەكانــی وەكــو ئــەوەی هەرێمی كوردســتان، 
ســەرهەڵدانی دیاســپۆرای بەهێــز )بەتایبەتــی لە 
ئەوروپا(، پەیدابوونی سۆشیاڵ و بەرهەمە كولتوورییە 
كوردییەكان پێكەوە شوناسی پان ـ كوردییان بەهێز 
كردووە". لە كاتێكدا ســەردەمی ململانێی سیاســی 
توندوتیــژی كورد و كوردیش بەســەرچووە، چونكە 
خەڵكــی كــورد چیــدی ئەوە قەبــووڵ ناكــەن.. لە 
دۆخێكی ئاواشــدا "كورد هەموو تایبەتمەندییەكانی 

نەتەوەی هەیە، جگە لە سەروەری".
 نووســەر ئاماژە بە ئاستەنگەكانی بەردەم كورد 
لە عێراق، سووریا، توركیا و ئێران دەكات، لەوانەش 
كێشەكانی نێوان هەرێم و بەغدا، ناڕوونی چارەنووسی 
رۆژئاڤا لە نێوان ســووریا و توركیا، سنوورداربوونی 
نفــوزی پارتی یەكێتی گــەلان )هەدەپە( لە توركیا 
بەهــۆی گۆڕانــی سیســتەمی سیاســی توركیــا لە 
پەرلەمانییــەوە بــۆ ســەرۆكایەتی و ناڕوونی دۆخی 
كوردی رۆژهەڵات بەهۆی سیاســەتی چەند لایەنەی 

ئێران بەرامبەر كورد لە نێوخۆ و دەرەوەی ئێران.
سەرەڕای هەموو ئەو بەربەستانەش، هێنری باركی، 
جەخت دەكاتەوە لەوەی دۆخی كورد ناگەڕێتەوە ئەو 
"ئەمــری واقیعە"ی چەند دەیەیەك لەمەوبەر هەبوو، 
واتــە پێش دەســتێوەردانی ئەمریكا لە ناوچەكە كە 
"كــوردی خســتە ســەر رێگەیەكی نــوێ". هەروەها 
دەڵێــت :"رەنگــە دەوڵەتــی كــوردی زۆر دووربێت، 
بــەڵام ئەگەر دەوڵەتێكی وەها ســەرهەڵبدات، ئەوە 

نەتەوەیەك هەیە كە دانیشتووانەكەی پێكبهێنن". 

29 وڵات تەكنەلۆژیا و كەرەستەی سەرەتایی چەكی كیمیاییان داوەتە عێراق 

لە گوندی هێرۆی 
ناوچەی پشدەر 
یۆڕانیۆم لەسەر 
زەوی بە چاو دەبینرا

شارەزایەكی چەكی ئەتۆمی

واشنتن بێ ویستی خۆی مامانی 
ناسیۆنالیزمی كوردی بووە

كورد بەخەبەر هاتووە و تازە 
دەوڵەتانی ناوچەكە ناتوانن 

بیوەستێنن

هێنری باركی، لێكۆڵەر لە ئەنجوومەنی پەیوەندییەكانی دەرەوەی ئەمریكا:

بە یەك جەولە لە ناكۆكییەكانی 
كۆمەڵە تێگەیشتم

رووداو: چۆن بڕیارتدا ببی بە پێشمەرگە؟
فایــەق گوڵپی: مــن پێش ئەوەی بچمــە كۆلێژ، 
بڕیارمدابوو ببمە پزیشــك و پاشان ببمە پێشمەرگە. 
ئەوكات كێشەیەكم هەبوو. ئەو هێزەی كە پەیوەندیم 
لەگەڵیــان هەبــوو بەنیازبووم ببمە پێشــمەرگەیان، 
ســاڵێك نەدەبوو برایەكی منیان شەهید كردبوو. بۆ 
نموونە دایكم قەت پێی خۆشنابێ ببمە پێشمەرگەی 
حیزبێك كە كوڕەكەیان شەهید كردووە. ئەی كۆمەڵگە 
چــی دەڵێ!. دواتــر ئەو لایەنە سیاســییە )پارتی( 
چــی دەڵێ! ئەی یەكێتــی چی دەڵێ! خۆ هەموویان 
نازانن من كەسێكی مەبدەئیم و زۆر بڕوام بە یەكێتی 
هەیــە. لە كۆتاییدا پەیوەندیم بەهێزی پێشــمەرگەی 
یەكێتییەوە كرد. چووم بۆ هەڵەبجە بۆ ماڵی پوورم، 
ئەوان كوڕێكیان هەبوو، جەعفەر، پێشمەرگە بوو. لە 
كاژیكیــش هەر پێكەوە بوویــن. لەوێ گوتم دەمەوێ 
بچمە لای جەعفەر. پووریشم كچەزایەكی خۆی بانگ 

كرد و لەگەڵ ئەو رۆیشتم. 
رووداو: بەڵام تۆ زۆر لەوێ نامێنیتەوە..

فایەق گوڵپی: كە چوومە ئەوێ دوو ســێ كێشە 
هەبوون. یەكەم: لە ســەركردایەتی یەكێتی دكتۆری 
لێنەبــوو. دووەم: هەندێــك لە كادیــرەكان بە نهێنی 
هەندێــك ئاماژەیان پێدام كە كەرتەكانی تیپی 11ی 
هەورامــان، هەندێك كێشــەیان هەیــە. بێتاقەتن لە 
سیاســەتی یەكێتی. ئەوانە وایــان لە من كرد لەگەڵ 
یەكەم مەفرەزە كە لە هاوارەوە چوو بۆ سەركردایەتی، 

بڕۆم.
رووداو: لــە یادەوەرییەكانتدا بــاس لەوە دەكەی 
كــە چوونەتــە گونــدی قەویلە و لەو ماڵــە بوون كە 
كاك نەوشیروانی تێدا دەســتگیركراوە. ئەو رەفتارە 
نادیموكراســیانەی حســك مەحكوم كــرا، بەڵام خۆ 
هەموو خەڵك یەكێتی نەبوون، خەڵكێكیش هەبوون 

پێیانخۆشبووە.
فایــەق گوڵپــی: كۆمەڵێــك شــەڕ لــە نێــوان 
حیزبــەكان بووە، زۆرینەی خەڵك ریســوای كردووە. 
دەســتگیركردنی كاك نەوشــیروان لەلایەن حسكەوە 
شــتێكی بــاش نەبــوو. ئێمە كــە رۆیشــتینە ئەوێ 
شوێنەكەیان پێ نیشاندام. سەیر دەكەم بەشێوەیەكی 
دیكە باســی نەوشــیروان مســتەفا دەكەن. ئەمەش 
كێشەی بۆ دروستكردم كە لە شار چۆن بانگەشەمان 
بۆ نەوشــیروان مستەفا دەكرد و لێرەش چۆن باسی 
دەكــەن. ئــەو برادەرانەی من لە هــاوارەوە لەگەڵیان 
رۆیشتم خراپ باسیان دەكرد. تومەز ئەوە پەیوەندی 
بــەو تەكەتولاتەوە هەبوو كە لەنێو كۆمەڵەدا هەبوو. 
ئەوانەی دەڤەری هەڵەبجە مونافیسی نەوشیروان بوون 
و لەگەڵ مەلا بەختیار و سالار عەزیز بوون. ئیدی بەو 

جەولەیە لە ناكۆكییەكانی كۆمەڵە تێگەیشتم.
رووداو: تــۆ لە بیرەوەرییەكانتــدا دەڵێی زۆربەی 
یەكێتییــەكان بــە چاوێكــی خێڵەكیانــە ســەیری 
پێشمەرگایەتی تۆیان دەكرد، هۆكاری ئەوە چی بوو، 
لەبەر ئەوەی تۆ برایەكەت بە دەســتی ئەوان شەهید 

بووبوو؟ 
فایــەق گوڵپــی: ئەگەرچی یەكێتی بانگەشــەی 
ماركســیبوون و دواتر بانگەشەی سۆشیالدیموكراتی 
دەكــرد، بەڵام ئەوانیش تا راددەیــەك نەیانتوانی لە 
تەڵەكانــی كۆمەڵگەی خێڵەكــی دووربكەونەوە. من 
كە برایەكم بە دەستی ئەوان شەهیدبووە و ئێستاش 
من دەبمە پێشــمەرگەیان، گومــان دەكەن كە من بۆ 
مەبەســتێكی باش نەهاتــووم. بــەڵام هەموویان نا، 
زۆرتر ئەوانەی لە مەسەلەی فیكری و سیاسیدا قووڵ 

نەبوون.
رووداو: فەرماندەیەكی یەكێتی لە شــەڕی رەزگە 
بریندار دەبێ. هەر لەو شەڕەشــدا براكەی تۆ شەهید 
بووە، كاتێك كە تیماری دەكەی، هەست بە گومانێك 

دەكات..
فایەق گوڵپی: راستە. من كە چوومە سەركردایەتی 
یەكێتــی، هەندێــك برینــداری لێبــوون، یەكێك لە 
برینــدارەكان هەندێك قســەی بۆ كــردم و گوتی لەو 

دكتۆر فایەق گوڵپی، سەرۆكی پێشووی پارتی چارەسەری دیموكراتی كوردستان بۆ )رووداو(:

شــەڕەدا دكتۆرێكــی پارتییان بە دیــل گرتووە، ئەم 
برادەرە )فەرماندەكە( كوشتوویەتی. منیش تێبینیم 
كرد فەرماندەكە زۆر مەیلی من ناكات، چونكە رەنگە 

زانیبێتی براكەی من لەو شەڕەدا شەهید بووە.
رووداو: كە بیرەوەری سەركردەكان دەخوێنیتەوە، 
ئەوەندەی باســی شــەڕی ناوخۆیە، ئەوەندە چالاكی 
نییــە لــە دژی رژێم. بۆ نموونە كاتێك حســك كاك 
نەوشیروان دەگرێ، ئەوانیش مام ئاراس، فەرماندەی 

حسك دەگرن و دەیكوژن..
فایــەق گوڵپــی: زۆر بەداخەوە. رەنگــە ئەوكاتە 
ئێمەش حەماسی حیزبیمان زۆر بووبێ و بە چاوێكی 
رەخنەگرانــەوە ســەیرمان نەكردبــێ. ئەوكاتەی من 
لەگەڵ ئەو مەفرەزەیەدا بووم، گەیشتینە قەویلە و ئەو 
پێشــمەرگانە رەخنەیان لە كاك نەوشیروان دەگرت. 
ئەوان دەیانگوت گوایە نەوشــیروان بە دەســتی مام 
ئاراس دەستگیركراوە. هەر ئەوان دەیانگوت ئەو مام 
ئاراســە لە شــەڕێكدا بە دیل كەوتووەتە دەستمان و 
لــە تۆڵەی ئەوەدا كوشــتوومانە، بەڵام هێشــتا كاك 
نەوشیروان ئێمەی خۆشناوێ. گوایە پیاوێكی دڵڕەقە 

و گوێ بە خەڵكی ئەو ناوچەیە نادات.
رووداو: ئەی مەســەلەی لەشــكری ئیسلامی چی 

بوو. بۆچی چەككران؟
فایــەق گوڵپــی: ئەوكاتەی لــە هــاوارەوە بەرەو 
سەركردایەتی دەچووین، لەسەر كانییەك لە شارباژێر 
پشــوومان دەدا، چەند پێشمەرگەیەك كە وڵاغێكیان 
پێبوو سڵاویان لێكردین، تفەنگەكانیان زۆر جوان بوو، 
مزەلــی بوون. كە رۆیشــتن ئامــر مەفرەزەكە گوتی: 
ئــەو تفەنگانە دەبنە هی خۆمان. گوتم چۆن؟ گوتی 
ئەوە لەشــكری ئیسلامین و ماوەیەكی دیكە چەكیان 

دەكەین. دوو مانگ دواتر لێیاندان. 
رووداو: بەڵام یەكێتی هەر خۆی رێگەی پێدابوون!
فایــەق گوڵپــی: مــام جــەلال كابرایەك بــوو لە 
تەكتیكدا زۆر كارامە بوو. یەكێتی خەڵكی خۆی ناردە 
ناو لەشكری ئیسلامی، بارەگای بۆ كردنەوە و رێگەی 
پێدان. من وا وێنای دەكەم كە ئەوە تەكتیكێك بووبێ 
بۆ دەرچوون لەو بارودۆخەی یەكێتی تێدابوو، چونكە 
یەكێتــی لەلایەن ئێــران و عێراقــەوە گەمارۆدرابوو، 
ئــەو دۆســتایەتی ئــەو حیزبە ئیســامیانەی دەكرد 
بۆ ئــەوەی بزانــێ ئێــران بەرامبەر یەكێتــی نەرمی 
دەنوێنێ؟ هاوپەیمانیی لەگەڵ دەكات؟ ئەگەر كردی 
باشــە، ئەگەر نەیكرد ئەوە ئــاگاداری دەداتە رژێمی 
سەددام: ئەگەر تۆ مفاوەزاتمان لەگەڵ نەكەی، ئەوە 
ئیسلامییەكان كوردستان و عێراقیشت لێ دەستێنن. 
لــە كۆتاییــدا كە مام جــەلال دەبینێ ئێــران نایەتە 
پێشەوە، لەشكری ئیسلامی چەك دەكەن و پەیامێك 
دەنێرن بۆ سەددام كە ئێمە بەهێزین لە گۆڕەپانەكەدا. 
ئێمە دژی ئیسلامی سیاسین كە سەددامیش ئەوكاتە 
دژی ئیسلامی سیاسی بوو. ئەوە بووە هەنگاوێك بۆ 

گفتوگۆی یەكێتی و رژێم لە ساڵی 1983.

رووداو: تــۆ بــە شــەوقەوە دەچــی دەبــی بــە 
پێشــمەرگە، كاتێك دەگەیتە سەركردایەتی كۆمەڵە، 
تەنیا مەلا بەختیار پێشوازیت لێ دەكات، نەوشیروان 
مستەفا تەنانەت ئامادە نەبوو تەوقەشت لەگەڵ بكات، 

هۆكاری ئەمە چی بوو؟
فایەق گوڵپی: من هەر ئەو كاتەی لە هاوار بووم، 
تێگەیشتم كە ناكۆكییەكی قووڵی فیكری و سیاسی 
لەنێو باڵەكانی كۆمەڵەدا هەیە، نەوشــیروان مستەفا 
و فەرەیدوون عەبدولقادر خەتی كوردســتانی كۆمەڵە 
بــوون، مەلا بەختیــار و ئەوانی دیكــە خەتی عێراق 
و داش عێراقیــان پێدەگوترا. من وەكو هەڵوێســتی 
سیاســی و فیكری خــۆم لەگەڵ كوردســتانییەكەدا 
بووم. بــەڵام كەوتبوومە نێــو داش عێراقییەكانەوە. 
لە هەورامانەوە رۆیشتم، كەرتی رێكخستنی هەورامان 
تەزكیەیــان كردم. كە چوومە ســەركردایەتی چوومە 
بارەگای مەلا بەختیار، بەرپرسی مەكتەبی رێكخستنی 
كۆمەڵــە بــوو. بــۆ رۆژی دوایی بردمی بــۆ ناوەندی 
كۆمەڵە. ئیدی كە كاك نەوشیروان بەو مامەڵە رەق و 
تەقە هات، هەستم كرد ئەوە بەهۆی ململانێیەكەیە. 
من لە مەســەلەكە تێگەیشــتم، بۆیە كاردانەوەم زۆر 
نەبوو. مەلا بەختیار منی پێ ناســاند و گوتی ئەوە 
دكتۆر فایەقە ئەندامی كۆمەڵەیە. كاك نەوشیروانیش 
گوتی: جا ئەوە دكتۆری راستەقینەیە یان دەرزییەكمان 
لێدەدات و خۆیمان لێ دەكاتە دكتۆر؟ مەلا بەختیار 
گوتــی: دكتــۆری راســتەقینەیە. دوایــی گوتی: جا 

گوڵــپ چۆن دكتۆری لێ هەڵدەكەوێ؟ شــتێكی زۆر 
بە ئازار بوو. تۆ وەرە بڕوات بە كۆمەڵە، بە شــۆڕش 
بە سەركردەكان هەبێ. بچیتە شاخ، لەو تەمەنەی من، 
برایەكت بە دەســتی ئەوان شەهید بووبێ، لە جیاتی 
ئەوەی پێشــوازییەكی گەرم و رووخۆشت لێ بكەن، 
سیاســەتی كۆمەڵــە و یەكێتیت بــۆ روون بكەنەوە، 
بەو شێوەیە پێشوازییەكی عەشایەریانە و دڵڕەقانەت 
لــێ بكەن. زۆر موتەئەســیر بووم، بــەڵام ئەوەندەم 
حەز لە پێشــمەرگایەتی دەكرد، ئەو قســە رەقە زۆر 
كاریگەری لەســەر ورە و ئیرادەم نەبوو. دوای چەند 
مانگێك كە خەتی كوردستانی و عێراقی یەكلابووەوە، 
خۆم ئاشــكرا كرد كە كوردســتانیم، چونكە هەندێك 
شــتی داش عێراقییەكــەم بەدڵ نەبــوو. كە بووم بە 
كوردستانی، رووخۆشــی و دەرگای كاك نەوشیروانم 
بۆ كرایەوە. رۆژێــك چووم بۆ بارەگاكەی، محەممەد 
موهتــەدی لــەوێ بــوو. كاك نەوشــیروان ویســتی 
قەرەبووی قسەكەی پێشووی بكاتەوە. منی پێناساند 
و گوتــی: ئەوە دكتۆر فایەقە، خەڵكی گوڵپە، كوڕی 
شــەهید حەمە گوڵپیــە، باوكــی زۆر قارەمان بووە. 

خۆیشی دكتۆرێكی زیرەكە.
رووداو: باســی دكتــۆر فوئادێــك دەكــرێ گوایە 

هاتبوو مام جەلال بكوژێ، ئەمە چۆن بوو؟

فایــەق گوڵپــی: من كــە چوومە نەخۆشــخانەی 
شــەهید دكتــۆر بەختیــار، بێجگە لە دكتــۆر فوئاد 
دكتــۆری دیكــەی لێنەبــوو. دەیانگوت لــە ئەڵمانیا 
خوێندوویەتی و پســپۆڕی نەخۆشــییەكانی خوێنە. 
دواتــر خــۆی چووەتە لای مام جــەلال و گوتوویەتی 
مــن بۆ ئەوە هاتــووم ژەهر لــە خواردنەكەت بكەم، 
یــان جۆرە حەبێكت بدەمێ كە ژەهری تێدایە. بەڵام 
من پەشــیمان بوومەتەوە. لەوێ دەستگیری دەكەن. 
حەبــەكان دەنێرن بــۆ تاقیگە. دەردەكــەوێ ژەهری 
تێدایــە. دواتر دەڵێن مادام خــۆی ئیعترافی كردووە 
ئازادی دەكەن. بەڵام گومانم هەبوو ئەوە دكتۆر بێ، 
چونكە هەڵسوكەوت و رەوشتی دكتۆری تێدا نەبوو. 
حەزیشی لە دۆستایەتی من نەبوو. رۆژێكیان هێرۆخان 
هات كۆمەڵێك پێشمەرگەی لەگەڵ بوو گوتی دەچم بۆ 
جەولە بۆ دەوروبەری رانیە، دكتۆر فوئادیشی لەگەڵ 

خۆی برد. ئیدی تەسلیم بووەوە و چووە بەغدا. 
رووداو: هەڤــاڵ كوێســتانی كــە تــۆ دەبینــێ، 
پێتدەڵێت ئەگەر بمزانیبایە دێیتە دەرەوە، هەواڵم بۆ 
دەناردی كە نەیەیت، چی وای لە هەڤاڵ كردبوو ئەو 

قسەیە بكات؟
فایــەق گوڵپی: من و هەڤاڵ لە ئامادەیی پێكەوە 
بوویــن. لــە دوورەوە ئــاگادار بووم هەڤــاڵ چووەتە 
دەرەوە. كــە بــووم بــە پێشــمەرگە ئــەو هەڤاڵــە 
هەڤاڵەكــەی ئامادەیــی نەبــوو. هەڤــاڵ تەكەتــول 
پشتی شــكاندبوو، یەكەم قسە پێیگوتم: بمزانیبایە 
دێــی، هەواڵم بــۆ دەناردی نەیەیتــە دەرەوە. ئەو لە 
مەسەلەی ناكۆكییەكانی نێو كۆمەڵەش، لەگەڵ فكری 
داش عێراقدا نەبوو، بەڵام تاڕاددەیەك پشــتیوانی لە 
مەلا بەختیار دەكرد. هەڵوێســتی باڵی كوردســتانی 
كۆمەڵەشی بەرامبەر عێراقییەكە بە راست نەدەزانی.

رووداو: ئەگەر باســی "هێزی پشتیوان"ی یەكێتی 
بكەیــن بۆ حیزبەكانی رۆژهەڵات، بەڕاســتی یەكێتی 
دەیویســت پشــتگیریی كۆمەڵەی ئەودیو بكات، یان 

ئەوە تاكتیك بوو؟
فایــەق گوڵپــی: ئەگــەر تەماشــای ســەردەمی 

جەلالییەكانیش بكەی، هەندێك هاوســۆزیان لەگەڵ 
حیزبەكانــی رۆژهــەڵات هەبوو. كە یەكێتــی دامەزرا 
كوردی رۆژهــەڵات هاوكارییان كردن. قەناعەتم هەیە 
ئەوە بەشێك لە مەبدەئی یەكێتی بووە، بەڵام بەشێك 
لە تەكتیكیشی تێدابوو. لێدان لە لەشكری ئیسلامی، 
دروستكردنی هێزی پشتیوان، شەڕكردن شانبەشانی 
دیموكــرات و كۆمەڵە لە دژی ئێران. ئەوە كاریگەری 
دوو لایەنــەی هەبوو. لەلایەك ئــەوە بوو كە یەكێتی 
نەتەوەیــی لەنێو كورد بەهێز ببێ، لەلایەكی دیكەش 
رژێمی عێراق پەیوەندی لەگەڵ دیموكرات خۆش بوو، 
بۆ ئەوە بوو قاســملوو هەوڵی دانوســتاندن لە نێوان 

یەكێتی و رژێم بدات.
رووداو: شــێركۆ شــێخ عەلی بۆچی كوژرا، ئێوە 
خۆتان بە كوردستانی دەزانی، پیشەیەكی مرۆڤانەتان 

هەبوو، بۆچی هیچ هەڵوێستتان نەبوو؟
فایەق گوڵپی: من ئەو كاتە لە شــار بووم. بەس 
مەســەلەكە هەموو لەســەر دەســەڵات بوو. شێركۆ 
خەڵكی ســەرگەڵوو بوو، جەمال عەلی باپیر خەڵكی 
سلێمانی بوو. یەكێتی پلانێك دادەنێ كە ئەو دووانە 
شــەڕ بكەن و شــێركۆ لەناوببرێ، بــەڵام جەمالیش 
لەناوچوو. لە مەســەلەی گرتنی كاك نەوشــیرواندا، 
حســك تاوانبارە، لە مەســەلەی كوشــتنی شێركۆدا 

یەكێتی تاوانبارە. 
وێنــەی  نەخۆشــخانەكەتان  لــە  ئێــوە  رووداو: 
شــەهیدەكانی كۆمەڵە هەڵدەواســن، بەیانییەك كە 

خەبەرتــان دەبێتەوە دەبینن وێنــەكان لادراون و لە 
جیاتــی ئەوە وێنەی ئاژەڵ هەڵواســراون، ئەوە چۆن 

بوو؟
فایــەق گوڵپــی: بــە داخــەوە ئــەوە یەكێكە لە 
برینەكان. ئێمە حیزبێكی شۆڕشــگێڕ بووین، حیزبی 
شۆڕشــگێڕ دەبــێ شــانازی بــە شــەهیدەكانییەوە 
بكات. نەخۆشــخانەكەمان دوو بەش بوو، بەشێكیان 
كرابوو بــە مەكتەبی كۆمەڵایەتی، رۆژێك ســەردانی 
بەشــەكەم كرد، بینیم وێنەی زۆربەی شــەهیدەكانی 
كۆمەڵــە هەڵواســرابوون، بــەڵام دوای ماوەیەك كە 
چوومەوە، لە شــوێنی ئەوان وێنەی پشــیلە و مانگا 
و كۆتــر هەڵواســراون. بــە پێشــمەرگەكانم گــوت: 
وێنەی شــەهیدەكان چییــان لێهات. گوتیــان: كاك 
شێخ محەممەدی ســەرگەڵوو گوتوویەتی ئەو وێنانە 
دابگرن، لە پشتی وێنەی شەهیدەكان وێنەی ئاژەڵ و 
پەلەوەر بكەن و هەڵیواسن. زۆرم پێناخۆشبوو، ئەوە 
وای لێكردم بچم بۆ لای عەلی بچكۆل كە بەرپرســی 
مەڵبەند و ئەندامی سەركردایەتی كۆمەڵە بوو. گوتم 
شێخ محەممەد چۆن شتی وا دەكات، ئەوە پەیوەندی 
بــە كۆمەڵە و شۆڕشــگێڕانەوە هەیە! رەنگە ســبەی 
پێشمەرگەیەكی كۆمەڵەش بەو شێوەیە سووكایەتی 
بە وێنەكانی عەلی عەسكەری و سەیدا ساڵح یوسفی 

بــكات. ســەیرم كــرد عەلــی بچكۆلیش پشــتگیری 
لــە بۆچوونەكــەی من نەكــرد و تاڕاددەیــەك لەگەڵ 
رەفتارەكەی شــێخ محەممەدە. كــە هاتینە قەرەداغ 
هەمان شت دووبارە بووەوە. لەوێش لە نەخۆشخانەكە 
وێنەی شەهیدە سەركردەكانی كۆمەڵە هەڵواسرابوون، 
دواتر وێنەكانیان بە بڕیاری شەوكەتی حاجی موشیر 
لێكردنەوە. چووم بۆ لای عومەر فەتاح كە بەرپرسی 
رێكخــراوی كۆمەڵە بوو لە ناوچەی قەرەداغ. ئەویش 
زۆر بە ســاردی پێشوازی لە قســەكانی من كرد. لە 
كۆنفرانسی سێی كۆمەڵە لە مێرگەپان، ئاراستەیەكی 
وا هەبــوو كە كۆمەڵە لە ماركســیزم دووربكەوێتەوە، 
كاك نەوشــیروان گوتی: ماركســیزم و شــیوعەت لە 
ئەوروپــا گەڕوگول بووە. ئەو پەیوەندییەی ســكرتێر 
و ســەركردایەتی كۆمەڵە هەیانبــوو، پەیوەندییەكی 
خێڵەكــی بــوو، زیاتر حیســابیان بــۆ رای ئاغایەك 
دەكرد تــا جووتیارێك و كرێكارێك و رۆشــنبیرێك. 
ئەمــە هەموو بۆ ئەوە بوو كــە كۆمەڵە و یەكێتی لە 
ماركسیزم دووربخەنەوە بۆ ئەوەی لە عێراق و ئێران و 

رۆژهەڵاتی ناوەڕاست قبوڵ بكرێن.
رووداو: باســی فەرماندەیەكــی یەكێتــی دەكەی 
كە نامەیەكی پێداوی بۆ ئەوەی بیگەیەنیتە دەســت 
كۆمەڵێــك فەرماندەی دیكە. دواتر پێشــمەرگەیەكی 
حسك بەناوی كاكەسوور قۆڕیتانی كە لەوێ زیندانی 

بووە، شەهید دەكەن، بۆچی شەهیدی دەكەن؟
فایــەق گوڵپــی: نــەورۆزی ســاڵی 1983 بوو لە 
نەخۆشخانەی سەرگەڵوو بووم، لە كاتی ئاگری نەورۆز 
لــە مەرگە، تەقە كرابوو، پێشــمەرگەیەك گوللەیەك 

بەر ســەری كەوتبوو. یەكســەر بە بێتەل ئاگاداریان 
كردمەوە كە بچم بۆ مەرگە و چارەسەری بریندارەكە 
بكەم. تا گەیشــتمە ئەوێ پێشمەرگەكە شەهید بوو. 
كە دەگەڕامەوە كاك زێڕۆ عەبدوڵڵا ئەندامی مەكتەبی 
عەســكەری بوو، نامەیەكــی دامێ بە تێپ پێچرابوو، 
گوتی: بیبە بۆ مەڵبەند. برادەرێكی حســكیش هاتە 
لام خزمــی شــێركۆ شــێخ عەلی بــوو، گوتــی: تۆ 
دكتــۆری لێــرە خزمەت دەكەی، وەك یەك ســەیری 
لایەنە سیاسییەكان دەكەی. ئێمە بەنیازین مەڵبەند 
بگریــن، بەڵام نابــێ تۆ رابكەی. نامەكــەم هێنایەوە 
مەڵبەنــد، نامەكەم دایە عەلی بچكــۆل. ئاوات عەلی 
غەفوور و مســتەفا چاوڕەشــیش لــەوێ بوون، وەكو 
بڵێی چاوەڕێی نامەكە دەكەن. هەموویان نامەكەیان 
خوێندەوە، بــەڵام بە منیان نەگوت چی تێدایە. ئەو 
كاكەسوور قۆڕیتانییە لە شــەڕێكدا بە دیل گیرابوو، 

جێگری فەرماندەی هێز بوو، بۆ بەیانی كوشتیان.
رووداو: دوو پێشــمەرگەی یەكێتی دەبنە حسك، 
بــەڵام مەفرەزەیەكــی یەكێتــی دەیانكــوژێ، دوایی 
شەوكەتی حاجی موشیر نامەیەك دەنووسێ بۆ مەلا 
بەختیــار، زانیاری هەڵەی دەدەنێ. مەلا بەختیاریش 
دەیــەوێ تۆڵــەی ئەمــە بكاتــەوە، عوســمانی قالە 
منەوەر بگرن یان بیكوژن، بەڵام دواتر خەڵكی دیكە 
دەكوژرێ، لەوانە جەزای عەلی كاتب، ئەوە چۆن بوو؟ 
فایەق گوڵپی: مەلا بەختیار لە حاجی مامەند بوو، 
گلەیی لێدەكرا كە پارتی و حسك و پاسۆك و شیوعی 
پەلاماری مەڵبەندی سێیان داوە و داگیریان كردووە. 
لــەولاوە ئەو دانوســتاندن لەگەڵ پارتی و شــیوعیدا 
دەكات. مــەلا بەختیــار ئەوكات دەیویســت شــەڕی 
براكــوژی لە هەموو كوردســتاندا نەبێ. مەســەلەی 
كوشــتنی جــەزای عەلــی كاتــب تا چەند دەســتی 
مــەلا بەختیــاری تێدایە، مــن لەوێ نەبــووم و دوور 
بووم. بەڵام من هەندێك شــت دەڵێــم: یەكەم: كاك 
نەوشــیروان كە هات بۆ ســەرگەڵوو پێش شەڕەكەی 
قرناقە و پشتئاشــان، مەڵبەندی ســێ گیرابوو، مەلا 
بەختیار لە حاجی مامەند موفاوەزاتی لەگەڵ شیوعی 
دەكــرد. من بە كاك نەوشــیروانم گــوت: ئەوە چۆنە 
شیوعی لە هەولێر مەڵبەندمان لێ دەگرێ و خەڵكمان 
لێ شەهید دەكات، مەلا بەختیاریش لە حاجی مامەند 
مفاوەزاتیان لەگەڵ دەكات؟ كاك نەوشــیروان گوتی: 
ئەوان دوو بەشــن، بەشێكیان حەزیان بە دۆستایەتی 
یەكێتییــە، بەشێكیشــیان حەزیان بە دۆســتایەتی 
پارتییــە. محاوەلەیــەك لەلای مەلا بەختیــار هەبوو 
كە لە مەڵبەندی یەك شــەڕ لەگەڵ شــیوعی نەكرێ، 
بــەڵام هیچ ئاماژەیەكم لەلا نییە بڵێم ئەو محاوەلەیە 
حسكیشــی دەگرتەوە. حسك لە شــوێنەكانی دیكە 
خەڵكــی ئێمەی گرتبوو، عوســمانی قالە منەوەریش 
حسك بوو، بۆیە رەنگە مەلا بەختیار بەرنامەی دانابێ 

شتێك بەرامبەر حسك بكات.

بەشی دووەم 

هەڤپەیڤین

مام ئاراس لە 
تۆڵەی بەدیلگرتنی 
نەوشیروان 
مستەفادا كوژرا

مام جەلال لە تاكتیكدا 
زۆر كارامە بوو

لێدانی لەشكری 
ئیسلامی بۆ 
موفاوەزات بوو 
لەگەڵ بەعس

من لەگەڵ باڵی 
كوردستانی 
كۆمەڵە بووم، بەڵام 
كەوتبوومە نێو داش 
عێراقییەكان

سەركردایەتی كۆمەڵە 
ئەوەندەی حیسابی بۆ 
رای ئاغایەك دەكرد بۆ 
رۆشنبیرێكی نەدەكرد

هێزی پشتیوانی 
یەكێتی بەشێك 
بوو لە تاكتیك بۆ 
نزیكبوونەوە لە رژێم

كاك نەوشیروان 
پێیگوتم جا گوڵپ 
دكتۆری لێ 
هەڵدەكەوێ؟

كاك نەوشیروان 
پێشوازییەكی 
عەشایەرانە و 
دڵڕەقانەی لێكردم

فایەق گوڵپی، سیاســەتوان و پێشمەرگەی دێرین لە بەشــی دووەمی هەڤپەیڤینەكەیدا 
لەگەڵ بەرنامەی پەنجەمۆر كە شــەوی هەینی سەعات 22:05 لە تەلەڤزیۆنی رووداو پەخش 
دەكرێ، باســی ئەو رۆژە دەكات كە بوو بە پێشــمەرگە. هەروەها باسی ناكۆكیی باڵەكانی 
كۆمەڵەی رەنجدەرانی كوردســتان دەكات و دەڵێت ئەو ســەر بە باڵە كوردســتانییەكە بوو، 
بەڵام نەوشــیروان مستەفا، ســكرتێری كۆمەڵە وایزانیوە ســەر بە باڵی )داش عێراقە(، بۆیە 

سەرەتا چارەی نەویستووە.

هەڤپەیڤین: كاوە ئەمین
رووداو- هەولێر

داو(
روو

ۆ: 
فۆت

( 

كەنیزەكەكانی خەلافەت..

ئاژەڵە تاڵانكراوەكانی 
شنگالیان پێ 
بەخێودەكرین

چیرۆكی یازدەم )بەشی دووەم(

داعش تەنانەت 
بڕوای بە مردنی 
ئێزدییەكانیش 
نەبوو

بۆ ئەوەی 
دەستدرێژیم 
نەكرێتە سەر 
مشتێك حەبم 
خوارد

لە نێوان 
تەسلیمبوون 
و فرۆشتنی 
كچەكەم، 
یەكەمیانم 
هەڵبژارد

چەكداری داعش 
هەبوو دوو 
خوشكی ئێزدی 
لەلا بوو

داعش هەندێك لە ئافرەتە 
ئێزدییەكانی كردبووە 
جاسووس بەسەرمانەوە

نەوزاد مەحموود
رووداو – دهۆك

وەك چــۆن لە مووســڵ چەكــدارەكان پەیكەر و 
شــوێنەوارەكانیان شــكاند، دەروونــی هاوژینەكەی 
ئەمیرەش ئاوا رووخێنرابوو. ئەو رۆژانە خوێنی دەبینی 
و هەر بە بۆنی خوێنەوە دەگەڕایەوە نێو منداڵەكانی. 
ئــەو لــەو بڕوایــەدا بــوو، داعش بە شمشــێرەكانی 
هێندەی خوێن رشتووە، چەم و رووبارەكانیش بەشی 
شۆردنەوەی عێراق ناكەن، بەڵام ئەمیرە هانی دەدا بە 
گوێرایەڵی بمێنێتەوە تەنیا لە پێناوی ئەوەی هەمیشە 
لــە نزیكیان بێــت و خۆی و منداڵەكانــی نەبەن بۆ 

بازاڕی كڕین و فرۆشتنی كەنیزەك.
رۆژێــك هەموویــان كۆدەكەنــەوە و پێیاندەڵێن 
دەتانبەینە نزیك شــنگال، لەوێ بــۆ خۆتان لەگەڵ 
مێرد و منداڵەكانتان دەژین، ئەمیرە بەو هەواڵە زۆر 
دڵخۆش دەبێ، بەڵام كاتێــك كاروانەكە بەڕێكەوت، 

دەركەوت كە درۆیان لەگەڵ كردوون.
ئەوان لە جیاتی شنگال دەبرێن بۆ مووسڵ. لەوێ 
بــۆ مــاوەی 20 رۆژ لە هۆڵێكی زەماوەنــدی رۆژانی 
پێش وێرانبوونی شــارەكە دەهڵێدرێنــەوە. ئەمیرە 
دەڵێت: "بەردەوام دەهاتن و هەڕەشەیان لە پیاوەكان 
دەكــرد و دەیانگوت هەڵە نەكەن و وریا بن، چونكە 

سزایەك دەدرێن بیرتان لێنەكردبێتەوە".
ئەمیرەكان لەو 20 رۆژەدا پلانی ئەوەیان دادەنا، 
چۆن ئەو خەڵكە بەكاربهێنن و چیان لێبكەن. چونكە 
مادام پیاوەكانیان بووبوونە موسوڵمان. دەبوو بەپێی 
یاســا و رێساكانی خۆیان رێگە بدەن هاوژینەكانیان 
لەگەڵیان بمێننــەوە، بەڵام ئەوە كچانی نەدەبوارد و 
ئەوانەی تەمەنیان 10 ساڵ بەرەو ژوور بوو، هەرزوو 
دەكەوتنە نێو داوێكەوە كە ئامانجەكە بە كۆیلەكردنی 

سێكسی بوو.
شیری شنگال

دواجــار بڕیارەكە وابــوو بگوازرێنەوە بۆ گەڕەكی 
خەزرا. دیســان لــەوێ پیاو و ژنەكان بەســەر كارە 
جۆراوجۆرەكانــدا دابەشــكرانەوە. ئەمیــرە ســەری 
بینیــوە  ئاژەڵــی  ســوڕماوە كــە هــەزاران ســەر 
بــۆ  تەرخانكــردەوە  :"هەندێكیــان  كۆكراونەتــەوە 
ئاژەڵــەكان،  سەرپەرشــتیكردنی  و  لەوەڕانــدن 
هەندێكیــش جیاكرانــەوە و چەكیان پێــدان و كرانە 
پاســەوان، هەبوو كاری چاككردنــەوەی ئۆتۆمبیلی 
داعشــیان پێدەكردن. ئێمەش وەك ژنەكان هاوكاری 

پیاوەكانمان دەكرد، ئەوە بۆ ئێمە باش بوو، چونكە 
پیاوەكەم لە گۆڕهەڵكەندن و ناشــتنی تەرم رزگاری 

بوو".
ئەمیرە و هاوژینەكەی و برای هاوژینەكەی، لەگەڵ 
ســێ خاڵ و خەزووری خرابوونە ژێر ئەركی قورسی 
مەڕدارییــەوە. رۆژانە دەبوو بەرلەوەی هەتاو دونیای 
وەڕس و دووبارەیــان بۆ رووناك بكاتەوە، ئاژەڵەكان 
دەربكەن بۆ لەوەڕاندن و بەتاریك داهاتنەوەی دونیا 
بگەڕێنەوە بۆ نێو ماڵــە تاریكەكانیان. ئەو ماڵانەی 
لــە دڵیــان تاریكتر بــوو. دواتر ئەمیــرە و ژنەكانی 
دیكــە دەبوونــە بێــری و لەكاتی دیاریكــراودا تیمی 
كۆكردنەوەی شــیر كە ژمارەیەك چەكداری تایبەتی 
داعش بــوون، بە ئۆتۆمبیلەكانیانــەوە دەردەكەوتن 
:"بە دەبەی گەورە شیرەكەیان كۆدەكردەوە و باریان 

دەكرد و دەیانبرد".
شــیری مــەڕ و بزنــە تاڵانكراوەكانــی شــنگال. 
ئــەو ئاژەڵانــەی ســاڵەهای ســاڵ بە دەنگــی لاوك 
و لاواندنــەوە و بەســتەی ناســكی بێریانــی ئەوێ، 
گوێیەكانیان پڕدەكران، هەر ئافرەتانی ئێزدی نەبوون 
دەكرانە كۆیلەی ســێكس، بەڵكو شیری مەڕوماڵاتە 
دزراوەكانیشــیان ، ژەمی وزەبەخشــی چەكدارانیان 
بوو. هەندێكجاریش بەیەكەوە چەند سەر ئاژەڵێكیان 
ســەردەبڕی و لەگــەڵ خۆیــان دەیانبــرد تاوەكــو 
بیبەخشــنەوە بەســەر بارەگاكاندا "بەڵام ئەو شیر و 
گۆشتە بەهیچ شێوەیەك بە ئێمەی ئێزدی نەدەدرا".

بۆ كێڵگەكانی كشتوكاڵ و بێستانەكانیش هەروا 
بــوو، ئــەو كێڵگــە كشــتوكاڵییانەی خاوەنەكانیان 
لــە ترســی داعــش هەڵاتبــوون، تیمێكــی تایبەتی 
بــۆ سەرپەرشــتی و كۆكردنــەوەی بەرهەمەكانــی 
تەرخانكردبــوو، بــەڵام كاری رۆژانــەی ئاودێــری و 
رنینی بەرهەمەكانی، هەر بە ئێزدییان ســپێردرابوو 
"رۆژانە بە ئۆتۆمبیل باریان دەكرد و ئەویش بەسەر 
بارەگاكانیانــدا دابەشــدەكران، لــە بەیانــی تاوەكو 
ئێــوارە خزمەتی ئەو كێڵگانەیان پێدەكردین و مافی 
ئەوەشمان نەبوو بەشی ژەمێك تەماتە لەگەڵ خۆمان 

ببەینەوە".
كرێگرتەكانی داعش

بەیانییەك گەڕەكی خەزرا خراپ شــڵەژا. ئەمیرە 

زوو دركی كردبوو رۆژەكە چەند نائاساییە و سیمای 
چەكدارانــی داعشــی دەبینــی رق و تووڕەییــان لێ 
دەباری. دەركەوت خێزانێكی ئێزدی لەوێ هەڵاتبوون 
"كەوتنــە گیانمــان گوتیــان ئێــوە درۆ دەكــەن و 
نەبوونەتە موسوڵمان، هێشتا خیانەتمان لێدەكەن". 
ئەو چەكدارانەی كە تینووی تۆڵەكردنەوە و كوشتوبڕ 
بوون و لەلایەن حاجی مەهدی توركمانەوە نێردرابوون، 
دۆخەكەیان گێڕایەوە بۆ چوارگۆشەی یەكەم و هەموو 
ئێزدییەكانی گەڕەكەكەیان كۆكردەوە و جیاكردنەوەی 

ژن و پیــاوەكان دەســتیپێكردەوە "كچێــك هاتــە 
تەنیشــتمەوە و ســوێندی خوارد كەســێكی ئێزدی 
بینیوە لەلایەن پیاوە ئێزدییەكانەوە هەردوو دەستی 
بەســتراوەتەوە و وەك داعشــەكان رەفتاریان لەگەڵ 

كردووە و لێیانداوە".
دوای بردنی پیاوەكان، ئەو منداڵە كوڕانەشــیان 

برد كە تەمەنیان لە 9 ساڵ بەرەوژوور بوو. 
"ئێمە بە دەســت داعشــەوە نەفەوتاین، ئەوانەی 
ئێشــی فەوتاندنــی ئێمەیــان ســەختتر كردبوو ئەو 
ئێزدییانــە بــوون كە كرێگرتەی داعش بــوون". ئەم 
وشانە زۆر بە قورسی لە زاری ئەمیرە دەهاتنە دەرێ.
كات نیوەڕۆیە، شوێن ئەو زیندانەیە ژن و كچەكانی 
تێــدا كۆكراونەتــەوە. ژمارەیەكیــان لــە ئافرەتێك 
كۆببوونــەوە بۆ ئەوەی هێوری بكەنــەوە، بەڵام ئەو 
بەكــوڵ دەگریا بەســەر دایكیدا كــە وەك ئەوەی لە 
خەوێكی قورســدا بێــت، تەنانەت هەناسەدانیشــی 
وازلێهێنابــوو. ئەو دایكەی تەنانــەت فریای ئەوەش 
نەكەوتبــوو بــۆ دواهەمینجــار، بەدەســتەواژەیەكی 
دەروون  كچــە  لــە  ماڵئاوایــی  بێــت  كورتیــش 
هەڵقرچاوەكــەی بكات :"بــەڵام دوو چەكدار هاتن و 
ژنەكانیان دوورخســتەوە، تەنەكەیەك ئاویان كرد بە 
ژنــە مردووەكەدا و دەیانگوت درۆ دەكات نەمردووە، 
دەیانویســت هەستێتەوە و ســزای بدەن لەسەر ئەو 
نواندنە. ئــەوان تەنانەت بڕوایان بە مردنەكەشــمان 

نەدەكرد".
كرێگرتەكان هەموو شــتێكیان بۆ داعش ئاســان 
كردبوو، لە هەموو جوڵەیەكی كچان و ژنان ئاگاداریان 
دەكردنــەوە "لەناو كــچ و ژنەكانیش جاسووســیان 
بەسەرمانەوە دانابوو، هەر بە كرێگیراوەكانیش بوون 
فێڵی ئەو كچ و ژنانەیان بۆ ئاشكرا دەكردن كە خۆیان 
دەكرد بەلاڵ و شێت و نەخۆش بۆ ئەوەی نەبرێن و 
نەفرۆشرێن و دەستدرێژی نەكرێتە سەریان". ئەوانەی 
دەبوونــە كرێگرتــە، دەبــوو لە نێــو قوربانییەكاندا 
ماسكی قوربانی بپۆشن و هەمیش چاوفرمێسكاوی و 
دەم پڕ لە سكاڵا دەربكەون بۆ ئەوەی ئاشكرا نەبن و 

مینەكانیان پوچەڵ نەبنەوە. 
یاسایەكی سەیر

هیــچ هەواڵێــك لــە گەڕانــەوە و پەیدابوونەوەی 
پیــاوەكان نەبوو. پاســەوانانی زیندانەكە هەمیشــە 
بــە "نازانم" و "ئەوە كێشــەی ئێــوە نییە" و "ئەوانە 
چیــدی هاوژینی ئێــوە نیــن" وەڵامیــان دەدایەوە. 
بەڵام ئــەو بەیانییە وەڵامە گورچكبڕەكە گەیشــت، 
كاتێــك ژمارەیەكی زۆر ئۆتۆمبیلــی نەفەرهەڵگریان 
بینی گەیشــتنە بەردەم زیندانەكە و پێیانراگەیاندن 
خۆیان ئامــادە بكەن، بەڵام ئافرەتەكان نەیاندەزانی 
بۆ كوێیان دەبەن، تا چەكدارێك دەنگگڕ هاواری كرد 
"دەتانبەین بۆ رەققە". ئەمەش بە مانای ئەوە بوو كە 
چیدی پیاوەكان نابیننەوە و پەردەی شانۆی ژیانیان 

دادراوەتەوە.
كاروانی ئۆتۆمبیلەكان گەیشــتنە رەققە. ئەمیرە 
دەڵێت رووخساری چەكدارەكان بە بینینی ئەو هەموو 
ئافرەت و منداڵە گەشابووەوە، چونكە ئەوە بەمانای 
ئەوە دەهات، بازاڕی كڕین و فرۆشتنی كچان و ژنان 

گەرموگوڕی تێكەوتووەتەوە.
ژمارەیــەك لــە كچ و ژنان برانە شــوێنێك كە بە 
تێگەیشــتنی ئەمیــرە زۆرتر لە فڕۆكەخانــە چووە. 
یەكێك لە والییــەكان چەكدارانی ئاگاداركردووەتەوە 
بەپێی مەراســیمێك هەر كەســە و سەبییەی خۆی 

دەستدەكەوێ.
"ســەرەتا پێیانگوتیــن بۆ ماوەی یەك ســەعات 
لەگــەڵ چەكــدارەكان تێكەڵ ببین. مــن نازانم ئەوە 
بۆچــی بوو، دواتــر بە چەكدارەكانــی خۆیان گوت، 
وەك دیوارێكی رێك بەتەنیشــت یەكەوە بوەســتن. 
ئینجــا بەرامبــەر بە چەكدارەكان ئــەو دیوارەیان بە 
ئێمەش دروستكرد و گوتیان سەرمان بەرز بكەینەوە 
و ســەیری ئەوان بكەین، دواتــر والییەكە روویكردە 
چەكدارەكان و گوتی هەر كەسێك سەبیەی خۆی لە 

ریزەكەدا دەستنیشان بكات". 
هەرچەندە لە نێــو ریزی كچ و ژنەكاندا، هەبوون 
زیاتــر لــە كەســێك چــاوی تێبڕیبــوون و هەمــوو 
پێــوەرەكان بــە دەســت جوانییــەوە بــوون، بەڵام 
دەبوو تەنیا كەسێك بكرێتە ئامانج. ئەوەی دەستی 
بــۆ ئەمیرە راكێشــا، چەكدارێك بــوو بەناوی ئەبوو 
عوبەیدە، ئەو پیاوەی لە میسرەوە خۆی گەیاندبووە 
ســووریا بــۆ ئــەوەی رووبــەڕووی كاولكارییەكانــی 
بەشــار ئەســەد ببێتەوە، بەڵام دواتر لە نێو داعشدا 
خــۆی بینیبــووەوە. هەڵبژاردنەكــە بە دڵخۆشــیی 
هەمــوو پیاوەكان كۆتایی نەهــات، بەڵام بەو پێیەی 
پێیانوابوو فەتواكان چەند بە ئاســانی دەرگای كڕین 
و فرۆشتنی كەنیزەكەكانی بۆ خستوونەتە سەرپشت 
و دەتوانن هەر ساتێك بیانەوێ ژنانی جوانتر بكڕن، 
نیگەرانییەكانیان دەڕەوییــەوە :"ئەبوو عوبەیدە لێم 
نزیــك بووەوە و پێیگوتــم وەرە لەگەڵم بابچینە لای 
ئەو ئەمیرە. ئەمیر پیاوێك بوو لەســەر كورسییەكی 
دانیشــتبوو مێزێكی لەبەردەمدا بوو نــاوی ئەوانەی 
دەنووســی كە ســەبیەی خۆیان هەڵبژاردبوو، ناوی 
ئێمە و هەموو زانیارییەكانی لەسەر كاخەزێك نووسی 
و دواتر روویكردە ئەبوو عوبەیدە و پێیگوت: پیرۆزە، 
ئێســتا ئەمە سەبیەی شــەرعی خۆتە و تۆ خاوەنی 

راستەقینەی ئەوی".
یان خۆت یان كچە 9 ساڵەكەت

ئەمیرە كاتێك كەوتە دەست چەكدارانی داعش، 
4 منداڵی هەبوو. كچێكی تەمەن 9 ساڵ و كچێكی 
8 ســاڵ و دوو كــوڕی بچوك. بە ناچــاری خۆی و 
منداڵەكانــی كەوتنــە دوای چەكدارە میســرییەكە 
تاوەكو بچنە نێو ئەو ماڵەی لە داعش وەریگرتبوو. 

ماڵێكی گەورە و پڕ لە كەلوپەل و پێداویســتی ناو 
ماڵ :"هەمیشــە بیــرم لەوە دەكــردەوە، دەبێت لە 
بەرامبەر چی ئەم ماڵە گەورە و گرانەیان پێدابێت؟ 

بەشی دوو ماڵ كەلوپەلی تێدابوو".
 بە بەراورد بەو داعشــانەی پێشــتر بینیبووی، 
ئەبوو عوبەیدە لە هەڵسەنگاندنی ساتە بەراییەكاندا 
ئێجگار خراپ نەبووە "بەڵام یەكەم ئێوارە كە ویستی 
سەرجێیم لەگەڵ بكات، رەتمكردەوە و خۆم نەدا بە 
دەستییەوە، تەواو گۆڕا". ئەمە وەك ئەوە وابوو، بە 
سەوڵێكی رزیو و بەلەمێكی بێچارۆكەوە، بەرەنگاری 
شەپۆلە تووڕەكانی دەریایەكی بەقینهاتوو ببیتەوە. 
ئەبوو عوبەیدە دڵنیای كردەوە لە كۆتاییدا ئەو كارە 
هــەردەكات و هیچ لە دەســتی خۆیــدا نامێنێتەوە 
"بەڵام باشترە ئەوەندە تووڕەم نەكەیت ئەشكەنجەت 

بدەم".
كچەكەی چاوی لە دایكی بوو لە چێشتخانەكەدا 
دەنك دەنك، حەبەكان رۆ دەكاتە نێو دەســتییەوە 
بۆ ئەوەی بیخوات و لە رێگای مردنەوە رزگاری ببێ. 
دەگریا و داوای لێدەكرد ئەوە نەكات، بەڵام ئەمیرە 
لە نەخۆشخانە خۆی بینیوە و گەدەیان بۆ شۆرد و 
بردیانەوە بۆ ماڵەوە :"ئەبوو عوبەیدە دیسان هاتەوە 
لام و پێیگوتــم رازی دەبیــت؟ ئەگــەر نا كچەكەت 
دەفرۆشــم و هــەر رۆژە و چەكدارێكیش دێنمە لای 

خۆت، ئیدی رازی بووم و تەسلیمی بووم".
كچەكــە  دوو  چارەنووســی  لــە  بیركردنــەوە 
منداڵەكــەی، گەواڵە هەورێكی رەش بوون و هەموو 
رۆژێك ئاسمانی دڵی ئەمیرەیان دادەپۆشی. چونكە 
دڵنیابوو لــەوەی ئەبوو عوبەیدە، ئەگەر باشــترین 
پیاوی نێو رەققەش بێت، دواجار ئەو داعشــییەكی 
لەوە تووڕەترە بتوانی لەبارەی یاســا و رێساكانەوە 
دانوستاندنی لەگەڵ بكەیت و ئاوازی سەرەڕۆییەكانی 
ناشێوێنێ، هەر بۆیە ئەمیرە وەك باڵندەیەكی تەریو 
و ئۆقرە نەگرتوو، لەو رۆژە دەترســا كە دڵنیا بوو 

زوو بێت یان درەنگ، هەر دێت.

داعش ئەمەیە
دوای 20 رۆژ، ئەبوو عوبەیدە خوازبێنی كچێكی 
عەرەبی ســووری كرد و دوای كەمتر لە هەفتەیەك 
گواســتییەوە ماڵە قەشــەنگەكەی. یەكەم قســەی 
سوهام، كاتێكە گەیشتە نێو ماڵەكە، هۆشدارییەك 
بوو بۆ هاوژینە میســرییەكەی "من قبوڵم نییە ژنی 
دیكە لێرە هەبن". تارمایی ئەو رۆژانەی ئەمیرە زیڕەی 
لێكردبوون، بەهاتنی ســوهام وردە وردە دەركەوتن 
:"تاوەكــو 12 شــەو كاری بــە خــۆم و كچەكانــم 
دەكــرد، نەیدەهێشــت كەس دابنیشــێ، هــەر كار 
نەبووایە، دەیگوت جارێكی دیكە كەوانتەر و دەرگا 

و پەنجەرەكان بســڕنەوە. هەر كێشــەیەكی لەگەڵ 
ئەبــوو عوبەیدە هەبووایــە، بە خۆم و منداڵەكانمی 
دەڕشــت. ئینجا كچە تەمەن نۆ ســاڵەكەمی كردە 
خزمەتكاری تایبەتی خۆی، پاشان خستییە مێشكی 

پیاوەكەیەوە كچەكەم بفرۆشێت".
بــۆ ئەوەی ئەبــوو عوبەیدە كچەكەی لەدەســت 
نەســتێنێ. ئەمیــرە بــە دڵ و بــە گیــان خزمەتی 
ئەبــوو عوبەیدەی دەكرد "ئێــواران كە دەگەڕایەوە، 
قاچەكانیم لە نێو تەشتێك ئاوی شلەتێن و خوێیاودا 
دەشۆڕی. بە تەواوی رووم پێدابوو، بۆی پێدەكەنیم" 
بــەڵام رۆژێك ئەو تێزابەی رشــت بە دڵیدا و گوتی 

"كچەكەت دەبەم و دەیفرۆشم".
زۆر لەبەری پاڕایەوە. وەك ئەو لاولاوەی دەئاڵێتە 
درەختەكان، لە قاچەكانییەوە ئاڵا. فرمێسك بەسەر 
پێڵاوەكانیدا لە تــكان نەدەكەوتن، بەڵام ئەو دڵانە 
لە مێژ بوو كلیل درابوون و فرمێسك نەیدەكردنەوە 
"كچەكەمی فرۆشت بە كەسێك ناوی ئەبوو ئیبراهیم 

بوو، ئەویش میسری بوو".
ئەمیرە: بەراســت ئەوەی ئێــوە دەیكەن گوناه 

نییە، هەست بە تاوان ناكەن؟ 
ئەبوو عوبەیدە: نا. ئەوە شەریعەت رێگەی داوە.

ئەمیرە: تەنانەت لەگەڵ كچێكی منداڵیش؟
تەمەنــی  كچەكــە  ئەگــەر  عوبەیــدە:  ئەبــوو 

پێگەیشتوو نەبوو، رێگەدراوە چێژی لێوەربگری.
ئەمیــرە: بــەڵام جارێك بینیــم چەكدارێك دوو 

خوشكی بردە لای خۆی؟
ئەبــوو عوبەیدە: رێگــە پێدراوە، بــەڵام ناكرێ 
هەردووكیــان  لەگــەڵ  لەیەككاتــدا  و  بەیەكــەوە 

سەرجێیی بكەی.
ئەمیــرە، ژنێكی خوێنــدەوارە و نەیدەتوانی ئەو 
بوركانەی لە ناخیدا تەقیبووەوە، رێگای بۆ بكاتەوە 
بڕژێتە ســەر كاخەزێــك و وەك نامەیەك بینێرێت 
بۆ مرۆڤایەتی. بۆ پایتەختەكان و ئەو كۆشــكانەی 
ســەرۆكەكان باســی مــرۆڤ و مافەكانــی دەكەن. 
ئەگــەر بیتوانیبا، هەر نەبێــت بۆ ئەبوو ئیبراهیمی 
دەنووســی، تۆ كەسێكت برد گلێنەی چاوانی من و 
خۆشەویســتی ژیانی من بوو. من نازانم ئێوە كێن. 
بــەڵام لە ئێوارەیەكــی درەنگوەختدا، ئــەو كاتەی 
منداڵــەكان چاوەڕێ بوون بگەڕێتەوە و یەك بەیەك 
ماچیان بكات، ئێوە بە فیشەكێك باوكیانتان كوشت 

و دواتریش خۆیتان دزی.
"ســێ دانــە رۆژ دەمــم لــە نــان نــەدا. لەتــاو 
چارەنووسی كچەكەم نەمدەزانی چی بكەم". ئەمیرە 
بێئاگابوو لەوەی كە هێشــتا سوهام دەیەوێ رۆژی 
رەشــتر بهێنێتە ســەر رێگای، بەردەوام بەڕووی دا 
دەدایــەوە كە هەرچــی بووێت دەیــكات و ئەوەش 
تەنیا بۆ ئەوەی ئەمیرە ئومێد لەســەر هیچ پلانێك 

هەڵنەچنێ.

قایمقامی هەولێر: هەر كەسێك نرخ بەرز بكاتەوە سزا دەدرێ
رووداو - هەولێر

دوای ئەوەی حكومەت بڕیاری دا پاشەكەوتی مووچە نەهێڵێت، خەڵك ترسی هەیە لە بازاڕەكان نرخ بەرزببێتەوە، بەڵام قایمقامی هەولێر دڵنیایی دەدات لەوەی 
چاودێرییەكانیان چڕكردووەتەوە و لەئەگەری بەرزكردنەوەی نرخەكان لەلایەن خاوەن دووكان و بازرگانان، دەتوانن پەیوەنییان پێوە بكەن بۆ ئەوەی سزایان بدەن. نەبەز 

عەبدولحەمید، قایمقامی هەولێر بە )رووداو(ی راگەیاند "لەدوای دەرچوونی بڕیاری نەهێشتنی پاشەكەوتی مووچە، هۆشدارییەكمان بۆ بازرگان و دووكاندارەكان بڵاوكردەوە 
هەر كەسێك نرخ بەرز بكاتەوە، سزا دەدرێ". هەر هاووڵاتییەك بینی كاڵایەك گران بووە، دەتوانێ لە رێگەی هەردوو ژمارە تەلەفۆنی )07502224466 و 07502224488( 

قائیمقامیەتی هەولێر ئاگادار بكاتەوە.

ئابووری

 )فۆتۆ: رووداو(

 )فۆتۆ: رووداو(

رەوا عەبدوڵڵا
رووداو - هەولێر 

بەپێــی ئاماری وەزارەتی بازرگانی، ســاڵانە بایی 
زیاتــر لە یــەك ملیــار دۆلار ئۆتۆمبێــل دەهێنرێتە 
هەرێمــی كوردســتان، بەڵام بەشــێكی هەنــاردەی 

شارەكانی عێراق دەكرێتەوە.
بەپێــی ئامــاری بەڕێوەبەرایەتی گشــتی پلان و 
بەدواداچــوون لە وەزارەتی بازرگانی و پیشەســازی 
هەرێمی كوردستان، لە چوار ساڵی رابردوودا بایی 7 
ملیار و 532 ملیۆن دۆلار ئۆتۆمبێل هاوردەی عێراق 
كراوە. پشــكی شێری ئەو بازرگانییە بەر بازرگانانی 
هەرێمی كوردســتان كەوتووە، ساڵی 2015 بایی 2 
ملیار و 25 ملیــۆن دۆلار ئۆتۆمبیل هاوردەی عێراق 
كراوە، نزیكەی 74%ی لەڕێگەی خاڵە سنوورییەكانی 

هەرێمی كوردستانەوە هاتووە.
ســاڵی 2016 بایی ملیارێــك و 37 ملیۆن دۆلار 
ئۆتۆمبیــل هاوردەكــراوە، 76%ی لــە رێگەی خاڵە 
سنوورییەكانی هەرێمی كوردســتانەوە بووە، ساڵی 
2017 بایــی 2 ملیــار و 9 ملیــۆن دۆلار ئۆتۆمبیــل 
هاوردەكــراوە، 60%ی لەلایــەن بازرگانــی هەرێمــی 
كوردســتانەوە بووە. هەروەها ساڵی رابردوو بایی 2 
ملیار و 461 ملیۆن دۆلار ئۆتۆمبێل هاوردەی عێراق 
كراوە، نزیكەی 53% لەڕێگەی خاڵە ســنوورییەكانی 

هەرێمی كوردستانەوە بووە.
ئەم ئامــارە هاوردەكردنی چــوار جۆر ئۆتۆمبیل 
لەخۆدەگرێت كە بریتین لە: ســاڵۆن، پاس و مینی 
پاس، بارهەڵگری بچووك و مامناوەند، ســەرە تڕێلە 
و تراكتۆر. بۆ نموونە لە ساڵی 2018 بایی ملیارێك 
و 745 ملیــۆن دۆلار ئۆتۆمبیلی ســاڵۆن، بایی 578 
ملیۆن دۆلار بارهەڵگــری بچووك و مامناوەند، بایی 
72 ملیۆن دۆلار پاس و مینی پاس، بایی 66 ملیۆن 

دۆلاریش سەرە تڕێلە و تراكتۆر هاوردەكراوە.
لــە داتاكاندا دەردەكەوێت ســاڵانە بایی زیاتر لە 
یــەك ملیار دۆلار ئۆتۆمبیل لــە رێگەی دەروازەكانی 
هەرێمی كوردستانەوە هاوردەكراوە، ئەمەش بووەتە 

داهاتێكی باش بۆ هەرێمی كوردستان. 
نەوزاد ئەدهەم، بەڕێوەبەری گشــتی بازرگانی لە 
وەزارەتــی پیشەســازی و بازرگانی دەڵێــت: "زیاتر 
لــە 75%ی ئەو ئۆتۆمبیلانــەی بازرگانان لە رێگەی 
دەروازەكانی هەرێمی كوردستانەوە هاوردەی دەكەن 

بە بازرگانانی شارەكانی عێراق فرۆشراونەتەوە". 
زۆربــەی ئەو ئۆتۆمبێلانە لــە دەروازەی ئیبراهیم 
خەلیلــەوە هاوردە كــراون، چونكە تاكــە دەروازەیە 
لەگەڵ توركیا، زۆربەی ئەو ئۆتۆمبێلانەی لە وڵاتانی 
ئەوروپاوە بۆ عێراق دێن، لەڕێگەی ئەم دەروازەیەوە 

هاوردە دەكرێن. 
لــە مــاوەی ئــەم چــوار ســاڵەدا مۆڵــەت بــە 
هاوردەكردنــی 316 هــەزار و 737 ئۆتۆمبیل دراوە. 
زۆرتریــن مۆڵەتیش لە ســاڵی 2018 دراوە كە 143 

هەزار و 86 مۆڵەت بووە.
جیاوازیی نرخی ئۆتۆمبیل لە شارەكانی هەرێمی 
كوردســتان بە بەراورد بە شارەكانی عێراق، وای لە 
بازرگانانی باشوور كردووە بۆ كڕینی ئۆتۆمبیل روو لە 
هەرێمی كوردستان بكەن، ئەمەش دەرفەتێكی باشی 
بۆ هەندێ بازرگان و خاوەن كۆمپانیا رەخســاندووە 

كە زۆرترین قازانج بكەن، بەڵام یەكخستنی تەعریفەی 
گومرگی لە نێوان هەولێر و بەغدا، سستی خستووەتە 

بازاڕی ئۆتۆمبێل.
خاڵس عەزیــز، بەڕێوەبەری كۆمپانیای كوێت بۆ 
بازرگانی هاوردەكردنی ئۆتۆمبێل كە زیاتر ئۆتۆمبێلی 
گرانبەها هاوردە دەكات، دەڵێت :"بەهۆی یەكخستنی 
تەعریفەی گومرگی، بازرگانی هاوردەكردنی ئۆتۆمبیل 
و فرۆشــی ئۆتۆمبێل تووشــی جۆرێك لە وەســتان 
بووە، چونكە بەراورد بە پێشــتر رەســمی گومرگی 
بۆ ئۆتۆمبێلە گرانبەهاكان زۆر زیاد بووە. بۆ نموونە 

ئۆتۆمبیلی جۆری لاندكرۆزەر تویوتا كە بە وەنەوشە 
ناســراوە، نزیكەی 5 هــەزار دۆلارە، لەگــزز و رەنج 
رۆڤەریــش مۆدێل تازە نزیكــەی 8 تاوەكو 10 هەزار 
دۆلارە، ئەمەش كاریگەری لەسەر فرۆشی ئۆتۆمبێل 

هەبووە". 
گوتیشی: "ساڵی رابردوو 75%ی ئەو ئۆتۆمبێلانەی 
هاوردەمــان كــردوون، بــە بازرگانانــی عەرەبمــان 
فرۆشــتووەتەوە، بەڵام ئەمســاڵ دوای یەكخســتنی 

تەعریفەی گومرگی، فرۆشمان 50% دابەزیوە".
دوای یەكخســتنی تەعریفەی گومرگی، رەســمی 

گومرگی لەسەر ئۆتۆمبێلی جۆری لاندكرۆزەر، فۆرد، 
جاكوار، لەگزز، مارســیدس، بی ئێم دەبلیو، پۆرش، 
رەنــج رۆڤــەر و چەنــد جۆرێكی دیكە زیــاد كراوە، 

بەمەش نرخیان بەرزبووەتەوە.
ئیڤۆن بتروس، خاوەنی پێشەنگایەكی فرۆشتنی 
ئۆتۆمبیل دەڵێت: "لە دەروازەی بەسرا ئاسانكاری زۆر 
بۆ بازرگانانی عێراق كراوە، بۆ هەر ئۆتۆمبێلێك تەنیا 
280 دۆلار وەردەگــرن، بێگومان ئەمەش كاریگەری 
لەســەر جموجۆڵی بازرگانی دەبێت. پێشتر زۆربەی 
بازرگانانی عێراق لە جیاتی هاوردەكرنی ئۆتۆمبیل لە 

دوبەی، لە هەرێمی كوردستان ئۆتۆمبێلیان دەكڕی".
پێشــتر بــۆ هاوردەكردنی ئۆتۆمبێلێكی شــەش 
پســتۆنی بــەرز، 2900 دۆلار گومــرگ وەردەگیــرا، 
ئێستا 4700 دۆلار وەردەگیرێ. ئۆتۆمبێلی ساڵۆنی 
4 پستۆنی بچووكی گرانبەها پێشتر 800 دۆلار بوو، 
ئێستا 1300 دۆلارە. ئیڤۆن بتروس دەڵێت :"بەهۆی 
زیادبوونــی رەســمی گومــرگ، نرخــی ئــەم جۆرە 
ئۆتۆمبیلانە بەراورد بە پێشــتر 1500 دۆلار تاوەكو 

8500 دۆلار گران بووە".
دوای رێككەوتنــی نێــوان هەرێمی كوردســتان و 
بەغــدا ئەنجوومەنــی وەزیرانی هەرێمی كوردســتان 
لــە 18ی كانوونــی دووەمی ئەمســاڵ بڕیار لەســەر 
یەكخستنی تەعریفەی گومرگی لە سەرجەم دەروازە 
سنوورییەكانی عێراق و هەرێمی كوردستان دا. بەپێی 
پێناســە تازەكە ئۆتۆمبێلــە گرانبەهاكان رەســمی 
گومرگیان لەسەر زیاد كراوە، لە بەرامبەریشدا كەمێك 

رەسم لەسەر ئۆتۆمبیلی ئاسایی كەمكرایەوە.
ســاماڵ عەبدولڕەحمــان، بەڕێوەبــەری گشــتی 
گومرگەكانــی هەرێمــی كوردســتان بــە )رووداو(ی 
گوت: "رەسمی گومرگی لەسەر هاوردەكردنی هەندێ 
ئۆتۆمبیل بەپێی جۆر و بەها و مۆدێلەكەی زیادكراوە، 
بڕی رەسمەكەش لە 2 ملیۆن دینارەوە دەستپێدەكات 

تاوەكو دەگاتە 10 ملیۆن".
بەپێــی بڕیــاری ژمــارە 13ی ســاڵی 2019ی 
ئەنجوومەنــی وەزیرانی عێــراق، تەعریفەی گومرگی 
ســەرجەم خاڵە ســنوورییەكانی عێــراق و هەرێمی 
كوردســتان یــەك تەعریفــە دەبێ، بــەڵام هەندێك 
بــازرگان دەڵێــن لە خاڵە ســنوورییەكانی خوارووی 
عێراق رەسمی كەمتر وەردەگیرێ. ئەمەش كاریگەری 

لەسەر بازاڕی ئۆتۆمبێل لە كوردستان هەبووە.
ســاماڵ عەبدولڕەحمــان دەڵێــت: "وەرگرتنــی 
رەســمی گومرگی ئۆتۆمبێــل وەك كاڵای دیكە نییە 
و ناتوانرێــت زیادە یان كەمتــر وەربگیرێت، چونكە 
ئۆتۆمبێل مەنەفێستی هەیە، بڕی رەسمەكەی لەسەر 
دەنووسرێت، بۆیە بڕوا ناكەم هیچ دەروازەیەك بتوانێ 

رەسمی كەمتر یان زیاتر وەربگرێت ".  

ساڵانە نزیكەی دوو ملیار دۆلار بۆ كڕینی 
ئۆتۆمبێل دەچێتە دەرەوە

لە چوار ساڵی رابردوودا 316 هەزار ئۆتۆمبیل هێنراونەتە كوردستان

بازرگانێكی ئۆتۆمبێل

بەهۆی یەكخستنی 
تەعریفی 
گومرگییەوە 
فرۆشمان 50% 
كەمی كردووە

رەوا عەبدوڵڵا
رووداو - هەولێر

وەرزی كۆكردنەوەی رووەكە خۆڕســكە بەهارییە 
بەهادارەكە لە هەرێمی كوردســتان نزیك بووەتەوە. 
لە ئێستاوە بەشــێكی خەڵك بۆ پەیداكردنی بژێوی 
ژیان، روو لە دەشت و دۆڵ و زوورگەكانی كوردستان 

دەكەن بۆ كۆكردنەوەی دوومەڵان.
دوومــەڵان رووەكێكی خۆڕســكی وەرزییە، دوای 
بارانێكــی بــاش لــە وەرزی پایــزدا بــە قووڵایی 5 
تاوەكو 15ســم دەڕوێت و لەبەهــاردا كۆدەكرێتەوە، 
بەشــێوەیەكی گشتی كێشی لەنێو 40 بۆ 500 گرام 
دەبێــت، هەندێكجاریش كێشــەكەی دەگاتە نزیكەی 

كیلۆیەك.
ناوی زانســتیی ئەم رووەكە Terefeziaیەو سەر 
بە جیهانی كەڕووەكانە، زیاتر بەشێوەی خۆڕسك لە 

دەشت و بانە لماوییەكان دەڕوێت، بەهۆی ئەو بەها 
خۆراكییەی هەیەتی، خەڵكێكی زۆر حەز بە خواردنی 
دەكەن، بۆیە خواستێكی زۆری لەسەرە، نرخیشی لە 

هەموو رووەكە خۆڕسكە بەهارییەكان گرانترە.
لــە زۆربــەی ناوچەكانــی هەرێمــی كوردســتان 
دوومــەڵان هەیە، بــەڵام زیاتر لە شــنگال، زوممار، 
مەخموور، قەراج، كەندێناوە، چیای قەرەچوغ، رێدار، 

شوان، كەلار، كۆیە، چەمچەماڵ و لەیلان دەڕوێت.
بەهائەددیــن عەزیز، گەنجێكی خەڵكی هەولێرە، 
ســاڵانە لــە وەرزی بەهــاردا لەگــەڵ هاوڕێیانــی بۆ 
كۆكردنەوەی دوومەڵان روو دەكەنە دەشــت و دۆڵ و 
زوورگەكانی هەولێر و كەركووك، شارەزاییەكی باشی 

لە دۆزینەوە و جۆرەكانی دوومەڵان پەیدا كردووە.

 بەهائەددین دەڵێت: "ئەمســاڵ لــە وەرزی پایز 
بارانێكــی باش لــە زۆربەی ناوچەكانی كوردســتان 
باریوە و هەورەگرمەشی لەگەڵ بووە، بۆیە پێشبینی 
دەكەین هاوشــێوەی ناوچەكانی عێراق ئەمســاڵ لە 

كوردستانیش دوومەڵان زۆر بێت".
بەهۆی بارانی بەردەوام و كەشــی سارد، ئەمساڵ 
گەشــەی دوومەڵان لە كوردستان كەمێك دواكەوت، 
بۆیە تائێستا دوومەڵانی گەورە لە هەرێمی كوردستان 
زۆر نەدۆزراوەتــەوە، ئەوانەی دوومەڵان كۆدەكەنەوە 
پێشــبینی دەكــەن دوای نــەورۆز دوومەڵانێكی زۆر 

بكەوێتە بازاڕەوە.
تام و قەبارە و جۆری دوومەڵان بەگوێرەی خاكی 
شــوێنەكە دەگۆڕێت، لە هەرێمی كوردســتان زۆرتر 

دۆمەڵانی سوور، سپی و رەش هەیە.
 بەهائەددیــن دەڵێت: "لــە كەندیناوە دوومەڵانی 
ســپی و ســوور هەیە، دوومەڵانی گونــدی عەلافات 
لەكەندێناوە تا بڵێی تامی خۆشە بەڵام زیخی زۆری 
تێدایــە. لەناوچەی جافــان و لەیــان دوومەڵانێكی 
جوانــی هەیە، بەڵام توانای مانــەوەی زۆر كەمە، لە 

شیواشۆكیش دوومەڵانی باش هەیە، بەڵام زیاتر لوسە 
و لینجە. لەڕووی تامیش زیاتر دوومەڵانی مەخموور و 
ناوچەی زەرگەتە لە دەشتی هەولێر باشن. خۆشترین 

جۆری دوومەڵانیش دوومەڵانی سوورە".
رووبەری ئەو ناوچانەی لە كوردستان دوومەڵانیان 

لێ دەڕوێت زۆر نییە، لە وەرزی بەهاریش خەڵكێكی 
دەرفەتــی  و  دەگەڕێــن  دوومەڵانــدا  بــەدوای  زۆر 
گەورەبوونــی پێنــادەن، بۆیە قەبــارەی دوومەڵانی 
كوردستان وەكو دوومەڵانی عێراقە و بچووكە، بەڵام 

دوومەڵانی كوردستان لەوەی عێراق گرانترە.
لەهەر دوومەڵانێكدا بە سەدان كیس هەیە، هەر 
كیسێكیش 8 سپۆری تێدایە كە لەكاتی پێگەیشتنی 
كیســەكان دەتەقــن و ســپۆرەكان بڵاودەبنــەوە و 
لــە وەرزێكی دیكە لەهەمان شــوێن جارێكی دیكە 
دەڕوێتــەوە، جــاری واش هەیــە لەرێگــەی هەندێ 

گیانەوەرەوە سپۆرەكان بڵاودەبنەوە.
دكتۆر قاسم مەرزانی، پسپۆڕی نەخۆشییەكانی 
رووەك و كەڕووەكان لە بەشــی پاراســتنی رووەك 
لە كۆلێژی كشتوكاڵی زانكۆی سەلاحەددین، دەڵێت 
: "ئەمســاڵ بارانێكی باش لــە زۆربەی ناوچەكانی 
كوردســتان باریــوە، هەورەگرمەشــی لەگەڵ بووە، 
بەو هۆیەوە رێژەیەكی باش لە نایترۆجینی تواوەی 
هــەوا لەگەڵ باران چووەتە ژێر خاك كە هۆكارە بۆ 
رووانی ســپۆرەكانی ناوخاك و گەشــەی دوومەڵان، 

بۆیە پێشــبینی دەكەم ئەمساڵ بەرهەمی دوومەڵان 
زۆر بێت". 

بەهــۆی جیــاوازی پلــەی گەرمــاوە دوومەڵانی 
شــارەكانی ناوەڕاســت و خوارووی عێراق زووتر لە 

دوومەڵانی ناوچەكانی كوردستان پێدەگەن، 
دوای جەژنی نەورۆز دوومەڵانی ناوچەكانی 

كوردستانیش بەدەردەكەون. 
دكتۆر قاسم مەرزانی دەڵێت: "دوومەڵان 
بەهایەكی بــەرزی خۆراكی هەیــە، دەیان 
كانــزا و ڤیتامینــی تێدایــە. ئــەو ئەمینۆ 

ئەســیدەی لە پڕۆتینــی دوومەڵانــدا هەیە هەرگیز 
بەراورد ناكرێت لەگەڵ پڕۆتینی گۆشتی ئاژەڵ، بۆیە 

سوودێكی زۆری بۆ تەندروستی مرۆڤ هەیە".
چاندنــی دوومــەڵان لە كێڵگەدا ئەســتەم نییە، 
بەڵام پێویســتی بە ژینگەیەكــی زۆر تایبەت هەیە، 
بۆیە تائێســتا لەزۆربەی وڵاتان بەشێوەی خۆڕسك 
هەیە، تەنیا لە فەرەنسا نەبێت توانراوە بچێنرێ، لە 
هەرێمی كوردستانیش هەوڵی چاندنی دراوە، بەڵام 

سەركەوتوو نەبووە.
پێشــووی  بەڕێوەبــەری  خالیــد،  مەقســود 
توێژینەوەی كشــتوكاڵی هەولێــر، دەڵێت: "چەند 
ســاڵێك لەمەوبەر لە چوارچێــوەی توێژینەوەیەك 
لەگــەڵ تیمێكی شــارەزا هەندێــك دوومەڵانمان لە 
ناوچــەی مەخموور بەخاكــی دەوربەرییەوە هێنا و 

چاندمان، بەڵام شین نەبوو".
لەبــارەی  توێژینەوانــەی  ئــەو  بەگوێــرەی 
دوومەڵانەوە لە كوردســتان كراون، زیاتر حەزی لە 
خاكێكی سووكە، لەو خاكانەدا زیاتر گەشە دەكات 
كە كاربۆناتی كالیسیۆمی تێدا زۆرە. مەقسود خالید 
دەڵێت: "بیرۆكەی ئەوەمان هەبوو چەند گەڵابەیەك 
خاكی ئەو ناوچانە بهێنین و دوومەڵانی پێگەیشتووی 
تێــدا بچێنین، بەڵام بەهــۆی تێكچوونی بارودۆخی 

ناوچەكە نەمانتوانی پرۆژەكە تەواو بكەین". 
نووســینگەی جیهانی میوە لە گومركی سەوزە 
و میــوەی هەولێــر وەك بۆرســەیەكی لێهاتووە بۆ 
فرۆشتنی دوومەڵان، هەركاتێك بەهار نزیك دەبێتەوە 

جمەی دێت لە كڕیار و فرۆشیاری دوومەڵان .
حاجی موخلیس یاسین، خاوەنی نووسینگەی 
جیهانــی میوە دەڵێــت: "دوومەڵانی كوردســتان 
هێشــتا بە تەواوی پێنەگەیشتووە، بۆیە زۆربەی 
ئــەو دوومەڵانەی ئێســتا لــە كوردســتان هەیە، 
دوومەڵانــی رومادی، ســەماوە، قائیم و رەبیعە و 
دەوروبــەری مووســڵ و هەندێ ناوچــەی دیكەی 
عێراقە، كەمێك بەرهەمی ناوچەی شەنگالیش لە 

بازاڕدا هەیە".
حاجی موخلیس گوتیشــی: "بەهــۆی ئەوەی 
ئەمساڵ بارانێكی زۆر باریوە، دوومەڵان لە عێراق 
زۆرە. رۆژانە 20 تاوەكو 30 تۆن دوومەڵانمان بۆ 
دێت، بەشــێكی لە شارەكانی هەرێمی كوردستان 
ســاغ دەكەینەوە، بەشــێكی هەناردەی ســووریا 

دەكەین، بەشێكیشی بەقاچاخ دەچێتە توركیا".
بەهۆی زۆریی بەرهەم ئەمساڵ نرخی دوومەڵان 
دابەزیوە، بەگوێرەی قەبارە، جۆر و كۆن و تازەیی 
دوومەڵانەكە نرخی كیلۆیەكی لە نێوان 2 تاوەكو 

15 هەزار دیناردایە.
حاجــی موخلیــس دەڵێت: "نرخــی كیلۆیەك 
دوومەڵانی ســوور بــە 12 تا 15 هــەزار دینارە. 
رەنــگ زەرد بە 5 تا 8 هەزارە، رەنگی ســپی بە 
2 تا 6 هەزار دینارە، زۆرترین خواستیش لەسەر 

دوومەڵانی سوورە".  

بەهۆی باران و هەورەگرمەی زۆر

ئەمساڵ ساڵی دوومەڵان دەبێت لە كوردستان

بازرگانێك

رۆژانە 25 تۆن 
دوومەڵانمان لە 
عێراقەوە بۆ دێت

كشتوكاڵی هەولێر

هەوڵی چاندنی 
دوومەڵانمان دا، 
بەڵام سەركەوتوو 
نەبووین

100
گرام دوومەڵان چی تێدایە؟

گرام ئاو 69
 گرام كاربۆهیدرات16.4

گرام چەوری0.5

 گرام پرۆتین0.6          

2
 پۆتاسیۆم، سۆدیۆم، كالیسیۆم، 
مەگنیسیۆم، فۆسفۆڕ، كلۆر و 
ئاسن.

 گرام

 لە چوار ساڵی رابردوودا بایی 7 ملیار و 532 ملیۆن دۆلار ئۆتۆمبێل هاوردەی عێراق كراوە

نرخی كیلۆیەكی دوومەڵان لە نێوان 2 تاوەكو 15 هەزار دیناردایە

شەهریار شێخلەر
ڕاوێژكاری ئابووریی وزە

رووداو - هەولێر

هیندوستان دەیەوێ درێژە بە كڕینی نەوتی ئێران 
بدات، بۆ ئەوەش لەگەڵ ئەمریكا دەستی بە گفتوگۆ 
كــردووە تاوەكو رێگــە بە پاڵاوگەكانــی وڵاتەكەی 
بدات لە دوای مانگی نیسانیش بەو ئاستەی ئێستا 
نەوت لە تاران بكڕن، سەرچاوە ئاگادارەكان دەڵێن 
هیندییــەكان داوای درێژكردنــەوەی مــاوەی ئــەو 
چاوپۆشــییە شــەش مانگییە دەكەن كە بۆ كڕیارە 

سەرەكییەكانی نەوتی ئێران دەركرابوو.
حكومەتــی نیودلهــی لە نــۆ مانگی رابــردوودا 
ئاستی هاردەی نەوتی ئێرانی نیوە كردووە و ئێستا 
رۆژانــە 300 هەزار بەرمیل نەوت لەو وڵاتە دەكرێ، 
بەڵام بەرپرســێكی باڵای هیندوســتان بە ئاژانسی 
)رۆیتەرز(ی راگەیانــد كە حكومەتەكەی ماوەیەكە 
لە گفتوگۆدایە لەگەڵ ئەمریكییەكان، تاوەكو ماوەی 
لێخۆشــبوون لــە كڕینــی نەوتی ئێرانیــان بۆ درێژ 

بكەنەوە.
داواكەی حكومەتی هیندوســتان لە كاتێكدا دێ 
كە ململانێی بازرگانی لە نێوان نیودلهی و واشــنتن 
دەســتیپێكردووە. ئیدارەی كۆشــكی سپی بەنیازە 
كۆتایــی بە مامەڵەی تایبەتی وڵاتەكەی لەگەڵ كاڵا 
هیندییەكان بهێنێ كە رێگــە بەوە دەدات كاڵاكانی 
هیندوستان بێ گومرك بێنە ناو خاكی ئەمریكاوە. 
رێوشــوێنەكە لە چوارچێوەی سیستەمێكی گشتی 
بازرگانــی و گومركــدا دانــراوە، بــە گوێــرەی ئەو 
رێوشــوێنەش لە ساڵی 1970 وە بەبڕی 5.6 ملیار 
دۆلار كاڵا لــە هیندوســتانەوە هەنــاردەی ئەمریكا 
دەكرێ بێ ئەوەی گومركیان لەســەر دابنرێ. ئەوە 
توندترین رێوشــوێنی بازرگانییە كە ترەمپ لە دوو 
ساڵی رابردووی دەسەڵاتی خۆیدا لەدژی هیندوستان 

گرتبێتیەبەر. 
قۆناغــی دووەمــی ســزا ئەتۆمییەكانی ئەمریكا 
لەدژی ئێران لە تشــرینی دووەمی 2018 وە كاریان 

پێدەكــرێ كە ســەرچاوەكانی بەرهەمهێنانی وزەی 
ئێرانی دەگرێتەوە. هەر ئەوكات حكومەتی ئەمریكا 
رێگەی بە هەشــت وڵات دا بۆ ماوەی شەش مانگی 
دیكــە نەوت لە ئێرانــەوە هاوردە بكــەن. لە چوار 
مانگی رابردوودا ئیدارەی كۆشــكی سپی هەر یەك 
لە چیــن، هیندوســتان، ژاپۆن، كۆریای باشــوور، 
تایــوان، توركیا، ئیتاڵیا و یۆنانی هانداوە بەرەبەرە 
هــاوردەی نەوتــی خۆیان لە ئێران كــەم بكەنەوە. 
ماوەی لێخۆشبوونەكە لە سەرەتای مانگی ئایارەوە 

تەواو دەبێ.
ڤیســەنت كامپــۆس، گوتەبێژی نووســینگەی 
وزەی وەزارەتــی دەرەوەی ئەمریــكا لــە لێدوانێكدا 
بــۆ )رۆیتەرز( ئامادە نەبووە پشتڕاســتی بكاتەوە 
مــاوەی  كــە هیندوســتان داوای درێژكردنــەوەی 
لێخۆشبوونەكە دەكات، بەڵام جەختی لەوە كردەوە 
كــە واشــنتن لەگــەڵ هەشــت وڵاتەكــەی دیكەدا 
سەرقاڵی دانوستاندنە بۆ ئەوەی هاوردەی نەوتیان 

لە ئێرانەوە بگەیەننە سفر.
هەفتەی رابردوو حكومەتی كۆریای باشــوور كە 
چوارەم كڕیاری نەوتی ئێرانە لە ئاسیا، رایگەیاند كە 
بەرپرســێكی وەزارەتی دەرەوەی ئەمریكا سەردانی 
ســیئۆلی كردووە بۆ ئەوەی باســی ســزاكانی سەر 
ئێران بكەن. دەیڤد پەیمــان، یاریدەدەری بریكاری 
وەزارەتــی دەرەوە بــۆ كاروباری ســزاكان، لەگەڵ 

بەرپرسانی كۆریا كۆبووەتەوە.
بەپێی بەیاننامەیەكی وەزارەتی دەرەوەی كۆریای 
باشوور كاربەدەستە ئەمریكییەكە پێشنیازی كردووە 
لە دانوستاندنەكانیان لەبارەی درێژكردنەوەی ماوەی 
لێخۆشــبوونەكە و وردەكاری بازرگانــی كۆمپانیــا 

كۆرییەكان لەگەڵ ئێران، بەردەوام بن.
پێــش دەرچوونی ئەمریــكا و گەڕانەوەی ســزا 
ئەتۆمییــەكان، ئێــران رۆژانە نزیكەی ســێ ملیۆن 
بەرمیــل نەوتی هەناردە دەكرد، ئێســتا هەناردەی 
نەوتــی ئەو وڵاتە بۆ یەك ملیۆن هەتا 1.25 ملیۆن 

بەرمیل لە رۆژێكدا دابەزیوە. 
بەرپرســێكی حكومەتــی هیندوســتان جەختی 
لــەوە كردووەتەوە دەیانەوێ هەتا پێش هەڵبژاردنە 
گشــتییەكانی وڵاتەكــەی لە مانگی ئایــار، وەڵامی 

یەكلاكەرەوە لە واشنتن وەربگرن.

پێش مانگی تشــرینی دووەمی رابردوو، ئۆپێك 
و رووســیا چاوەڕێیان دەكرد بەهۆی دەستپێكردنی 
قۆناغی دووەمی سزاكانەوە ئاستی هەناردەی نەوتی 
ئێران زیاتر لەوەی ئێستا دابەزێ و نرخەكانی نەوتیش 
بەرز ببنەوە، بەڵام دوای بڕیاری لێخۆشبوونەكە بۆ 

هەشــت وڵاتەكــە، بازاڕەكانی نەوت شــۆك بوون و 
ئۆپێك و هاوپەیمانەكانی ناچاربوون جارێكی دیكە 
بڕیاری كەمكردنەوەی ئاســتی بەرهەمهێنان بدەن. 
ئەگەر ئەمریكا ماوەی لێخۆشبوونەكە درێژ بكاتەوە، 
كاریگەری لەســەر هاوســەنگیی نەوتی بــازاڕەكان 

دروستدەكات.
ئێســتا ئێــران حەوتــەم دابینــكاری نەوتــی 
هیندوســتانە، بــەڵام پێــش گەڕانەوەی ســزاكانی 
ئەمریــكا ئــەو وڵاتــە لە پلــەی ســێیەمی وڵاتانی 

هەناردەكاری نەوت بۆ هیندوستان بوو.

رۆژانە 300 هەزار بەرمیل نەوت لە ئێران دەكڕێ 

هیندوستان دەستبەرداری نەوتی ئێران نابێت

هیندوستان بۆ بەخشینی لە سزاكانی سەر ئێران لەگەڵ ئەمریكا دانوستاندن دەكات

كەرتی نەوت بۆ هەرێمی كوردستان، هاوشێوەی 
زۆربــەی وڵاتانی بەرهەمهێنــەر و هەناردەكاری ئەو 
بەرهەمــە ســتراتیژییە، بڕبرەی پشــتی ئابووری و 
بزوێنەری گەشەی وڵات و هێڵی پەیوەندییە لەگەڵ 
كۆمپانیاكانــی خــاوەن بڕیــار و هەروەهــا وڵاتانی 
جیهان، بۆیە دانان و جێبەجێكردنی ستراتیژییەكی 
ژیرانــە بۆ ئــەو كەرتە دەتوانێت لەســەر داهاتووی 
هەرێمی كوردستان بە گشتی و ئابووریی كوردستان 

بە تایبەتی كاریگەری بەرچاوی هەبێت. 
كەرتی نەوتی كوردستان لەسەر ئاستی ناوچەكە 
و وڵاتانی بەرهەمهێنەری نەوت گەشــەیەكی خێرای 
تۆمار كردووە و توانیویەتی بەشێكی زۆری ژێرخانی 
یاسایی، گواستنەوە و بەرهەمهێنان دابین بكات. هەر 
لەو ماوەیە توانیویەتی هەرێمی كوردستان بە جیهان 
و كۆمپانیاكانی خاوەن تەكنۆلۆجیا و پیشەسازیی 

كەرتی نەوت و كڕیارانی نەوت بناسێنێ. 

لێــرەدا جگە لــە خســتنەڕووی چەنــد ئامار و 
داتایەك، ستراتیژی سەرەكی بۆ بەڕێوەبردنی كەرتی 
نەوت لە حكومەتی داهاتووی هەرێمی كوردســتان 

پێشنیاز دەكەین. 

***

نەوت هێشتاش سەرەكیترین سەرچاوەی وزەیە 
لــە جیهانــدا و زیاتــر لە 35%ی كۆی پێداویســتی 
بەرهەمــە  ئــەو  دەكات.  دابیــن  جیهــان  وزەی 
ســتراتیژییە گرنگییەكی تایبەتی بۆ هەردوو بەشی 
وڵاتانــی هەنــاردەكار و هاوردەكاری نــەوت هەیە. 
وەدەستخستنی نەوت بە ڕێژە و لە كاتی پێویست و 
نرخی گونجاو بۆ وڵاتانی هاوردەكاری ئەو بەرهەمە كە 
زۆربەیان وڵاتانی پێشكەوتووی خاوەن پیشەسازین، 
زۆر گرنگە و هەر كێشــەیەك لەو بابەتە كاریگەری 
خێرای لەســەر پلانەكانی ئابووری و گەشەی ئەوان 
دەبێت، بۆیــە وڵاتانی هەناردەكاری نەوت بەردەوام 
لــە هەوڵدان بۆ زیادكردنــی توانای بەرهەمهێنان و 
ڕكابەریان بۆ زیادكردنی پشــكی خۆیــان لە بازاڕ، 
بەتایبــەت لە بازاڕی وڵاتانی ســەرەكیی هاوردەكار 
كە ئەوە سەرەڕای هەوڵەكانیانە بۆ ڕاگرتنی باڵانسی 

بازاڕ و نرخی ئەو بەرهەمە. 
ئامانجی سەرەكی وڵاتانی هەناردەكاری نەوت لە 
پلانی بەرزكردنەوەی ئاستی بەرهەمهێنان و ڕكابەری 

بۆ بەدەستهێنانی بازاڕ،‌ بریتین لە: 
1 - بە بەرزكردنەوەی ڕێژەی بەرهەمهێنانی نەوت 
و فرۆشــتنی، داهات و توانــای ئابووری وڵاتەكەیان 

بەرز دەكەنەوە.
2 -  كۆمپانیا جیهانی و خاوەن تەكنۆلۆجیاكان 
بــۆ وڵات و كەرتی نەوتی خۆیان ڕادەكێشــن تاكوو 
بێجگە لە پتەوتركردنی پەیوەندییەكانیان لەگەڵ ئەو 
كۆمپانیایانــە، بتوانن تەكنۆلۆجیای نوێ بۆ كەرتی 

نەوتی خۆیان بەدەستبێنن.
3 - بەرزكردنــەوەی پشــكی خۆیان لــە بازاڕی 
جیهانیــی نــەوت و بەتایبــەت بــازاڕی وڵاتانــی 

پێشكەوتوو. 
لە ئەنجامی ئەو پلان و دەستكەوتانە، نە تەنیا 
ئابووری وڵاتانی هەناردەكاری نەوت دەتوانێت زیاتر 
بگەشــێتەوە و بەهێزتر بێت، بەڵكــوو وەبەرهێنان 
و ئابــووری وڵاتانــی ڕۆژئاوایــی بە نەوتــی خۆیان 
دەبەســتنەوە و، بــۆ ماوەیەكــی درێــژ خۆیــان لە 
هەڕەشە و كێشــەكانی جیهانی دەپارێزن. ڕووسیا 
و عەرەبســتانی ســعودی دوو وڵاتی زۆر پێشڕەون 
لــە بابەتــی بەكارهێنانــی كارتــی هەناردەكردنــی 
نــەوت و ســەرچاوەكانی دیكەی وزە بــۆ ئەجێندا 
سیاسییە‌كانی خۆیان‌. هەربۆیە وەزیری نەوتی ئێران 
لە چەنــد لێدوانێكدا بە ڕاشــكاوی گوتی ئەگەر لە 
ماوەی لاچوونی بەشــێكی گەمــارۆ ئابوورییەكانی 
ئەمریكا لەسەر ئێران بیتوانیبایە بە خێرایی كۆمپانیا 
جیهانییەكان بۆ كەرتی نەوتی ئێران ڕابكێشــێت و 
ئاستی هەناردەكردنی نەوت بۆ چوار ملیۆن بەرمیل 
لە ڕۆژێكدا بەرز بكاتەوە، ئەوە گەڕانەوەی ئابڵوقەی 

ئەمریكا بۆ سەر وڵاتەكەی زۆر زەحمەتتر دەبوو.
هەڵبەت داتای بەرهەمهێنان و فرۆشــتنی نەوت 
لــە ماوەی 1970 وەو بەتایبەت پاش 2000 زۆر بە 
ڕوونی ئەو سیاســەتەی وڵاتانی هەناردەكاری نەوت 

پشتڕاست دەكاتەوە:
1 - كــۆی یەدەكــی دۆزراوەی نەوتی جیهان لە 
ماوەی ســاڵانی 2000 بــۆ 2018 بڕی 535 ملیارد 
بەرمیــل )46%( بەرز بووەتەوە كە زیاتر لە حەوت 
ملیــارد بەرمیلی لە وڵاتانی نــاو ڕێكخراوی ئۆپێك 

دۆزراوەتەوە.
2 -وڵاتانــی نــاو ڕێكخــراوی ئۆپێك لــە ماوەی 
ساڵانی 2000 بۆ 2018 و سەرەڕای كێشە سیاسی 
و ئەمنییەكان لە بەشێك لەو وڵاتانە وەكوو نیجریا، 
لیبیــا و ڤەنزوێلا كە بووەتە هــۆی دابەزینی زیاتر‌ 
لــە ســێ میلیــۆن بەرمیــل بەرهەمهێنانــی نەوتی 
ئــەو وڵاتانە، بەڵام بەگشــتی توانیویانــە زیاتر لە 
چــوار ملیۆن بەرمیل ڕێــژەی بەرهەمهێنانی خۆیان 
بەرزبكەنەوە، واتا تەنیا وڵاتانی ئیمارات، سعودیە، 
عێــراق و كوێــت توانیویانە ئاســتی بەرهەمهێنانی 

نەوتــی خۆیان لە ماوەی ســاڵانی 2000 بۆ 2018 
زیاتر لە حەوت میلیۆن بەرمیل بەرزبكەنەوە.

3 - ڕووســیاش لەو ماوەیەی باســكرا، زیاتر‌ لە 
4.5 میلیۆن بەرمیل لە ڕۆژێكدا ئاستی بەرهەمهێنانی 
خــۆی بەرزكردووەتــەوە و بووە‌تە یەكێك لە ســێ 

بەرهەمهێنەری گەورەی نەوتی خاو لە جیهاندا.
4 - كەنــەداش لــە مــاوەی ســاڵانی 2000 بۆ 
2018، توانای بەرهەمهێنانی خۆی زیاتر لە ملیۆنێك 
و 650 هــەزار بەرمیل لەڕۆژێكدا بەرزكردووەتەوە و 
بووەتە سەرەكیترین هەناردەكاری نەوت بۆ ولایەتە 

یەكگرتووەكانی ئەمریكا.
....- 5

لە ســاڵانی 2000 بــۆ 2018، تێكــڕای توانای 
بەكارنەهاتــووی وڵاتانــی بەرهەمهێنەری نەوتی ناو 
ڕێكخــراوی ئۆپێــك زیاتر لە یــەك میلیۆن بەرمیل 
لــە ڕۆژێكدا بــووە. ئەو بڕە لە ســاڵانی دابەزاندنی 
بڕی بەرهەمهێنان كە بە مەبەســتی بەرزكردنەوەی 
نرخــی نەوت لە بازاڕەكانی جیهان جێبەجێ دەكرا، 
گەیشــتووەتە زیاتــر لە پێنــج ملیــۆن بەرمیل لە 

ڕۆژێكدا.
هەڵبــەت ئــەو پــان و ڕكابەریانــە تەنیــا لــە 
بەرزكردنــەوەی ڕێــژەی نــەوت نییــە و وڵاتانــی 
هەنــاردەكاری نەوت بــۆ دۆزینــەوەی كڕیاری نوێ 
یان زیادكردنی پشكی خۆیان لە بازاڕەكانی وڵاتانی 
كڕیاری نەوت، ستراتیژی جیاوازی وەكوو داشكاندن، 
وەبەرهێنانی بەشــێك لــە داهاتــی نەوتەكەیان لە 
وڵاتانــی كڕیــار بەكاردێنن تاكــوو بتوانــن توانای 

ڕكابەریی خۆیان لە بازاڕەكاندا بەرز بكەنەوە.
واتا وڵاتانی خاوەن یەدەكی نەوت، ڕۆژ لە دوای 
ڕۆژ بەدوای پلان و تەكنۆلۆجیا و ستراتیژی نوێوەن 
بۆ بەرزكردنەوەی پێگــەی خۆیان لەناو بازاڕەكانی 
جیهانــی نــەوت بــە دۆزینــەوەی یەدەكــی نــوێ، 
بەرزكردنەوەی ئاســتی بەرهەمهێنان و ڕكابەری بۆ 

فرۆشی زیاتر لەناو بازاڕەكانی جیهان.
 

پێگەی نەوتی كوردستان
 لە بازاڕەكانی جیهان: 

بەپێــی داتاكان كە پێشــتر‌ لەلایــەن وەزارەتی 

سامانە سروشــتییەكانەوە بڵاوكراوەتەوە، هەرێمی 
كوردســتان خاوەنــی زیاتر لە 45 ملیــارد بەرمیل 
نەوتــی خاوە، واتا زیاتر لە 2.66%ی كۆی یەدەكی 
نەوتــی جیهان لــە هەرێمی كوردســتانە. هەروەها 
زیاتر لە 315 هەزار بەرمیل نەوتی خاوی لە 2018 
بەرهــەم هێناوە كــە كەمترە لــە 0.5% )پێنج لە 
هــەزار(ی كۆی بەرهەمهێنانی نەوتی جیهان كە زۆر 
دوورە لە ئاســتی یەدەكی هەرێمی كوردستان. واتا 
كەرتی نەوتی هەرێمی كوردستان سەرەڕای هەموو 
پێشكەوتنە بەرچاوەكانی، بەڵام بەپێی دۆزینەوە و 
خەمڵاندنی یەدەكی نەوتی خۆی نەیتوانیوە گەشە 

بكات لە بەرهەمهێنانی نەوت. 
پلانی گەیشــتن بە ئامانجی بەرهەمهێنانی یەك 
ملیــۆن بەرمیل لە ڕۆژێكدا بۆ ســاڵی 2016 و دوو 
میلیــۆن بەرمیــل لە ســاڵی 2019 تاكوو ئێســتا 
بەهــۆی قەیرانی ئابــووری و شــەڕی دژی تێرۆر و 
هەندێ كێشــەی دیكــە وەدینەهاتــووە و پلانێكی 
ڕوونــی جێگرەوەش بــۆ ئەو ئامانجانە بەردەســت 
نییــە، هەروەهــا ئۆمێدێكــی زۆر هەبــوو كە پاش 
بەرزبوونەوەی نرخی نەوت بۆ سەرەوەی 80 دۆلار، 
كۆمپانیــا نەوتییەكان پڕۆژەكانیــان بۆ دۆزینەوە و 
دەرهێنــان و بەرزكردنەوەی ئاســتی بەرهەمهێنان 
لــە كێڵگە و بیرە نەوتییەكانی كوردســتان خێراتر 
بكەن، ئەو هیوایەش تاكوو ئێستا و بەهۆی دابەزینی 
نرخی نەوت بۆ ژێر 50 دۆلار لە كۆتاییەكانی 2018 
كــە لە ئەنجامی ململانێی نێوان ســەرۆكی ولایەتە 
یەكگرتووەكانــی ئەمریكا و وڵاتانــی هەناردەكاری 
نــەوت ڕوویدا، نەبووەتە پــان و ئەنجامی نەبووە، 
هەرچەندە نرخی نەوتی برێنت گەیشــتووەتەوە 66 
دۆلار )لــە كۆتایــی مانگی شــوباتی 2018( بەڵام 
ناتوانێت دڵنیایی تەواو بداتە كۆمپانیا جیهانییەكان 

بۆ جێبەجێكردنی پلانەكانیان. 

كۆتایی و پێشنیار:

بەپێــی بارودۆخــی كەرتــی نەوتــی هەرێمــی 
كوردســتان و بازاڕی جیهانیی نەوت )بەتایبەت بۆ 
پێشبینییەكان تا ساڵی 2040(، پێشنیار دەكرێت:

1 - بەرزكردنەوەی ئاستی بەرهەمهێنانی نەوتی 
كوردســتان بۆ ســەرەوەی یەك میلیۆن بەرمیل لە 
ماوەی دوو ساڵی داهاتوودا بكرێتە پلانی سەرەكی 
وەزارەتی ســامانە سروشــتییەكان لــە حكوومەتی 

داهاتووی هەرێمی كوردستان. 
2 - كۆی پلانەكان، ستراتیژییەكان و هەوڵەكان 
بۆ بەدیهاتنی ئەو پلانە و جێبەجێكردن و دابینكردنی 

ژێرخان و پێداویستییەكانی بخرێنە كار، وەكوو:
- ئاســانكاری و بانگهێشتی دووبارەی كۆمپانیا 

جیهانییەكان بۆ كەرتی نەوتی كوردستان.
- دانانی كۆمپانیا نیشتمانییەكانی كەرتی نەوت 
كە دەتوانێت یارمەتیدەر بێت بۆ مەبەستی سەرەوە 

و هەروەهــا خێراتركردنــی پڕۆســەی ســازكردنی 
ژێرخانی گەشانەوەی كەرتی نەوتی كوردستان.

- گەشاندنەوەی كۆمپانیاكانی كەرتی تایبەت بۆ 
پاڵپشتی و دابینكردنی خزمەتگوزاری تەكنیكاڵ بۆ 

كەرتی نەوتی كوردستان.

3 - بــە دانانــی ســندووقی داهاتی نــەوت یان 
هاوكاری لەگەڵ بانكە جیهانییەكان، پاڵپشتی دارایی 

و ماڵی پڕۆژەكانی كەرتی نەوت بكرێت.
4  - جێبەجێكردنی پلانەكان و گەشــەپێدان بە 
میدســتریم و داونستریمی كەرتی نەوتی كوردستان 
)وەكوو زیادكردنی توانای گواستنەوە و خەزنكردن 

و فرۆشتنی نەوت...(
5  - بەردەوامبوون لە دۆزینەوەی كێڵگەی نەوتی 
نــوێ و ڕاگەیاندنی داتای نوێ لەســەر خەمڵاندنی 
یەدەكــی نەوتی كوردســتان بــۆ هاندانــی زیاتری 
كۆمپانیــا جیهانییەكان بۆ كەرتــی نەوتی هەرێمی 

كوردستان.
پێشبینی دەكرێت بە جێبەجێكردنی ئەو پلانە، 
كەرتی نەوتی هەرێمی كوردستان زۆر خێراتر گەشە 

بكات و لە ئەنجامدا‌:
- هیــوا بگەڕێنێتەوە بۆ كۆمپانیــا بیانییەكانی 
نــاو كەرتــی نەوتی كوردســتان بۆ پەلەكــردن لە 

جێبەجێكردنی پلانەكانیان.
- بەرزبوونەوەی خێرای ئاســتی وەبەرهێنان لە 

كەرتی نەوتی هەرێمی كوردستان. 
- گەشانەوەی بەپەلەی ئابووریی كوردستان كە 

دەتوانێت ببێتە هۆی دابەزینی ڕێژەی بێكاری.
- بەرزتربوونەوەی داهاتی حكومەت و توانای بۆ 

جێبەجێكردنی پلانەكانی ئابووری.
- باشــتركردنی پێگــەی حكومەتــی هەرێــم لە 
بازاڕەكانی جیهان و لەگەڵ وڵاتانی كڕیاری نەوت. 

- بەرزتركردنــەوەی توانای حكومەتی هەرێم لە 
دانوستاندنەكان لەگەڵ بەغدا بۆ مووچە.

...-

سەرچاوەكان:
• وەزارەتــی وزەی ولایەتــە یەكگرتووەكانــی 

ئەمریكا
• بانكی جیهانی

نــەوت  هەنــاردەكاری  وڵاتانــی  ڕێكخــراوی   •
)ئۆپێك(

• كۆمپانیای بی پی
• ماڵپەڕەكانــی بڵاوكردنــەوەی نرخی ڕۆژانەی 

نەوت
• ماڵپەڕی ئەلێف

بەرزكردنەوەی بەرهەمهێنان

ستراتیژە سەرەكییەكەی حكومەتی داهاتوو 
بۆ كەرتی نەوت و گاز

نازدار ئەلبوومە نوێیەكەی بڵاودەكاتەوە
رووداو - هەولێر

نازدار جزیری، خانمە گۆرانیبێژی باكووری كوردســتان، نوێترین ئەلبوومی گۆرانی خۆی بەناوی "دێ تو وەرە" لە هەولێر بڵاودەكاتەوە. نازدار بە 
)رووداو(ی راگەیاند: "دوای هەوڵ و ماندبوونێكی زۆر توانیمان ئەلبوومێكی گۆرانی ئامادە بكەین، كە لە 12 تراك پێكهاتووە، بەبۆنەی نەورۆز و ئادار بڕیارە 

لە رۆژی 15ی ئادار لە هەولێر بڵاوی بكەینەوە". نازدار دەشڵێت: "ئەلبوومەكەم لەسەر ئەركی خۆم بەرهەم هێناوە و لە توركیا تۆماركردنی میوزیكی بۆ كراوەو 
بە چەند ستایلێك گۆرانیم گوتووە، هیوادارم بەدڵی هەوادارانم بێت".

هونەری

داو(
روو

ۆ: 
فۆت

( 

هەفتەی داهاتوو لە كوردستانە

ئاهەنگی ئینسا لە سویسرا
بە 19 دۆلارە و لە كوردستان بە 150 دۆلارە

‘‘ بەڕێوەبەری‘‘

كارەكانی ئینسا: 

لە نەورۆزدا 
ئاهەنگێكی پڕ چێژ

لە هەولێر ساز
دەكەین

‘‘ خاوەنی كۆمپانیایەك:‘‘

ئینسا بۆ هاتنی بۆ 
هەولێر داوای 30 

هەزار دۆلاری دەكرد

‘‘ گەنجێك:‘‘

باشترە پارە لە 
ئاهەنگەكەی ئینسا 

خەرج بكەین نەك 
لە ئاهەنگەكانی 

ئیستانبوڵ

ئینسا هاتیا كێیە؟

ئینســا، ناوی تەواوی روێنســایە، ســاڵی 1995 لە دایكبووە و 
خەڵكی ئەلبانیایە. لە تەمەنی 15 ســاڵیدا دەســتیكردووە بە 
گوتنەوەی گۆرانیی گۆرانبێژانی دیكە و لە رێگەی پارچە ڤیدیۆ 
بڵاوی كردوونەتەوە، ساڵی 2012 لە تەمەنی 17 ساڵیدا یەكەم 
گۆرانی بەناوی The Best of بڵاوكردەوە. ساڵی 2016 بەربژێر 
كراوە بۆ بەدەستهێنانی خەڵاتی باشــترین گۆرانیبێژی كچ لە 
ئەلبانیا، تا ئێســتا چوار خەڵاتی بەدەستهێناوە. ساڵی رابردوو 

دوایین كلیپی گۆرانی بەناوی Rendez Vous بڵاوكردووەتەوە.

دەرباز یونس
رووداو – هەولێر

زیاتــر لــە 600 هــەزار كــەس لایكی 
پەیجەكەیــان كــردووە كــە بەشــێكیان 
كوردن. ئەو كوردی نازانێ، بەڵام كاتێك 
وێنەیــەك لــە پەیجەكــەی دادەنــێ، بە 
ســەتان كۆمێنتی بە زمانــی كوردی بۆ 
دەنووسرێ. ئەوە ئینسا هاتیای ئەلبانییە 
كە بەنیازە نەوزرۆی ئەمســاڵ ئاهەنگێك 
بۆ هەودارانی لە شاری هەولێر ساز بكات.
ئینســا كچــە گۆرانیبێژێكــی گەنجی 
ئەلبانییە، لە كۆتاییەكانی ســاڵی 1995 
لە تیرانای پایتەختی ئەلبانیا لەدایكبووە، 
لــە ســاڵی 2012 وە گۆرانــی دەڵێــت. 
روخســاری،  سەرنجڕاكێشــی  بەهــۆی 
ورووژێنەرەكانــی  جلوبەرگــە  هەروەهــا 
زوو لــە وڵاتەكــەی و چەنــد وڵاتێكــی 
دیكە ناســرا، ئینســا گۆرانیبێژی یانەی 
شــەوانەیە، زۆرینەی ئەو ئاهەنگانەی لە 
وڵاتانی ئەوروپی دەیكات لە كڵەپەكانە، 

بڕیار وایە شەوی نەورۆز، ئاهەنگێكی تایبەت 
لــە شــاری هەولێر ســاز بــكات، هاتنی ئەم 
گۆرانیبێــژە، یــان ئەم ئەســتێرە گەنجە بۆ 
پایتەختی هەرێمی كوردستان، دەنگدانەوەی 

زۆری لە تۆڕە كۆمەڵایەتییەكان هەبووە.
لۆرێنــس، بەڕێوەبەری كارەكانی ئینســا 
هاتیا لە لێدوانێكدا بۆ )رووداو(، ســازكردنی 
ئاهەنگەكەی هەولێری پشتڕاست كردەوە. ئەو 
نایەوێت هیــچ زانیارییەك لەبارەی ناوەڕۆكی 
گرێبەستەكە ئاشــكرا بكات و تەنیا دەڵێت: 
"بەڵێ ئێمە گرێبەستمان هەیە بۆ سازكردنی 
ئاهەنگێك لە هەولێر. دەمانەوێت ئاهەنگێكی 

تایبەت و بە چێژ پێشكەش بكەین".
بەپێی ئــەو بەدواداچوونەی هەفتەنامەی 
)رووداو( كردوویەتی، دوایین ئاهەنگی ئینسا 
هاتیا لە یانەیەكی شەوانە بووە لە سویسرا. 
ئاهەنگەكە بە هاوبەشــی بــووە لەگەڵ چوار 
گۆرانیبێژی دیكە و نرخی چوونە ژوورەوە 20 

فرانكی سویسری بووە كە دەكاتە 23 هەزار 
دیناری عێراقی، یاخود كەمتر لە 20 دۆلار، 
بەڵام نرخی بلیت لە ئاهەنگەكەی ئینســا لە 

هەولێر لە 150 دۆلارەوە دەستپێدەكات.
خاوەنی كۆمپانیایەكی رێكخستنی ئیڤێنت 
لە هەولێر كە ســاڵی رابردوو پلانی هەبووە 
ئــەم گۆرانیبێــژە بانگهێشــتی كوردســتان 
بــكات، بــە )رووداو(ی گوت: "ئێمە ســاڵی 
رابــردوو گفتوگۆمان لەگەڵ كــرد بۆ ئەوەی 
بۆ ئاهەنگێك بانگهێشــتی هەولێری بكەین، 
چونكە ئینســا خاوەنــی هەوادارێكی زۆرە و 
گەنجــان لێــرە حەزیان لێیەتی، ئینســا بۆ 
هاتنی بۆ هەولێر 30 هەزار دۆلاری دەویست، 
لەگەڵ شەش بلیتی فڕۆكە كە دوویان بزنس 
كلاس بن، هەروەها هۆتێلی پێنج ئەســتێرە 

بۆ مانەوەی خۆی و ستافەكەی".
خاوەنی كۆمپانیاكە دواجار لەگەڵ ئینسا 
نەگەیشــتوونەتە رێككەوتن و دەڵێت "تەنیا 
خەرجیی هاتنی ئینسا و چوونەوەی زیاتر لە 

60 هەزار دۆلاری تێدەچوو".
گەنجــان لە سۆشــیال میدیا ســەبارەت 
بە بابەتی بانگهێشــتكردنی ئەم گۆرانیبێژە 
بۆ كوردســتان بوونەتە دوو بەرە، زۆرینەی 
لاپەڕەكانی فەیسبووك بە توانجەوە باس لە 
هاتنی دەكــەن، گەنجانیش لە كۆمێنتەكان 
بوونەتە دووبەش، زۆرینەیان رەتیدەكەنەوە 
و بەپێویستی نازانن، بەشێكیشیان پێیانوایە 
كە پایتەختێكی وەكو هەولێر پێویســتی بە 
دەیــان ئاهەنگ و كۆنســێرتی لەمشــێوەیە 

هەیە.
زۆرینەی كۆمێنتەكان لە سۆشیال میدیا 
دژی هاتنــی ئینســان، بــەڵام محەممەد 

فەخرەدیــن كە گەنجێكی شــاری هەولێرە و 
حــەزی بە ئاهەنگی شــەوانەیە، بە )رووداو(
ی گــوت: "ئەگــەر ئــەم ئاهەنگــە لەلایــەن 

كەرتــی تایبــەت رێكخرابێــت، بە 
كارێكی باش و پێویســتی دەزانم، 
چونكە بەشێكی گەنجان حەزیان لە 
ئاهەنگــی شــەوانەیە و حەز دەكەن 
بچنــە دەرەوە، گەنجان پارەكانیان 
لە ئیستەنبوڵ و بەیروت و دوبەی 
لە یانەكان خەرچ دەكەن، ئەگەر 
ئاهەنگ و ئیڤێنتی لەم شێوەیە 
لــە هەولێــر رێكبخرێــت، ئەوا 
پارەكانمــان لــە هەولێر خەرج 

دەبــن و لە بواری گەشــتیاریش 
ســوودی زۆری هەیــە، چونكــە 
خەڵكــی  پایتەختــە،  هەولێــر 
بیانــی و گەشــتیاری زۆری لــێ 
دەژین، پێویســتی بە هەموو جۆرە 
ئاهەنگێكــە، لــە هەمــوو وڵاتانــی 
دونیاش ئاهەنگی لەم شێوەیە هەیە.

ئەیوب نووری
رووداو - هەولێر

پێنجشــەممەی  رۆژی 
پێشوو ئیلهام مەدفەعی، 
و  ئاوازدانەر  گۆرانیبێژ، 
گیتارژەنــی بەناوبانگی 
گۆرانییەكــی  عێراقــی 
نوێی بەناوی "اسكونی 
یا جــرح" بڵاوكردەوە. 
لــە  مەدفەعــی 
تایبەتدا  دیمانەیەكی 
)رووداو(ی  بــە 
راگەیاند كە ساڵانێكی 
لەســەر  كاری  درێــژ 
ئــەو گۆرانییــە  ئــاوازی 
لــە  گۆرانییەكــە  كــردووە. 
شــیعرێكەوە ســەرچاوەی گرتووە 
كە 40 ســاڵ لەمەوبــەر لە كتێبێكدا 
خــۆی  لای  و  كەوتــووە  بەرچــاوی 

پاراستوویەتی.
مەدفەعی گوتی: "ئەمە یەكێكە لەو 
ئاوازە خاوەن جەماوەرەی كە لە ساڵانی 
حەفتــاكان دامنــا. لــە بازاڕ پیاســەم 
دەكــرد، لەســەر شــەقامەكە چاوم بە 
كتێبەكەی عەبدولقاسم ئەلشابی كەوت 
و بــە 100 فلس كڕیم. ئەو كتێبە زۆر 

سەرنجی راكێشام".
مەدفەعــی كــە لە ســاڵی 1942 لە 
دایك و باوكێكی كورد لەدایكبووە، تاكە 
تراكە نوێیەكەی لە سیمینارێكدا لەگەڵ 
موزیســیەن و هونەرمەندانــی كورد لە 

هەولێر بڵاوكردەوە. 
بەهۆی  هونەرمەنــدە عێراقییەكــە 
موزیكــی  تێكهەڵكێشــكردنی 
نەریتیی عەرەبــی لەگەڵ 
ئامێــرە  و  میلــۆدی 
ناوبانگی  رۆژئاواییــەكان 

دەركــردووە، بەتایبەتیــش گیتــار كــە لە 
زۆربەی ئاوازەكانیدا هەیە.

مەدفەعــی باســی لــەوەش كــرد كــە 
سروشــتی روحیــی شــیعرەكە و لایەنــی 
ســۆفیگەریی شــاعیرەكە یارمەتیدەر بووە 
بۆ ئــەوەی مەودایەكــی زۆری داهێنانی لە 
دانانــی ئاوازەكــەدا لەبەردەســت بێ. ئەو 
هێشــتاش ئەو رۆژەی لەبیرە كە یەكەمجار 
بیــری لــەوە كــردەوە شــیعری شــاعیرە 
تونسییەكە بكاتە گۆرانی و دەڵێت: "كاتێك 
یەكەمجار شــیعرەكانیم خوێندەوە، شتێك 
بە مێشــكمدا هات. ئەلشــابی شــاعیرێكی 
رێبازی ســۆفیگەرییە و شــیعرەكانی وەك 
بڵێی روحانین، ئەو شیعرەیان تایبەتمەندیی 
لیریكی هەیە، بەو پێیەش كە شاعیرەكەی 
ســۆفییە مــەودای بیركردنەوەیەكی زۆرت 

پێدەدات".
ئەو ئاوازە نوێیە لە بەیروت تۆمار كراوە 
و وەك مەدفەعــی دەڵــێ، میشــێل فازڵ، 
خاوەنــی كۆمپانیــای تۆماركردنی گۆرانی، 
ئاوازەكــەی بەدڵ بووە و لە ئۆكراینا لەگەڵ 
ئۆركێســترایەكی 115 كەســیدا تۆمــاری 

كردووە.
خەڵكــی ســەر بــە هەمــوو تەمەنەكان 
و گەلانــی هەمــوو جیهان تــام لە موزیكی 
مەدفەعــی دەكــەن، بــە خەڵكــی غەیــرە 
عەرەبیشــەوە. هونەرمەنــدە عێراقییەكــە 

دەڵێ: "موزیكی من بۆ هەموو تەمەنەكانە، 
هەندێكجار ســەرم ســوڕدەمێنێ كاتێك 
دەبینم كچێكی تەمەن چوار ساڵ گۆرانی 
چەل چەل عەلیە رومان دەڵێتەوە، كچەكە 
ئەمریكی بوو، بەڕاستی سەرم سوڕمابوو 

كاتێك ئەوەم بینی".
وەك  جــرح"  یــا  "اســكونی  بــەڵام 
هیچــكام لە گۆرانییەكانــی دیكەی نییە، 
چونكە ئــەو گۆرانییە تەواو شەخســیە، 
دیارییەكــە كــە پێشــكەش بــە روحــی 
هاوژینە كۆچكردووەكەی كردووە. ئیلهام 
مەدفەعی لەبــارەی كۆچی خێزانەكەی و 
ئــەو گۆرانییە بــە )رووداو(ی گوت: "ئەوە 
)كۆچی هاوژینەكەی( كاریگەریی لەســەرم 
دانا. من هاوسەرەكەمم لەدەستدا. هەڵبەت 
ئەمــە شــتێك نییە كە من بــە بۆنەی ئەو 
رووداوەوە گوتبێتــم، چونكە هیچ شــتێك 
ناتوانێ شــوێنی روحی هاوژینی دووەمم بۆ 
بگرێتــەوە. رووداوێكی زۆر ناخۆش بوو كە 

لەناكاو روویدا".
گۆرانیبێژە عێراقییەكە بە خۆشــییەوە 
رابــردوو  ســەدەی  حەفتاكانــی  یــادی 
دەكاتەوە، كاتێك گەنجەكان دڵیان دابووە 
موزیكەكەی و میراتی كولتووری خۆیانیان 

لە گۆرانییەكەی ئەودا دەدۆزییەوە.
رۆژگارەوە  ئــەو  لەبــارەی  مەدفەعــی 
دەڵێــت، ئەوەیان باســی ســەردەمێكە كە 
بەرەبــەرە گەنجەكان دەبوونــە جەماوەری 
موزیكەكەی ئێمە و نەوەی گەنج شتێكی لە 
میراتی وڵاتەكەی لەناو هونەرەكەی ئێمەدا 
دەدۆزییــەوە. ئــەوان بەرەبەرە هەســتیان 
بــە مانای ئەو وشــانە دەكــرد و لەگەڵیان 

دەكەوتنە سەما".
لای مەدفەعی تێكهەڵكێشكردنی ئامێرە 
موزیكاڵــەكان و میلۆدییەكانــی كولتوورە 
جیاوازەكان وەكــو تێكەڵكردنی رەنگەكان 
وایــە لە نیگاركێشــیدا و یارمەتی خەیاڵی 
گوێگــر دەدات و رێگــە بــۆ دروســتبوونی 

پەیوەندی لە نێوان گۆرانیبێژ و گوێگرەكانی 
خۆش دەكات.

ئاوازدانەرە عێراقییەكە لەبارەی ستایلی 
خۆیەوە دەڵێت :"ئەوە شــتێكی گرنگە كە 
بێین و موزیكی عەرەبی و شیعری كلاسیكی 
یەكبخەینــەوە، لــە كاتێكــدا بــۆ نموونــە 
ئامێرێكی وەك گیتاریشی لەگەڵ بێ. ئەمە 
تەنیــا وەك دانانی دوو رەنگ لە تەنیشــت 
یەك نییە، بەڵكو وەك ئەوەیە هەزار دەنگی 
جیاواز لە یەك خولەكدا ببیســتی. كەشی 
گۆرانییەكــە دەبــێ پێگەی راســتەقینەی 
خۆتت پێ ببەخشێ و ئیدی خەڵك خۆیان 

لە زمانی جەستەت تێدەگەن".
مەدفەعــی لە زۆر وڵات ژیــاوە و لە زۆر 
وڵاتیــش كاری كــردووە، لــە چەند دەیەی 
رابردووشــدا موزیكەكــەی لەگــەڵ خــۆی 
بــە هەموو جیهاندا گێڕاوە. ئەو ئێســتا لە 
ئوردن دادەنیشێ و پێشیوایە سەرەڕای ئەو 
پێشــكەوتنە زۆرەی لە تەكنەلۆژیای دەنگ 
و ڤیدیۆدا هاتووەتــە ئاراوە و ئەو هەمووە 
كەناڵــی تەلەفزیۆنییەش كــە كراونەتەوە، 
كەچی موزیكی عێراقی لە دۆخێكی باشــدا 

نییە.
هونەرمەندەكــە بە خەمێكــەوە لەبارەی 
رەوشــی ئێســتای موزیكی عێراق دەڵێت: 
"ســتۆدیۆ و تەلەڤزیۆن زۆرن، نازانم چەند 
تەلەڤزیــۆن هەن، بــەڵام ئاكامەكەیان )بۆ 
موزیكــی عێــراق( مایەی دڵخۆشــی نییە. 
دەنگــی گەنج هەڵبژێــردراون، بــەڵام ئەو 

كاریگەرییەی لەســەر موزیك دروستیان 

كــردووە تێكەڵــە، بــە جۆرێــك رەنگی 
جیــاوازی لــە خۆگرتووە كــە رەنگەكان 

لەگەڵ یەكدیدا ناگونجێن".
خەڵكانێــك رایان وایــە تێكەڵكردنی 
موزیكــی رۆژئاوایــی لەگــەڵ موزیكــی 
عەرەبی مەترســیی ئەوە دروســتدەكات 
كە كولتــوورە خۆماڵییەكە هێز و رەنگ 
و بۆنــی خــۆی لەدەســت بــدات. بەڵام 
مەدفەعــی لەگەڵ ئــەو بۆچوونەدا كۆك 
نییە و ســەركەوتنی موزیكــی خۆی وەك 

نموونەیەك دەهێنێتەوە.
ئیلهام مەدفەعی دوو جار لەلایەن )بی بی 
سی(یەوە بۆ خەڵاتی باشترین موزیسیەنی 
دوو  پاڵێــوراوە،  نێوەڕاســت  رۆژهەڵاتــی 
جاریش خەڵاتی پلاتینیومی بۆ سیدییەكانی 
بەدەستهێناوە. دوایین كۆنسێرتی لە ئاڵبێرت 
هۆڵی ئینگتەرا بوو كە تێیدا لەگەڵ هەندێك 
لە هاوڕێ موزیسیەنە ئینگلیزەكانیدا یەكیان 
گرتبــووەوە. مەدفەعی لەبــارەی ئەو بۆنە 
هونەرییە گوتــی: "دڵخۆش بووم كە لەوێ 
بووم و ئەو گۆرانییە فۆلكلۆرە عێراقییانەم 

پێشكەش كرد".

ئیلهام مەدفەعی، هونەرمەندی ناوداری عێراقی بۆ )رووداو(:

گۆرانی من بۆ هەموو نەوەکانە
هیچ

 ئاوازێك قەرەبووی 
لەدەستدانی
 هاوژینەكەم بۆ
 ناكاتەوە

میوزیكی عێراقی
 لە دۆخێكی باشدا 
نییە

ژنێكی كورد راوێژكاری ئەنجوومەنی بیانییەكانی شارەوانی بۆخۆمە 

رووداو - ئەڵمانیا 
ژنێكی كوردی رۆژئاوای كوردســتان كە لەگەڵ هاوژینەكەی لە شــاری بۆخوم دەژی، پۆســتێكی باڵا لە شــارەوانیی شــارەكەی وەردەگرێ. خوناف 

هاجۆ ژنێكی كوردی رۆژئاوای كوردستانە و ماوەی 40 ساڵە لە ئەڵمانیا دەژی، لەلایەن شارەوانی بۆخۆم بە راوێژكاری ئەنجوومەنی بیانییەكانی شارەكە 
هەڵبژێردراوە. خوناڤ حاجۆ كە ماوەی پێنج ساڵە بووەتە راوێژكاری ئەنجوومەنی بیانی شارەوانی لە هەوڵدایە تا بتوانێ لە رێگەی پۆستەكەیەوە یارمەتی 

رەوەندی كوردی لە ئەڵمانیا بدات و لەو پڕۆژانەی كە بۆ پەنابەران دابینكراون پشكی شێر بۆ هاووڵاتیانی بێت.

تاراوگە

وەزارەتی ناوخۆی وڵاتەكە دژی بڕیارەكەیە

ئێستا لە گرتووخانەی سووسێیە

بەلجیكا: پەكەكە تیرۆریست نییە
رووداو - بەلجیكا

دادگای برۆكســەل داوایەكی وەزارەتی ناوخۆی 
بەلجیكا رەتدەكاتــەوە و بڕیاردەدات كە "پەكەكە 
تیرۆریست نییە". هەروەها رەتیدەكاتەوە میدیای 
نزیــك لــە پەكەكە لــە بەلجیــكا دابخــات و 35 
كەسایەتیی كوردی سەر بە پەكەكە كە لە بەلجیكا 
و وڵاتانی ئەوروپا دەژین وەك تیرۆریست بناسێنێ.

شەڕی نێوخۆیی

برۆكســەلی  شــاری  لــە   2019\3\8 رۆژی 
پایتەختــی بەلجیكا دادگای شــارەكە بڕیارەكەی 
راگەیانــد. دانیشــتنەكەی دادگا بــۆ لێكۆڵینەوە 
بوو لە ســكاڵا و داواكارییەكــی وەزارەتی ناوخۆی 
حكومەتی فیدراڵیی بەلجیكا. وەزارەتەكە سكاڵای 
لەسەر 35 كەسایەتیی كورد و دوو كۆمپانیای سەر 
بە پەكەكە كە كاری میدیایی دەكەن تۆماركردبوو 
و بــەوە تۆمەتبــاری كردبوون كــە "پەیوەندییان 
بە گرووپێكی تیرۆریســتییەوە هەیــە و كاری بۆ 
دەكــەن". بــەڵام لە بڕیــاری دادگای برۆكســەلدا 
هاتــووە كە شــەڕی پەكەكــە و دەوڵەتی توركیا 
"شــەڕێكی نێوخۆیی"یــە، بۆیەش ناكــرێ پارتی 
كرێكارانی كوردستان )پەكەكە( وەك رێكخراوێكی 

تیرۆریستی بناسێندرێ.

ناسنامەی ساختە

لەنێــو ئەو كەســانەی كە لە ســكاڵانامەكەی 
وەزارەتــی ناوخــۆی بەلجیــكادا ناویــان هاتبــوو 
هەریەكە لە رەمزی كارتاڵ و زوبێر ئایدار هەبوون 
كە لە سەركردە سەرەكییەكانی پەكەكە لە ئەوروپا 
دەناســرێن و لــە دانوســتاندنەكانی ئۆسلۆشــدا 
كە ســاڵانی رابــردوو لەنێوان دەوڵەتــی توركیا و 
پەكەكەدا بەڕێوەچوون، هەردووكیان وەك لایەنی 
پەكەكــە رۆڵ و ئامادەگییان هەبــووە. وەزارەتی 
ناوخۆی بەلجیكا داواشیكردبوو كەناڵی مێزۆپۆتامیا 
كە لە شــارۆچكەی )دێندەرلێــو(ی بەلجیكییەوە 
پەخشــدەكات رابگیرێــت و ئــەو كۆمپانیایانــەی 
لە پشــتین دابخرێن. وەزارەتەكــە پەكەكە و ئەو 
كەسایەتییانە و كەناڵە تەلەڤیزیۆنییەكەشی بەوە 
تۆمەتبار كردووە كە جگە لە پڕوپاگەندەكردن بۆ 

پەكەكە "لەسەر خاكی بەلجیكا ناسنامەی ساختە 
دروســتدەكەن و بازرگانیی پێوەدەكەن. هەروەها 
پــارە كۆدەكەنــەوە و بەزۆر و بــە توندوتیژی لە 
خەڵكی سیڤیل و بازرگانانی دەستێنن". هەروەها 
وەزارەتەكــە پەكەكەی بــەوەش تۆمەتباركردووە 
كە "گەنجــان لە ئەوروپــاوە دەباتــە كەمپەكانی 
مەشقكردن لە رۆژهەڵاتی بەلجیكا و یۆنان و عێراق 

و ئامادەیان دەكات بۆ شەڕی چەكداری".
 

تێهەڵچوونەوە

دانیشــتنەكەی رۆژی هەینیی رابــردووی دادگای 
برۆكسەل یەكەمین دانیشتن نییە كە دادگاكە لەسەر 
ئەو دۆزە دەیكات. پێشتریش دادگاكە هەمان بڕیاری 
دابــوو، بەڵام وەزارەتــی ناوخۆی بەلجیكا پێی رازی 
نەبوو و پەنای بۆ دادگای باڵا كرد بۆ تێهەڵچوونەوەی 
بڕیارەكە. بە بڕیاری دادگای باڵا، دادگای برۆكســەل 
سەرلەنوێ دانیشتەوە و جارێكی دیكەش بڕیارەكەی 

دووبارەكردەوە كە "پەكەكە رێكخراوێكی تیرۆریستی 
نییە"‌. دادگاكە رایگەیاندووە كە راستە شەڕی پەكەكە 
و دەوڵەتی توركیا شەڕێكی چەكدارییە، بەڵام ناچێتە 
چوارچێــوەی یاســاكانی تایبەت بــە تیرۆریزمەوە. 
دادگاكە ئەوەشی راگەیاندووە كە "پەكەكە و لەگەڵیدا 
هەپەگەش هێزی چەكداری نادەوڵەتین و بەشدارن لە 
شەڕێكی نانێودەوڵەتیی درێژخایەندا لەگەڵ دەوڵەتی 
توركیا، بۆیە دەكرێ بەپێی یاساكانی جەنگ مامەڵە 
لەگەڵ ئەو رووداوانەدا بكرێ كە لەنێو خاكی توركیا 

و وڵاتانی هاوسنووری روودەدەن".

"ئەندامێتیی پەكەكە تاوان نییە"

هەرچەنــدە وەزارەتی ناوخــۆی بەلجیكا جەخت 
لەوە دەكاتەوە كە پەكەكە و ئەو كەسانەی سەر بە 
پەكەكەن لەنێو خاكی بەلجیكا چالاكیی نایاســاییان 
كــردووە و بنەمــای ســكاڵا و داواكــەی ئەویش هەر 
لەسەر ئەو چالاكییانەیە، بەڵام دادگاكە رایگەیاندووە 

"هۆكاری پێویست نەدۆزرایەوە بۆ ئەوەی بڕیاربدرێت 
پەكەكــە و هەپەگــە لــە دەرەوەی ئــەو ناوچەیەی 
شەڕی تێدادەكەن كردەوەی تیرۆریستییان كردووە". 
هەربۆیەش وەك دادگاكە باسیكردووە "لەبەر ئەو هۆیە 
بەپێی یاسای سزاكانی بەلجیكا ناكرێ بەشداریكردن 
لــە چالاكییەكانــی پەكەكە و هەپەگــە و وەرگرتنی 
پۆستی ســەركردایەتی لەنێو ئەو رێكخراوەدا سزای 

لەسەربێ".

پەكەكە و لیستی تیرۆر

پارتی كرێكارانی كوردستان )پەكەكە( پارتێكی 
كوردی باكوری كوردســتانە لە ســاڵی 1978 وەكو 
پارتێكــی ماركســی – لینینــی دامــەزراوە. یەكەم 
كۆنگرەی خۆی لە 1987/11/27 لە گوندی فیســی 
ســەر بە قەزای لیجــە لە ئامەد، بە بەشــداریی 23 
ئەندام بەســت. لــە ســاڵی 1984 هێــزی ڕزگاریی 
كوردســتان )هەرەكە(ی دامەزرانــد و لە 15ی ئابی 
1984دا شەڕی چەكداری لە دژی سوپا و حكومەتی 
توركیا لە شــەمزینان دەســتپێكرد. لەســەر ئاستی 
نێودەوڵەتی لە لایەن چەند دەوڵەت و رێكخراوێكەوە 
بە "تیرۆریست" ناســێنراوە، لەوانە ئەمریكا، ناتۆ و 
یەكێتــی ئەوروپــا، كەنەدا، ئوســتراڵیا، نیوزلەند، 
ژاپــۆن، كۆمــاری چیــك، ئەڵمانیــا، هۆڵەنــدا، 
ئیسپانیا، نەمسا، ئازەربایجان، بەریتانیا و چەند 

وڵاتێكی دیكە.

دادگای برۆكسەل دەڵێت شەڕی پەكەكە و توركیا شەڕێكی نێوخۆییە

وەزارەتی ناوخۆی 
بەلجیكا سكاڵای 
لەسەر 35 
كەسایەتی سەر بە 
پەكەكە تۆمار كردبوو

من لە جیاتی توركێك 
لە زیندانم

كاروان

شكار ئەحمەد
رووداو - هەولێر

دوازدە ســاڵی تەمەنی لە گرتووخانەكانی 
ئێســتاش  بــردووە،  بەســەر  توركیــادا 
هێنراوەتــەوە گرتووخانــەی سووســێ بــۆ 
تەواوكردنی حوكمەكەی، بەڵام كاروان خۆی 
بەبێ تــاوان دەزانێ و دەڵێ توركێك تاوانی 

كردووە و ئەویان دەستگیر كردووە.
كاروان ســاڵی 2006 لەگــەڵ خێزانەكەی 
رێگــەی كۆچ دەگرنە بــەر، ئەوكات تەمەنی 
17 ســاڵان بووە، بەڵام لە ئەنقەرە تووشــی 

كێشەیەك دەبێ و دەكەوێتە زیندان. 
كاروان باســی ئــەو كێشــەیە دەكات كە 
زۆربەی تەمەنــی گەنجێتی لێبرد و دەڵێت: 
"رۆژی 2006/6/6 چەنــد گەنجێكــی تورك 
لــە ئەنقەرە كــە زانییان كــوردم گێچەڵیان 
پێكردم. قســەی ناشیرینیان بە كورد گوت، 
بــووە دەمەقاڵێمان و لێیاندام و ســەرمیان 
شكاند، هەموو گیانم ببوو بە خوێن، منیش 
ئەوەنــدەی توانیــم بەرگریم لە خــۆم كرد و 
لێمدانەوە، دوای شــەڕەكە چوومەوە ماڵەوە 
تاوەكــو جلــە خوێناوییەكانم بگۆڕم و بچمە 
نەخۆشــخانە، بەڵام پۆلیس هاتن لە ماڵەوە 

دەستگیریان كردم".
كاروان رەوانــەی دادگا دەكــرێ و وەكــو 
خــۆی دەڵــێ، دادوەر بڕیارێكــی قورســی 
بەسەردا دەســەپێنێ: "منیان بردە دادگا و 
لەوێ 9 تۆمەتیان خستە پاڵم، گوایە من لە 
خەڵكــم داوە، مۆبایل و پارەم لێســەندوون، 

گوتــم مــن گێچەڵم پێكــراوە و لێیانــداوم، 
وتەكانیشــیان گۆڕیبووم و نووسیبوویان كە 
من بە چەقۆ لێمداون و چەكم پێبووە. دواتر 
ســكاڵاكەرەكانیان هێنایە نێو هۆڵی دادگا، 
ئــەوان گوتیان ئەوە ئەو كەســە نییە كە لە 
ئێمــەی دا، چونكــە ئەو كەســێكی باڵابەرز 
بــوو، بــەڵام دادوەرەكــە گوێی بە قســەی 
ســكاڵاكارەكان نــەدا و بڕیــاری 34 ســاڵ 

بەندكردنی بۆ دەركردم".
كاروان دەڵێــت: "بــە دادوەرەكــەم گوت 
ئێوە منتان بەهەڵە گرتووە، چونكە من ئەو 
كارانەم نەكردووە و ســكاڵاكەرەكان ناناسم، 
ئینجا ئەو سزایەی بۆ منتان داناوە لە یاسای 
توركیــادا نییە كە هەرزەكارێكی 17 ســاڵان 
بە 34 ســاڵ بەندكردن ســزا بدرێ لەســەر 

شەڕێك".
لەنێــو  خــۆی  رەوشــی  باســی  كاروان 
دەڵێــت:  و  دەكات  توركیــا  زیندانەكانــی 
"تاوەكــو 2018/8/30 لــە گرتووخانەكانی 
توركیــا بووم. 10 ســاڵ لە ئەنقــەرە لەنێو 
زیندانێكــدا بــووم، دواتر گواســترامەوە بۆ 
زیندانی یەكێك لە شارە كوردییەكان. ئینجا 
بــۆ زیندانی مەتریس لە ئیســتەنبوڵ. لەنێو 
زیندان زۆر ئەشكەنجەیان دام، نەیاندەهێشت 
بە كوردی قســە بكــەم، دەیانبردمە ژووری 
تاكەكەســی، هەندێكجاریــش فڕێیاندەدامە 
ژوورێكی تاكەكەسی بچووك كە رەنگی شین 
بوو، دەروونی مرۆڤی تێكدەدا یان دەیانبردمە 
نێو هۆڵێك كــە تورك بوون و پێیاندەگوتن 

لێی بدەن".

زۆر  كاروان  خوشــكەكەی  و  دایــك 
هەوڵیانداوە سەردانی بكەن، بەڵام بەدەگمەن 
توانیویانە بیبینن، نەسرین عەبدولڕەحمان، 
75 ســاڵ كــە دایكــی كاروانــە، پێیوایــە 

كوڕەكەی بێتاوانە.
لەبــری  "كوڕەكەمیــان  دەڵێــت:  ئــەو 
پیاوێكــی توركــی خەڵكی ئورفــە گرتبوو، 
ئەو كێشــەی لەگەڵ چەند كەســێك هەبوو، 
بەڵام بەسەر كوڕەكەی منیاندا هێنا و كەس 
نەبــوو كوڕەكــەم لــە زینــدان رزگار بكات، 
نەشیاندەهێشت ســەردانی بكەم، هەزارجار 
دەریاندەكــردم، بــەڵام هــەر دەچوومــەوە، 
جارجــار رێگەیــان دەدام چەنــد خولەكێك 
بیبینم، زۆر ئەشــكەنجەیان دەدا لە زیندان. 
ئەوكاتەی گیرا تەمەنی بچووك بوو، دەیگوت 
دایە من هیچم نەكردووە و تەمەنیشم كەمە، 

بۆیە زوو ئازادم دەكەن".
دایــك و خوشــكەكەی كاروان ناتوانن لە 
توركیا بمێننەوە و دوای ماوەیەك دەگەڕێنەوە 
هەولێــر، بــەڵام دایكی بــەردەوام دەبێت لە 

هەوڵەكانی بۆ رزگاركردنی. ئەو دەڵێ: "سەر 
و ماڵم لەســەر ئەو كوڕە دانــا، پارەم قەرز 
دەكرد دەچوومە توركیا بۆ بینینی كوڕەكەم، 
نەیاندەهێشــت بیبینم، دەمگــوت كوڕەكەم 
منداڵە، خۆ زیندانی سیاسی نییە بۆ ناهێڵێن 

بیبینم".
كاروان نزیكەی 6 مانگە لەڕێگەی پۆلیسی 
ئینتەرپولەوە رەوانەی عێراق كراوەتەوە. ئەو 
دەڵێ: "لە 2018/8/31 پۆلیسی ئینتەرپول 
منیان هێنایەوە بۆ عێراق. سێ مانگ و نیو 
لــە زیندانێكی بەغدا بــووم. دواتر لە مانگی 

12ی 2018 گواسترامەوە بۆ سووسێ". 
ســاڵی 2016 بەشــێك لــە حوكمەكەی 
كاروان كەم كرایەوە و بەر لێبوردنی گشــتی 
كــەوت، بــەڵام كێشــەكەی ئەوەیــە تەنیــا 
بڕیاری دادگایان ناردووەتەوە بۆ عێراق نەك 
هەموو دۆسیەكەی. كاروان دەڵێت: "هەموو 
بەڵگەكانــم لەلایــە كە كەیســەكەی من بەم 
شــێوەیە نییە و بۆم دروستكراوە، تەنانەت 
بڕیــاری لێبووردنــی گشتییەكەشــی لەگەڵ 

نییە". 
 گوتیشــی: "كــە هێنایانمــەوە بۆ عێراق 
ســزاكەمیان كەمنەكردەوە، ئەگەر لە توركیا 
بمابامەوە 4 مانگ پێش ئێستا ئازاد دەكرام 
بەپێی ئــەو حوكمەی درابــووم، لە زیندانی 
سووســێ چاوەڕێی بڕیاری بەغــدان تاوەكو 
ئازادم بكەن، بەڵام بەغدا بڕیار نادات، شەش 
مانگە دادگاییش ناكرێم، ئەگەر ئەم دۆسیەی 
من لە دادگا تەســدیق بكرێ بەپێی یاســای 
عێراقی و توركیش ئازاد دەكرێم، بەڵام كەس 

لێم ناپرسێتەوە".
ئــەم  پێیوایــە  كاروان 
چەنــد ســاڵە بەتەنیا خۆی 
لە زینــدان نەبووە و دەڵێت: 

"دایكم و خوشكەكەشم زیندانی 
بوون، چونكە ئەوان لەماوەی ئەو 12 

ساڵەدا وەكو سزادراو لە ماڵەوە نەهاتنە 
دەرەوە، خوشــكەكەم كــە تەمەنی 40 
ساڵانە لە خەفەتی من تووشی نەخۆشی 

شەكرە بووە".
هەرچــی  كاروان  خانــەوادەی 
رزگاركردنــی  بــۆ  هەیانبــوو  كــە 
نەســرین  خەرجیانكــردووە. 
عەبدولڕەحمــان كە مامۆســتا بووە و 
10 ســاڵە خانەنشــین كراوە، دەڵێ: 
"هەرچی سەروەت و سامان و مووچەی 
ئازادكردنــی  بــۆ  بــوو  خانەنشــینیم 

خەرجمــان كردووە، ئێســتاش هیچمان 
نەماوە. شــەش مانگە هێناویانەتەوە، 
بەڵام بەهۆی هەژارییەوە تەنیا دوو جار 

توانیومە بچمە لای".
ئــەو گەنجــە داوای بەهاناوەچوون 
دەكات و دەڵــێ: "داوا لــە حكومەتی 
هەرێمی كوردستان و نوێنەرانی كورد 
لــە بەغدا، هەروەهــا مافی مرۆڤ و 
پارێــزەرە خۆبەخشــەكان دەكــەم 
بەهانامانــەوە بێــن، بــە بەڵگەوە 

دەیسەلمێنم لە توركیا چ زوڵمێك 
لــە خەڵكی كــورد دەكرێت و 

چۆن ژیانی منیان فەوتاند".

توركیا كۆچبەرێكی كورد
بە 34 ساڵ بەندكردن سزا دەدات

پزیشكێكی كورد سێ خەڵاتی نێودەوڵەتی وەرگرت

رووداو - دهۆك 
پزیشكێكی باشووری كوردستان سێ خەڵاتی نێودەوڵەتی بەرامبەر بە چارەسەركردنی پزیشكی رزگاربووانی دەستی داعش وەرگرت. د. ەغەم نەوزاد لە 

دوای هێرشی داعش نۆرینگەكەی لە دهۆك بەجێهێشت بۆ ئەوەی یارمەتی پزیشكی و دەروونی ئەو كەسانە بدات كە لە دەستی داعش رزگاریان بووە. ئەو تاوەكو 
ئێستا چارەسەری پزیشكی داوەتە زیاتر لە هەزار و 200 رزگاربووی دەستی داعش و زۆربەی كاتەكانیشی لەگەڵ ئەو ژنانە بەسەر دەبات كە لەلایەن داعشەوە 

كڕین و فرۆشتنیان پێكراوە. بەگوتەی د. نەغەم نەوزاد، هەندێك لە رزگاربووان زیاتر لە 25 جار كڕین و فرۆشتنیان پێكراوە.

ژنان

دیمەن بورهان
رووداو - هەولێر

20 ســاڵ بوو پێكەوە دەژیان، كەچی دەستی 
لەگەڵ گەنجێك تێكەڵ كرد كە 13 ســاڵ لە خۆی 
بچووكتــرە، دواتر بــە پیلانێكی هاوبــەش لەگەڵ 
گەنجەكە، مێردەكەی لەبەردەمی ماڵەكەیدا كوژرا.
شــەوی 2019/3/4 پیاوێــك بەنــاوی فەرمان 
ئیبراهیم، دانیشــتووی گەڕەكی هاوكاریی شــاری 
هەولێــر، لەبــەردەم ماڵەكەیدا كــوژرا، بۆ بەیانی 
هەواڵەكــەی لــە میدیاكانەوە بڵاوكرایــەوە، بەڵام 
كــەس نەیدەزانــی ئەو پیــاوە بۆچی كــوژراوە و 
بكوژەكــە كێیــە. دوای چەند رۆژێكی كەم پۆلیس 

بكوژەكەی دۆزییەوە و دەستگیری كرد.
رائید هۆگر عەزیز، گوتەبێژی پۆلیســی هەولێر 
بــە )رووداو(ی راگەیانــد: "توانیمــان لەڕێگــەی 
بكوژەكــە  ئۆتۆمبێلــی  چاودێرییــەوە  كامێــرای 

بدۆزینەوە، پاشان بكوژەكە دەستگیر بكەین". 
رائیــد هۆگــر هۆكاری كوشــتنی ئــەو پیاوەی 
بەهــۆی  "رووداوەكــە  گوتــی:  و  كــرد  ئاشــكرا 
پەیوەندی نێوان هاوژینی كوژراوەكە و بكوژ بووە. 
دوای لێكۆڵینــەوە دەركەوت ژنەكەش دەســتی لە 
تاوانەكــەدا هەیــە، بۆیــە ئەویش دەســتگیر كرا، 
لەكاتی دەستگیركردنیشــیدا چەند سیمكارتێك و 

هەندێ نوشتە لەنێو جانتاكەی دۆزرانەوە".
)پ( تەمەنــی 12 ســاڵان بــووە كــە لەلایەن 
باوكییــەوە بــە زۆر لــە كەســێك مارە كــراوە بە 
گوتــەی خۆی لــە تەمەنــی باوكیدا بــووە، بەڵام 
لەگەڵــی نەگونجاوە و لێی جیابووەتەوە. پاشــان 

شــووی بە فەرمان ئیبراهیم كردووە. كەچی دوای 
20 ساڵ پێكەوەبوون بە پیلانێك كوشتی. 

)پ.م( كــە تەمەنی 38 ســاڵە، بــە )رووداو(
ی گــوت: "منــداڵ بووم درام بــە پیاوێك تەمەنی 
باوكمــی هەبوو. بە بینینی ئــەو پیاوە توندوتیژە 
زۆر بێتاقــەت دەبووم، دوای ئــەوەی كچێكم بوو، 
لێــی جیابوومەوە. بۆ جــاری دووەم بەبێ ئەوەی 
پرســم پێ بكرێ بەشــوویان دامەوە، سێ منداڵم 
لــە فەرمــان هەبوو، بــەڵام هیچ خۆشــییەكم لەو 

هاوسەرگیرییە نەبینی".
)پ( پەیوەنــدی لەگــەڵ )د( دادەنــێ كە 13 
ســاڵ لە خــۆی بچووكترە. لەبارەی ناســینی ئەو 
گەنجەوە دەڵێت: "ســاڵێك پێش ئێستا كوڕەكەمم 

بــرد بۆ سەرتاشــخانە، ئەو گەنجــەم لەوێ بینی، 
گەنجێكــی قۆز بوو. ژمــارە مۆبایلەكەی خۆی بۆ 
هەڵــدام و منیــش هەڵمگرتــەوە. عاشــقی بووم، 
پێشــتر وامدەزانــی من بەس ئامێرێكــم ماڵ پاك 
دەكەمەوە و منداڵ دروســت دەكەم، بەڵام هەستم 
دەكــرد )د( قەرەبــووی ســەردەمی گەنجێتــم بۆ 

دەكاتەوە".
بەگوێــرەی زانیارییەكانی پۆلیس، )پ( و )د( 
پێكــەوە پلانی كوشــتنی فەرمانیــان داناوە. لەو 
كاتــەی فەرمــان لە دەرەوە بووە و ویســتوویەتی 
بگەڕێتەوە ماڵەوە، )د( چاودێری كردووە، تاوەكو 
گەیشتووەتە بەر دەرگای ماڵەوە، ئیدی لەوێ بە 
دەمانچە تەقەی لێكردووە و سێ گوللەی لێداوە.
و  فەرمــان هەڵدێــت  دوای كوشــتنی  )د( 
خــۆی دەشــارێتەوە، بەڵام پۆلیــس لە رێگەی 
كامێرای چاودێرییەوە شوێنەكەی دەدۆزێتەوە. 
كاتێكیش )د( لەبەردەمی پۆلیس دان بەوەدا 
دەنێت كە بۆچی فەرمانی كوشــتووە، باوكی 

هەر لەوێ حاشای لێدەكات.
)د( لەبــارەی پەیوەندییەكــەی لەگــەڵ 
)پ( بە )رووداو(ی گوت: "من لە هیچم كەم 

نەبوو، بەڵام كەوتمە ژێر كاریگەری خۆشەویستی 
ئەو ژنەوە، ئەگەرچی ئەو 13 ساڵ لە خۆم گەورەتر 
بوو، بەڵام زۆر كەسێكی ئارەزووباز بوو. زۆر هانی 
دەدام بــەردەوام بــم لەگەڵی. زۆر حــەزی لە من 
بوو. منیش بیرم لە تەمەن و جوانی و ناشــیرینی 
نەدەكــردەوە، ئەو جادووی لە مــن كردبوو، بۆیە 
منیش تەواو هۆگری ببووم و هەرچییەكی بگوتایە 
رەتمنەدەكردەوە، تا ئەوەی هاوژینەكەی خۆشــی 

پێ 
بەكوشتندام".

كاتێك )رووداو( لە )د(ی پرســی لە كوشتنی 
فەرمان پەشیمانی؟ ئەو دەستە كەلەپچەكراوەكانی 
بۆ چاوەكانی برد تاوەكو فرمێســكەكانی بســڕێت 
:"ئــەوەی نەدەبوو ببێت روویدا، تازە پەشــیمانی 
هیچ سوودی نییە. كەسێكم كوشت نە دەمناسی، 
نــە ئــاگاداری ئــەوەش بــوو پەیوەندیــم لەگــەڵ 

ژنەكەیــدا هەیە، بەڵام لەژێر هەڕەشــەی 
)پ(دا فەرمانــم كوشــت، چونكــە ئــەو 
پێیگوتــم دەبێــت فەرمــان بكوژیــت بــۆ 
ئــەوەی تاهەتایــە بەیەكەوە بیــن، ئەگینا 
گرتــەی ڤیدیۆیــی كاتــی پێكەوەبوونمــان 

بڵاودەكەمەوە".
بەگوتەی )د( منداڵەكانیشــیان ئاگاداری 
پەیوەنــدی نێوانیان بوون، هەر كاتێك دەچوو بۆ 
لای، منداڵــەكان دەچوونــە ژوورێكی دیكە. )ش( 
تەمــەن 17 ســاڵ و كچی گــەورەی )پ(، دەڵێ: 
"ئێمــە بــە پەیوەندییەكــەی ئەوانمــان دەزانــی، 
بەڵام دایكم دەیگوت ئەگەر ئاشــكرای بكەن خۆم 

دەســووتێنم، بۆیە لەترسی خۆســووتاندنی دایكم 
بێدەنگ بووین".

فەرهــاد ئیبراهیــم، بــرای فەرمــان، دەڵێــت 
هیچــكات گومانی خراپیان لــە )پ( نەبووە، ئەو 
بــە )رووداو(ی گوت: "كە براكەم كوژرا گومانمان 
لە كــەس نەكرد، چونكە براكەم كەســێكی هێمن 
و لەســەرخۆ بوو، بۆ مــاڵ و منداڵی خۆی بێوێنە 
بوو، ژنەكەشی لە هیچی كەم نەبوو، چی گوتبایە 
فەرمان بە قســەی دەكرد، بۆیە سەرمان سوڕماوە 
چــۆن توانیویەتــی ناپاكــی لەو پیــاوە بێتاوانەی 

بكات و بەكوشتیشی بدات".

پارێزەرێك لە دادگای شێخان

 پیاوان لە هەولێر
 و سلێمانییەوە 
دێن بۆ دادگای 
شێخان

موقەددەم ئارام ئەحمەد

10 كەیسمان 
لەلایە كە بە 
نهێنی ژنی 
دووەمیان هێناوە

بكوژ:‘‘

ژنەكەی فەرمان 
هەڕەشەی لێكردم 
ئەگەر مێردەكەی 

نەكوژم ڤیدیۆكانم 
بڵاودەكاتەوە

بە پیلانی ژنەكەی كوژرا

تریسكە شێرزاد
رووداو - هەولێر

ئاڤــان داوای پەیــژەی لە ماڵی دراوســێكەیان 
كردبوو بۆ هەندێك كاروباری نێو ماڵ، تەلەفۆنیشی 
بۆ هاوژینەكەی كردبوو كە كەی دەگاتەوە ماڵەوە، 
بەڵام هاوژینەكەی بەســەر رووداوێكــی جەرگبڕدا 
هاتــەوە و ژنەكــەی بــە هەڵواســراوی بینی. ئەو 
ژنەكــەی لەدەســتچوو، خۆیشــی لــە زیندانــە و 

ئایندەی سێ منداڵەكەشیان ناڕوونە.
ئێــوارەی رۆژی 2019/3/4 ئافرەتێكی تەمەن 
26 ســاڵ بەناوی )ئاڤان.س(، دایكی ســێ منداڵ 
و دانیشــتووی گەڕەكــی پەنجــا عەلی لە شــاری 
كەركووك، بە پەت خۆی هەڵواسی و خنكا. كەس 

ئــاگای لەوە نەبــوو كە ئاڤان خــۆی خنكاندووە، 
تــا ئەوكاتەی هاوژینەكەی لــە بازاڕ گەڕاوەتەوە و 
بینیویەتــی ئاڤــان لە ژووری میــوان، بە حەبلێك 

خۆی هەڵواسیوە.
ســەرچاوەیەك لــە بنكــەی پۆلیســی عروبــە 
بــە )رووداو(ی گــوت: "مێردی ئەو ژنە پۆلیســی 
ئــاگادار كردەوە كە لەو كاتــەی لە دەرەوە بووە، 
ژنەكــەی، خــۆی خنكانــدووە، پۆلیــس چوونــە 
شــوێنی رووداوەكە و تەرمی ئافرەتەكەیان برد بۆ 
پەیمانگەی دادپزیشــكی بۆ ئــەوەی دڵنیا ببنەوە 
لــەوەی كــە ئایا ئــەو ژنە خۆی خنكانــدووە، یان 

خنكێنراوە".
تا ئێســتا هۆكاری رووداوەكە بۆ پۆلیس روون 
نییــە، هەر بۆیە مێــردی ژنەكەیان دەستبەســەر 

كردووە. پۆلیس دەڵێت "مێردی ژنەكە دەستبەسەر 
كــراوە تاوەكــو لێكۆڵینــەوە لــە رووداوەكە تەواو 
دەبــێ، ئەگەر دەركــەوت رووداوەكە پەیوەندی بە 

ئەوەوە نییە، ئازاد دەكرێ".
هاوژینــی ئاڤــان لــە ئیفــادەی ســەرەتایی بۆ 
پۆلیــس گوتوویەتی: ئەو كاتــەی ژنەكەی "خۆی 
خنكانــدووە"، ئــەو لــە دەرەوە بووە بــۆ ئەوەی 
ســەتەلایتی ماڵەكەیــان كۆپــی بكاتــەوە، ئاڤان 
تەلەفۆنــی بــۆ كــردووە و لێــی پرســیوە كــەی 
دەگاتــەوە ماڵەوە، ئەویــش پێیگوتووە: كەمێكی 

دیكە دەگاتەوە.
كاتێــك هاوژینــی ئاڤــان دەگاتــەوە ماڵــەوە، 
دەبینــێ هەرســێ منداڵەكــەی لەبــەردەرگا یاری 
دەكەن. كاتێك چووەتە ژوورەوە، دەبینێ دەرگای 

چوونــە ژوورەوە داخــراوە، دواتــر لــە پەنجەرەی 
ژووری میوانــەوە ئاڤانی بە هەڵواســراوی بینیوە، 
بۆیە یەكسەر دەرگاكەی شكاندووە و پەتەكەی لە 
ملــی ئاڤان كردووەتەوە، بەڵام كار لەكار ترازابوو، 

ئاڤان گیانی دەرچووبوو.
 كەســێكی نزیــك لــەو ئافرەتە كە ئــاگاداری 
ژیانیەتی، بە )رووداو(ی گوت: "ئاڤان دایكی نەما 
بوو، لەلایەن زڕدایكی ژیابوو، هەر بۆیە زوو شووی 
كرد. هاوژینەكەی پێشــمەرگە بــوو، بەڵام كاتێك 
داعــش هــات وازی لە پێشــمەرگایەتی هێنا، هیچ 

ئیشیشی نەبوو، بەردەوام لە ماڵ بوو".
بە گوتەی ئەو، كێشەی ئاڤان لەگەڵ مێردەكەی 

تەنیا ئیشنەكردنی مێردەكەی بووە. 
"بەردەوام شــەڕیان بوو، ئاڤــان بە مێردەكەی 

دەگــوت تــۆ هیــچ ئیشــێك ناكــەی و ناتوانــی 
بەخێومــان بكــەی. ئاڤــان لەوە بێزار بــوو، بۆیە 
تــۆرا و بۆ ماوەیەك چووەوە ماڵــی باوكی، دوای 
ئــەوە ئیدی مێردەكەی بەدوای ئیشــدا گەڕا و لەو 
ماوەیە كارێكی دەستكەوتبوو، بۆیە ئاڤان بڕیاری 

دا بگەڕێتەوە لای".
ئەو ژنە باسی ئەو كاتە دەكات كە ئاڤان خۆی 
خنكانــدووە و دەڵێت: "ئاڤان چــوو بوو بۆ ماڵی 
دراوســێكەیان، داوای پەیــژەی كردبوو، گوتبووی 

پەردەی پێ هەڵدەواسێ". 
هەروەها دەڵێــت: "ئاڤان منداڵەكانی ناردبووە 
بــەر دەرگا، پێیگوتبــوون دانیشــن تــا باوكتــان 
دێتــەوە، خۆیشــی چــوو بــوو لــە ژووری میوان 

پەتێكی لە ملی خۆی خستبوو".

ناسر عەلی
رووداو - دهۆك

ماوەی ساڵێك بوو بە ژنەكەی دەگوت گوایە 
لــە دەرەوەی وڵاتە. تا رۆژێكیان هاوژینەكەی 
لە بازاڕێكی شــاری دهۆك لەگەڵ ژنێكی دیكە 
دەبینێ، ئیدی ئاشكرا بوو كە بە دزی ئەوەوە 
ژنێكــی دیكەی مــارە كــردووە. ئەمە یەكێكە 
لــەو دەیــان كەیســەی لــە بەڕێوەبەرایەتــی 
بەرەنگاربوونەوەی توندوتیژیی دژی ئافرەتانن 
لــە دهۆك كە بە كەیســی "مارەكردنی ژن بە 

نهێنی" ناودەبرێن.
مارەكردنــی ژنی دووەم بــە نهێنی و بەبێ 
رەزامەنــدی ژنی یەكــەم لە دادگای شــێخان 
ســاڵی  تەنیــا  دیــاردە،  دەبێتــە  خەریكــە 
رابــردوو 10 ژن هانایــان بــۆ بەڕێوەبەرایەتی 
بەرەنگاربوونەوەی توندوتیژیی دژی ئافرەتان 
بردووە، دوای ئەوەی ئاشكرا بووە مێردەكانیان 

بە نهێنی ژنی دووەمیان مارە كردووە.
پەرلەمانی كوردستان ساڵی 2008 یاسای 
باری كەســێتی عێراقی هەموار كردەوە كە بە 
یاســای ژمارە 188ی ســاڵی 1959 ناسراوە، 
بــە گوێــرەی هەموارەكە رێگــەدان بۆ هێنانی 
ژنــی دووەم مەرجــدار كــراوە، بەڵام ئێســتا 
زۆر لــە پیاوان بــۆ هێنانی ژنــی دووەم پەنا 

بــۆ دادگاكانی دەرەوەی هەرێمی كوردســتان 
دەبەن. لە بادینانیش دادگای شێخان كە سەر 
بــە حكومەتــی عێراقە، كورتتریــن رێگایە بۆ 

پیاوان.
موقــەددەم ئــارام محەممــەد، بەڕێوەبەری 
گشــتی بەرەنگاربوونــەوەی توندوتیــژی دژی 
ژنــان لە دهــۆك باســی كێشــەكانی دادگای 
شــێخان دەكات و دەڵێــت: "كێشــەی ئــەو 
دادگایــە ئەوەیــە كــە لە ئێمــەوە نزیكە و بە 
یاســاكانی عێــراق كار دەكات، زۆر خەڵــك 

بــۆ هێنانــی ژنی دووەم پەنا بــۆ ئەو دادگایە 
دەبەن، ئێستا ئەمە خەریكە دەبێتە دیاردە".

یەكێك لەو حاڵەتانەی كە ئێستا زۆر بووە 
و لەلایــەن بەڕێوەبەرایەتی بەرەنگاربوونەوەی 
توندوتیژی دژی ئافرەتانیش دەمێكە هەســتی 

پێكراوە، هێنانی ژنی دووەمە بە نهێنی. 
موقــەددەم ئارام دەڵێت: "ئێســتا هەندێك 
پیــاو فێربوون بــە نهێنی ژنــی دووەم دێنن، 
ژنەكە دەبەنە شــوقەیەك یــان خانوویەك لە 
دەرەوەی شــار، هەفتانە رۆژێك یان دوو رۆژ 
بە بیانووی ســەفەركردن بــۆ هەولێر دەچێتە 
لای ژنــە تازەكــەی، یــان بە رۆژ لــەلای ژنە 
تازەكەیەتی و بە شــەویش دەچێتەوە لای ژنە 

كۆنەكەی".
تەنیا ســاڵی رابــردوو 10 ژن دوای ئەوەی 
ئاشــكرا بــووە مێردەكانیان بەدزییــەوە ژنی 
دووەمیان هێناوە، پەنایان بۆ بەڕێوەبەرایەتیی 
بەرەنگاربوونــەوەی توندوتیژی دژی ئافرەتان 

بردووە.
موقەددەم ئارام باســی یەكێك لەو كێشانە 
دەكات كــە بەلای ئەوەوە زۆر ســەرنجڕاكێش 
بووە و دەڵێت: "پیاوێك كە دانیشتووی شاری 
دهۆكە، زیاتر لە ساڵێكە لەلای كەسوكارەكەی 
وڵات،  دەرەوەی  دەچێتــە  گوتوویەتــی 
تەلەفۆنەكەشــی داخســتبوو تەنیا لە رێگەی 

ڤایبەرەوە قســەی لەگەڵ ژنەكەی دەكرد. ئەو 
ژنــە رۆژێك لە بازاڕ بــە رێكەوت هاوژینەكەی 
دەبینێ لەگەڵ ژنێكی دیكەیە و منداڵێكیشیان 
پێیــە، لــەوێ دەردەكــەوێ كــە ئــەو پیــاوە 
ســەفەری نەكــردووە، بەڵكو بــە نهێنی ژنی 
دووەمــی هێناوە. دۆســیەی ئــەو ژن و پیاوە 

لەلای ئێمەیە و هێشتا یەكلانەبووەتەوە".
بەپێی یاســای باری كەســی، هەر كەسێك 
گرێبەســتی هاوســەرگیری بۆ زیاتــر لە ژنێك 
بــكات، لــە كاتێكدا ژنی یەكەمی هیچ كێشــە 

و نەخۆشــییەكی نەبــێ، ســزا دەدرێــت بــە 
حەپسكردن بۆ ماوەیەك لە شەش مانگ كەمتر 
نەبێ و لە ساڵێكیش زیاتر نەبێ. هەروەها بە 

10 ملیۆن دیناریش غەرامە دەكرێ.
خەیرییــە ســاڵح كــە 15 ســاڵە پارێزەرە 
لــە دادگای بــاری كەســی شــێخان، دەڵێت: 
"مارەكردنــی ژنــی دووەم لە دادگای شــێخان 
بــە بەراورد بــە رابردوو زۆر زیــادی كردووە. 
تەنانــەت خەڵــك لــە هەولێــر و ســلێمانی و 
شــوێنەكانی دیكەشــەوە بــۆ مارەكردنی ژنی 

دووەم دێنە دادگای شێخان". 
خەیرییــە هەروەهــا دەڵێت: "بــەو پێیەی 
دادگای شێخان سەر بە حكومەتی ناوەندییە، 
هیچ لایەنێــك ناتوانێ ناچاری بكات كە رێگە 

بە مارەكردنی ژنی دووەم نەدات".
یەكێتــی ئافرەتانی كوردســتان ئــاگادارن 
لــە دادگای شــێخان چی دەگــوزەرێ. رێژین 
نهێلی بەرپرسی راگەیاندنی یەكێتی ئافرەتانی 
كوردســتان – لقــی دهــۆك دەڵێــت "ئەوەی 
لە دادگای شــێخان روودەدات، پێشــێلكردنی 
ئاشــكرای مافی ئافرەتانــە، بۆیە دەبێ لایەنە 
پەیوەندیدارەكان بێنە ســەر هێــڵ و بەر بەو 

دیاردەیە بگرن".

پەیژەی لە ماڵی دراوسێكەیان 
خواست و خۆی هەڵواسی

پیاوانی دهۆك بۆ هێنانی ژنی دووەم
دەچنە شێخان

- وەرگرتنی رەزامەندی ژنی 
یەكەم لە بەردەم دادوەردا.

- ژنی یەكەم نەخۆشییەكی 
سەلمێندراوی هەبێ، وەكو 

لەدەستدانی توانای سێكس، 
نەزۆكی.

- توانای دارایی پیاوەكە 
بەشی بەخێوكردنی پتر لە 

ژنێك بكات.
- بەڵێننامەیەك پڕ بكاتەوە 

كە لە كاری سەرجێی 
لەگەڵ ژنەكانی، یەكسان و 

دادپەروەر بێ.
- نابێت ژنەكە مەرجی 

ئەوە لە گرێبەستی 
هاوسەرگیرییەكەیدا هەبێ 
كە هەوێی بەسەر نەیەت. 

مەرجەكانی 
هێنانی ژنی دووەم:

بکوژی فەرمان ئیبراهیم دەڵێت لەژێر هەڕەشەی هاوژینی فەرماندا ئەو تاوانەی کردووە

پێشمەرگەیەك دوو پۆلیس دەكوژێكۆمەڵایەتی

رووداو - هەولێر
پێشمەرگەیەك لەنێو بازاڕی هەڵەبجە دوو پۆلیس دەكوژێ و خۆشی بە برینداری دەستگیری دەكرێ. بەرزان عوسمان، گوتەبێژی پۆلیسی هەڵەبجە بە )رووداو(ی 

راگەیاند: "شەوی 2019/3/9 لەناو بازاڕی هەڵەبجە لە ئەنجامی شەڕ‌ و تەقەكردن، دوو كارمەندی پۆلیس كە یەكێك لە پۆلیسەكان كارمەندی پۆلیسی پاسەوانییەكانی 
سلێمانییە بە دەستی پێشمەرگەیەكی سەر بە هێزەكانی 70 كوژران". گوتەبێژی پۆلیسی هەڵەبجە گوتیشی "كوژراوەكان ی تەمەنیان 34 ‌و 35 ساڵە، بكوژەكەش تەمەنی 
32 ساڵە و برینداری لەلایەن هێزەكانی پۆلیس‌ و ئاسایشەوە دەستگیركراوە، لێكۆڵینەوە لە رووداوەكەش بەردەوامە و تۆمەتبارەكەش بەپێی ماددەی 406 دەستگیركراوە".

شكار ئەحمەد
رووداو – هەولێر

ساڵ لەدوای ساڵ ژمارەی ئارەزوومەندانی 
خوێندن لە چاكســازییەكاندا زیاتر دەبێت، 
بــەڵام ئیــدارەی چاكســازییەكان نیگەرانن 
لــەوەی شــوێنی خوێندنــی زیندانییــەكان 
گونجــاو نییــە. بەڕێوەبەری چاكســازییەك 
دەڵێ دەیانجار داوامان كردووە، باڵەخانەمان 
بۆ دابین بكەن، بەڵام وەڵامیان نەداوەتەوە.
لە هەرێمی كوردستان 6 بەڕێوەبەرایەتی 
چاكسازی هەن كە خوێندنیان تێدا دەكرێ. 
بەپێــی ئامارەكانی بەڕێوەبەرایەتی گشــتی 
چاكسازییەكانی هەرێمی كوردستان، ئێستا 
338 زیندانی لە گرتووخانەكانی چاكســازی 

دەخوێنن.
تاكــە  هەولێــر  گەورانــی  چاكســازی 
چاكســازییە لەســەر ئاســتی عێــراق كــە 
خوێندنــی زانكــۆی تێدابێ. زریــان عەزیز، 
بەڕێوەبەری قوتابخانەی چاكسازیی گەورانی 
هەولێــر بــە )رووداو(ی راگەیانــد: "ئێمــە 
توانیومانــە نموونەیەكی جوانی چاكســازی 
پیشــان بدەین. لەسەر ئاســتی عێراق تاكە 
چاكســازین زانكۆ و ئامادەیی بە سیستەمی 
ئاسایی هەبێت، قوتابیمان هەیە لە قۆناغی 
یــەك تاوەكو نۆی بنەڕەتــی، لەكاتێكدا لە 
زۆربەی چاكســازییەكانی دیكە خوێندن بە 

سیستەمی خێرایە".
 2018-2017 خوێندنــی  ســاڵی  لــە 
تەنیا لە چاكســازی گەورانــی هەولێر 163 
قوتابــی ســزادراو لــە هەمــوو قۆناغەكانی 
خوێنــدن هەبــوون، 35 یــان قوتابی 12ی 
ئامادەیــی بوون كــە 10یــان دەرچوون بۆ 
زانــۆ، 19 قوتابی لە پۆلــی نۆی بنەڕەتی، 
16 خوێنــدكاری زانكۆ و ســێ خوێندكاری 

پەیمانگا.

لەبــارەی ژمارەی ئــەو خوێندكارانەی تا 
ئێســتا لە زانكۆ و پەیمانگاكان وەرگیراون، 
زریــان گوتــی: "لــە ســاڵی 2010 تاوەكو 
2019، 43 سزادراو لە زانكۆ و پەیمانگاكان 
وەرگیراون، بەشــێكیان بڕوانامەی زانكۆیان 

وەرگرتووە. 
زۆربــەی ئەو قوتابیانــە كە ژمارەیان 28 
قوتابییــە لــە زانكــۆی لوبنانی فەرەنســی 

وەرگیــراون. مامۆســتای زانكــۆكان دێنــە 
خوێنــدكارەكان  بــە  وانــە  و  چاكســازی 

دەڵێنەوە".
زریــان عەزیــز هەروەها دەڵێــت: "زانكۆ 
و پەیمانــگاكان بەپێــی توانــا مامۆســتای 
بابەتەكانیــان بۆ وتنەوەی وانــە ناردووەتە 
بــۆ  قوتابیــش  هەندێــك  چاكســازی. 
تاقیكردنەوە نێردراون بۆ زانكۆ و پەیمانگا. 

تەنیــا لــە ســاڵی 2018 لــە یــەك زانكــۆ 
زیاتــر لــە 350 جــار مامۆســتا هێنراوەتە 

چاكسازییەكەمان".
یەكێــك لــە ســزادراوەكان كــە ئێســتا 
بەشــی  دووەمــی  قۆناغــی  خوێنــدكاری 
كۆمەڵناســییە، بــە )رووداو(ی راگەیانــد: 
"خوێندنــی زانكــۆ منــی گەڕانــدەوە نێــو 
كۆمەڵگە". ئەو ســزادراوە گوتیشــی: "ئەو 

تاوانەی لەســەری سزادراوم، ئەگەر ئەوكات 
لــەو قۆناغەی ئێســتا بوومایــە هەرگیز بە 

خەیاڵیش بیرم لێنەدەكردەوە".
فاتیمــە كەمال، توێژەری پێشــكەوتوو و 
چاكسازی  قوتابخانەكانی  سەرپەرشــتیاری 
لــە هەرێمــی كوردســتان لەبارەی ئاســتی 
خوێندن لەنێو چاكســازییەكاندا بە)رووداو(
ی گــوت: "ژمــارەی قوتابــی و خوێنــدكار 
لەنێو چاكسازییەكان زۆر بوون، ئێستا 338 
قوتابی و خوێندكارمــان هەن كە 325ـیان 

پیاون و 13ـیان ئافرەتن ".
لە چاكســازی ژنــان و منداڵانــی هەولێر 
22 قوتابــی قۆناغی بنەڕەتــی و 6 قوتابی 
ئامادەیی هەن. لە چاكسازی ژنان و منداڵانی 
سلێمانی 16 قوتابی بنەڕەتی و سێ قوتابی 
ئامادەیی هەن كــە تاقیكردنەوەی دەرەكی 
دەدەنەوە. لە چاكســازی ژنــان و منداڵانی 
دهــۆك 14 قوتابــی هــەن. لە چاكســازی 
گەورانی ســلێمانی 44 قوتابــی بنەڕەتی و 
20 قوتابــی ئامادەیی هەن، لە چاكســازی 
گەورانــی دهۆكیــش 48 قوتابــی بنەڕەتی 
تاقیكردنــەوەی  ئامادەیــی  و 19 قوتابــی 

دەرەكی دەكەن.
لەنێــو  خوێنــدن  ســەرەكی  كێشــەی 
باڵەخانەیــە،  نەبوونــی  چاكســازییەكان 
ئومێــدە محەممەد، بەڕێوەبەری چاكســازی 
ژنان و نەوجەوانانی ســلێمانی بە )رووداو(
ی راگەیاند: "كێشەی نەبوونی باڵەخانەمان 
هەیە، ئەوانەی چوونەتە قۆناغی ئامادەیی، 
بەهــۆی نەبوونی باڵەخانەوە تاقیكردنەوەی 
دەرەكــی دەكــەن. دەیانجــار داوامــان لــە 
وەزارەتەكانی پــەروەردە و كار و كاروباری 
كۆمەڵایەتی كــردووە باڵەخانەمان بۆ دابین 

بكەن، بەڵام وەڵامیان نەداوینەوە".
 گوتیشــی: "قوتابیمــان هەبووە زانكۆی 
تەواو كردووە و ئێســتا ماستەر دەخوێنێ. 

قوتابیشــمان هەبــووە لــە چاكســازیەكەی 
ئێمە خوێندوویەتی و ئێســتا مامۆستایە لە 

زانكۆ".
لەبــارەی كێشــەی باڵەخانــەی خوێندن 
سەرپەرشــتیاری  چاكســازییەكاندا  لەنێــو 
قوتابخانــەی چاكســازییەكان دەڵێ: "ئەمە 
خوێندنــی  ئێمەیــە،  ســەرەكی  كێشــەی 
ئامادەیــی تەنیــا لــە چاكســازی گەورانی 
هەولێر و ســلێمانی هەیە، چاكسازی ژنانی 
دهۆك كێشەی نەبوونی بینای قوتابخانەیان 
دروســتبكرێ  بۆیــان  بــوو  بڕیــار  هەیــە، 
زەوی  ئامادەبــوو،  نەخشەكەشــیان  و 
بەتاڵیشــیان هەبــوو، بەڵام تاوەكو ئێســتا 
نەكراوە. هەروەها چاكسازی ژنان و منداڵانی 
هەولێــر داوای قوتابخانەی ئامادەییان كرد، 
بەڵام پەروەردە رازی نەبوو، چونكە ژمارەی 

قوتابییەكان زۆر كەم بوو".
لەبارەی ژمارەی مامۆستایانیش كە لەنێو 
چاكسازییەكان وانە دەڵێنەوە، فاتیمە كەمال 
دەڵێ: "هەموو چاكســازییەكان مامۆستایان 
بۆ دابینكراوە، ئێســتا 92 مامۆســتا لەنێو 
چاكســازییەكاندا وانە دەڵێنەوە كە 65ـیان 
لەســەر میلاكی وەزارەتــی كار و كاروباری 
لەســەر  مامۆســتاش   27 و  كۆمەڵایەتیــن 
میلاكــی وەزارەتــی پــەروەردەن، چەندین 
مامۆســتای بیانیــش، لەوانــە مامۆســتای 
هینــدی و بەریتانــی و مامۆســتای زانكــۆ 
تایبەتەكانیــش لەنێو چاكســازییەكان وانە 

دەڵێنەوە". 
فاتیمە كەمال دەشڵێ: "بیرۆكەی ئەوەمان 
هەیە كە بەشی نەهێشــتنی نەخوێندەواری 
هەیــە  بەندكراومــان  چونكــە  بكەینــەوە، 
تەمەنــی زۆرە و ناكرێ لەگــەڵ قوتابییەك 

داینێین كە تەمەنی بچووكە".

338 قوتابی لە گرتووخانەوە دەخوێنن

 چاكسازی گەورانی هەولێر تاكە چاكسازییە لەسەر ئاستی عێراق كە خوێندنی زانكۆیی تێدابێ

تریسكە شێرزاد
رووداو – هەولێر

چاودێر داوا لە دراوسێكەی دەكات ئاگاداری 
منداڵەكانی بێت بەرد فڕێ نەدەنە حەوشەیان، 
لەســەر ئــەوە دەبێتــە دەمەقاڵەیان، پاشــان 
چاودێر پەنا بۆ چەكەكەی دەبات و لەو كاتەی 
دراوســێیەكەی دەیەوێ چەكەكەی لێوەربگرێ، 
چەند فیشــەكێك لە چەكەكــە دەردەچن و بەر 
چاودێر دەكەون و هەر لەوێش گیانی دەردەچێ.
رۆژی 2019/2/25 گەنجێكــی تەمــەن 26 
ساڵ بەناوی چاودێر فریاد، دانیشتووی گەڕەكی 
حوڕیەی شــاری كەركووك و باوكی سێ منداڵ، 
لــە ئەنجامــی دەمەقاڵێ لەگەڵ دراوســێكەیان 

كوژرا.
چاودێــر كارمەنــدی یەكێــك لــە بنكەكانی 
پۆلیسی كەركووك بوو. عەقید هەڤاڵ بەرزنجی، 
بەڕێوەبــەری بنكــەی پۆلیســی عرووبــە كــە 
دۆسیەیان بۆ رووداوەكە كردووەتەوە بە )رووداو(
ی راگەیاند: "چاودێر لەگەڵ دراوسێكەیان لەسەر 

منداڵ بە كێشە هاتوون و لە تەلەفۆن قسەیان بە 
یەكدی گوتووە. دراوسێكەیان لەگەڵ خزمێكیان 
دەچن بۆ ماڵی چاودێر، لەوێ دیســان بەشــەڕ 
هاتوون، دراوســێكەیان ویســتوویەتی چەك لە 
دەستی چاودێر دەربێنێ، بەڵام چەند فیشەكێك 
لە چەكەكــە دەرچووە و بەر چاودێر كەوتوون، 
گوللەیەكیــش بەر قاچی خزمی دراوســێكەیان 

كەوتووە".
دراوسێكەی چاودێر لەگەڵ خزمەكەی بە پەلە 
خۆیان دەگەیەننە بنكەی پۆلیس و سكاڵا لەسەر 
چاودێــر تۆمار دەكەن، ئــەوان نەیانزانیبوو كە 
چاودێر كوژراوە، پۆلیس هەر لەوێ هەردووكیان 

دەستگیر دەكات.
وەك پۆلیس ئامــاژەی بۆ دەكات، تۆمەتبار 
لە ئیفادەكەیدا دەڵێت: "لە ئیش بووم، چاودێر 
تەلەفۆنــی بۆ كرد، پێیگوتم منداڵەكەت بەردی 
خســتووەتە ماڵــی ئێمــە، ئیدی لــە تەلەفۆن 
بوو بە شــەڕە قســەمان، چاودێر گوتی وەرەوە 
لەبــەردەرگای مــاڵ چاوەڕێت دەكــەم. منیش 
پەیوەندیــم بە خزمێكی خۆمەوە كرد بۆ ئەوەی 

لەگەڵــم بێــت، بــەڵام چاودێــر و براكــەی بە 
كڵاشینكۆفەوە چاوەڕێی ئێمەیان دەكرد، دیسان 
لەوێ بوو بە شەڕە قسە، ویستمان كلانشیكۆفەكە 
لە دەســت برای چاودێر دەربێنیــن، بەڵام ئەو 
تەقەی كرد، چەند گوللەیەك بەر چاودێر كەوتن 
و گوللەیەكیش بەر قاچی خزمەكەی من كەوت".
عەقیــد هەڤــاڵ دەڵێت: "ئەو دوو كەســەی 
دەستگیرمان كردوون، سكاڵایان لەسەر چاودێر 
هەیــە و دەڵێــن ئێمــە تەقەمــان نەكــردووە، 
بــەڵام دۆســیەكەمان ناردوون بــۆ دادگا، لەوێ 

یەكلادەبێتەوە كێ تەقەی كردووە؟".
چاودێــر تەنیا هەشــت مانگ بــوو چووبووە 
نێو خانووە تازەكــەی، برایەكی دەڵێت هەموو 
هەوڵێكــی چاودێر بۆ ئــەوە بوو ببێتە خاوەنی 
زێــڕی  و  ئۆتۆمبێلەكــەی  خــۆی،  خانــووی 
هاوژینەكــەی بۆ فرۆشــت، بۆ ئــەوەی رزگاری 
بــێ لە كرێچێتــی، بەڵام لە خانــووە تازەكەیدا 

نەحەسایەوە و كوژرا.
ئیبراهیم نازانێ براكەی لەسەر چی كوژراوە، 
چاوەڕێ دەكات لێكۆڵینەوەی پۆلیس تەواو بێت 

و تۆمەتباران دادگایی بكرێن.
دراوســێیەكەی  ئیفــادەی  بــە  ســەبارەت 
چاودێریــش كە دەڵێــت برای چاودێــر تەقەی 
كردووە، ئیبراهیم گوتی: "تا ئێســتا كەســمان 
نازانین كــێ تەقەی كــردووە، چاوەڕێین دادگا 

ئەوە یەكلایی بكاتەوە".
)ع. س( كە دراوسێی هەردووكیانە لەبارەی 
شەڕەكەوە دەڵێت: "شەڕەكە بەهۆی منداڵانەوە 
بووە، منداڵی دراوسێكەیان بەردی هاوێشتووەتە 
ماڵی چاودێر. لەسەر ئەوە بووەتە دەمەقاڵەیان". 

 لەلایەن دراوسێكەیەوە كوژرا

تریسكە شێرزاد
رووداو – هەولێر

زیــاد بە مەبەســتی بەســەربردنی كاتێكی 
خۆش لــە پێشــبڕكێی مۆتۆڕســواری، چووە 
دەرەوە، لــەوێ كەوتە نێوبژیوانی دوو گەنجی 
بەشــەڕهاتوو، بــەڵام بــە چەقــۆی یەكێك لە 

گەنجەكان كوژرا.
دوای نیوەڕۆی رۆژی 2019/3/1 گەنجێكی 
تەمەن 24 ساڵ بەناوی زیاد ئازاد، دانیشتووی 
گەڕەكــی پەنجا عەلی شــاری كەركــووك، لە 
كاتی نێوبژیوانی دوو گەنجی بەشــەڕهاتوودا، 

دوو چەقۆی بەركەوت و مرد.
 ئــەو گەنجەی دوو چەقۆكــەی لە زیاد دا، 
ویســتی هەڵبێ، بــەڵام ئەوانەی لــەوێ بوون 
گرتیــان و دایانــە دەســتی پۆلیــس. عەقیــد 

هەڤاڵ بەرزنجی، بەڕێوەبەری بنكەی پۆلیسی 
عرووبــە بە)رووداو(ی راگەیاند: "‌تۆمەتبارەكە 
گەنجێكــی بــە رەگەز عەرەبــی كەركووكە، لە 
ئیفادەكەیدا دەڵێــت من لەگەڵ یەكێكی دیكە 
شــەڕم بوو ئەو هاتە نێوانمان، پێمگوت هەقی 
منــت نەبێت، بەڵام ئەو نەڕۆیشــت، بۆیە دوو 

چەقۆم لێدا".
 محەممــەد ئازاد لە یەكەم رۆژی پرســەی 
براكەیــدا بــە )رووداو(ی گوت، زیــادی برای 
روخســەتی  نیــوەڕۆ  دوای  دووی  ســەعات 
لێوەرگرتــوون، بچێ بــۆ بینینی پێشــبڕكێی 
ماتۆڕســواری كــە هەمــوو رۆژانــی هەینی لە 
گۆڕەپانێكی نزیك گەڕەكەكەی خۆیان دەكرێ 

و گەنجێكی زۆر لەوێ كۆدەبنەوە.
لەلایــەن  هەبــووە،  ماتــۆڕی  كــە  زیــاد 
هاوڕێكانییــەوە داوای لێكــراوە بەشــداری لە 

پێشبڕكێیەكە بكات. ئەحمەد عەلی كە هاوڕێی 
زیــادە و لــەو كاتەدا لــە شــوێنی رووداوەكە 
بووە، باس لە هۆكاری شــەڕی نێوان ئەو دوو 
كوڕە دەكات و دەڵێت: "نزیكەی سەعات چوار 
بوو، كۆمەڵێك هاوڕێ بەیەكەوە دانیشتبووین، 
كوڕێكــی عــەرەب هات ویســتی بــە ماتۆڕ بە 
شــەقامەكەدا تێپەڕێــت. لەوكاتــەدا یەكێــك 
لــە كــوڕەكان لــە شــەقامەكە دەپەڕییــەوە، 
ماتۆڕسوارەكەی راگرت، ئەویش جنێوی پێدا، 
گەنجەكــەش وەڵامی دایــەوە، ئێمەش چووین 

ناوبژیوانییان بكەین، بەڵام سوودی نەبوو".
"گەنجــە  دەڵێــت:  هەروەهــا  ئەحمــەد   
عەرەبەكــە چەقــۆی دەرهێنــا و دوو چەقۆی 
لــە زیــاد دا، یەكێكیــان بەر قۆڵــی و ئەوەی 

دیكەیان بەر ملی كەوت".
گەنجــە  دەكات،  باســی  ئەحمــەد  وەك 

تەنانــەت  هەڵبــێ،  ویســتبووی  عەرەبەكــە 
زیادیــش گوتبــووی وازی لێبێنــن منداڵــە، 
بــەڵام ئــەوان كاتێــك بینیبوویــان خوێنــی 
لەبەر دەڕوات، گەنجەكەیان دەســتگیركردبوو 
تــا پۆلیــس گەیشــتنە شــوێنی رووداوەكە. 
ئەحمــەد دەڵێت: "زیادمان هەڵگرت و بردمان 
بۆ نەخۆشــخانە، بــەڵام پێش ئــەوەی بگاتە 

نەخۆشخانە گیانی دەرچوو".
محەممەدی برای باســی ئــەو كاتە دەكات 
كە هەواڵی مەرگی براكەیان پێداوە. محەممەد 
گوتی: "ســەعات چوار بوو، پەیوەندیان پێوە 
كــردم گوتیــان زیاد بە چەقۆ لێیــدراوە و لە 
ژیانــدا نەماوە، تەرمەكەی لە نەخۆشــخانەیە 

و وەرن بیبەنەوە، بەڵام من باوەڕم نەكرد".
ئــازاد رەمــەزان كــە باوكــی زیــادە، بــە 
گریانەوە گوتی: "كوڕەكەم هیچ تاوانی نەبوو، 

لە هیچ و خۆڕایی كوژرا، داوا لە دادگا دەكەم 
خوێنی كوڕەكەم بە فیڕۆ نەڕوات و ســزایەكی 

توندی بكوژ بدرێ".
بكوژەكــە دوو رۆژ پێــش ئــەو رووداوە لە 
زیندان ئازاد بووە. كەســوكاری زیاد ترسیان 
هەیــە تۆمەتبارەكــە هیچی لەگــەڵ نەكرێ و 
وەكــو بەرزەكی بانان بــۆی دەربچێ، چونكە 
وەك هاوڕێكانــی باســی دەكــەن، گەنجەكــە 
لەوكاتــەی دەســتگیركراوە، گوتوویەتی هەر 
ماوەیەكــی كــەم لــە زینــدان دەبــم و دێمە 

دەرەوە. 
محەممــەد دەڵێــت: "دیارە ئــەو تاوانبارە 
هێزێكی لە پشتە بۆیە ئەو قسەیەی كردووە، 
16ی  دوای  لــە  كــورد  ئێمــەی  بەداخــەوە 
ئۆكتۆبەرەوە هیچ دەسەڵاتێكمان لەم شارەدا 

نەماوە".

زیاد لە نێوبژیوانیی دوو گەنجدا كوژرا

دەوڵەتێك بۆ كورد كە هاوخوێنمانن 
لە بەرژەوەندیی ئێرانە

گشتپرســییەكەی  كاتــی  لــە  ئێــوە  رووداو: 
باشــووری كوردســتان، وتارێكتــان نووســی بــە 
ناونیشــانی: "گشتپرســی هەرێمی كوردســتان.. 
لەدایكبوونــی ئێرانــی دووەم". مەبەســتتان لــەو 

شوبهاندنە چی بوو؟
نەقیبــزادە: زۆر نادادپەروەرانەیــە 30 تــا 40 
ملیۆن كەس كە لە یەك نەتەوەن، خاوەنی دەوڵەت 
نەبن. ئێمە ئاگاداری هەســتیاریی حكومەتەكانی 
ناوچەكەشــین. راســتە ئێرانییــەكان بەرامبەر بە 
كورد هەســت بە هاوســۆزی دەكەن. من كارم بە 
حكومەتەكانەوە نییە، بەڵام لە توركیا گرووپێكی 
تــەواو جیاواز هەن كە تەنانــەت بوونی كوردیش 
رەتدەكەنــەوە و بــە توركــی كێوی دەیانناســن. 
من زۆر دڵم لەگەڵ گشتپرســیی كوردســتان بوو، 
پێموابوو ســەردەكەوێ و كوردســتان ســەربەخۆ 
دەبــێ. بەڵام بەداخــەوە هەنــدێ تاكتیكی هەڵە 
گیرانەبــەر، خۆزگە ئەو گشتپرســییە لە كاتێكی 
دیكە بكرایە و ئەنجامی دڵخوازی لێبكەوتایەتەوە، 
بــەڵام بەهەرحــاڵ ئــەم كارە هەر دەبــوو بكرێ. 
كەســانێكیش كــە دژی ســەربەخۆیی هەرێمــی 
كوردســتانن، لە هەڵەدان و لە داهاتووشدا زیانی 

ئەو هەڵەیە بەرۆكیان دەگرێت.
رووداو: هۆكاری ئەم قسانەی ئێوە لە چییەوە 

سەرچاوەی گرتووە؟
نەقیبــزادە: مێــژوو و كولتــوور. ســەیركەن، 
كورد بناغەدانەری پاشایەتیی ئێرانن، هەمیشەش 
لــە ناوچەكــەدا ئامــادە بــوون. ناوچەیــەك كــە 
لەڕاستیدا جوگرافیای كولتووریی ئێرانە و دەزانن 
زۆربەی جارەكان ئێــران لە هەمبەر ئیمپراتۆریای 
ناوچەكــەدا  لــە  ئێمــەش  و  ســەردەكەوت  رۆم 
كەمینەیەكیــن و زۆربەی ناوچەكە عەرەبن. ئەگەر 
ئێمــە وڵاتێكی هاوڕێ و دراوســێ و هاوخوێنمان 
هەبــێ، زۆر بــە قازانجمانــە لە داهاتــوودا. بەڵام 
بەداخەوە حكومەتەكەی ئێمە بونیاتی ستراتیژیی 
خۆی لەســەر وڵاتانی عەرەبــی رۆناوە و ئەوانیش 
بــەڕای مــن جێــی متمانــە نیــن. بــەڵام پێموایە 
ئەگەر كوردســتانی عێراق ســەربەخۆ ببێ، ئێمە 
لەدایكبوونــی ئێرانێكی دیكە دەبینین و دەتوانین 

ساڵانێكی زۆر بە باشی پێكەوە بژین.
رووداو: واتــە دەبــێ ئێــران پشــتیوانی لــە 

كوردستانێكی سەربەخۆ بكات؟
نەقیبــزادە: بــە جــدی و بــە تونــدی دەبــێ 
پشتگیریی سەربەخۆیی كوردستان بكات، چونكە 
عێراق لە رووی جیۆســتراتیژییەوە كێشەی زۆری 
لەگــەڵ ئێمــە هەیــە و دیــار نییە كاتێك كێشــە 
ناوخۆییەكانی چارەســەر دەبن، چۆن لەگەڵ ئێمە 
هەڵسوكەوت دەكات. سووریاش كاتێك حكومەتی 
بەشــار ئەســەد بڕووخێ یان نەمێنێ، هەموو ئەو 
ســەرمایەیەی كە ئێران لەسەری دایناوە، بەفیڕۆ 
دەچێت. بۆیە ســەربەخۆیی هەرێمی كوردســتان 
لەڕاستیدا دەرفەتێكی باشە كە یەكەم: كێشەیەك 
بەناوی عێراق بۆ هەمیشە بۆ ئێران كۆتایی بێت. 
دووەم: هاوڕێیەكــی نوێــی لــە ناوچەكــەدا ببێ. 
هاوڕێیەكــی خوێنــی و كولتــووری. بــۆ ئەمەش 
هیــچ هۆكارێــك نابینــم كــە كوردســتانی عێراق 
ببێتــە هــۆی نیگەرانیی ئێــران و هەرچیی تێدایە 
هەمــووی بەرژەوەندییە. ئێمــە وڵاتێكمان نەبووە 
بــە ناوی عێراق، لەڕاســتیدا ئەمە لە تێكەڵكردنی 
ســێ گرووپی ئەتنی و ئاینیــی جیاواز پێكهاتووە 
و لە ساڵی 1921 لەدایك بووە. ئێمە بینیمان لە 
رەوتی شۆڕشــە ئازادیخوازییەكان و سەربەخۆیی 
دەوڵەتەكانــدا، هەمــوو ئــەو دەوڵەتانــەی پاش 
شــەڕی دووەمــی جیهانی و لە نەتــەوەی جیاجیا 
ســەیری  لێكتــرازان.  هەموویــان  پێكهاتبــوون، 
یۆگوســاڤیا  ســەیری  بكــەن،  چیكۆســلۆڤاكیا 
بكــەن. عێراقیش لە ناوچەكەدا لەژێر دەســەڵاتی 
ئیمپراتۆرییەتێكــدا بــوو دەنــا ئەویــش هەمــان 
چارەنووســی دەبــوو، بەڵام ئێســتا ئەمە هاوكات 
بــووە لەگــەڵ شــەپۆلی بەجیهانیبوونیــش، بۆیە 
بەبۆچوونــی مــن ســەربەخۆبوونی كوردســتانی 

هەڤپەیڤین

د. ئەحمەد نەقیبزادە، بیرمەندی ناسراوی ئێرانی و پسپۆڕی زانستە سیاسییەكان بۆ )رووداو(:

كاربەدەســتانی  و  سیاســەتوانان  بەپێچەوانــەی 
وڵاتەكەی، ســەربەخۆیی كوردســتان بە گرنــگ دەزانێ 
و پێیوایە لــە بەرژەوەندی ئێرانە. د.ئەحمــەد نەقیبزادە، 
زانســتە  پســپۆڕی  و  ئێرانــی  ناســراوی  بیرمەنــدی 
سیاسییەكان، میوانی فۆرومی هەولێر بوو كە لە سەرەتای 
ئــەم مانگە لەلایــەن ناوەنــدی لێكۆڵینــەوەی رووداو لە 
ژێر ناونیشــانی )ئاســایش و ســەروەری لە رۆژهەڵاتی 
ناوەڕاســت( بەڕێوەچــوو. نەقیبزادە لــە هەڤپەیڤینێكدا 
لەگــەڵ )رووداو( روانگــەی خــۆی لەبارەی گشتپرســی، 
پەیوەندیی ئێــران و عێراق، ململانێی ئەمریــكا و ئێران و 

چەند پرسێكی دیكە دەخاتەڕوو.

هەڤپەیڤین: فوئاد رەحیم
رووداو- هەولێر

عێراق، بێ سێ و دووە و حاشاهەڵنەگرە.
دژایەتــی  ئەوەنــدە  بۆچــی  باشــە  رووداو: 

كوردستانێكی سەربەخۆ دەكرێ؟
نەقیبزادە: لەبەر بۆچوونێكی هەڵە. بۆچوونەكە 
ئەوەیە كە كاتێك كوردســتان ســەربەخۆ ببێت، 
كــوردی ئێرانیش داوای ســەربەخۆیی دەكەن، لە 
كاتێكــدا وا نییە. كوردی ئێران خۆیان بە ئێرانی 
دەزانــن و لەوانەیــە تەنیــا داوای خودموختــاری 
لــە  نابێتــە كێشــە.  بكــەن و خودموختاریــش 
بەرژەوەندیــی توركیــا و ئێرانیشــە كوردســتانی 
عێــراق ســەربەخۆ ببێــت. ئەوكاتــە ئەوانیــش 
ســەقامگیریی زیاتر بەخۆیانــەوە دەبینن، چونكە 
كاتێــك كــورد دەوڵەتێكیان بۆ خۆیــان هەبێت، 
لەڕاســتیدا متمانەبەخۆبوونیــان زیاتــر دەبــێ و 
ئۆقرە دەگرن و ئەوســا تەنیا داوای خودموختاری 
دەكــەن، بەڵام ئەگــەر ئەم كارە نەكــرێ و كورد 

دەوڵەتێكیــان نەبێ، ئەم ســەربەخۆییخوازییە بە 
ناوچەكەدا بڵاودەبێتەوە. ئەوكاتە دەكرێ دۆخەكە 
زۆر خراپتــر بێت لەوەی كــە خودموختارییان پێ 

بدرێت.
رووداو: ئەم بۆچوونــەی بەڕێزتان تا چەند لە 

سیاسەتی دەرەوە و ناوچەیی ئێراندا دەبینرێ؟
نەقیبــزادە: بەداخــەوە ئێــران سیاســەتێكی 
ناوچەیــی دروســتی نییــە و لەســەر عەرەبەكان 
ســەرمایە دادەنــێ و قووڵایــی ســتراتیژیی خۆی 
لەســەر ســووریا و عێــراق پێناســە دەكات. لــە 
كاتێكــدا ئەوانە ئەو وڵاتانە نین كە لە درێژماوەدا 
لەگــەڵ ئێــران بمێننــەوە. قووڵایــی ســتراتیژیی 
ئێمــە دەوڵەتی كوردســتانە ئەگەر ســەربەخۆیی 
وەربگرێ. ئەوەی كە تۆ بتەوێ ســەرمایە لەسەر 
لوبنان و سووریا دابنێی، لە كورتماوەدا ئەنجامی 

دەبێ، بەڵام لە درێژماوەدا نا.
رووداو: هەرێمــی كوردســتان لــە سیاســەتی 

ناوچەیی ئێران چ پێگەیەكی هەیە؟

لــە  ئێــران  بــە خۆشــحاڵییەوە  نەقیبــزادە: 
سیاســەتی كرداریدا بە هەمان شێوەی سیاسەتی 
ستراتیژی ناجووڵێتەوە. من دەبینم لە هەمانكاتدا 
كــە دژایەتــی ســەربەخۆیی كوردســتانی عێراق 
هەرێــم  لەگــەڵ  باشیشــی  هاوكاریــی  دەكات، 
هەیــە. ئەمــەش خــۆی دەبێتــە بنەمایــەك بــۆ 

پەیوەندییەكانی داهاتوو.
رووداو: ئەگــەر رۆژێــك ئەنجامی گشتپرســی 
كاری پــێ بكــرێ، ئایا ئێران هەمان هەڵوێســتی 

پێشتری دەبێ؟
نەقیبزادە: ئەوە ددەوەســتێتە سەر ئەوەی كە 
شــەپۆلەكە چەندە بەهێز دەبێ. ئەگەر شــەپۆلی 
ســەربەخۆییخوازی زۆر بەهێز بێ، ئێرانیش نەرم 
دەبێــت. بەڵام ئەگەر شــەپۆلەكە سســت و لاواز 
بێ، ئەو كارە سەرناگرێ و دیسان ئێران دژایەتی 

دەكات.
رووداو: ئێــوە ئەو داواكارییە لە چ ئاســتێكدا 

دەبینن؟
نەقیبــزادە: لــە ئاســتێكی بــەرزدا دەیبینــم. 
ســەربەخۆییخوازیی كوردستان بۆ كورد هیوایەكە 
و مــن پێموایــە ئێــوە قۆناغێكتــان تێپەڕاندووە 
و ئــەم كارە مســۆگەرە. مــن قــەت پێموانەبــوو 
هەرێمی كوردســتان هێندە پێشــكەوتوو و جوان 
و رازاوە بێــت. پێموابــوو ســاڵانێكی زۆر لەژێــر 
دەســەڵاتی رژێمی ســەدام حوســێندا ســەركوت 
كــراون و دەبێ ئێســتا شــارێكی وێــران ببینین، 
بــەڵام بــە خۆشــحاڵییەوە ئاوەدانــی زۆر هەیە و 
خەڵكی لێرە خۆیان بە كورد دەزانن و حكومەتی 
عێــراق لە خۆڕایی وزەی خــۆی بەفیڕۆ دەدات بۆ 

دژایەتیكردنی سەربەخۆیی كوردستان.
رووداو: یەكەمین ســەردانتانە بۆ كوردســتان، 
ئــەو تایبەتمەندیانــەی دەوڵەتبوون چین كە لێرە 

بینیتان؟
نەقیبــزادە: مــن پێموابوو هاتوومــە وڵاتێكی 
ئەوروپیــی پێشــكەوتووی دیموكراســی. ئاســتی 
دیموكراســی زۆر لەســەرەوەیە. بونیاتنانــەوە و 
ئاوەدانكردنەوە و جوانكردنی سیمای شارەكان لە 
ئاســتێكی بەرزدایە. بۆیە ئــەو وێنا و بۆچوونەی 
من پێشــتر هەمبوو، زۆر كەمیــش بووە بۆ ئێرە. 
ئێســتا من گەیشــتوومەتە ئەو دڵنیاییەی كە لەم 
ســاڵانەدا هەرێمی كوردستان سەربەخۆ دەبێت و 

ئەمە شتێك نییە پێشی پێ بگیرێت.
رووداو: پێتانوایە ئەوە چەند دەخایەنێ؟

نەقیبــزادە: ئــەوە دەبێ چاوەڕێــی رووداوێك 
بــن، چاوەڕێــی رەوتێك بن كە لــەڕووی زەینی و 
فیكرییــەوە بوار خۆش بكات. بــەڕای من توركیا 
بەربەســتێكی گەورەتــرە لە ئێران، بــەڵام بەڕێز 
ئەردۆغان قســەیەكی كردووە كە سەرنجڕاكێشــە. 
دووپاڵــوو ســەربەخۆیی  بەشــێوەی  لەڕاســتیدا 
هەرێمی كوردستانی قەبووڵ كردووە. گوتوویەتی: 
ئێمە لێرە كوردمان نییە، ئەگەر كەسێك دەیەوێ 
كورد بێ، با بچێت بۆ كوردستانی عێراق، واتە دانی 
بەوەدا ناوە كە ئێرە لەڕاستیدا شوێنێكە بۆ كورد. 
بۆیە ئەویش كەمێك نیگەرانی سەربەخۆییخوازیی 
كــوردی توركیایــە كــە ئەویــش بەڕای مــن نابێ 
نیگــەران بــێ، چونكــە كێشــەی ئەوانیــش تــا 
ڕادەیەكــی زۆر دەكــرێ بــە خودموختــاری چارە 
بكرێت، بەڵام ئەوەی كە گرینگە ئەوەیە كورد هەر 
دەبێ دەوڵەتێكی خۆیان هەبێ، باشترین دەرفەت 
و دۆخیــش بۆ ئەمــە، كوردی عێراقــن كە بگەنە 
ســەربەخۆیی و كــوردی دیكــەش خودموختاری 
وەربگرن یان ئەگەر بارودۆخ لەبارتر بوو ئەوانیش 

هەنگاوی دیكە هەڵبگرن.
رووداو: خۆڕاگــری كــورد لــە عێــراق، توركیا 
و ســووریا بەشــێكە لە پاراســتنی شارستانیەتی 

ئێران؟
نەقیبزادە: من كورد بە ئێرانی دەزانم بێئەوەی 
مەبەستم ئەوە بێ كە كوردی ئێران دەبێ وڵاتێكی 
جیا پێكبێنن، چونكە چ لە دوو وڵاتدا بن یان سێ 
وڵات، هــەر یەكێكــن. بەڵام سیاســەتی پەكەكەم 

قبووڵ نییە، چونكە ئێســتا ســەردەم سەردەمی 
خەباتــی چەكــداری نییــە. ســەردەمی چالاكیی 
كولتووری و ئامادەیی فیكری و بەتایبەت چالاكیی 
میدیاییە، كە دەبــێ زەینەكان لە هەموو جیهاندا 
ئامــادە بكرێن و لایەنگر پەیــدا بكەن، بۆ نموونە 
ئەمریــكا لەگەڵ پێكهێنانی دەوڵەتی كوردســتانە 
لە هەموو ناوچەكان، ئەمە خۆی دەســتكەوتێكی 
گرنگە. پاشان وڵاتانی دیكەش رازی بكرێن. تەنیا 
پێویســتە لــەم بوارەدا بە هێمنــی و بە پارێزەوە 
هەنــگاو بنرێــت و بەتایبەتی ئێران و توركیا نابێ 
نیگــەران بكرێن. چونكە ئەگــەر نیگەران بكرێن، 

پێكەوە یەكدەگرن و پێش بە زۆر شت دەگرن.
رووداو: لــە كاتــی گشتپرســی هەندێك لایەن 
هەرێمــی كوردســتانیان بــە ئیســرائیلی دووەم 

ناوبرد؟ ئایا ئەو بەراوردە لە جێی خۆیەتی؟
نەقیبــزادە: ئــەوە بۆچوونێكــی زۆر هەڵەیە، 

چونكە كورد تا ئێستا شەڕكەر و خەباتكار بوون و 
پەیوەندیی باشیشــیان لەگەڵ ئیسرائیل و وڵاتانی 
ناوچەكــە هەیە، بۆیە پێیانوایە لە داهاتوودا ئێرە 
دەبێتــە پێگەیــەك بۆ ئیســرائیل. بــەڵام ئەگەر 
پەیوەندییــان لەگەڵ وڵاتانــی ناوچەكە باش بێ، 
بــۆ دەبــێ تەنیا لەگــەڵ ئیســرائیل پەیوەندییان 
هەبــێ؟ ئیســرائیل دەتوانێ وڵاتی بیســتەم یان 
ســییەم بێت لــە پەیوەندیی دەرەوەیــی هەرێمی 
كوردســتاندا. من پێموایە دەبێ نیشان بدرێت كە 
كورد زۆر جیاوازن لەگەڵ ئیســرائیل. بیری ئازاد 
و پەیوەندیی دروستی كورد لەگەڵ وڵاتانی دیكە، 
نابێتە هۆكار بۆ ئەوەی كە ئەوانیش هاوشــێوەی 

ئیسرائیلن.
رووداو: لەبــارەی مافەكانی كــورد لە ئێران و 
رۆژهەڵاتی كوردســتان، چ تێبینییەكتان هەیە، چ 

پێشنیازێكتان بۆ ئێران هەیە؟
نەقیبــزادە: مــاف بەو جۆرەی لەســەر كاغەز 
نووســراوە، هیــچ جیاوازییــەك نییــە لەنێــوان 

ئێرانییەكاندا، چ كورد بن، تورك بن، یان عەرەب. 
ئــەو جیاوازییەی كە دەیبینــن ئەو ناڕەزایەتییەی 
كــە هەیــە، ئــەوە تــا رادەیەكــی زۆر رەهەنــدی 
سیاســی و مەزهەبی هەیە، چونكە بەشــی زۆری 
كــورد نیشتمانپەرســت و ئێرانپەرســتن. ئێمــە 
نوخبەگەلێكمــان هەیــە لــە كرماشــان و ناوچــە 
شیعەنشــینەكان كە زۆر زۆر ئێراندۆســتن. بەڵام 
حكومەتێكــی  ئێمــە  حكومەتەكــەی  بەداخــەوە 
ئایدیۆلــۆژی مەزهەبییە و هەندێــك توندە لەگەڵ 
ســوننە و پشــتگوێیان دەخات. ئەگەر ئەو پرسە 
نەبووایە، پێموایە هیچ جیاوازییەك لەنێوان كورد 
و فارســدا نییە، توندییەكانــی حكومەتیش زیاتر 
پەیوەندیــی بەخۆیــەوە هەیــە. ئەگــەر كوردێك 
گوێڕایەڵــی بێت، رەنگە بگاتە پێگەیەكی باشــتر 
لە فارسەكەش. ئێمە دەبێ زۆر زیاتر لەگەڵ كورد 
نــەرم بیــن و مافەكانیــان بە فەرمی بناســین بۆ 
ئــەوەی لەگەڵ ئێمە بمێننــەوە. حكومەت هەندێ 
كاری كــردووە وەك دابینكردنــی كارەبــا و ئاو و 
قیرتــاو، بــەڵام ئەوانە بەس نیــن دەبێ لە بواری 

كولتووریشدا هەندێ ئازادییان پێ بدرێت.
رووداو: ئایا مافی كورد وەكو نەتەوە تا چەند 

لەلایەن حكومەتی ئێرانەوە پارێزراوە؟
نەقیبــزادە: پرســی ناوی ئیتنیــك و نەتەوە، 
هەندێ باســی مافناســی هەڵدەگرێ كــە نەتەوە 
چۆن پێناســە دەكرێــت. بــەڵام بەهەرحاڵ وەك 
كەمینەیەك ناســراوە كە جیــاوازی لەگەڵ زۆرینە 
هەیــە. شــتێك كە لە ئێراندا هەیــە و لە هیچكام 
لــە وڵاتەكانــی دیكە نییە، ئەوەیــە كە پێكهاتەی 
كۆمەڵگــەی ئێران، هیچ كێشــەیەكی لەگەڵ كورد 
نییــە. واتــە كــورد زۆر خۆشەویســتن و هەمــوو 
گەلــی ئێران دەزانن كە كــورد لە گەلە كۆنەكانی 
ئێرانــن. حكومەت وەك گوتم تێڕوانینەكەی زیاتر 
سیاســییە. تێڕوانینێكی سیاسی ئەمنیی هەیە بۆ 
دەوروبەری جا هەر كوێ بێت. چونكە سیاســەتی 
سعودیە هەندێك لەســەر بەهێزكردنی سوننەكان 
بونیاتنــراوە. ئێران هەســت بە مەترســی دەكات 
لەلایــەن ســوننەكانەوە بــە گشــتی و هەندێــك 
نیگەرانە كە ســعودیە تا چەند دەچێتە پێشەوە. 
خۆ دەزانن هەندێ بەڵگەشی هەیە و لەخۆڕا قسە 
نــاكات. بۆ نموونە هەندێ كەس دەســتگیركراون 
كــە پارەیــان لــە ســعودیە وەرگرتــووە. بۆیــە 
تێڕوانینــی حكومــەت تێڕوانینێكــی دیاریكــراوی 
ســەركاغەزە، كاتێك دەنووسێ سەرنجێكی زیاتر 
بدرێتــە ســوننەكان، ئیدی هەمــووی دەگرێتەوە، 
بەڵام ئێستا وەك ئاماژەم پێكرد، هیچ كێشەیەكی 
لەگەڵ كوردە شــیعەكان نییە و لە دەسەڵاتیشــدا 
رۆڵیان هەیە، لە شــوێنە هەستیارەكانی ئیدارەی 
ئێرانیشدا هەن، بەڵام بەرامبەر كوردی سوننە زۆر 

هەستیارە.
 رووداو: ئێستا ململانێیەك لە نێوان نەریتخواز 
و ریفۆرمیســتەكانی ئێراندا هەیــە، پێتانوایە ئەو 

ململانێیە بەرەو كوێ دەڕوات؟
نەقیبزادە: من پێمباشە سەبارەت بە داهاتووی 
ئێران قسە نەكەم، چونكە هەندێ شت هەن ناتوانم 
بیانڵێم. هەندێ شتیش دەوڵەتی ئێمە پێی قبووڵ 
ناكــرێ، بەڵام بەداخەوە قەیرانێك كە ئەمریكا بۆ 
ئێران دروســتی كردووە، ئەو قەیرانە تا ئاستێكی 
زۆر كاریگــەری دانــاوە و پەرەی بــە قەیرانەكانی 
و  نەریتخــوازەكان وڵات  داوە.  ئێــران  ناوخــۆی 
شۆڕش بە هی خۆیان دەزانن. ریفۆرمخوازەكانیش 
پێیانوایــە نەریتخــوازەكان وڵات بــەرەو هەڵدێــر 
دەبــەن، بۆیە لە نێوان ئــەم دوو لایەنەدا هەرگیز 
ئاشــتی پێكنایە. لــە كۆتاییشــدا نەریتخوازەكان 
دەیبەنەوە، چونكە ئەوان توندڕەوترن و هەمیشــە 
تونــدڕەوی لە بەرامبەر میانڕەویــدا زیاتر بەختی 

بردنەوەی هەیە. 
رووداو: لە وتارێكدا دەڵێی حكومەتی ناوەندیی 
بەهێــز لــە عێــراق لــە بەرژەوەندی ئێــران نییە، 

بۆچی؟
نەقیبــزادە: لەبەر ئەوەی ئێمــە لەگەڵ عێراق 
هەنــدێ ناكۆكیــی جیۆســتراتیژیمان هەیــە كــە 
پەیوەنــدی بە دەســەڵاتە سیاســییەكانەوە نییە. 
ئێمە لە كاتی رژێمی شادا كێشەمان لەگەڵ عێراق 
هەبوو، لە كاتی كۆماری ئیسلامیشــدا هەمانبوو. 
ئێســتا حكومەتێك لە عێراقــدا نییە، تۆ دەتوانی 
لەوێ بە ئاســانی هەژموون و دەســەڵات بنوێنی، 
بــەڵام تا كــەی؟ دواجار رۆژێك ئەم دەســەڵات و 
نفــوزە كۆتایــی دێت و عێراقییەكان لەســەر پێی 
خۆیــان دەوەســتن، كاتێك لەســەر پێــی خۆیان 
وەســتان، بە ئێرانییــەكان دەڵێن لەو وڵاتی ئێمە 
بچنە دەرەوە. كە كەمێكیش هێزیان بەدەستهێنا، 
دیســان رووی تفەنگەكانیــان لە ئێران دەكەنەوە. 
ئەمــە لە داهاتــوودا روودەدات. بۆیــە كاتی ئەوە 
بوو كە ئێران پشــتی ســەربەخۆیی كوردســتانی 
بگرتایــە، دەســەڵات و كاریگــەری لە بەســرە و 
ناوچە شیعەنشینەكان زیاتر دەبوو، دەسەڵاتی لە 

ناوچەی كوردستانی عێراقیش زیاتر دەبوو.
رووداو: پێتانوایــە داهاتووی ململانێی ئێران و 

ئەمریكا بە كوێ دەگات؟
نەقیبــزادە: جارێ ئێران لــە گەمارۆیەكی زۆر 

قــورس و تاقەتپڕووكێندا چەقیوە. ئەگەر تا دوو 
ســاڵی دیكە حكومەت لە ئەمریكا نەگۆڕدرێ، من 
پێموایــە ئــەو گرفتانەی ئێــران هەیەتی، وڵاتەكە 
لەپــێ دەخات. بەڵام ئەگــەر دیموكراتەكان بچنە 
سەر دەســەڵات، هەر وەك خۆیشــیان گوتوویانە 
رێككەوتنــی ئەتۆمی بە فەرمی دەناســن. هەموو 
شــتێك پەیوەندی بە سیاسەتی ئەمریكاوە هەیە، 
مــن پێموایە ئەمریــكا بــەرەو رووخاندنی رژێم و 

لەنێوبردنی كۆماری ئیسلامی هەنگاو دەنێت.
رووداو: پێتانوایــە پێكدادانێكــی فیزیكــی لە 

نێوانیان رووبدات؟
نەقیبــزادە: ئــەو ئەگــەرە هەیــە. هەڵبــەت 
نەك شــەڕێكی بــەردەوام و چڕ، بەڵام شــەڕێكی 
ســنووردار. واتــە بدات لــە خاڵێــك و خاپووری 
بكات، پاشان بچێت خاڵێكی دیكە خاپوور بكات.

ئەگەر كوردستانی 
عێراق سەربەخۆ 

ببێ لەدایكبوونی 
ئێرانێكی دیكە 

دەبینین

من زۆر دڵم لەگەڵ 
گشتپرسیی 
كوردستان 

بوو، پێموابوو 
سەردەكەوێ

حكومەتی عێراق لە 
خۆڕایی وزە بەفیڕۆ 
دەدات لە دژایەتی 

سەربەخۆیی 
كوردستان

نەریتخوازەكانی ئێران 
دەیبەنەوە، چونكە 

توندڕەوی زیاتر 
بەختی بردنەوەی 

هەیە

عێراقییەكان بەهێز 
ببنەوە، رووی 

تفەنگەكانیان لە 
ئێران دەكەنەوە 

ئەگەر تا دوو ساڵی 
دیكە حكومەتی 

ئەمریكا نەگۆڕدرێ، 
ئێران لە پێ دەكەوێ

ئەمریكا بەرەو 
رووخاندنی كۆماری 
ئیسلامی هەنگاو 

دەنێت

هۆكارێك نابینم كە 
كوردستانی عێراق 

ببێتە مایەی نیگەرانی 
بۆ ئێران 

ریفراندۆمی كورد 
كارێك بوو هەر دەبوو 

بكرێ

ئێران سیاسەتێكی 
ناوچەیی دروستی 

نییە 

كوردی ئێران خۆیان 
بە ئێرانی دەزانن 
رەنگە تەنیا داوای 
خودموختاری بكەن

لە بەرژەوەندیی 
توركیا و ئێرانیشە كە 

كوردستانی عێراق 
سەربەخۆ ببێت

قووڵایی ستراتیژیی 
ئێمە دەوڵەتی 

كوردستانە

دەبێ ئێران زۆر بە 
توندی پشتگیری 

سەربەخۆیی 
كوردستان بكات

رووداو - هەولێر

زیانەكانــی  لەســەر  زۆر  توێژینــەوەی 
خواردنــەوەی ئەلكحــول كــراون. لــە دوایین 
توێژینــەوەی نێودەوڵەتیشــدا دەركەوتــووە 
ئەلكحــول بڕەكــەی هەرچەنــد بــێ زیانــی 
هەیە، بەوپێیــەی خواردنەوەی ئەلكحول رێ 
خۆش دەكات بۆ تووشــبوون بە شــێرپەنجە 
جیــاوازەكان، خەڵەفــان و نەخۆشــییەكانی 
جگەر. ماڵپەری برایت ساید گۆڕانكارییەكانی 
ئەلكحولــی  لــە  وازهێنــان  دوای  رۆژ   28

خستووەتەڕوو.

چوار هەفتە دوای وازهێنان لە 
ئەلكحول چی روودەدات؟

كریس وایت* 
وەرگێڕانی: ساڵح وەڵەدبەگی

 
ئــەوەن  خوازیــاری  خەڵــك  زۆربــەی 
تەندروستییەكی باشتر و سامانی زیاتریان هەبێت، 
ژیرتریش بن، بەڵام تەنیا هەندێكمان بەو ئامانجە 
دەگەیــن، زۆربەشــمان لــە نیوەی رێگا تووشــی 

ئاستەنگ دەبین. 
لەم چەند ساڵەی دواییدا لەگەڵ را‌هێنەرەكەم 
كــە نــاوی پیتــەرە، ســەرقاڵی وەرزش بــووم. 
ئــەو توانــی هاوكارێكــی باشــم بێــت لــەوەی 
تەندروســتییەكی باشترم هەبێ. پیتەر لە ماوەی 
ئەو چەند ساڵەی راهێنەرایەتی خۆیدا توانیویەتی 
پــەرە بە باری ســایكۆلۆژی یاریزانــەكان بدات و 
ئاگاداریــان بكاتــەوە لەوەی كــە چ دەبێتە هۆی 
ئەوەی هاوكاریان بێ یاخود رێگرییان لێ بكات بۆ 

ئەوەی تەندروستییەكی باشتریان هەبێت.
كۆمپانیــای راوێژكاریــی زووپــر كــە بنكــەی 
ســەرەكی لــە ئوســترالیایە، راوێــژ بــە خەڵــك 
دەدات بــۆ باشــتركردنی دۆخی داراییــان. من و 
پیتەر گەیشــتینە ئەو ئەنجامەی كە هەردووكمان 
هەڵســوكەوت لەگەڵ هەمان بەشــی سایكۆلۆژی 

مرۆڤەكان دەكەین.
لــە خوارەوە ئاماژە بــەو ئەنجامانە دەدەم كە 
پێی گەیشتین. ئەو یاسایانەی كە دەكرێ لەسەر 
رێكتركردنی ماسولكەكانی سك رەچاویان بكەن، 
دەكرێ سوود لە هەمان ئەو تێگەیشتنە وەرگرنەوە 

بۆ رێكخستنی گیرفانەكانتان و باری داراییتان.
هەمووان حەز بە ئەنجامی خێرا دەكەن لە كار 
و چالاكییەكانیــان، بەڵام ئەمە لە هەموو كاتێكدا 
روونــادات. ئەگــەر لەگــەڵ راهێنەرەكەتان بچنە 
دەرەوە و راهێنانــی زۆر قــورس و تاقەتپڕوكێــن 
بكەن، ئەگەری زیانگەیشــتن بە ماسولكەكانتان 
زیــاد دەكات، ئەمــەش لــە كۆتاییــدا هەواڵێكی 
ناخۆشە و دەبێتە هۆی ئەوەی خاولییەكەی سەر 
ملتــان فڕێ بــدەن و واز لە یاری بهێنن. كارێكی 
زیرەكانە نییە هەمان ئەو رێنماییانەی بۆ ماراسۆن 
هەن، لــە راكردنی خێــرادا رەچاویــان بكەنەوە، 
دەكرێ ئەمە وەك یەكێك لە پلانەكانی ساڵی نوێ 

لەبەرچاو بگرن.

هەروەكو راهێنانی لەســەرخۆ و هۆشــمەندانە 
لەسەر ماراســۆن، كۆكردنەوەی ماڵ و سامانیش 
دەبێــت هێــواش هێواش بــێ، بەشــێوەیەك كە 
رۆژ بــە رۆژ و مانــگ بە مانگ پــارە كۆبكەنەوە. 
ئەگــەر نموونەیــەك بهێنینەوە بۆ ئاســانكردنی 
بابەتەكــە، دەكرێــت بڵێیــن ئێــوە دەتوانن ئەو 
پارەیە پاشــەكەوت بكەن كە خەرجی دەكەن بۆ 
خواردنەوەی قاوەیەكی ڕۆژانە، یاخود ئەو خواردن 
و خواردنەوەی كە لە رۆژی هەینی حەزتان لێیە، 
بــەم شــێوەیە لە كۆتایی ســاڵدا 1000 دۆلارتان 
گەڕاندووەتــەوە بــۆ خەزێنــەی ماڵ و خۆشــتان 
دەتوانن ئەمە لە پلانی رۆژانەتان چاودێری بكەن.
وەبەرهێنان لە تەندروستی جەستەیی و دارایی، 
ئەنجامی زۆر گەورەی دەبێت لە داهاتوودا. ئەگەر 
ئەمــڕۆ وەبەرهێنان لە تەندروســتی جەســتەتان 
بكــەن، دەبێتە هۆی كەمكردنەوەی رێژەی پێكان 
و كەمتر وەرگرتنی مۆڵەت لەكار بەهۆی نەخۆشی 
و لــە هەمووشــی گرنگتــر ئەوەیــە دەبێتە هۆی 
جموجۆڵــی زیاتــر و ئازادیی زیاتر لــە داهاتوودا 
و پــارەی پاشــەكەوتكراو لە بانك یــان لە ماڵ، 

هەروەها دووركەوتنەوە لە كڕینی دەرمان.
كەواتــە ئەمانــە هەمــووی مانــای ئەوەیە كە 
ناونووســین و بەشــداری لە یانەیەكی وەرزشــی 
یان بەپێ رۆیشــتن بۆ ســەر كارەكەت و راكردن 
بەشــێوەیەكی بــەردەوام لەگــەڵ هاوڕێیەكت لە 
ئەمڕۆدا، دەبێتە گەورەترین وەبەرهێنان و ئەنجامی 

دڵخۆشكەری دەبێت لە داهاتوودا.
دەبێ ئەوە لەبەرچاو بگرین كە دواخستنی كار و 
چالاكییەكان لەمڕۆدا دەبێتە هۆی بەرتەسككردنی 
سنووری ئازادییە داراییەكان لە داهاتوودا، ئەوەش 
ئاشــكرایە كە داهاتوو زۆر بە خێرایی بەرەوڕووی 
هەموومــان دێت. بەڕاســت هەرگیز نەتانگوتووە: 
ئەوە ســاڵێك رۆیشــت، خۆ دەڵێی دوێنێ بوو؟ 
كەواتە ئاگاداری خێرایی كات بەو بەفیڕۆی مەدە.

پەیڕەوی یاسای "یان هەمووی یان هیچ" مەكەن، 
بەڵكو سازان و خۆگونجاندن كلیلی سەركەوتنە. 
بۆنە و رۆژەكانی پشوو كاتی بەسەربردنی خۆشی 
و ڕابواردنە، بەڵام هیچ یاســایەكیش نییە ناچارت 
بكات كە ئێوە پێویســتە لەو كاتــەدا لە دەرەوە 
بن. پێویســت ناكات ئەوەندە خواردن بخۆین كە 

هەناسەمان بۆ نەدرێت و هەفتەیەك لەسەر جێگا 
پاڵ بدەینەوە و پاشــان بڵێیــن "بە نەفرەت بێ، 
ئەو هەموو خواردنە چی بوو خواردم". جوان بیر 
بكەوە و لێرە هەڵوەستەیەك بكە و بە خۆت بڵێ: 
پەیمــان بێــت جارێكی دیكە ئەو هەمــوو پارەیە 
بە خواردنێكی زۆر نادەم كە تەندروســتیم بخاتە 
مەترســییەوە. كەواتە دوو وانەمان لێرە وەرگرت، 
یەكەمیان بڕێك پارەمان پاشەكەوت كرد بەكڕینی 
خواردنی كەمتر، دووەم تەندروســتیمان باشــتر 

دەبێت ئەگەر بڕی پێویستی خواردن بخۆین.
كاتێك بابەتەكە دێتە ســەر پــارە، زۆربەمان 
دەكەوینــە تەڵــەی ئــەو "نەفرەتــە". جەوهەری 
بابەتەكــە ئەوەیە كە ئەگەر ئێمە ناتوانین هەموو 
پارەكانمان پاشەكەوت بكەین، مانای ئەوەش نییە 

كە هەمووی بە جارێك لە شوێنێك هەڕاج بكەین. 
هەمیشە هەوڵ بدە باڵانسێك دروست بكەی و بە 
بەردەوامــی خۆتی پێوە پابەند بكەی. هەوڵ بدە 

هەست بە بەرپرسیارێتی بكەی لەگەڵ خۆتدا.

پێوەر بۆ هەموو شتێك دابنێ و 
ئامانجەكانت دیاری بكە 

كاتێــك مــرۆڤ شــتێك دەپێوێــت، ئــەوە 
دەتوانێــت بەدواداچوونــی بۆ بــكات و تەنانەت 
گۆڕانكاریش بكات، بەڵام كاتێك نەتوانێت شــتە 
گۆڕاوەكان ببینێت، ئەوە ناتوانێت هیچ شتێكیش 
پێوانــە بكات. ســەبارەت بــە تەندروســتیمان 
شــتی زۆر هــەن كە دەكرێت پێوانــە بكرێن، بۆ 

نموونە ژمارەی رۆژەكانی راهێنان، بڕی كالۆریی 
وەرگیراو، كێش، ژمــارەی هەنگاوەكان، ژمارەی 
كۆرســی راهێنانــەكان و دووبارەكردنەوەیــان، 
ژمــارەی خواردنــەوە شــلەكانی وەكــو ئــاو و 
شەربەت، سەعاتەكانی خەوتن و زۆر شتی دیكە 

كە دەكرێت بۆ ئەم لیستە زیاد بكرێت. 
ئەو شتانەی كە لە سەرەوە ئاماژەمان بۆ كردن 
بۆ پێوانەكردنی شتەكان لە كاتی راهێناندا دەكرێ 
لە بابەتی پاشەكەوتی پارەش بەكاربهێنرێت. بۆ 
نموونە دەكرێت بڵێین ئەمڕۆ، ئەم هەفتەیە یاخود 
ئەم مانگە چەند پارەمان خەرج كردووە؟ چەندی 
ئــەو پارەیــە بۆ یــاری و كاتبەســەربردن بووە، 
چەنــدی بۆ ئاو و كارەبا بووە، چەندی بۆ كرێی 
خانوو و كڕینی شتومەك و چا و قاوە بووە؟ یان 

دەكرێت بڵێین چەندمان پاشەكەوت كردووە؟ ئایا 
ئەو پارەیەی كە خەرجی دەكەی یان پاشەكەوتی 
دەكەی لای خۆت تۆماری دەكەی؟ باشترین شت 
ئەوەیە كە ئەو وردەكارییانە بە وردی تۆمار بكەی 

بۆ ئەوەی ئاماری وردترت دەستبكەوێ.
كاتێــك باســی ئامانجــە تاكەكەســییەكان 
دەكەیــن، دەبێــت چاومــان لە هیــوا و خەونە 
داراییەكانمــان  ئامانجــە  و  بێــت  گــەورەكان 
بەشــێوەیەكی هۆشــمەندانە رێكبخەین تاوەكو 
هاوكاریمان بكات لەوەی تەركیزمان لە دەســت 
نەدەین و بە گوڕوتینەوە بەرەو پێشەوە بەردەوام 

بین. 

جێگرەوە زیرەكەكان هەموو كات 
دڵخۆشمان دەكەن 

 زۆر چاكە، با سەیری ئەم جێگرەوانە بكەین. 
لە جیاتی دۆندرمە شتێكی دیكە بخۆ كە كالۆری 
كەمتــری تێدابێت. هەوڵ بدە مۆزێك بخۆیت لە 
جیاتی ئەوەی چوكلێتێك بخۆیت. ئەمڕۆ ناتوانی 
راهێنان بكەی؟ زۆر چاكە دەتوانی لەجیاتی ئەوە 
هەندێك زیاتر بەپێ بڕۆی یان پیاسەیەك بكەی. 
كاتــت نییە بڕۆی بۆ هۆڵی راهێنــان؟ دەتوانی 
ســوود لــەو بەرنامانــەی مۆبایــل وەربگری كە 
راهێنانــی چڕوپڕیان تێدایە و بە حەوت خولەك 
كۆتایی دێت. لەجیاتــی خواردنەوە گازییەكان، 

شەربەتی میوەی سروشتی یان ئاو بخۆرەوە. 
لــە  بەدیلانــە  ئــەم  بڵێیــن  دەتوانیــن 
پاشــەكەوتكردنی پــارەش وەكــو زێــڕ وان بۆ 
ئێمــە. دەتوانن لە ماڵەوە خواردنێكی شــاهانە 
دروســت بكــەن بە كەمتر لە نیــوەی ئەوەی لە 
چێشتخانەیەكی دەرەوە دەیخۆن، جگە لەوەش 
لە ماڵەوە لە پاك و خاوێنی تەواوی خواردنەكە 
دڵنیای. ئەگەر بیر بكەنەوە بە سەدان و هەزاران 
شــتی جێگرەوە هەیە كە رۆژانە لە دەوروبەرتان 

هەیە و بەبێ ئاگایی بە تەنیشتیدا تێدەپەڕن.

* توێژەرێكی ئوســترالییە، ئەزموونی خۆی 
دەگێڕێتەوە كە چۆن جەســتەیەكی دروستتری 

هەیە و پارەی زیاتریشی پاشەكەوت كردووە. 

ماسولكەكانی سكت رێك بكە، 
گیرفانیشت رێك دەبێتەوە

 هەفتەی یەكەم

ئارەزووی خواردن زیاد دەكات:
دوای وازهێنان لە ئەلكحول، كەســەكە ئــارەزووی بۆ خواردن 
و خواردنــەوە زیــاد دەكات، بــۆ دووركەوتنەوە لــە خواردنەوەی 

ئەلكحول دەتوانێت سوود لە شەربەتە سروشتییەكان وەربگری.
هەندێك لەو جۆرانەی ئەلكحول كە شــەكریان تێدایە، ئاستی 
شــەكر لــە خوێندا بــەرز دەكەنــەوە، بۆیــە دوای وازهێنان لەوە 
ئارەزووی خواردنی شیرینی دەكەی، بەڵام ئەمە لە هەموو كەسێكدا 
وەكو یەك نییە، بەڵكو لەوانەیە هەندێك تووشی دابەزینی ئاستی 

شەكر ببن لە خوێندا.

كواڵیتی خەو تێكدەچێت:
دوای وازهێنان لە مەی، كەسەكە بە سەختی خەوی لێدەكەوێت 
و كواڵیتــی خــەوی تێكدەچێــت، تەنانەت دەبێتــە هۆی بینینی 

خەونی ناخۆش.

تووشی سەرئێشە دەبی:
لــە هەفتەی یەكەمــی دوای وازهێنان لە ئەلكحــول، هەندێك 
كەس تووشــی سەرئێشــە دەبن، ئەمەش بە مانای ئەوە دێت كە 
جەستەت خۆی لە ئەلكحول پاكدەكاتەوە، هەروەها گوشاری خوێن 

بەرزدەبێتەوە و زیاتر هەست بە ئازارەكانی جەستە دەكەی

 هەفتەی دووەم 

جگەر چاك دەبێتەوە:
ئەلكحــول هۆكارە بــۆ زیانگەیاندن و مردنی 
خانەكانــی جگــەر، بــەڵام دوای وازهێنان لەوە 

جگەر دەست دەكات بە چاكبوونەوە.

ئاساییبوونەوەی رەنگی پێست:
خواردنەوەی ئەلكحول دەبێتە هۆی تێكدانی 
ســووڕی خوێــن، بەمــەش بڕێكــی كەمتــری 
ئۆكسجین دەگاتە پێست، ئەمەش وشكبوونەوە 
و چرچولۆچبوونی پێستی لێدەكەوێتەوە، بۆیە 
تەنیا بە وازهێنان لە ئەلكحول پێســت ئاسایی 

دەبێتەوە.

كرداری هەرس باشتر دەبێت:
كرداری هەرس باشتر دەبێت و ئازاری گەدە 
كەمتر دەبێتەوە، چونكە یەكێك لە كاریگەرییە 
خراپەكانی ئەلكحول لەســەر كۆئەندامی هەرس 
ئەوەیە رێژەی دەردانی ترشــی نێــو گەدە زیاد 
دەكات، ئەمەش بە نەرێنی كاردەكاتە سەر گەدە 

و ئازار دروستدەكات.

 هەفتەی سێیەم

ر چاو نامێنێ:
رەشیی ژێ

ژێر چاویان 
خۆنەوە، پێستی 

ئەلكحول دە
ی بەردەوام 

ئەوانە

ئەلكحول رەشیی 
ازهێنان لە 

ە، بۆیە بە و
چ هەڵگەڕاو

رەش و لۆ

ر چاو نامێنێ.
ژێ

ت دەبێتەوە
 زوو خەبەر

 دەبێتە هۆی 
حول بەتایبەت لە شــەواندا

خواردنەوەی ئەلك

چونكە رێژەی 
ا بێیتەوە، 

ن بە زەحمەت بە ئاگ
ئــەوەی بەیانیا

ازهێنان لە 
، بــەڵام دوای و

هــەر دەمێنێ
 لە خوێندا 

ئەلكحــول

حول لە جەســتەدا 
كحول بەهۆی ئەوەی چیدی رێژەی ئەلك

ئەل

 بەخەبەر دێی. 
یانیان بە ئاسانی

نییە، بە

م دەبێتەوە:
مەترسیی كلۆربوونی ددان كە

ەوە رێژەیەكی 
حول دەخوات

ردەوام ئەلك
كاتێك كەســێك بە

ی كلۆربوونی 
دەم دەردەدات، بەمەش مەترسی

كەمتر لیكی نێو

ی زیاد دەكات.
ددان

ۆن و تام ئاسایی دەبنەوە
هەستی ب

ی بۆنكردن 
ئەلكحول هەست

وازهێنان لە 
لە هەفتەی سێیەمی 

ی دەبێتەوە.
ی خواردن ئاسای

و تامكردن

 هەفتەی چوارەم

كێشت دادەبەزێ:

خواردنــەوەی مــەی هۆكارێكــی زیادبوونــی كێشــی 

جەســتەیە، دوای ئەوەی واز لە خواردنەوە دێنی كێشــی 
جەستەت ئاسایی دەبێتەوە.

مەترسیی نەخۆشییەكانی دڵ كەم دەكات:

بەهۆی ئــەوەی ئەلكحول دەبێتە هــۆی بەرزبوونەوەی 

گوشــاری خوێن، مەترسیی تووشبوون بە نەخۆشییەكانی 

ت، بە وازهێنان لە ئەلكحول مەترســییەكە 
دڵ زیــاد دەبێ

بەڕێژەیەكی بەرچاو كەم دەبێتەوە.

 مێشك باشتر كاردەكات

بــە  زیــان  ئەلكحــول  بەردەوامــی  خواردنــەوەی 

دەمارەخانەكانی مێشك دەگەیەنێ و دەبێتە هۆی مردنیان، 

بەڵام دوای وازهێنان بڕێكی باشــتری ئۆكسجین بۆ مێشك 

دەڕوات، بەمەش مێشك بەشێوەیەكی باشتر كاردەكات.

ژنان زیاتر لە 
پیاوان دەژین

   رووداو - هەولێر

توێژینەوە پزیشــكییەكان ئاشــكرایان كــردووە خانمان لە 
پیاوان زۆرتر دەژین. بەپێی داتاكانی سەنتەری كۆنترۆڵكردن و 
پێشگیری لە نەخۆشییەكان لە ئەمریكا، تێكڕای تەمەنی پیاوان 

دەگاتە 76 ساڵ و تێكڕای تەمەنی خانمانیش دەگاتە 81 ساڵ.
د.پێرمیندەر ساچدیڤ، پسپۆڕی دەروونناسی لە گۆڤاری هێڵس 
تایمز لەبارەی هۆكاری ئەم جیاوازییەی تەمەندرێژیی خانمان دەڵێت: 
"پیاوان زیاتر روو دەكەنە خووە نادروستەكان، بۆ نموونە جگەرەكێشان 
و خواردنــەوەی ئەلكحــول، هەروەها كەمتر گرنگی بە تەندروســتییان 
و پشــكنینی پزیشــكی دەدەن. لە كاتــی دەستنیشانكردنیشــیان بە 
نەخۆشییەك كەمتر پابەندی رێنمایی و چارەسەرییەكانی پزیشك دەبن".
پسپۆڕەكەی دەروونناسی یەكێكی دیكە لە هۆكارەكانی ئەوەی خانمان 

لە پیاوان تەمەندرێژترن دەگەڕێنێتەوە بۆ هۆرمۆنی 
تێستۆســتیرۆن لــە پیاوانــدا، كەمبوونــەوەی 

ئــەم هۆرمۆنــە مەترســیی تووشــبوون بــە 
زیــاد  درێژخایــەن  نەخۆشــیی  چەندیــن 

دەكات، بەتایبەت نەخۆشــییەكانی دڵ، 
لەبەرامبــەردا هۆرمۆنەكانــی مێیینە 

بەتایبەت ئیسترۆجین هۆكاری 
خانمانــە،  تەمەندرێــژی 
چونكــە ئــەم هۆرمۆنــە 
كاریگەریی دژەئۆكسێنی 
ناوكەترشــی  و  هەیــە 
خانــەكان لــە گۆڕانــە 
بۆماوەییــەكان و زیانە 
دەرەكییەكان دەپارێزێ.

ر  ە مینــد پێر . د
لــە  جگــە  دەشــڵێت، 
ئیســترۆجین،  هۆرمۆنــی 
دیكەش  میكانیزمەكانــی 
جەســتەی  لــە  هــەن 
خانمانــدا كە دەبنە هۆی 
تەمەندرێــژی، لەوانــەش 
لەكاتی سووڕی مانگانەدا 
خانمــان  دڵــی  لێدانــی 
خێراتــر دەبێت، ئەمەش 
نزیكەی هەمان كاریگەریی 
مامناوەندی  وەرزشــێكی 

هەیە.

رووداو - هەولێر

لــە چارەكە ســەدەی رابــردوودا رۆژهەڵاتی 
نێوەڕاست و باكووری ئەفریقا گەورەترین رێژەی 
بێكاریــی گەنجانیان تێدا تۆمار كراوە لەســەر 
ئاســتی جیهان، ئەمەش هۆكارێكی سەرەكیی 
ناســەقامگیری ئــەم ناوچەیە بــووە لە دەیەی 
رابــردوودا. پەیمانگــەی برووكینگزی ئەمریكی 
لە راپۆرتێكدا تیشــك دەخاتە سەر سیاسەتی 
15 ساڵی رابردووی حكومەتەكانی ئەم ناوچەیە 
بۆ بەرەنگاربوونەوەی ئەو كێشــەیە كە بەشــی 

زۆریان سیاسەتێكی فاشیل بوونە.

ژمارە ترســناكەكان و سیاسەتی 
حكومەتەكان

لە سەرەتای ئەم سەدەیە، ناوچەی ناوچەی 
رۆژهەڵاتــی ناویــن و باكــووری ئەفریقا كە بە 
 Middle( ناسراوە، كوتكراوەی )MENA -مێنا(
East and North Africa ( ، خاوەنی ژمارەی 
دانیشــتووی گەنج و بەرزتریــن رێژەی بێكاریی 
گەنجــان بووە لە جیهانــدا. بەگوێرەی راپۆرتی 
پەیمانگەی برووكینگز، ئەم دوو فاكتەرە لەپشت 

تێكچوونی ســەقامگیریی ئــەم ناوچەیە بوونە: 
"سیاســەتوانان هەســتیان كرد دەبــێ بەپەلە 
هەلی كاری پێویســت دروستبكەن، بۆ ئەوەی 
لێشــاوی گەنجانی ناوچەكە بكاتە خاوەن كار، 
سەرەڕای ئەوەش وڵاتانی ناوچەكە نەیانتوانی تا 
2010 كێشەی بێكاریی دانیشتووە گەنجەكانیان 
چارەســەر بكەن كە دواجار لــە 2011 بەهاری 

عەرەبی لێكەوتەوە".
بەگوێرەی داتاكانــی بانكی جیهانی، رێژەی 
بێكاریــی گەنجانــی رۆژهەڵاتی نێوەڕاســت لە 
2017 نزیكــەی 30% بووە، بەو پێیەش رێژەی 
بێكاریی گەنجان لە )MENA) 17٪ زیاترە لە 
رێــژەی بێكاریی گەنجان لە جیهاندا. جیا لەمە 
ژمارەیەكــی زۆری ئــەو گەنجانــەش كە كاریان 
هەیــە، ســاڵانێكی زۆر بــەدوای كاردا گەڕاون، 
ئەمەش قۆناغــی "چاوەڕوانی"ی گەنجانی درێژ 

كردووە.
نــادر قەببانــی، ئامــادەكاری راپۆرتەكــەی 
بروكینگــز دەڵێــت، درێژەكێشــانی قۆناغــی 
چاوەڕوانــی لەلایەكــەوە قۆناغــی پێگەیشــتن 
)زەماوەنــد، پێكەوەنانــی مــاڵ و بەشــداریی 
مەدەنــی(ی گەنجــان دوادەخــات، لەلایەكــی 
دیكەشــەوە وزەی ســەردەمی گەنجێتی بەفیڕۆ 

دەدات.
هەرچەندە بارودۆخی ئابووریی وڵاتانی )مێنا( 
یەكجــار جیــاوازە، بەڵام وەك لــە راپۆرتەكەی 
بانكی جیهانیــدا دەردەكــەوێ، هەموو وڵاتانی 
ناوچەكە بەدەست بێكاریی گەنجانەوە دەناڵێنن. 
قەببانی پێیوایــە هەرچەند قەیرانە داراییەكەی 
2008ی جیهــان، رووداوەكانی بەهاری عەرەبی 
بــۆ  نــەوت هــۆكارن  و شــكانی نرخەكانــی 
بەرزبوونــەوەی بێكاریی گەنجان، بەڵام جەخت 
دەكاتەوە لــەوەی فاكتەرە بونیادییەكان )واتە 
سیستەمی حوكمڕانی، كۆمەڵایەتی و ئابووری( 

هۆكاری سەرەكین.
بەپێی راپۆرتەكە، دەسەڵاتی فەڵەستینی بە 
٪43 زیاترین رێــژەی بێكاریی گەنجانی هەیە، 
دوای ئەو ســعودیە بە ٪42، ئوردن بە ٪36 و 
تونس ٪36 لەدوای ئەو دێن. رێژەی بێكاری لە 
نێــوان گەنجانی عێــراق ٪16.75 تۆمار كراوە، 
نەتەوە یەكگرتووەكان ئامــاژە بۆ ئەوە دەكات 
كە نزیكەی نیوەی دانیشتووانی عێراق تەمەنیان 
لەژێر 21 ســاڵە و یەكێك لە گەنجترین وڵاتانی 

جیهانە.
 )MENA( رێژەی بێكاریی گەنجانی ناوچەی
رەهەندێكی رەگەزیشــی هەیە. بەجۆرێك وەك 

چــۆن رێــژەی ئافرەتانی خوێنــدەوار و خاوەن 
بڕوانامە بەشــێوەیەكی بەرچــاو بەرزبووەتەوە، 
بەهەمانشــێوە رێژەی بەشــداریی ئافرەتان لە 
بازاڕی كاریشــدا بــەرز نەبووەتەوە. لە ســاڵی 
2017 تەنیــا ٪15ی ئافرەتانــی ناوچەكــە لە 
هێــزی كاردا بــوون و رێــژەی بێكاریی ئافرەتە 
گەنجەكانیش ٪80 لە رێــژەی بێكاری پیاوانی 
گەنج بەرزتــرە، لە كاتێكدا رێژە جیهانییەكەی 

ئەو جیاوازییە رەگەزییە ٪20 زیاتر نییە. 
راپۆرتەكــەی برووكینگــز كۆمەڵێك فاكتەر 
بــۆ بەرزبوونەوەی رێژەی بێــكاری دەخاتەڕوو، 
لەوانەش بەرزبوونەوەی ژمارەی دانیشــتووان و 
گۆڕانە دیمۆگرافییەكان، سیستەمی پەروەردەی 
بێبەرهــەم كــە ناتوانــێ هێــزی كاری بەتوانا 
دروســتبكات. نەبوونــی سیســتەمی زانیاریی 
بــازاڕی كار كــە یارمەتــی خەڵــك بــدات كار 
بدۆزنــەوە، یەكنەگرتنــەوەی داوای خەڵــك و 
بڕی مووچەی كارەكان، لاوازیی كەرتی تایبەت 
و بەرزبوونــی مووچەی كەرتی گشــتی كە وای 
كردووە گوشارێكی زۆر بكەوێتە سەر حكومەت، 
بەو حاڵەشــەوە راپۆرتەكە پێیوایە گەورەترین 
فاكتەر ئەوەیــە ئابووریی ئــەو وڵاتانە ناتوانێ 
هەلی كاری گونجاو بۆ خەڵكەكەی دروستبكات.

نەبوونی هەلی كار ژمارەیەكی زۆری گەنجانی 
ناچــار كردووە لە نێوخۆی وڵاتــدا كۆچ بكەن، 
ئەمەش گوشــارێكی زۆری لەســەر بازاڕی كار 
لە شارەكان دروســتكردووە. لەلایەكی دیكەوە 

ژمارەیەكی زۆری گەنجان بە یەكجاری ناوچەكە 
جێدەهێڵن. لە نێوان ســاڵانی 2000 بۆ 2015 
)MENA( نزیكــەی 8.4 ملیۆن كەس ناوچەی
یان جێهێشــتووە، ئەو ژمارەیە كۆچی وڵاتانی 

رووداو - هەولێر

لــە ماوەی یەك مانگی رابــردوودا دەیان هەزار 
ژن و منداڵ لە باغۆز سەرووەوە بەرەو ناوچەكانی 
ژێــر دەســەڵاتی هێزەكانــی ســووریای دیموكرات 
رایانكــردووە كــە زۆربەیــان هاوژیــن و منداڵــی 
داعشن. لە ناو ئافرەتەكاندا ژمارەیەكی رۆژئاوایین 
و ژمارەیەكیش پێشــتر چەكدار و پۆلیسی داعش 
بــوون. پرســیارێك لە چەنــد هەفتەی رابــردوودا 
حكومەتەكانــی رۆژئاوا و دەســەڵاتە ئەمنییەكانی 
ناوچەكە بووەتەوە ئەوەیە چی لەو ئافرەتانە بكرێ.

داعش و ژن
هەر لە ســاڵی 2014ەوە داعــش مامەڵەیەكی 
چەند لایەنەی لەگەڵ ئافرەتدا هەبووە، لە لایەكەوە 
چەكدارانی ئەو گروپە ســەدان كچ و ژنی ئێزدیان 
كردبووە كۆیلــە، لەلایەكی دیكەشــەوە "جیهادی 
نیــكاح"ی راگەیاندبوو، بەڵام هەمان گروپ چەكدار 
و پۆلیسی ئافرەتیشی هەبوو كە بەگوێرەی داعش 

بەرگرییان لە "شەڕەفی خوشكەكانیان" دەكرد.
لە گەرمەی شەڕی كۆنتڕۆڵكردنەوەی مووسڵدا، 
داعش داوای لە ئافرەتان دەكرد چەك هەڵگرن، لە 
دوو ساڵی رابردووشدا ستایشی رۆڵی ئافرەتانی لە 
شــەڕەكان كردووە، لێدوانی بەرپرســانی ئەمنی و 
ئیداریش ئاماژەن بــۆ ئەوەی هەڵمەتەكەی داعش 
بە راكێشانی ئافرەتان ســەركەوتوو بووە. مانگی 
رابــردوو زوهەیر موحســین محەممــەد ئەعرەجی، 
سەرۆكشارەوانی مووسڵ، بە رۆژنامەی )نیویۆرك 
تایمــز(ی ئەمریكــی راگەیاندبــوو "دوای كەوتنــی 
داعش لە مووســڵ، نیگەرانیمان لەبارەی ئافرەتە 

داعشەكانەوە زیاتر بووە".
ژمارەیەكی زۆر لە ژنانی ژێر دەســەڵاتی داعش 
بەشــێك بوون لە هێزی لیوای خەنســا كە هێزی 
پۆلیســی ئافرەتانی داعش بــووە و رۆڵی گەورەی 
لە سەركوتی ئافرەتانی ناوچەكانی ژێر دەسەڵاتی 
داعشدا هەبووە. جیا لەمە ژمارەیەكی زۆر ئافرەتی 

دیكە لە لیوای ئوم رەیاندا ئەندام بوون كە لە شەڕ 
و پێكدادانەكاندا بەشــدار بوون، بــەدەر لەو رۆڵە 
سەربازی و ئەمنیانە، ئافرەتان بەشێكی سەرەكی 

لە پڕوپاگەندەی داعشیش بوون.
ڤێرا میرۆنۆڤا، شارەزای گروپە جیهادییەكان لە 
زانكۆی هارڤاردی ئەمریكی، لە وتارێك لە )تایمز(
ی ئەمریكــی ئاماژە بۆ ئەوە دەكات ژمارەیەك لەو 
ئافرەتانە بە ناچاری لەگەڵ هاوژینەكانیان چوونەتە 
ناوچەكانــی ژێــر دەســەڵاتی داعش، لــە كاتێكدا 
هەندێكیــان ئەوەندە داعشــێكی سەرســەخت كە 
ئامادە نەبوون لەگەڵ هیچكەســێكدا هاوسەرگیری 
بكەن، جگە لەو پیاوانە نەبێ كە شەڕكەری بەرەی 
پێشەوەن، چونكە ویستوویانە لە خێزانێكی تەواو 

جیهادیدا بن.
میرۆنۆڤــا لەگەڵ ژمارەیەكــی زۆری ئافرەتانی 
داعشی كەمپەكان قسەیكردووە و بۆی دەركەوتووە 
هەندێك لــەو ئافرەتانە لەبەر تۆڵــە دەیانەوێ لە 
داهاتوودا لەگەڵ داعش بەردەوام بن، لەبەر ئەوەی 
هێــزە عێراقییەكان تۆقاندوویانن، دەســتدرێژییان 
كردوونەتە ســەر یان ماڵ و حاڵیانی بە تەواوەتی 
تــاڵان كردوون. شــارەزا ئەمریكییەكە دەڵێت ئەو 
هەڵمەتە نوێیــەی داعش بۆ راكێشــانی ئافرەتان 
هێندەی گوزارشت لە لاواز بوونی ریزەكانی داعش و 
كەمبوونەوەی چەكداری پیاو دەكات، هێندە ئاماژە 
نییــە بۆ ئەوەی روانگەی ئەو رێكخــراوە بەرامبەر 
ئافــرەت و رۆڵیــان لە جیهــادا گۆڕانی بەســەردا 

هاتووە.
ئافرەتە بیانییەكان

كەیســی ئافرەتە داعشــە بیانییــەكان كاتێك 
تەقییەوە كە شــەمیمە بەگوم، ئافرەتی بەریتانی 
داعش و هودا مەســەننا، ئافرەتی ئەمریكی داعش 
داوای گەڕانــەوە بــۆ "وڵاتی خۆیــان" كرد. بەگوم 
تەمەنی 15 ساڵ بوو كاتێك لە 2015 لەگەڵ دوو 
هاوڕێــی دیكەی روویان لە ســووریا كرد. كۆتایی 
هەفتــەی رابــردووش هەواڵی مردنــی منداڵەكەی 

بەهۆی هەوكردنی سییەكانی بڵاوبووەوە.
حكومەتــی بەریتانیا لە چوارچێــوەی بڕیاری 
"پاراستنی بەرژەوەندیی گشتی" مافی هاووڵاتیبوونی 
لە بەگوم ســەندووەتەوە. ســاجد جاوید، وەزیری 
نێوخۆی بەریتانیــا، روونیكردبــووەوە ئەو بڕیارە 
منداڵەكەی بەگوم ناگرێتــەوە، بەڵام رەخنەگرانی 
حكومــەت پێیانوایــە دەســەڵاتی بەریتانی هیچی 

نەكرد بۆ ئەوەی منداڵەكە بهێنێتەوە بەریتانیا.
واشــنتینش  دیكــەوە حكومەتــی  لەلایەكــی 
رایگەیاندووە هودا موســەننا ناتوانــێ بگەڕێتەوە 
ئەمریكا. پاسپۆرتی موسەننا لە سەردەمی ئیدارەی 

پێشوودا سفركرابووەوە.
شــەش لێكۆڵــەری ئەمریكــی و ئەوروپــی لە 
وتارێكی هاوبەشــدا ئاماژە بۆ ئەوە دەكەن رۆژئاوا 
لە نێوان دوو روانگەی سەرەكیدا گیری خواردووە. 
یەكێكیان ئافرەتە داعشــەكان وەكو قوربانییەكی 
بێتاوان پیشاندەدات و ئەوەی دیكەیان دەیەوێ ئەو 
ئافرەتانە وەك كۆمەڵە دێوێك دەربخات كە دەبێ 

لە هەموو مافێك بێبەش بكرێن.
لێكۆڵەرەكان دەڵێن هیچكام لەو دوو بۆچوونە 
ئــەوە لەبــەر چاو ناگــرن كە بەشــداری ئافرەتان 
لە داعش هاوشــێوەی بەشــداریی پیاوان پاڵنەری 
ئایدیۆلۆژی ـ سیاســی لە پشــتە و پێویســتی بە 
رێگەچــارەی سیاســی، ئایدیۆلــۆژی و یاســایی 
تۆكمەیە، ئەمەش دەبێ وەك توخمێكی سەرەكیی 
نــاو "ســتراتیژی قۆناغی پــاش شــەڕ" لەبەرچاو 
بگیرێ، ئەگینا ئەو پرسە رێگە بۆ بەردەوامبوونی 
توندوتیــژی لــە رۆژهەڵاتی نێوەڕاســت و وڵاتانی 

رۆژئاواییش خۆشدەكات.
بەگوێــرەی ئاژانســی بەریتانیــی )رۆیتــەرز(، 
هەتا كۆتایی هەفتەی رابــردوو زیاتر لە 62 هەزار 
ئافــرەت، منــداڵ و چەكــداری داعــش لــە باغۆز 
رایانكردووە و زۆرینەیان لە كەمپی هۆل ســەر بە 
پارێزگای حەســەكە جێگیركراون. بەشــێكی زۆر 
لەوانەی لێدوانیان لێوەرگیــراوە باس لەوە دەكەن 
بــە فەرمانــی ســەركردایەتی داعش، بــە گوتەی 

خۆیان "خەلیفە و ئەمیری موئمینین" رایانكردووە. 
یەكێك لەو ئافرەتانە بە ناوی ئوم نوح، ئافرەتێكی 
بەلجیكــی داعــش، بــە باڵاپــۆش و رووپــۆش و 
دەستكێشــی رەشــەوە بە )رووداو(ی راگەیاندووە 
"داعش لە دڵمان دایە، ئەگەر هەمووشمان بكوژن، 
هەر خۆشــمان دەوێ". ئوم نوح كە خاوەنی ســێ 
منداڵە، ئامادە نییە بگەڕێتەوە بۆ بەلجیكا، لەبەر 
ئەوەی ئەو وڵاتە بەشــێك بــووە لە هاوپەیمانێتی 

نێودەوڵەتی.
لە چەند هەفتەی رابردوودا فۆكەسی میدیاكان 
لەســەر ئــەو ئافرەتە بیانیانە بووە كــە دەیانەوێ 
بگەڕێنــەوە وڵاتەكانیــان، بــەڵام كێشــە گــەورە 
و درێژخایەنەكــە ئافرەتــە ســووری، عێراقــی و 
ئافرەتەكانی وەكو ئوم نوحن كە ســوورن لەســەر 
ئــەوەی لە ناوچەكە بمێننەوە و درێژە بە "جیهاد" 
بــدەن. لە كاتێكدا هەســەدە ژێرخــان و هێزێكی 
مرۆیی و دامەزراوەی دادوەریی ئەوەندە بەرفراوانی 
نییە كە بەهۆیەوە چارەنووســی ئەو ژمارە زۆرەی 

ئافرەت و منداڵی داعش یەكلابكاتەوە.
قووڵایی ئەو كارەساتەی كە چاوەڕێی ناوچەكە 
دەكات لــە لێدوانی خۆبەخشــێكی نێودەوڵەتی لە 
كەمپی هۆل دەردەكەوێ كە بە )واشــنتن پۆست(
ی ئەمریكی دەڵێ "ئەمە كارەســاتە، ناتوانین ئەو 
هەموو خەڵكە رابگرین". راگرتنی ئەو خەڵكە تەنیا 
خۆراك و پێداویستییەكان نییە، بەڵكو دەبێ بەپێی 
پابەندییــان بە داعــش و رابردوویان لەو رێكخراوە 
جیابكرێنەوە و بۆ دادگایی ئامادە بكرێن، هەروەها 

چارەنووسی منداڵەكانیشیان یەكلابكرێتەوە.
 تەنیا ئەو سێ پرۆسەیە پێویستیان بە ستاف 
و كاتێكــی یەكجــار زۆرە. لەو كەس بە كەســەی 
ئێستای باغۆز و چارەنووسی رۆژئاڤای كوردستان 
لــەدوای كەوتنــی یەكجاریــی داعش، ئەســتەمە 
دەرفەتــی  تەنانــەت  هاوپەیمانــان  و  هەســەدە 
بیركردنــەوە لەو كێشەشــیان هەبێ كە دەكرێ لە 
چەند ساڵی داهاتوودا سەر ئێشەی گەورەتر لەوەی 

ئێستا بۆ ناوچەكە دروست بكات.

بێكاری؛ هەڕەشە گەورەكەی سەر ئاسایشـــی رۆژهەڵاتی نێوەڕاست
هۆكارەكانی بەرزبوونەوەی رێژەی بێكاری: سیاسەتی حكومەتەكانی ئەم ناوچەیە بۆ بەرەنگاربوونەوەی بێكاری سیاسەتێكی فاشیل بووە

پەیمانگەی برووكینگزی ئەمریكی:

- بەرزبوونەوەی ژمارەی دانیشتووان و گۆڕانە 

دیمۆگرافییەكان

-  سیستەمی پەروەردەی بێبەرهەم كە ناتوانێ هێزی كاری 

بەتوانا دروستبكات. 

- نەبوونی سیستەمی زانیاریی بازاڕی كار كە یارمەتی 

خەڵك بدات كار بدۆزنەوە.

-  یەكنەگرتنەوەی داوای خەڵك و بڕی مووچەی كارەكان.

- لاوازیی كەرتی تایبەت و بەرزبوونی مووچەی كەرتی 

گشتی كە گوشارێكی زۆر دەخاتە سەر حكومەت

  داعش دوو هێزی ئەمنی و سەربازی بۆ ئافرەتان دروستكردبوو

رووداو - هەولێر

بــۆ  پلانێــك  دەیــەوێ  ئەمریــكا  ئیــدارەی 
سەقامگیریی باكووری رۆژهەڵاتی سووریا و رێگری 
لە ســەرهەڵدانەوەی داعش دابڕێــژێ، بۆ ئەوەش 
داوای لــە هاوپەیمانــە ئەوروپییەكانی كردووە دوا 
بڕیــاری خۆیان لەســەر مانــەوە یــان دەرچوونی 

هێزەكانیان لە سووریا بدەن.
بەرپرسانی ئەمریكی بە رۆژنامەی )وۆڵ ستریت 
جورناڵ(یــان راگەیاندووە كــە حكومەتی ئەمریكا 
داوای لــە هاوپەیمانە ســەرەكییەكانی لە شــەڕی 
دژی داعش كردووە وەك بەشێك لە هاوپەیمانێتیی 
نێودەوڵەتی بمێننەوە و رێگە لە سەرهەڵدانەوەی 
داعــش لە ســووریا بگــرن. توركیا، فەرەنســا و 
بەریتانیا لە نێوان ئەو هەشت وڵاتەن كە ئیدارەی 

ئەمریكی ئەو داوایەی ئاراستە كردوون.
یەكێــك لە ئامانجەكانی ئــەو پلانە رێگری لە 
ســەرهەڵدانی شــەڕ لە نێوان هێزەكانی توركیا و 
هێزەكانی سووریای دیموكراتە كە لە ساڵی 2015 
بە دەستپێشــخەری یەكینەكانی پاراســتنی گەل 
)یەپەگە( و بە پاڵپشــتی ئەمریكا و هاوپەیمانان 

دامەزراوە.
بەرپرسێكی بەریتانی بە مەرجی ئاشكرانەكردنی 
ناوەكەی، بە ماڵپەڕی )ئەلمۆنیتەر(ی راگەیاندووە 
:"دەمانەوێ لەگەڵ ئەمریكییەكان باسی پلانەكەیان 
)بــۆ باكــووری رۆژهەڵاتــی ســووریا( بكەیــن، 
بــەڵام وەك وەزیــری دەرەوەشــمان گوتوویەتی، 

هێزەكانمــان ناتوانــن شــوێنی هێــزە ئەمریكییە 
كشاوەكان بگرنەوە".

 كۆتایــی ســاڵی رابــردوو، دۆناڵــد ترەمــپ، 
ســەرۆكی ئەمریــكا بڕیــاری كشــانەوەی هێــزە 
ســەربازییەكەی وڵاتەكــەی لە ســووریا دا، بەڵام 
مانگــی رابردوو پاشــگەز بــووەوە و رایگەیاند كە 
400 ســەربازی ئەمریكی لە ســووریا دەمێننەوە. 
بەرپرســێكی ئەوروپــی دیكەش بــە ماڵپەرەكەی 
گوتووە: "ئەگەر ئەو 400 ســەربازەی ئەمریكاش 
بمێننەوە، فەرەنسا و بەریتانیا ناتوانن شوێنی ئەو 

سەربازە ئەمریكییانە بگرنەوە كە دەكشێنەوە".
پلانەكەی ئەمریكا

وەك لــە راپۆرتەكەدا هاتووە، لە دوایین پلانی 
ئیدارەی ترەمپدا هێزێكی ئەمریكی لە شاری مەنبج 
جێگیر دەكرێ و لەگەڵ ســوپای توركیا چاودێری 
دۆخــی ئەمنی دەوروبەری مەنبج دەكەن. هێزێكی 
دیكەش لــە رۆژهەڵاتی رووباری فورات دەبن، ئەم 
هێــزە چاودێری ناوچەی ئارامی نێوان ســووریا و 
توركیا دەكەن. بە گوتەی بەرپرســانی سەربازی، 
ئەو هێزانە مەشق و راوێژی سەربازیش پێشكەش 

بە هێزە لۆكاڵییەكان دەكەن.
هێزی سێیەمی ئەمریكا لە شارۆچكەی تەنف لە 
باشــووری سووریا دەبن، ئەو هێزانە وەك بەشێك 
لە بەرەنگاربوونەوەی دوایین پاشماوەكانی داعش 
و رێگری لە فراوانخوازییەكانی ئێران لە رۆژهەڵاتی 

نێوەڕاست لەو ناوچەیە جێگیر دەبن.

خۆتان یەكلایی بــكەنەوە لە سووریا دەمێننەوە یان نا
ئەمریكا بۆ هاوپەیمانان:

ئێس 400ی رووسی هەڕەشە لە یەكگرتـــوویی ناتۆ دەكات

سیستمی دژەمووشەكیی رووســیا  یان ئەمریكا هەڵدەبژێرێ؟ 

توركیا لەبەردەم بــڕیارێكی یەكلاكەرەوەدایە

 ئەمریكا تا كۆتایی ئەم مانگە مۆڵەتی بە توركیا داوە بڕیاری خۆی لەبارەی كڕینی سیستمی دژە مووشەكەكەی بدات

چی لە ئافرەتەكانی 
داعش دەكرێ؟

بێكاری؛ هەڕەشە گەورەكەی سەر ئاسایشـــی رۆژهەڵاتی نێوەڕاست

كەنداو لەخۆناگرێ.
لە ســاڵی 2004 بانكی جیهانی هۆشــداری 
دا كــە وڵاتانــی ناوچەی مێنا دەبێ لە بیســت 
ساڵی یەكەمی ئەم سەدەیەدا 97 ملیۆن هەلی 
كار دروستبكەن. سێ ساڵ دواتر هەمان ناوەند 
رایگەیاند "وەبەرهێنان لــە گەنجان هۆكارێكی 
ســەرەكیی گەشەی ئابوورییە". حكومەتەكانی 
ئەو ناوچەیە لە 2000 وە بۆ 2015 ژمارەیەكی 
زۆر دامــەزراوە، دەستپێشــخەریی تایبــەت بە 
بەرزكردنــەوەی توانای گەنجانیان رێكخســت. 
راپۆرتەكــەی برووكینگز ئاماژە بۆ ئەوە دەكات 
كــە زۆربــەی ئــەو هەوڵانە لەســەر مەشــق و 
راهێنان بوون. پەرەپێدانی توانای كارســازی و 
خزمەتگوزارییەكان و پرۆگرامەكانی دامەزراندن 

تەنیا ٪10ی هەوڵەكانیان پێكدەهێنا.

سیاسەتی فاشیل

قەببانی دەڵێت سیاســەتوانانی رۆژهەڵاتی 
نێوەڕاســت دەیانزانی بۆچــی بێكاریی گەنجان 
كێشــەیەكی گرنگــە، دەشــیانزانی دەبێ چی 
بكرێ، لەوانەش چاكســازیی بەشی پەروەردە، 
بەرزكردنــەوەی توانا و شــارەزایی هێزی كار، 
لادانی ئەو یاســایانەی بەربەستی گەشەكردنی 
كەرتی تایبەت بوون. خاڵی شكســتی وڵاتانی 

ناوچەكە ئەوە بوو نەیانزانی چۆن سیاسەتەكانی 
تایبەت بە دامەزراندنی گەنجان جێبەجێ بكەن، 
بۆیەش شكســتی ئــەوان لەوبارەدا "شكســتی 

حوكمڕانی" بوو.

ئامادەكاری راپۆرتەكە جەخت لەوە دەكاتەوە 
كە "ناكرێ گەشــەیەكی ئەوتــۆ لە دامەزراندنی 
گەنجاندا بێتەئــاراوە، ئەگەر ژمارەی كارەكانی 
نــاو بازاڕ یەكجار كەم بێ. ئەگەر وڵاتێك تەنیا 

ئاســتی پەروەردەیی و شــارەزایی هێزی كاری 
بــەرز بكاتەوە، بــێ ئەوەی هەلــی كاری نوێ 
دروســت بكات، ئەوە دواجار ژمارەیەك گەنجی 
بەســەر دەســتەوە دەمێنــێ كە بێــكارن، یان 

كارێكی گونجاویان نییە".
بەپێی راپۆرتەكە، دروستكردنی ژمارەیەكی 
زۆری هەلــی كار پێویســتی بــە چالاككردنــی 
كەرتی تایبەتە، ئەمەش وادەخوازێ ئەو رێسا و 

رێوشوێنە زیادانە لابدرێن كە سنوور بۆ گەشەی 
ئەو كەرتە دادەنێن، لەوانەش رێوشوێنە یاسایی 
و بیرۆكراتییە نادروستەكان كە زیانی گەورە بە 

ژینگەی ئابووریی وڵاتان دەگەیەنن.

خۆتان یەكلایی بــكەنەوە لە سووریا دەمێننەوە یان نا

بەرپرســانی ئەوروپی ئاماژە بۆ ئەوە دەكەن كە 
هەتا بڕیارەكەی كانوونی یەكەمی ترەمپ )سەبارەت 
بــە كشــانەوەی هێزەكانی ئەمریــكا(، پلانی ئەوان 
ئەوە بوو كە هەموو هاوپەیمانان پێكەوە لە سووریا 
دەربچــن، بەڵام پێش دەرچوونیان دەبووایە قۆناغی 

ســەقامگیركردنەوە و مەشــقی هێــزە لۆكاڵییەكان 
تــەواو بكەن. بەرپرســێكی ئەوروپــی لەوبارەوە بە 
رۆژنامە ئەمریكییەكەی گوت "هەموو كات جەختمان 
دەكــردەوە كــە پێكــەوە هاتووین )بۆ ناو شــەڕی 

داعش( و پێكەوەش لێی دەردەچین".

لــە دوو مانگی یەكەمــی 2019 دا بەرپرســانی 
ســەربازی و دیپلۆماتە ئەمریكییەكان دەیانویســت 
قەناعەت بــە هاوتا ئەوروپییەكانیــان بهێنن ئەوان 
شوێنی هێزەكانی ئەمریكا بگرنەوە و ناوچەی ئارام 
بپارێــزن، بەڵام وڵاتانــی ئەوروپی بــەو پلانە رازی 

نەبوون و گوتبوویان ئەوانیش لەگەڵ ئەمریكییەكان 
دەكشێنەوە.

بەرگریــی  وەزارەتــی  بــاڵای  كاربەدەســتانی 
ئەمریكا لــە لێدوانیاندا بۆ )وۆڵ ســتریت جورناڵ( 
رایانگەیانــدووە كــە ئەو 400 ســەربازە ئەمریكییە 
لەســەر داوای ئەوروپییەكان لە سووریا ماونەتەوە، 
چونكە پێویســتیان بە پشــتیوانی هێزی ئاسمانی، 
لۆجیستیك و هێزی كاردانەوەی خێرای ئەمریكایە. 
بەگوتەی كاربەدەستەكانی پێنتاگۆن، ئەوروپییەكان 
ژمــارەی هێزەكانیــان بۆ گرنگ نییە، ئــەوان بۆیان 
گرنگــە هێزێكی ئەمریكــی لەوێ بێ كــە گەرەنتی 
بەردەوامــی هــاوكاری و پشــتیوانییە ســەربازی و 

ئاسمانییەكان بە ئەوروپییەكان بدات.
تاوەكــو ئێســتا تەنیــا فەرەنســا قایــل بــووە 
هێزەكانــی لــە ســووریا بهێڵێتەوە، ئەویــش داوای 
وردەكاریــی زیاتــری لەبــارەی پلانەكــەی ئەمریكا 
كــردووە. هەرچی ئەمریكایە رۆژی هەینی وەكو دوا 
وادەی خۆیەكلاكردنــەوەی ئەوروپییــەكان دانــاوە، 
بــەڵام ئەوروپییەكان پێیانوایــە رۆژی هەینی جارێ 
ســەرەتای گفتوگۆیەكی درێژە لەبارەی ســتراتیژی 

هاوپەیمانان بۆ سووریا.
رۆژی پێنجشــەممەی رابردوو ژەنــەراڵ جۆزێف 
ڤۆتێل، فەرماندەی هێزەكانی ئەمریكا لە رۆژهەڵاتی 
نێوەڕاســت لە كاتــی وەڵامدانەوەی پرســیارەكانی 
لیژنەی هێزە سەربازییەكانی ئەنجوومەنی نوێنەرانی 
ئەمریــكا، رایگەیاند: "بوونــی هاوپەیمانان رۆڵێكی 
سەرەكی لە هەوڵەكانی ئەمریكا لە سووریا دەگێڕێ".
لە هەفتەی دووەمی مانگی شــوباتەوە، هەسەدە 

و هاوپەیمانێتی نێودەوڵەتی دەستیان بە هەڵمەتی 
كۆنترۆڵكردنــەوەی ناوچــەی باغــۆز لــە پارێزگای 
دێــرەزوور كــردووە. هەتــا رۆژی هەینیــی رابردوو 
زیاتــر لــە 62 هەزار كــەس لە باغــۆز رایانكردبووە 
لای هێزەكانی هەســەدە. باغــۆز بە دوایین ناوچەی 
رۆژهەڵاتی ســووریا لە قەڵەم دەدرێ كە بە ئاشكرا 

لەژێر دەسەڵاتی داعش مابێ.
ڤۆتێل لەبەردەم ئەنجوومەنی نوێنەران رایگەیاند 
كــە وردەكاریی پلانێكیان بۆ قۆناغی دوای كەوتنی 
تەواوەتــی داعش ئامــادە كردووە، لە پلانەكەشــدا 
جەخــت لەســەر بەردەوامــی شــەڕی هاوپەیمانان 
لەدژی داعش دەكرێتەوە و تێیدا بیر لە بەشــداریی 

هاوبەشەكانی ئەمریكاش كراوەتەوە.
بەشێك لە ئاڵۆزیی مەسەلەكە پەیوەندیی بەوەوە 
هەیە هەتا ئێستا ئەمریكییەكان و ئەوروپییەكانیش 
بەرچاویــان روون نییــە ئاخــۆ لــە قۆناغــی دوای 
تێكشكانی بەتەواوەتی داعش، بەشداری سەربازیی 
هێزەكانیــان لە ناوچە ئازادكراوەكان چەندە دەبێ و 

چالاكییەكانیان لە چ جۆرێك دەبن.
هاوپەیمانێتیــی نێودەوڵەتیــی دژی داعــش بە 
ســەركردایەتی و دەستپێشــخەریی ئەمریــكا لــە 
ئەیلوولی 2014 بۆ تێكشاندنی خەلافەتەكەی داعش 
دروستكرا، هەر لەسەرەتاوە هەست دەكرا بۆشاییەكی 
ســتراتیژی گــەورە لە پلانــی هاوپەیمانێتییەكە بۆ 
قۆناغــی دوای داعش هەیە. بەگوێرەی راپۆرتەكەی 
)جورنــاڵ(ی ئەمریكــی ئەوروپییــەكان پێیانوایــە 
ئــەوان بۆ تێكشــكاندنی داعش هێــز و یارمەتییان 
رەوانــەی رۆژهەڵاتی نێوەڕاســت كــردووە و بۆیەش 

  تەنیا فەرەنسا قایل بووە هێزەكانی لە سووریا بهێڵێتەوە

ئێس 400ی رووسی هەڕەشە لە یەكگرتـــوویی ناتۆ دەكات

سیستمی دژەمووشەكیی رووســیا  یان ئەمریكا هەڵدەبژێرێ؟ 

توركیا لەبەردەم بــڕیارێكی یەكلاكەرەوەدایە
رووداو - هەولێر

توركیــا بڕیاری داوە سیســتەمێكی مووشــەكی لە 
رووســیا بكڕێ، لە كاتێكدا هەتا ئێســتا چارەنووســی 
ئەو سیســتەمە مووشــەكییە دیار نییە كــە بڕیار بوو 
لە ئەمریكای بكڕێ. ململانێكانی ئەمجارەی واشــنتن و 
ئەنقەرە هەڕەشە لە یەكگرتوویی ناتۆ دەكەن، ئەگەری 
ئەوەش بەرزدەكەنەوە كە ئەمریكا جارێكی دیكە ســزا 

بەسەر هاوپەیمانەكەی خۆیدا بسەپێنێ.
حكومەتی ئەمریــكا هەتا كۆتایی ئەم مانگەی كات 
بــە توركیــا داوە بڕیــاری خــۆی لەبارەی سیســتەمی 
دژەمووشــەكی ئەمریكی بدات كە بە رایسیۆن پەتریۆت 
ناســراوە و نرخەكــەی 3.5 ملیــار دۆلارە. ئەمریكا ئەو 
وادەیــە بــە "دوا وادەی نەرم" ناودەبــات، بەو مانایەی 
ئەگەری درێژكردنەوەی ماوەكە هەیە. بەڵام لە سەردەمی 
ســەرۆكایەتیی دۆناڵد ترەمپدا دواخســتنی گرێبەســت 

مەترسی بەدواوەیە.
ســاڵی رابردوو كێشــەی دیپلۆماســی هەردوو وڵات 
لەســەر چارەنووسی قەشــەیەكی ئەمریكی دۆخەكەی 
گەیاندە ئەوەی ئەمریكا سزای دارایی بەسەر كۆمەڵێك 
بەرپرســی توركیادا بســەپێنێ، ئەمەش نرخی لیرەی 
بەشــێوەیەكی بەرچــاو دابەزانــد. هەفتــەی رابــردوو، 
ســەرەڕای دڵنیاییەكانی بانكی ناوەندیی توركیا رێژەی 

نرخی لیرە بە رێژەی 1.5% دابەزی، هۆكارەكەشــی بۆ 
نیگەرانی بازرگانەكان لە دوایین گرژییەكانی وڵاتەكەیان 

لەگەڵ ئەمریكا دەگەڕایەوە.
پەیوەندییەكانــی توركیــا و ئەمریكا بەشــێوەیەك 
تێكچوون كە هەندێك رووداوی ئاســاییش ناڕەزایەتیی 
لایەنەكانــی لێدەكەوێتــەوە. هەفتەی رابــردوو، مێلانیا 

ترەمپ، خانمی یەكەمی ئەمریكا، سەردانی باخچەیەكی 
منداڵان لە ئۆكلاهۆمای كرد، توركیا رایگەیاند باخچەكە 
ســەر بــە جەماعەتی گولەنــە و رەخنەی لــە ئیدارەی 

ئەمریكا گرت.
لەڕووی بەشــداریی ســەربازییەوە ئەمریكا و توركیا 
هێــزی یەكــەم و دووەمــی ناتــۆن، پەیوەندییەكانــی 
ئــەو دوو وڵاتــەش هیچــكات بــەو شــێوە فرەلایەنەی 
ئێســتا هەڕەشەی لەســەر نەبووە. حاڵی حازر توركیا 
و ئەمریكا لەســەر چارەنووســی باكــووری رۆژهەڵاتی 
سووریا، پەیوەندییەكانی ئەمریكا و هێزەكانی رۆژئاڤای 
ئێــران، چارەنووســی  كوردســتان، ســزاكانی ســەر 
فەتوحوڵــا گولەنــی ســەرۆكی بزووتنــەوەی خزمەت 
و دەستبەســەربوونی ستافی كۆنســوڵخانەی ئەمریكا 
لە توركیا ناكۆكن. كێشــەی سیستەمی دژەـــمووشەك 

رەهەندێكی قووڵتر بەو كێشانە دەدات.
توركیــا پێشــنیازی ئەمریكا لەبارەی سیســتەمی 
دژەـــمووشەكی رایسیۆن پەتریۆتی رەتنەكردووەتەوە، 
بەڵام رەجەب تەیب ئەدرۆغان، ســەرۆككۆماری توركیا، 
لــە دیمانەیەكی هەفتــەی رابردووی لەگــەڵ كەناڵ 24 
رایگەیاند "ئێمە پرسی )ئێس 400(مان بڕاندووەتەوە، 
شتەكان تەواوكراون و گەڕانەوەی تێدا نییە. ئێمە لەگەڵ 
رووسەكان گرێبەستمان كردووە بەرهەمهێنانی هاوبەش 
دەستپێدەكەین، دوای ئەوەش كار لەسەر )ئێس 500( 

دەكەیــن". كــە نەوەیەكــی داهاتووی ئەو سیســتەمە 
دژەـمووشەكە لە قەڵەم دەدرێ.

وەزارەتــی دەرەوەی ئەمریــكا هەڕەشــە لە توركیا 
دەكات ئەگەر لەسەر هاوكارییە مووشەكییەكانی لەگەڵ 
رووســیا بــەردەوام بێ، ئــەوە ئەمریكا بە گرێبەســتە 
ســەربازییەكانی لەگەڵ توركیــادا دەچێتەوە، لەوانەش 
گرێبەستی تایبەت بە فڕۆكەی جەنگیی )لۆكهید مارتن 

ئێف 35(ە. 
پێشتر ئەمریكا رازی ببوو 100 دانە لەو فڕۆكانە بە 
ئەنقەرە بفرۆشــێ و تاوەكو ئێستا دوو لەو فڕۆكانەشی 
رەوانەی توركیا كردووە، بەڵام ساڵی رابردوو كۆنگرێس 
فەرمانی دەركرد ناردنی فڕۆكەی زیاتر رابگرن. ئەمریكا 
دەتوانــێ لە چوارچێــوەی یاســای بەرەنگاربوونەوەی 

دژبەرەكانی ئەمریكا، سزا بەسەر توركیادا بەسەپێنێ.
رۆژی هەینی، وەزارەتی بەرگریی ئەمریكا بە توندی 
هەڕەشــەی لــە توركیا كرد و رایگەیانــد ئەگەر توركیا 
لەســەر گرێبەســتە مووشــەكییەكەی لەگەڵ رووســیا 
بــەردەوام بێ "لێكەوتەی ســەربازیی گــەورەی دەبێ". 
یەكێــك لە لێكەوتەكانیش ئەوەیە توركیا لە بەشــێكی 

زۆری پیشەسازیی سەربازیی ئەمریكا بێبەش دەكرێ.
سیستەمی دژەـمووشەكی )ئێس 400( نوێكردنەوەی 
سیســتەمێكی دیكەیە كە بە )ئێس 300( ناســراوە و 
رووســیا رەوانەی ســووریای كردووە. جگە لە توركیا، 
هــەر یەك لە ســعوودیە، قەتــەر، چین، هیندوســتان 
بەنیــازی كڕینی )ئێس 400(ن. شــارەزایان پێیانوایە 
هۆكاری نیگەرانیی ناتۆ و ئەمریكا لە بڵاوبوونەوەی ئەو 
سیســتەمە تەنیا بۆ پێشكەوتووبوونەكەی ناگەڕێتەوە، 
بەڵكو هۆكارە ســەرەكییەكەی ئەوەیە هەڕەشە لەسەر 

هاوپەیمانییەكان دروست دەكات.
ئــەوەی توركیــا لــە وڵاتانــی دیكەی كڕیــاری ئەو 
سیســتەمە جیادەكاتــەوە، ئەندامێتیــی ئــەو وڵاتەیە 
لــە ناتــۆدا. سیســتەمی بەرگریی مووشــەكیی توركیا 
لەگەڵ سیســتەمی بەرگریی ناتــۆدا یەكخراوە، بۆیەش 
كڕینی )ئێس 400( هەم كێشــە و هەم مەترســیش بۆ 
سیستەمی بەرگریی ناتۆ دروستدەكات. كێشەكە ئەوەیە 
چۆن سیستەمی بەرگریی رووسی لەناو سیستەمەكەی 

ناتــۆدا جێــی دەبێتــەوە؟ چــۆن پەیوەندی لــە نێوان 
داتاكانی سیســتەمی بەرگریی ناتۆ و سیســتەمەكەی 

رووسیا دروستدەكرێ.
بەرپرســانی ســەربازیی ناتۆ و ئەمریكا هۆشــداری 
دەدەن مەترســییەكانی ئەو تێكەڵكردنەی سیســتەمی 
مووشــەكیی رووسیا و ناتۆ لە كێشــەكانی گەورەترن. 
گەورەترین مەترســیش ئەوەیە رووسەكان دەستیان بە 
زانیارییــە هــەرە وردەكانی سیســتەمیی بەرگریی ناتۆ 

رابگات و لە كاتی پێویستدا بەكاریبهێنن.
هەرچی حكومەتی توركیایە دەڵێ بەشێك لە پارەی 
سیستەمەكەی داوە، شارەزایانیش پێیانوایە ئەستەمە 
ئەردۆغــان پێش هەڵبژاردنی شــارەوانییەكان لە 31ی 
مانــگ كێشــەی رووســیا بۆ خــۆی دروســتبكات و لە 
رێككەوتنەكە بكشــێتەوە. ئوزگور ئونلوهیسارچیكلی، 
لــە ناوەنــدی جێرمەن مارشــاڵ فاند، ئامــاژە بۆ ئەوە 
دەكات كە "هەتا ئێســتا توركیا بۆ یەكجاریش باســی 
ئەوەی نەكــردووە رەنگە بیركردنەوەیــان لەبارەی ئەو 
سیســتەمەوە بگــۆڕێ"، لەلایەكی دیكەشــەوە "توركیا 
دەیەوێ بناغەیەكی هاوبەش بدۆزێتەوە بۆ مامەڵەكردن 
لەگەڵ رووســیا لە ســووریا، كاتێكی ئەوەندە زۆریشی 
بەدەستەوە نەماوە بۆ ئەوەی جارێكی دی بیر لە كڕین 

یان نەكڕینی سیستەمەكە بكاتەوە".
لەو دۆخەی ئێســتا ئەگەری ســزای ئەمریكا لەسەر 
توركیا زیاترە. هەفتەی رابردوو ئۆفیســی نوێنەرایەتی 
بازرگانی ئەمریكا رایگەیاند توركیا لە لیستی ئەو وڵاتانە 
لادەدرێ كــە دەتوانــن بێ باج و رســووماتی گومركی 
كاڵا روانــەی بازاڕەكانی ئەمریكا بكات. نووســینگەكە 
جەختی لەوە كردووەتەوە بڕیارەكە سیاسی نییە، بەڵكو 
پەیوەنــدی بەوەوە هەیە كــە ئابووری ئەو وڵاتە بەپێی 
پێویست پێشكەوتووە و چیدی پێویستی بە پشتگیری 

ئەمریكا نییە.
ئولــوچ ئۆزولكەر، دیپلۆماتی خانەنشــینی توركیا، 
لەبارەی دۆخی دیپلۆماســی وڵاتەكەی بە )رۆیتەرز(ی 
راگەیانــدووە "ئەمریــكا لە لایەك و رووســیا لە لایەكی 
دیكە، ئێمە لەو نێوانە گیرمان كردووە. توركیا ناتوانێ 

لەو قەیرانە دەربچێ".

گۆڕینــی هەنگاوەكان لە قۆناغــی دوای رووخانی 
خەلافەت ئاســان نابێ، لە كاتێكدا ئەمریكا پلانی 
خاڵێكــی  وەك  ئێرانیشــی  بەرەنگاربوونــەوەی 

سەرەكیی ستراتیژی خۆی بۆ سووریا داناوە.
ئەمریكا و هاوپەیمانان رایانگەیاندووە تاكە رێگە 
بۆ چارەســەریی قەیرانی ســووریا دەستپێكردنی 
قۆناغی گواســتنەوە لــە چوارچێوەی پرۆســەی 
جنێــڤ بــە چاودێریی نەتــەوە یەكگرتــووەكان 
بــووە. ئەو بۆچوونە لەگەڵ روانگەی رووســیا بۆ 
داهاتووی ســووریا یەكناگرێتەوە كــە لە كۆتایی 
ســەرەتای 2017ەوە بــە رەزامەندی توركیا و بە 
بەشداری ئێران پلاتفۆرمی ئاستانەی لە دەرەوەی 
دانوســتاندنەكانی جنێڤ داناوە. رووسیا سوورە 
لەســەر ئەوەی ئەسەد لەســەر كورسی دەسەڵات 
بمێنێتــەوە و تەنیــا كۆمەڵێــك چاكســازیی لــە 

دەستووری سووریادا بكرێ.
ئارۆن ستاین، لێكۆڵەر بەرێوەبەری پرۆگرامی 
رۆژهەڵاتی نێوەڕاســت لە پەیمانــگای ئەمریكیی 
سیاسەتی دەرەوە، لە دیمانەیەكی )ئەلمۆنیتەر( 
پێیوایە ئەمریكییەكان "هیوایان وایە ئەگەر هێزێك 
لە ســووریا بهێڵنەوە، دەتوانن رووسیا لە روئیای 
خۆیان بۆ داهاتووی سووریا نزیك بكەنەوە. ئەمە 
خەیاڵە، بەڵام وادیارە كۆمەڵێك بەرپرســی باڵای 
كۆشكی سپی بڕوایان بە خۆیان هێناوە كە دەكرێ 

ئەم هەنگاوە ئەو ئاكامەی لێبكەوێتەوە".
پاتریك رایدەر، گوتەبێــژی فەرماندەیی هێزە 
هاوبەشەكانی ئەمریكا، لەوە گەشبینترە و جەخت 
دەكاتــەوە لــەوەی "پلانە ســەربازییەكان لەگەڵ 
هاوپەیمــان و هاوبەشــەكانمان بەردەوامن، هەتا 
ئێســتاش راوێژ و گفتوگــۆكان درێژەیان هەیە بۆ 
ئــەوەی بزانین لــە كام بواردا دەتوانن باشــترین 
بەشدارییان هەبێ، بە كورتییەكەی ئێستا لەسەر 

رێگەی رێككەوتنین".

 ئەمریكا تا كۆتایی ئەم مانگە مۆڵەتی بە توركیا داوە بڕیاری خۆی لەبارەی كڕینی سیستمی دژە مووشەكەكەی بدات

شارەزایەك

توركیا كاتی 
بەدەستەوە نییە 
بیر لە كڕینی 
سیستمێكی دیكەی 
دژەمووشەكی 
بكاتەوە

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

ئێســتا یەكێك لە گرێكوێرەكانی نێوان 
پارتــی و یەكێتــی كە دانانــی پارێزگاری 
كەركــووك بوو، خەریكە بــەرەو كرانەوە 
دەچێت. بەپێی ئەو رێككەوتنەی نێوانیان 
لە 4ی ئادار، وا پێكهاتوون كە ئەو پرسە بۆ 
كەسی یەكەمی ئێستای هەردوو حیزبەكە 
جێبهێڵــن و بەڕێككەوتنــی )بارزانــی و 
كۆسرەت رەســوڵ( پارێزگارێكی كورد لە 
یەكێتی دابنرێــت. هەرچەندە بەدووریش 
نازانرێــت بەهــۆی هەســتیاریی توركیا و 
ئێران ســەبارەت بە كەركووك، ماوەیەك 
پرۆســەی دانانــی پارێــزگار دوابكەوێت، 
بەتایبــەت كە ئێســتا توركیــا لەبەردەم 
هەڵبژاردندایە و رەنگە هەروا بە ئاســانی 
رێگــە بــەوە نــەدات ئیدارەی ئەو شــارە 
تەســلیم بە كورد بكرێتــەوە. چ لەڕێگەی 
گوشــارە راستەوخۆكانی بۆ سەر هەرێم و 
بەغدا و هەروەها لە رێگەی توركمانەكانی 
كەركووكیشەوە دەتوانێت گرفتی بهێنێتە 
پێــش، لانیكــەم تــا دوای هەڵبژاردنــی 

شارەوانییەكان. 
گەرچــی لــە دروســتكردنی دەوڵەتــی 
عێراقەوە تا كۆتایی حوكمی پاشــایەتی، 
ســەرجەم پارێزگارەكانی كەركووك كورد 
بوون و هیچ عەرەبێك تا كۆتایی پەنجاكان 
نەكراوەتــە پارێزگاری كەركــووك، بەڵام 
بەهــۆی ئــەوەی ئــەوكات كــورد خاوەن 
هیچ ئیدارەیەكی خۆبەڕێوەبەرێتی نەبوو، 
ناكرێــت ئــەو قۆناغــە وەك ئەزموونــی 
حوكمڕانــی كورد لــە كەركــووك ئەژمار 
بكرێت. ئەوەی كــە دەبێت بكرێتە بناغە 
بــۆ هەڵســەنگاندنی ئیــدارەی كــورد لە 
كەركووك، لە دوای كەوتنی سەدامەوەیە. 
لە 2003 تــا 2017 كورد دوو ئەزموونی 
لەبەردەســتن لە دانانــی پارێزگاری كورد 
بــۆ شــارەكە كــە هەردووكیــان كاندیدی 
)ی.ن.ك( بوون، یەكەمیان وەك بێلایەن 
و دووەمیــان ئەندامی مەكتەبی سیاســی 
حیزبەكەی بوو، هەردووكیشــیان لەلایەن 
مــام جەلال و كاك مەســعودەوە بڕیار لە 

دانانیــان درا. ســێیەم پارێزگاریــش هەر 
لەلایــەن یەكێتییــەوە و بــە رەزامەنــدی 
بارزانی دیاری دەكرێت، هەرچەندە هێشتا 
مەعلــوم نییــە چ كارەكتەرێــك بــۆ ئەم 
قۆناغە دەستنیشان دەكەن، بەڵام دانانی 
پارێزگاری ئەمجارە بەهۆی ئەو هەلومەرجە 
تایبەتەی ئێستای كەركووكەوە پێویستی 

بە بڕیاری بەرپرسیارانەتر هەیە.
ئەگــەر بگەڕێینــەوە بــۆ هەلومەرجی 
دوای كەوتنی ســەدام و گەڕانەوەی كورد 
بــۆ شــارەكە و بڕیــاردان لەســەر دانانی 
پارێزگارێكی كورد بۆ كەركووك، ئەوكات 
سەرباری ئەوەی چەند ساڵێك بوو شەڕی 
ناوخۆ لەنێوان پارتــی و یەكێتی كۆتایی 
هاتبــوو، بەڵام هێشــتا متمانە لەنێوانیان 
بەهێــز نەبــوو، دوو ئیــدارە و دوو زۆنی 
سیاســی تایبــەت بەخۆیــان هەبــوو. لە 
هیچ شــوێنێكی كوردستان تێكەڵ بەیەك 
نەبووبوونــەوە. لــە چوونەوەمانــەوە بــۆ 
كەركــووك، یەكــەم شــوێنێك ئــەم دوو 
هێــزەی پێكــەوە بەســتەوە كەركــووك 
بــوو. لەگــەڵ توركمــان بێ ئــەوەی هیچ 
كێشــە و ئاڵۆزییــەك هەبووبێــت، بەڵام 
حەساســیەتێكی زۆر لــە نێــوان كورد و 
توركمان هەبوو. عەرەبی زاڵ لە شــارەكە 
كــە عەرەبــی تەعریــب بــوون، بەهــۆی 
ئەوەی كرابوونە ئامرازی داگیركاری ماڵی 
كورد، بەچاوی دوژمنایەتییەوە تەماشای 
كوردیــان دەكــرد. ئەمریــكا لــە ترســی 
تەقینــەوەی ناكۆكی نێــوان پێكهاتەكان، 
كــورد  لەســەر  جۆراوجــۆری  گوشــاری 
هەبــوو. توركمــان و عــەرەب بەچاوێكی 
كــەم لــە كوردیــان دەڕوانــی و لــەڕووی 
لەســەرووی  خۆیــان  كۆمەڵایەتییــەوە 

كــوردەوە دەبینــی. بۆیــە لــەو دۆخەدا 
بەپلەی یەكەم قبوڵكردنــی پارێزگارێكی 
كورد بۆ شــارەكە دەســتكەوتێكی گەورە 

بوو. 
یەكێتیی بە دیاریكردنی كەسایەتییەكی 
خــاوەن پێگە و رێزلێگیــراو بۆ پارێزگار، 
توانی ئەو بەستەڵەكەی نێوان پێكهاتەكان 
بتوێنێتەوە و هەرسێ پێكهاتەی توركمان 
و عەرەب و مەسیحی، كورد قبوڵ بكەن. 
مــاوەی ئەو حەوت ســاڵەش تــا قۆناغی 
دووەمــی ئیــدارەی كورد لــە كەركووك، 
هیچــكام لەو پێكهاتانە كێشــەیان لەگەڵ 
ئیــدارە نەبــوو، ئــەوەی وەك ناكۆكی و 
كێشــەگەلێكی جیــاواز ســەریان هەڵدا، 
لەنــاو ئەنجوومەنی پارێزگا بوو كە ئەگەر 
لــەو دەســتپێكەوە كــورد بــۆ پۆســتی 
هاوشــێوەی  ئەنجوومەنیــش  ســەرۆكی 
ئیدارە كەسێتییەكی كەركووكی ناحیزبی 
دانابایــە، رەنگــە ئێســتا كەركــووك بە 
جۆرێكــی تر بووایە. لــە قۆناغی دووەمی 
دانانی پارێزگارەوە كێشەكان گواسترانەوە 
بۆ كێشــەی پێكهاتــەكان لەگەڵ ئیدارەی 
شــارەكە كــە ئیدارەیەكــی كــوردی بوو. 
ئەنجامەكەشمان بینی كە كەركووك بە چ 

دۆخێكی خراپ گەیشت. 
ئەگــەر بەراوردێكــی ئــەو دوو قۆناغە 
بكەیــن، ئــەوە لــە یەكەمیانــدا قۆناغــی 
قبوڵكردنی كــورد و پتەوكردنی ژێرخانی 
ئیــدارەی كــوردی بــوو لــە كەركــووك، 
هەڵوەشــانەوەی  دووەمیشــیاندا  لــە 
پەیوەندیــی پێكهاتەكان و دروســتبوونی 
وێنایەكی ناشــرین بۆ دەســەڵاتی كوردی 
و هەڵتەكاندنــی ئــەو متمانەیەی پێشــتر 
دروســتبووبوو. هۆكارەكەشــی ئەو بازنە 

حیزبییــە بوو لــە چــواردەوری ئیدارەی 
شارەكە كە كەركووكیان گەیاندە دۆخێك، 
ئەگــەر رۆژانە گوێ لــە كوردی كەركووك 
بگرین لــە كەناڵــە میدیاییەكانەوە كاتێ 
باســی هەژموونــی حەشــدی شــەعبی و 
ســەپاندنی حوكمــی عەســكەر دەكــەن 
بەسەر شارەكەدا، خەڵكانێكی زۆر دەڵێن 
ئێســتایان باشــترە )دەڵێن لە دەســتی 
دز و مافیــا رزگارمــان بــوو(. دەبێــت 
بپرســین كێ حوكمــی كەركووكی دەكرد 
وا بە دەسەڵاتی مافیا ناوزەد دەكرێت. لە 
كاتێكدا ســەتان پێشمەرگە و ئاسایش و 
خۆبەخشــی كورد رۆحیان كردە قوربانی 
پاراســتنی كەركووك لە پەلاماری داعش. 
ئەگەر پێشــمەرگە نەبووایە كەركووكیش 
هاوشــێوەی شــارە ســوننییەكان لەگەڵ 
زەویدا تەخت دەكرا، كەچی ئەنجامەكەی 
و  عــەرەب  و  توركمــان  جۆرەیــە  بــەو 
بەشــێكی كوردیــش نەفرەت لــەو رۆژانە 
بكەن كە كورد دەســەڵاتی بەڕێوە دەبرد. 
دەبێت هەڵوەستە لەئاستی ئەو تێڕوانینە 
بكرێت كە بەرانبەر بە دەسەڵاتی كورد لە 

كەركووك دروست بووە. 
سەرباری ئەو ناڕەزایەتیەش بەرانبەر بە 
حوكمی كورد لە كەركووك، بەڵام بەهۆی 
رەفتارەكانــی پارێــزگاری بــە وەكالەتی 
كەركووكەوە )راكان جبوری( كە پرۆسەی 
بەعەرەبكــردن بەڕێــوە دەبــات، كوردی 
كەركــووك لــە قۆناغــی كاردانەوەدایــە، 
خەریكــە هەســتێكی بۆ دروســت دەبێت 
كــە خــۆی وەك چەوســاوە و مەزڵــوم 
ببینێتەوە. ئەمە بۆ كاتێكی وەك ئێســتا 
كە لەبــەردەم پرۆســەی هەڵبژاردنەوەی 
ئەنجوومەنــی پارێزگاداین، گرنگە. ئەگەر 

بەباشــی وەبەربهێنــرێ رەنگــە ببێتەوە 
مایــەی یەكڕیزی و یەكهەڵوێســتیی كورد 
لە كەركووك. بۆیە دیاریكردنی كارەكتەر 
بۆ پارێزگار لەم هەلومەرجەدا هەستیاری 
بەدانانــی  چونكــە  پێویســتە،  زیاتــری 
پارێزگار ئەو هەستی كاردانەوەیە كۆتایی 
دێت كە ئێستا بەرانبەر بە تەعریبچییەك 

هەیە. 
كەواتە دەبێت كەسێك بكرێتە پارێزگار 
قەرەبــووی ئــەو دۆخە ســایكۆلۆجییەی 
كورد بكاتــەوە. ئەگەرنا ئەوە مەرج نییە 
دانانــی پارێزگارێكی كورد بۆ كورد ببێتە 
دەســتكەوت. راســتە گرنگــە كوردێــك 
پارێزگار بێت، بەڵام پێویســتە كوردێكی 
باش بێت. ئەگــەر رەچاوی ئەوە نەكرێت 
كەســێكی شایســتە و گونجــاو بــۆ ئەم 
قۆناغەی كەركــووك دابنرێت، رەنگە لەم 
دۆخی بەردەم هەڵبژاردنەدا پارێزگارێكی 
خراپی عەرەب خێری بۆ كورد زیاتر بێت 

لە پارێزگارێكی كوردی خراپ. 
یەكێتــی  ســەركردایەتی  دەبێــت 
بەتایبەتیش ئەوانەی زیاتر ئیدیعای ئەوە 
دەكــەن درێژە بە رێباز و سیاســەتی مام 
جــەلال دەدەن، ئەوە لەبەرچاو بگرن یان 
ئــەو پرســیارە لەخۆیــان بكــەن، بۆچی 
مــام جــەلال نەجمەدین كەریمــی هێنا و 
كردی بە پارێزگار و خســتییە ســەرووی 
بەشــێكی زۆری ئەوانــەی 35 ســاڵ بوو 
ئــەم  ســەركردایەتی  مــام  شانبەشــانی 
شۆڕشــەیان دەكــرد. هۆكارەكــەی روون 
بــوو، چونكــە نەیدەویســت ئەوانــەی تر 
بكات بــە پارێزگار. لە كاتێكــدا ئەوكات 
دۆخی كەركووك بەراورد بە ئێستا )وەك 

شامی شەریف وابوو(. 

ئەمــڕۆ هێــز و توانــا و پێگــەی هــەر 
وڵاتێك بــە ســەرمایە زانســتییەكانی ئەو 
وڵاتە دەپێورێت، نەك بە ئاستی سەرچاوە 
وڵات.  ژێرزەوینییەكانــی  و  سروشــتی 
ئــەوەی كــە گرنگــە، توانا و ســەرچاوە و 
هێــزی مرۆییە و هەموو ســەرچاوە مادی و 
مەعنەوییەكانی وڵاتیش دواجار بۆ خزمەتی 
مــرۆڤ و پێشــكەوتنی مرۆڤــن. زاراوەی 
كۆچی مێشكەكان بریتییە لە كۆچی هێزی 
پســپۆڕ و شــارەزا بــۆ دەرەوەی وڵات كە 
لە وڵاتانی گەشەنەكردووەوە بەرەو وڵاتانی 
گەشــەكردوو كــۆچ دەكــەن و ســەرمایە و 
ســامانی زانســتی و هزریی خۆیان دەخەنە 
خزمەتــی ئــەو وڵاتەی كۆچی بــۆ دەكەن. 
دیاردەی كــۆچ لە ئەنجامدا، هەل و توانای 
پرۆســەی  و  بەرهەمهێنــان  و  داهێنــان 
گەشــەكردن لــە وڵاتانی گەشــەنەكردوودا 

دەوەستێنێ یان دوایدەخات.
بەپێــی تیــۆری نەتەوەگەرایــی، كۆچی 
ســەرمایە مرۆییــەكان كــە بــە بەشــێكی 
ئابــووری- گەشــەكردنی  جیانەكــراوەی 
كۆمەڵایەتی لە قەڵەم دەدرێن، دەبێتە هۆی 
لەدەستچوونی هێزی مرۆیی شارەزا و پسپۆڕ 
كە ئەمەش كاریگەری لەســەر گەشەكردنی 
ئابووریــی وڵات دەبێــت و لــە ئەنجامدا لە 
قازانجی دەوڵەتانی گەشەكردوو و بە زیانی 
وڵاتانی جیهانی ســێیەم كۆتایی دێت. ئەو 
سەرمایە مرۆییانە كە هەر یەكەیان سەدان 
هەزار دۆلار لە ســامانی گشــتی وڵاتیان بۆ 
خەرجكراوە هەتا گەیشتوونەتە ئەو ئاستە، 
ئێســتا بە پێگەیشــتوویی دەچنە وڵاتێكی 
تواناكانــی خۆیــان  لــەوێ  گەشــەكردوو، 

دەخەنە خزمەت ئەو وڵاتانەوە. 
هــۆكار و فاكتەرەكانی كۆچ دەرئەنجامی 

نوخبەكانــە  سروشــتیی  كاردانــەوەی 
بەرامبــەر بــە كۆمەڵێــك لــەو كەلێــن و 
سیاســی،  كۆمەڵایەتــی،  ناهاوســەنگییە 
ئابــووری و رۆشــنبیرییانەی كــە لە وڵاتی 
دایكدا بەدیدەكرێن، ئەمەش دەتوانێ لەژێر 
كاریگەری تایبەتمەندی كەسیی كۆچبەران، 
كۆمەڵایەتــی،  ناهاوســەنگییە  و  كەلێــن 
ڕۆشــنبیری و ئابوورییــە ناوخۆییــەكان و 

سیستەمی نێودەوڵەتیدا بێت.
بەپێی ئامارێك، لە هەر 10 عێراقی یەك 
كــەس وڵاتــی بەجێهێشــتووە. ژمارەیەكی 
بەرچــاوی ئەم كەســانە خەڵكانی شــارەزا 
ئەندازیــار،  پزیشــك،  وەك  پســپۆڕن  و 
ئەكادیمی، یاساناس و پسپۆڕانی كارگێڕی 
و ئابووری و هتد. هەروا لە نێوان ســاڵانی 
-1980 2002 نزیكەی چوار ملیۆن عێراقی 
ئەم وڵاتەیان بەجێهێشتووە كە -380 400 
هەزار كەســیان خەڵكانی پسپۆڕ و شارەزا 
بوون بە تایبەت لەناو كورد و شیعە، ئەوەش 
لەو سەردەمەی ئەتمۆسفێری سیاسی وڵات 
دژ بــەوان بــووە. پــاش ڕووخانــی ڕژێمی 
بەعس لە ســاڵی 2003 نزیكەی 10 هەزار 
كەســیان گەڕانەوە عێراق، بــەڵام نەبوونی 
ژێرخانــی دروســتی گەشــەكردن، نەبوونی 
سیاســی-ئابوورییەكان،  گرفتە  ئاســایش، 
تەشەنەكردنی گەندەڵی لەناو دامودەزگاكان 
و نپتۆكراسی )خزمخزمێنە لەناو سیستەمی 
سیاســی( ڕەوتی گەڕانەوەیان سست كرد. 
لــە هەمــان كاتــدا، لە پاش ســاڵی 2003 
بەهــۆی جەنگی تایفی، كۆچی ســوننەكان 
بــۆ دەرەوەی عێــراق زیاتر بــوو. لە پاش 

جەنگی داعش لە ســاڵی 2014 شەپۆلێكی 
دیكــەی كۆچ دەســتیپێكرد و هەتا ئێســتا 
بەردەوامــە كــە پتر لەناو خەڵكی پســپۆڕ 
و شــارەزا بەدیدەكرێــت. بەپێــی ئامــاری 
پەنابەرانــی  سەرانســەری  فیدراســیۆنی 
عێراقی كە بارەگاكەی لە شــاری لەندەنە، 
لە ساڵی 2015 هەتا 2017/3/20 زیاتر لە 
250 هــەزار هاووڵاتی عێراقی ئەم وڵاتەیان 
بەجێهێشتووە و لە وڵاتانی ئەوروپا داواكاری 
مافی پەنابەرییان پێشــكەش كردووە. لەم 
ژمارەیەش لە نێوان -55 60 هەزار كەســی 
هاووڵاتــی هەرێمــی كوردســتانن. بەپێــی 
قســەی وتەبێــژی وەزارەتــی تەندروســتی 
عێــراق، تەنیا لەم چەند ســاڵەی ڕابردوودا 
نزیكەی 20 هەزار پزیشكی عێراقی كۆچیان 
كــردووە كە ئەمــەش كەرتی تەندروســتی 

عێراقی ڕووبەڕووی قەیران كردووەتەوە.
باشــووریش  كوردســتانی  بێگومــان 
وەك بەشــێك لــە عێراق چەندیــن قۆناغی 
كۆچــی تاقیكردووەتــەوە. قۆناغــی یەكەم 
لــە -1975 1990 دەســتپێدەكات كە لەم 
قۆناغەدا پتر بە هۆكاری سیاســی ســەدان 
هــەزار هاووڵاتی كورد وڵاتیان بەجێهێشــت 
و ڕوویــان لە وڵاتانی دراوســێ و ڕۆژئاوایی 
كــرد. قۆناغــی دووەمــی كۆچ لــە -1991 
2002 دەســتپێدەكات كــە لەم ســەردەمە 
بەهۆی جەنگی ناوخۆیی پارتی و یەكێتی، 
و  ناســەقامگیری  و  ئابــووری  ئابڵوقــەی 
ناڕوونیــی ئاینــدەی هەرێمی كوردســتان، 
كوردســتانیان  كــەس  هــەزار  دەیــان 
بەجێهێشــت و ڕوویان لە وڵاتانی ڕۆژئاوایی 

كــرد. دەتوانیــن هۆكارەكانــی كۆچی ئەم 
قۆناغە بە پلەی یەكەم ئابووری و پاشــان 
سیاســی لە قەڵەم بدەین. لە ساڵی 2003 
و پــاش ڕووخانی ڕژێمی بەعس شــەپۆلی 
كۆچ وەســتا و تەنانەت كۆچی پێچەوانەش 
لــە دەرەوە بۆ كوردســتان دەســتیپێكرد، 
ئــەم ڕەوتە هەتا ســاڵی 2013 بــەردەوام 
بــوو. قۆناغــی ســێیەمی كــۆچ لە ســاڵی 
2014 دەســتپێدەكات كــە هەتــا ئێســتا 
بەردەوامــە و چەندیــن فاكتــەر لە پشــت 
ئــەم قۆناغەوە هەن وەك هێرشــی داعش، 
قەیرانی ئابووری لە كوردستان، لاوازبوونی 
ژێرخانەكانــی گەشــەكردن، مۆنۆپۆلكردنی 
دامودەزگەی سیاسی- كارگێڕی، گەندەڵی، 
نائومێدبــوون  سیاســی،  ناســەقامگیریی 
نەبوونــی  كوردســتان،  ئاینــدەی  لــە 
شایستەســالاری و چەندیــن فاكتــەری تر. 
ئەوەی جێی ســەرنجە لە شــەپۆلی كۆچی 
ئێســتا، كەســانی نوخبــە و پســپۆڕ بــە 
ڕێژەیەكــی زۆر بەرچاو دەكــەون، ئەمەش 
دەتوانــێ ئاماژەیەكــی نەرێنــی بێــت بــۆ 
چونكــە  وڵات،  گەشــەكردنی  داهاتــووی 
پڕكردنەوەی بۆشــایی ئــەو نوخبانە هەروا 
ئاســان نییــە و جگە لە تێچــووی ماددی، 
پێویســتی بــە كاتێكــی زۆر هەیــە هەتــا 

نەوەیەكی نوێی كەسانی پسپۆڕ پێبگەن.
پێشــكەوتن و گەشەكردنی پیشەسازی، 
تەكنیكی، ڕۆشنبیری، ئابووری و سیاسی، 
پەیوەندییــەكان،  مۆدێرنــی  جیهانــی 
ئیمتیازاتــی  پێدانــی  و  خوشــگوزەرانی 
جۆراجــۆر لەلایــەن وڵاتانی گەشــەكردوو، 

بووەتــە هــۆی ئــەوەی كــە ئــەو وڵاتانــە 
ئامــراز و شــێوازی بەهێزیان بەدەســتەوە 
بێــت بــۆ ڕاكێشــانی مێشــكەكانی وڵاتانی 
گەشــەنەكردوو، كــە لــە ئەنجامــدا كۆچی 
ئەمــەش  لێدەكەوێتــەوە،  نوخبەكانــی 
بێگومان كاریگەریی نەرێنی لەسەر وڵاتانی 

گەشەنەكردوو بەجێدەهێڵێ.
دۆخــی نالەبــار و نەهەمــوار وا دەكات 
نوخبــەكان بــەدوای كۆمەڵگەیەكی ئارامتر 
و باشــتردا بگەڕێن، بۆ ئــەوەی پاڵنەریان 
بێــت هەتا بتوانن توانا و لێهاتوویی خۆیان 
بخەنەگــەڕ و داهێنان بكــەن و زیاتر پەرە 
بە تواناكانی خۆیــان بدەن. هەربۆیە جێی 
خۆیەتــی بۆ چارەســەركردنی دیاردەیەكی 
لــەم جۆرە و پاراســتنی ئەو نوخبانە، ئەم 
بابەتە ببێتە كەرەستەی چەندین توێژینەوە 
لە ناوەندە ئەكادیمییەكان و هەروا داڕشتنی 
نیشــتمانی  هەمەلایەنــەی  ســتراتیژێكی 
لەلایــەن حكومــەت بــۆ بەرەنگاربوونەوەی 
ئــەم دیاردەیــە و كەڵكوەرگرتــن لەو توانا 
و پســپۆڕییانە بــۆ بەهێزكردنــی ژێرخانی 
پێویســتە،  هــەروا  وڵات.  گەشــەكردنی 
هۆكارەكانــی پاڵنەری نوخبــەكان بۆ كۆچ 
كەم بكرێنەوە و هۆكارەكانی ڕاكێشــەر بۆ 
مانەوەیــان زیاتر بكرێن وەك باشــتركردنی 
خوشــگوزەرانی  بژێــوی،  و  كار  بــازاڕی 
متمانەكردن  شایستەسالاری،  كۆمەڵایەتی، 
بــە نوخبە ناوخۆییــەكان و بەرزكردنەوەی 
سیســتەمی  لەنــاو  نوخبــەكان  پێگــەی 

سیاسی- كارگێڕی و هتد.   

كۆنگــرە رۆژنامەنووســییەكەی تیمــی 
لابردنــی  لەبــارەی  هەشــت  كابینــەی 
پاشــەكەوتی مووچە، بومەلەرزەیەك بوو 
لەنــاو ئەو یەقینە سیاســییەی پشــووی 

نــەدەدا، شــەو و رۆژی خســتبووە ســەر 
یــەك، تــا بیســەلمێنێ كــە ریفرانــدۆم 
هەمــوو دەرگاكانی بەڕووی كوردســتاندا 
داخســتووە و تەنانــەت پەنجەرەیەكیــش 

نەمــاوە بــۆ روانیــن لــە داهاتــووی ئەم 
ئەزموونە، لایان ئاســایی بــوو بۆ ئەوەی 
كابینەیەكی یەكێتــی و پارتی بڕووخێت، 

كوردستانیشی بەدەمەوە بڕوا.
یەقینیان هەبــوو )نێچیرڤان بارزانی و 
قوباد تاڵەبانــی( دەكەونە ژێر داروبەردی 
كابینەی هەشــتەوە، بۆیە نەك بە هێمنی 
كشــانەوە، بەڵكــو كردیانــە بۆنەیەكیش 
بــۆ موزایەداتــی سیاســی ء چاوەڕوانــی 
بینینی تەپوتۆزی داڕمانەكە بوون، كورد 
واتەنی ئاو بوەستایە ئەمان نەدەوەستان. 
یەقینیــان هێنــدە قایم بــوو، تەنانەت بۆ 
ســاتێكیش بیروڕاكانیــان نەخســتە ژێــر 

تیلسكۆبی رێژەییبوون.
باســم لــە لابردنــی پاشــەكەوت نییە 
ء وەك كەســێكی چــەپ پێموایــە كــۆی 
حكومەتــە  ئــەم  ئابــووری  سیاســەتی 
كــە لەســەر بناغــەی بــازاڕی بەربــەرەڵا 
دامەزراوە، پێویستی بە چاوپێداخشانەوە 

هەیە، بەڵكــو هەندێكیان ئەوەندە هەڵەن 
دەبێت لە بنچینەوە هەڵتەكێ وەك ئەوەی 
كە حكومــەت بە رێكخراوەیــی لەبەردەم 
چاوچنۆكیــی كەرتــی تایبەت پاشەكشــە 
دەكات. كەرتی گشــتی رەزیل ء ســەفیل 
دەكات تا بۆ خزمەتگوزارییەكانی خوێندن 
ء تەندروســتی و هی تریــش، پەنایان بۆ 

ببەین ء گیرفانی هەژاران هەڵتەكێنن.
 من قســەم لەســەر ئــەو یەقینەیە كە 
دەیگــوت: ریفرانــدۆم دوا بزمــار بــوو لە 
تابووتی ئەزموونی حوكمڕانی كوردســتان 
درا ء ریزیــان بەســتبوو بچــن بینێــژن. 
كشــانەوە و پاكانەیــان كــرد، نوقڵانــەی 
داڕمانــی ئەزموونــی حوكمڕانــی هەرێمی 
كوردســتانیان لێدا، بــەڵام خاوەن ئیرادە 
كەم بوون، كەم بوون ئەوانەی دەســتیان 
بــە ئومێدەوە گرتبوو، كەم بوون ئەوانەی 
لە كۆتایی تونێلەكە تروســكایی ئومێدیان 
دەبینــی )نێچیرڤــان ئیدریــس بارزانــی 

كەســە  دوو  جــەلال(  مــام  قوبــادی  ء 
گەشــبینەكەی نــاو ئەو زەمەنــە ئاڵۆز و 

تاریكە بوون.
هاوپەیمانەكانیــان لەنــاو حكومــەت و 
دەرەوەش تەماشــاكەرێكی دڵڕەق بوون، 
بــۆ ئــەوەی یەكێتی و پارتــی و كابینەی 
هەشــت بڕوخێت، ئامادەبــوون ئەزموونی 
حوكمڕانی كوردســتانیش بكەنە قوربانی 
ئــەم یەقینەیــان. هەق وا بــوو رێژەیەك 
دابنێن بۆ هەڵە، تا ناچار نەبن سەرلەنوێ 

بچنەوە سەرباسی یەكڕیزی.
ئیتــر ئەزمــوون وامان فێــر دەكات كە 
سیاســی  هەڵوێســتی  ء  بۆچــوون  زۆر 
چونكە حساباتی رێژەییبوونی تێدا نەكرا، 
رادەســتی رەهابــوون و موتڵەقگەرایی ء 
یەقینی سیاســی كــرا، لە نێــوان رەنگی 
رەش ء ســپیدا رەنگــە كاڵ ء تۆخەكانی 
رەساســییان نەبینی، لەیەك ســووچەوە 
تەماشــای تابلۆ گەورەكەی كوردستانیان 

كرد، بۆیە حزب ء خاوەنەكانیانی تووشی 
ئیحراجبوونی زۆر كرد.

هەوڵی بەشداریی حزبەكان لە كابینەی 
نــۆ ســەلمێنەری راســتی رێژەییبوونە لە 
دەربڕینــی هەڵوێســتی سیاســی، ئەوەی 
كە بەتەواوی دوێنی بەلاتەوە هەڵە بووە، 
ئێستا بەڕاستی دەزانیت. لێرەدا سیاسەت 
نەك هونــەری مومكین، بەڵكــو هونەری 
دەربازبوونیشــە لە كەوتنە ناو خەرەندی 

موتڵەق.
ئیــدی ئەمجارەیــان نەڕووخا، خۆ گەر 
هەر خەونی سیاســیتان بوو تا تەپوتۆزی 
داڕمانــی كابینەی نــۆ ببینن، نە ئەوەندە 
ئاســانی بكــەن كە خوار هەژدە ســاڵیش 
نــە  بــدات،  لەســەر  دەنگــی  بتوانێــت 
ئەوەنــدەش ئاڵۆز كــە زانــای ئەتۆمیش 
ســەری لێ دەرنەكات. پەنــا بۆ وردبینی 
پیشەی بەرگدروو بەرن، جوان قوماشەكە 

بپێون، ئەوسا مقەستی لێبدەن.

تەپوتۆزی داڕمانەكەیان 
نەبینی

 كۆچی مێشكەكان

ئازاد وەڵەدبەگی

رەحمان غەریب

شرۆڤە و بۆچوون

کێ رووخا، ئێمە یان 
بەعس؟

رێبوار كەریم وەلی
 rebwar@rudaw.net

 hemen@rudaw.net

هێمن عەبدوڵڵا

ئەگەری بەریەككەوتنی گۆڕان و یەكێتی

1

2

3

گــۆڕان یەكــەم لایەن بــوو كــە پیرۆزبایی لە 
رێككەوتنی چواری ئاداری نێوان پارتی و یەكێتی 
كــرد، بەوەش ویســتی بڵێ كە رێككەوتنی نێوان 
گۆڕان و پارتی لەســەر حیســابی یەكێتی نەبووە 
تا ئێستا پێی نیگەران بێت. پارتی هەر لە رۆژی 
یەكەمەوە پێداگریی لەســەر بەشــداریی گۆڕان لە 
حوكمڕانیــدا كــردووە و وا بــە ئاســانیش گۆڕان 
نافرۆشــێت. پارتی گەیشــتووەتە ئەو بــاوەڕەی 

كە گۆڕانی ریشــەیی لەســەر كەلاكی رێككەوتنی 
ســتراتیژی كــە هەموو شــتێك پەنجا بــە پەنجا 
بووە، لەگەڵ یەكێتیــدا ناكرێت. ئەمڕۆ بەرنامەی 
چاكسازیی پارتی و گۆڕان بۆ ئاییندەی كوردستان 
لــە هەموو كاتێك زیاتر لێكنزیكــن و تەنانەت لە 
كابینەی هەشتەمیشــدا، نێچیرڤــان بارزانی نەك 
هەر وەزیرەكانی گۆڕان، بگرە هەموو وەزارەتەكانی 
سەرپشــك كرد بــۆ ئەوەی بێ گەڕانــەوە بۆ ئەو 

یەكێتی ئاوا دەبێتە حزبی یەكەم

دیوە شاراوەكەی 
رێككەوتنی پارتی و 

یەكێتی
یەکێتی پەشیمان 

دەبێتەوە؟

هەرچەندە یەکێتی واژۆی لەســەر رێککەوتنێک کردووە لەگەڵ 
پارتی، بەڵام تا ئەم چرکەیەش هیچ گەرەنتییەک نییە کە پێیەوە 
پابەند بێت. لە رۆژی دامەزراندنیەوە تاوەکو ئێستا پابەندنەبوون 
بــە رێککەوتن بەشــێک بووە لە خەســڵەتی یەکێتی. پێویســت 
بــە هێنانــەوەی نموونــەی مێژوویــی نــاکات، تەنیا قســەیەکی 
کاک عومــەری ســەید عەلی کە لــە رۆژانی رابــردوودا کردبووی 
قسەکەم دەســەلمێنێ. ئەو باســی رێککەوتنەکانی بزووتنەوەی 
گــۆڕان و یەکێتیــی کــردووە، کە چوار رێککەوتنــن و بریتین لە 
رێککەوتنەکانــی دەباشــان و ئــەوەی هوتێلەکــەی فاروقی مەلا 
مســتەفا و رێککەوتنەکەی دیکەیان لەسەر ئیدارە خۆجێییەکان 
و رێککەوتنێکیش لەســەر هەڵەبجە. کاک عومەر باســی ئەوەی 
کــردووە کــە یەکێتــی هــەر چــوار رێککەوتنەکــەی جێبەجــێ 
نەکــردووە، لەکاتێکــدا یەکێکیان واژۆی مام جەلالی بەســەرەوە 
بووە و دووشــیان نەوشیروان مستەفاش واژۆی کردوون. بیرتان 
نەچــێ عومەری ســەید عەلی پێــش ئەوەی رێکخەری گشــتیی 
بزووتنــەوەی گۆڕان بێت، یەکێک لە ســەرکردە باڵاکانی یەکێتی 

بووە و برینداریش بووە و لە ئێمەمانان باشتر دەیانناسێت. 

ئەوەی لە هەفتەی رابردووەوە لەپشت پەردەوە زانراوە، ئەوەیە 
کە بەشــێک لە یەکێتییە تاڵەبانییەکان پەشیمان بوونەتەوە لەو 
رێککەوتنەی کراوە و بەتایبەتیش نیگەرانن لەوەی کە، بەقسەی 
ئەوان، کۆســرەت رەسوڵ لەســەر هیچ شتێکی کۆنکرێتی لەگەڵ 
ســەرۆک بارزانــی رێکنەکەوتووە. ئەمەش وایکردووە کۆســرەت 
رەســوڵ وەک پیــاوی رێککەوتــن و قسەڕۆیشــتوو دەربکەوێ و 
بەمــە تەنیا دەســتکەوت بۆ خۆی و دەوروبەرەکــەی بچنێتەوە. 
ئەمەش دروســت ئەو شــتەیە کە لە گۆشەی هەفتەی رابردوومدا 
وەک خاڵی دڵەڕاوکێ باسمکردبوو. لەوێ گوتبووم گرنگ ئەوەیە 
ئەمجارەش پشــتی کۆســرەت رەســوڵ بەرامبەر بارزانی لەلایەن 

باڵێکی نێو یەکێتییەوە لە زەوی نەدرێت.

کێشــەیەکی دیکــە کــە لــەم هەفتەیــەدا زەقتــر بووەتــەوە 
یەکلانەبوونــەوەی نێوخــۆی یەکێتییە لەســەر کاندیدەکانیان بۆ 
ئــەو پۆســتانەی بەریاندەکــەون. چونکە بۆ هەر پۆســتێک هەم 
کۆســرەت رەســوڵ کاندیدی هەیــە و هەم ماڵباتــی تاڵەبانیش 
هەیانــە. بۆیە ئەگــەر گریمان رێککەوتنەکەیــان لەگەڵ پارتیش 
هەڵنەوەشایەوە، پێویستیان بەوەیە لەنێوخۆشیاندا رێککەوتنێک 
بکەن و هەمووان پێیەوە پابەندبن و کەسیان لەپڕ موفاجەئەیەک 
نەکات کە ریسەکە بکاتەوە خوری. ئەگەر ئەو دوو رێککەوتنەش 
هەڵنەوەشانەوە و یەکێتی هەم لەنێوخۆیدا و هەم لەگەڵ پارتیش 
رێــزی رێککەوتنەکانی گرت، ئــەوکات دەبێ رێگەیەک بدۆزێتەوە 
کە بۆ ئیدارەدانی زۆنی رەنگاوڕەنگ لەگەڵ بزووتنەوەی گۆڕانیش 
رێککەوتنــی پێنجــەم واژۆ بکات و ئەمجارە جێبەجێشــی بکات. 
ئەمەش دیســان کاتــی دەوێت و وەک دیــارە یەکێتی بۆ هەموو 

ئەمانە هێشتا ئامادە نییە.
جــا پرســیارەکە ئەوەیــە کــە پارتــی و گــۆڕان و خەڵکــی 
کوردســتانیش تــا چەندی دیکە دەتوانــن چاوەڕوانی ئەو حیزبە 
بــن تــا ئامادە دەبێــت؟ پرســیاری گرنگتریش ئەوەیــە کە ئەو 
گۆڕانکارییانەی لە دەوروبەری کوردستان روودەدەن و لە رۆژانی 
داهاتوودا پریشــکیان دەگاتە لای ئێمــەش، چەندە رێگە دەدەن 
هەمووان چاوەڕوانی یەکێتی بن و ئەویش یاری بە کات بکات؟

مــن بــم لەجیاتی پارتی لــە کۆبوونەوەی ئــەم هەفتەیەدا کە 
بڕیار وایە لەگەڵ یەکێتی بیکات، بەڕاشکاوی و روونی ماوەیەکی 
دیاریکراو دەستنیشــان دەکەم بــۆ خۆیەکلاکردنەوەی یەکێتی و 
رێگەنــادەم ئەو موماتەڵەیــەی ئەوان دەیانــەوێ بیکەن بەهۆی 
دانوســتاندنەکان و داهێنانی داواکاریی ناواقیعییەوە، کاریگەری 
هەبێت لەســەر تەواوکردنی پرۆســەی نوێکردنــەوەی حوکمڕانی 
لە کوردســتان. ئەگەر یەکێتی لــەو ماوەیەدا خۆی یەکلاکردەوە 
باشە، ئەگەرنا دەکرێ پارتی و گۆڕان و ئەو لایەنانەی دیکە کە 
بەشداردەبن لە حکومەت، پۆستەکانی یەکێتی بەشێوەیەکی کاتی 
پڕبکەنەوە و دووپاتیشی بکەنەوە کە پابەندی رێککەوتنەکەیانن 
لەگەڵ یەکێتی و کەی ئەو حیزبە کێشە ناوخۆییەکانی چارەسەر 
کرد، پۆســتەکانی رادەست دەکرێن )هەرچەندە هێشتا دیارنییە 
بە دیاریکراوی چی و چییان بەردەکەوێ(. ئەوکات با یەکێتییەکان 
بە نەفەسێکی درێژ لەنێوخۆیاندا خەریکی خۆیەکلاکردنەوە بن و 

خوای دەکرد چوار ساڵیان پێدەچوو! 
راستییەکەی دانانی ســەرۆکی پەرلەمانێکی یەکێتیش بۆ ئەم 
قۆناغە بێ ریســک نییە و رەنگە باشــتربێت هەندێک رێوشوێنی 
یاســایی لــە پەرلەمــان تەواوبکرێــن و ســەقامگیر بکرێن ئینجا 
پۆستەکە رادەست بکرێت. ئەمەش هەم بۆ خەڵکی کوردستان و 
هەم بۆ پارتی و حیزبەکانی دیکەش باشترە و هەمیش گوشاری 

زوو خۆیەکلاییکردنەوە لەسەر یەکێتی ناهێڵێت.

چاكســازی بكەن. یەكێتی، ئەندازیاری تێكدانی 
پەیوەندییەكانی نێوان پارتی و گۆڕان و بە پلەی 
ســەرەكیش نەوشیروان مســتەفا و بارزانی بوو 
)لە كاتێكدا كە ئەوان لەســەرەتادا پێداگر بوون 
لەسەر ئەوەی دەبێ حەتمەن گۆڕان لە حكومەتدا 

بەشدار بێت!(.
ئێســتا پەرلەمانتارانــی پارتــی، بــە هەمان 
نەفەســی پەرلەمانتارەكانی گۆڕان لە 2009 كار 
دەكــەن، تەنانەت هەندێكیان بــە رەتكردنەوەی 
مووچە و خانەنشینی و، ئیمتیازاتی پەرلەمانتاری 
ئــەو نەفەسەشــیان تێپەڕانــدووە. بۆیە یەكێتی 
كە لەســەر كەلاكی رێككەوتننامەی ســتراتیژی 
نووســتووە و هەمــوو جــۆرە چاكســازییەك لە 
مووچە و خانەنشینیی كادیرەكانی بە هێڵی سوور 
دەبینێ بۆ سەر پێگە جەماوەرییەكەی، زۆر نابات 
تووشــی بەركەوتن لەگەڵ شەپۆلی ئەو ئاراستە 

چاكسازییە دەبێت كە لە داهاتوودا بەڕێوەیە.
ئەگــەر یەكێتی نیەتی ئــەوەی هەبووبێت كە 
بە هێشتنەوەی گۆڕان لە دەرەوەی حوكمڕانیدا، 
بزووتنەوەكــە بخنكێنــێ، ئــەوا گۆڕانیــش بــە 
بەشــداریی لــە حكومەت و جومگــە گرنگەكانی 
دەسەڵاتدا، دەست لە بینەقاقای یەكێتی دەنێت. 
هەر بۆیە لە ئێســتاوەڕا یەكێتــی كەوتووەتەخۆ 
تا پێــش هەڵبژاردنی ئەنجوومەنــی پارێزگاكان 
رێككەوتنی سیاســی لەگەڵ كۆمەڵی ئیســامی 
ئیمزا بكات. رێككەوتنی پارتی و گۆڕان بنچینەی 
چاكســازی و بــە دامەزراوەییكردنــی حوكمە لە 
كوردســتان، بۆیە دەبێ هەردوولا دەســتی پێوە 
بگــرن، ئــەوەی یەكێتــی و پارتیش بــە هەموو 
بگرە و بەردەكانیەوە، ئەخیرەن بۆ دابەشكاریی 
پۆســت و گەڕانەوەیــە بــۆ ســەردەمی حوكمی 

رێككەوتننامەی ستراتیژی.

پاڤــڵ یــان )بافێــڵ( تاڵەبانی، لــەم رۆژانە 
گوتبــووی كــە یەكێتــی دەكەنــەوە بــە حزبی 

یەكەمی كوردستان!
دەڵێــن: كوڕ هــات و بە باوكی گــوت: بابە 

لە ماراســۆن ســێیەم بووم. باوكی گوتی دەك 
داوەشــێی! جەماعەت گوتیان: بۆ ســێیەمییش 
باشــە! باوكی گوتی: ئاخر هەموو ماراســۆنەكە 

هەر سێ كەس بوون..
زۆر بە كورتی، لە دوای هەرەســی شۆڕشــی 
ئەیلولەوە، یەكێتی نیشــتمانیی كوردســتان كە 
بە حیســابی خۆی پرۆژەی ئەڵتەرناتیڤی پارتی 
بووە، لە 1983 نەیانتوانی لە حوكمی زاتییەكەی 
1970 زیاتریــان دەســتبكەوێ، لە 1987 دوای 
هەرەســی شۆڕشــی نوێیان هاتنەوە باوەشــی 
پارتــی، لە 1992 هەڵبژاردنیان دۆڕاند و پارتی 

كردنــی بە شــەریكی حوكم، لە 1996 شــەڕی 
ناوخۆیــان دۆڕانــد، لــە 1998 بــە رێككەوتنی 
واشــنتن و دواتــر لــە 2007 جارێكــی دیكــە 
هەســتانەوە، هەڵبژاردنەكانــی 2009، 2013 و 
هەڵبژاردنی ئەنجوومەنی پارێزگای ســلێمانییان 
بە گۆڕان دۆڕاند. پوختەی كەلام حزبی یەكەمی 
كوردستان خاوەنی نەك 45 بگرە 58 كورسییە 
و یەكێتیــش كە خۆی بە ســەركەوتوو دەزانێ، 
خاوەنــی 21 كورســییە! مەگەر ئــەوەی كە لە 
ماراســۆنەكەدا تەنها یەكێتی بەشــدار بووبێت، 

وەك 16ی ئۆكتۆبەر.

ھیوا ئەحمەد

دوای نزیكــەی 12 ســاڵ لــە ئیمزاكردنــی 
رێككەوتننامــەی ســتراتیژیی نێــوان بارزانــی 
و تاڵەبانــی، لە 4ی ئــاداردا، یەكێتی و پارتی 
و  سیاســی  رێككەوتنێكــی  دیكــە  جارێكــی 

دابەشــكاریی پۆســتەكانیان ئیمــزا كــرد. لــە 
كاتێكــدا كە وا چاوەڕوان دەكــرا یەكێتی دوای 
ئەو رێككەوتنە ئیتر بتوانێ خۆی ساغ بكاتەوە، 
بــەڵام هەنگاوەكانــی دواتــری دەریخســت كە 

ئیمزاكردنی ئەو رێككەوتنەش بەشێكە لە هەوڵی 
سیســتەماتیكی ئەو حیزبە بۆ درووســتكردنی 
ئاستەنگ لەبەردەم پێكهێنانی كابینەی نۆیەمی 

حكومەتی هەرێمی كوردستان.
یەكێتــی لە 18ی شــوباتدا، لەلایەن پارتی، 
گۆڕان و هێزە سیاســییەكانی دیكەی بەشــدار 
لە پەرلەمان، سیحری كات كوشتنەكەی بەتاڵ 
كرایــەوە، بۆیــە كــە دیتــی كات لــە دژی ئەو 
كار دەكات و هەڵەیەكــی كوشــندەی كــردووە 
كــە ســەرۆكایەتیی پەرلەمانــی وەرنەگرتووە، 
كەوتەخــۆ. ئەوانــەی لــە 17ی شــوبات )لــە 
كۆبوونەوەی ئەنجومەنی سەركردایەتی یەكێتی( 
دەیانویســت لەبــەر یــەك خــاڵ، 18 خاڵــی 
رێككەوتنەكە رەت بكەنەوە، لە 18ی شوبات و 
دوای بینینی بێمنەتیی پارتی، ویستیان هەڵەكە 
راست بكەنەوە؛ دیتیان خەریكە پارتی و گۆڕان 
بەبــێ ئەوان نەك هەر یاســای ســەرۆكایەتیی 
هەرێــم هەمــوار دەكەنــەوە و ســەرۆكی هەرێم 
هەڵدەبژێــرن، بگــرە بــێ ئــەوان حكومەتیش 
پێكدێنــن. بۆیــە كۆســرەت رەســوڵیان كردە 
واجیهــەی رێككەوتن لەگەڵ پارتی. لە رواڵەتدا 
ئێستا كۆسرەت رەسوڵ سەركەوتووە و ئیمزای 

خستووەتە سەر رێككەوتنێكی عادیلانە لەگەڵ 
پارتی، بەڵام پێچەوانەكەشــی راستە كە ئەگەر 
ســەركردایەتی یەكێتی نەتوانێ رێز لەو ئیمزایە 
بگرێ و لەناوخۆی خۆیاندا نەتوانن رێكبكەون، 
ســیحری ئــەو ئیمزایــەش بەتاڵ دەبێتــەوە و 
بەهایەك بــۆ مەكتەبی سیاســی و بڕیارەكانی 

نامێنێ.
ئەوانەی لە 18ی شوباتدا دۆڕاندیان، یارییەكی 
زیرەكانــەی دیكەیان كرد و بە رێككەوتنی 4ی 
ئادار دیسان پارتییان بە بارمتە گرتەوە. ئەوان 
دەزانن پارتی رێز لە ئیمزای كۆسرەت رەسوڵ و 
نێچیرڤان بارزانی دەگرێت و، دوای ئیمزاكردنی 
ئەو رێككەوتنە ئێتــر چاوەڕێی یەكێتی دەكات 
و لەگــەڵ گۆڕاندا، هەنگاوی تاكلایەنە ناهاوێت. 
دیســان پارتی دەكەوێتەوە ناو هەڵوێســتێكی 
یەكلاكــەرەوە ئەگــەر یەكێتی بیــەوێ بەهۆی 
ئــەو رێككەوتنــەوە یــاری بە كات بــكات، یان 
بیــەوێ هەمــوو ململانــێ ناوخۆییەكانی خۆی 
لەســەر حیســابی پارتی یەكلا بكاتەوە، دەبێ 
دیســان پارتی خۆی لەو تەڵەیەش رزگار بكات 
و چاوەڕێــی یەكێتی نەكات، بگــرە كەی هاتن 

رێككەوتنەكە جێبەجێ بكات.

کــورد تەنیــا زمانەکــەی لــە عــەرەب 
جیاوازە، ئەگینا دین و ژین و مێنتاڵیەت و 
دونیابینی و کولتوور و تێڕوانینی بۆ کۆی 
کایــە جیاوازەکانــی ژیان هــەر عەرەبییە. 
تەنانەت جۆری خواردن و ئەندازەی خانوو 

و ماڵیشیان زۆر نزیکە لە عەرەبەوە.

هــەر بۆیــە عــەرەب پێویســتیان بەوە 
نییە کوردســتان داگیربکەن، چونکە ئێمە 
لەباتی ئەوان لێرە دەژین. نایەوێت جوندی 
بەســرە و ســامەڕڕا و و عەمارە و تکریت 
لێرە، لەم کوێســتانە سەرکەشەدا بدەن بە 
کوشت، چونکە ئێمە لەڕووی کولتوورییەوە 
داگیرکراویــن، ئێمە خۆمــان نین، ئەوانین 

جا بە زمانی کوردی.
دەبــوو  ئاســتدا  دوو  لــە  ئێمــە 
لەناوببەیــن، یەکەمیــان ئاســتە  بەعــس 
فیزیکیەکەیەتــی کــە ڕاماڵینــی ســوپا و 
حکوومــەت و ئیدارەیــان بــوو، ئەمــەش 
بەباشــی بەڕێوەچوو. دووەمیان ڕاماڵینی 
ئەنگێزەی بەعســیزم و بەعســیگەری بوو 
لــە نــاو عەقڵیــەت و مێنتاڵێتــی کورددا. 
ســڕینەوەی ئــەو خەیاڵدانــە عەرەبیە بوو 
کە بەعــس لە لاشــعور و نائاگایی ئێمەدا 

چاندبووی.

ئێمە بەعسمان لەناو دەسەڵاتدا دەبینی 
و هەر لەو ئاستەشــدا دژایەتیمان دەکرد، 
گەشــەی  بەرهەمــی  بەعــس  لەکاتێکــدا 
ناســیۆنالیزمی عەرەبــی بــوو. بەرهەمــی 
چوارچێــوەی  لــە  بــوو،  عەقڵیەتێــک 
کۆمەڵایەتــی-  سیاســی-  هەلومەرجێکــی 
ئابووریدا، بەرهەمهاتبوو، کە بە زۆر پێوەر 
ئێمــەش وەک کــورد کوڕی هەمــان ژینگە 
و بارودۆخیــن و ئێمــەش پشــکێکمان لەو 

بەعسیزمە بەردەکەوێت.

بیــری  کەماڵــی  گەیشــتنە  بەعســیزم 
ناسیۆنالیزمی عەرەبی بوو. تەنیا حیزبێکی 
سیاســی نەبــوو کــە تەنیا ســی و حەوت 
ســاڵێک حوکمی کردبێت، بەعسیزم بەمانا 
فراوانەکەی لە دوای کودەتای بەعسیەکان 
لــە ســاڵی 1968 حوکــم دەگرنە دەســت 
و لــەو بــەروارە بــەدواوە عێــراق دەکەنە 
کۆمەڵگایەکی میلیتاری و ڕۆژ لە دوای ڕۆژ 
بــەرەو داخرانــی زیاتری دەبــەن بەرامبەر 

کۆمەڵگای نێودەوڵەتی.
ئەم بیرە عەرەبیە فاشــیە، سی و پێنج 

ســاڵ بەهەموو ئاســتێک حوکمی عێراقی 
کرد، ماشــێنێکی زەبەلاحــی ڕاگەیاندن و 
سوپایەکی گەورەی شەڕخوازی بیناکردبوو. 
عێراقی کردبوو بە ســەربازگەیەکی گەورە 
و هەمــوو کۆمەڵــگای خســتبووە ســەر 
ئاوازەکانــی خۆی. ئێمەش وەکو بەشــێک 
لــەم عێراقــە، وەکــو بەرکەوتەیــەک لەم 
ماشــێنە ئیعلامــی و کۆمەڵگا ســەربازیە، 
بەدەرنەبووین لەو ڕۆشنبیریەی کە عەرەب 

دەیسەپاند بەسەر کۆمەڵگەدا.

ئێمــە وەکــو کــورد، شــاخمان نەکردە 
ناســنامە بەرامبــەر بیابــان، دارگوێزمــان 
نەکــردە ســیمبول بەرامبــەر دارخورمــای 
لــە  ئــەوان  و  ئێمــە  ناکۆکــی  ئــەوان. 
هاوشــێوەبوونماندا بــوو، نــەک جیاوازی. 
ئێمــە لــە دوای ڕاپەڕینــەوە کاتێک داھۆڵ 
و داڵەکەی ســەداممان لابــرد و هەڵۆکەی 
ســەرۆکایەتی هەرێممــان لەجێگــەی دانا، 
ئەم جیاوازیە ســیمبولیەمان نەگواســتەوە 

بۆ جیاوازی لە ئیدارە و فەرمانڕەواییدا.

شکســتی ئێمــە نــە ســەربازیە و نــە 
سیاســی، ئێمە لەسەر ئاســتی کولتووری 
شکســتمان هێنــاوە بەرامبــەر عــەرەب. 
هەموو جەنگێکی سیاســی و عەســکەری، 
دەبێت بە جەنگی کولتووری پشتئەستوور 
بێ، ئەگینا لــە کۆتاییدا هەمان هەلومەرج 

بەرهەمدێننەوە کە ڕووخاوە!

حەتمەن من دەسەڵاتی کوردی و بەعس 
بــە یەکتری یەکســان ناکەمــەوە، بەڵام 
بــۆ ئەوەی بەعســیەت بەتــەواوی بنەبڕ 
بکەیــن، دەبێت شــەڕی خۆمــان ببەینە 
ئاســتێکی تــر. دەبێــت کۆتایــی بەعس 

لــە ســەدامدا نەبینیــن و بەعســیزمیش 
کــورت  سیاســەتدا  و  دەســەڵات  لــە 
کۆتایــی  ڕاپەڕیــن  بەڵــێ  نەکەینــەوە. 
نەهاتــووە، چونکــە بەعســیش کۆتایــی 
یاریمــان  یەکەمــی  گێمــی  نەهاتــووە. 
بردووەتەوە کە دوورخســتنەوەی بەعس 
بــوو وەکــو دەســەڵات و وەکــو ئیدارە 
ئــەو  دەبــوو  بــەڵام  فەرمانڕەوایــی،  و 
ســەرکەوتنە عەســکەری و سیاسیانە بە 
ســەرکەوتنی فەرهەنگــی و کولتــووری 

پشتڕاســت بکەینەوە و پێمان نەکرا.

چەکــداری  ڕاماڵینــی  و  ڕاپەڕیــن 
هاوشــان بە بێــداری نەتەوەیــی نەبوو، 
بۆیــە لەکاتێکــدا ئامانجەکانــی ڕاپەڕین 
بەدینەهاتــووە، کەرەســتەکانی ڕاپەڕین 

دادەنیشین. و  فڕێدەدەین 

ئاسانیش نییە نەوەیەک خۆی زادەی 
هەمــان هەلومەرجــی بەعســە بتوانێــت 
بــکات،  عەرەبیــە  بیــرە  ئــەو  شــەڕی 
ســەختە کۆمەڵگایــەک بەنــاو تونێلێکی 
تاریک له عەســکەرتاریەت و بەعسیزمدا 
بــراوە، ئێســتا داوای لێبکەیت، بتوانێت 
کــە  بســازێنێتەوە  شــتێک  ســەرلەنوێ 
نەچێتەوە ســەر بەعــس. بێگومان وەها 
داوایــەک نزیکە لــە بێئینســافی و ئێمە 
دەبێــت بــە دیدێکــی واقیعییــەوە کۆی 
دیمەنەکــە ببینیــن، بەڵام ئێســتا ئیدی 
کــە مەســافەیەکی باشــمان لــە زمــان 
ســەقافەی  و  ســوڵتە  و  فەرهەنــگ  و 
عەرەبــی وەرگرتــووە، باشــتر دەتوانین 
ئــەو جەنگــە کولتووریەش کــە ماومانە 
بــە قازانجی بیــری نەتەوەیــی کوردیدا 

! ە بشکێنینەو

